
ᐃᓄᑐᖃᓕᕆᓂᕐᒥᒃ; ᒥᓂᔅᑕ 
ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 
ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 
ᕿᒥᕐᕈᔩᑦ ᑲᑎᒪᔨᖏᓐᓂᑦ   

  
ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 
ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 
ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᓯᑎᐱᕆ 13, 2021 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ ᔪᐊᔾ 
ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 
ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ 
ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐊᖓᔪᖅᑳᖅ 
ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, 
ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ 
ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᑯᕋᐃᒃ 
ᓯᒪᐃᓚᒃ, ᖄᑕᓂ ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐋᓚᓐ ᕋᒻᐴᑦ)(ᑐᓵᔨᑎᒍᑦ): 
ᐱᒋᐊᓚᐅᖅᑎᓐᓇᑕ ᒥᔅᑕ ᓇᑦᓯᖅ ᒪᑐᐃᖅᓯᔪᓐᓇᖅᐸᑦ 
ᑐᒃᓯᐊᕐᓂᒃᑯᑦ. ᒥᔅᑕ ᓇᑦᓯᖅ.  
 
>>ᑐᒃᓯᐊᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᐱᒋᐊᓚᐅᓐᖏᑉᓂᑎᒻᓂᒃ, ᑐᓐᖓᓱᒃᑎᑦᓯᔪᒪᓪᓗᖓ 
ᐊᓚᒃᓯᔅ, ᑖᓐᓇ ᐃᑲᔪᖅᑎᒋᓂᐊᖅᑕᕗᑦ 
ᐱᓇᓱᐊᕈᓯᓕᒫᖅ, ᑐᓐᖓᓱᐊᐱᒋᑦ.  
 
>>ᐸᑦᑕᑐᖅᑐᑦ 
 
ᐅᑉᓗᒃᑯᑦ ᒪᓕᒐᓕᐅᖅᑏᑦ ᐊᒻᒪ ᓴᓂᑭᓗᐊᕐᒥᐅᑕᐃᑦ, 
ᓄᓇᕗᒻᒥᐅᑕᐃᓪᓗ ᐊᒻᒪᓗ ᑭᒃᑯᑐᐃᓐᓇᐃᑦ 
ᐅᕙᑦᑎᓐᓂ ᑕᑯᓐᓇᖅᑐᑦ.  
 
ᐅᓪᓗᒥ ᑲᑎᒪᔾᔪᑎᑦᓴᑦ ᒥᓂᔅᑕᐃᑦ ᐅᖃᐅᓯᒃᓴᖏᑦ. 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᒋᑲᐃᓐᓇᖅᑕᖓ, ᒥᔅᑕ ᑯᓱᒐᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 
ᐊᖓᔪᖅᑳᑉ ᐅᖃᐅᓯᖓ 677 - 5(2): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᑦᑐᖅ (ᑯᓱᒐᖅ) 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓗᒃᑯᑦ 
ᐅᖃᖅᑎᑦᓯᔨ, ᑲᑎᒪᔨᐅᖃᑎᒃᑲᓗ. 
ᓇᓗᓇᐃᖅᓯᔪᒪᑐᐃᓐᓇᖅᑐᖓ ᐅᑉᓗᒥ 
ᑲᑎᒪᔨᐅᖃᑎᕗᑦ ᓂᕈᐊᖅᑕᐅᓯᒪᔪᖅ ᐃᓕᓴᐱ 
ᓯᐅᑎᐊᐱᒃ ᑕᒫᓃᑦᑐᓐᓇᔾᔮᓐᖏᒻᒪᑦ, 
ᐱᔾᔪᑎᖃᑦᓯᐊᖅᖢᓂ. ᖁᔭᓐᓇᒦᒃ ᐅᖃᖅᑎᑦᓯᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 
ᐅᖃᐅᓯᒃᓴᖏᑦ. ᓯᕗᓕᖅᑎ ᒥᔅᑕ ᓴᕕᑲᑖᖅ. 
 
ᐊᖓᔪᖅᑳᑉ ᐅᖃᐅᓯᖓ 678 - 5(2): 2021-ᒥ 

ᑲᓇᑕᒥ ᑲᑎᒪᔨᕐᔪᐊᑦ ᑎᑎᕋᕆᐅᖅᓴᓂᕐᒥ 
ᓵᓚᒃᓴᖅᑐᖅ (ᓴᕕᑲᑖᖅ) 

 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 
ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ. 
 
(ᑐᓵᔨᑎᒎᓕᖅᑐᖅ) ᐅᖃᖅᑏ, ᒫᓐᓇ ᐱᕕᖃᕈᒪᕗᖓ 
ᐱᕙᓪᓕᐊᓂᕆᓯᒪᔭᖏᑦ ᐃᓗᖏᖅᑐᓂᒋᑦ ᓄᓇᕗᒻᒥ 
2021 ᑲᑎᒪᔩᑦ ᑎᑎᕋᖅᐸᑦᑐᑦ ᓄᓂᐊ ᐊᓄᐃ, 
ᐊᕐᕕᐊᕐᒥᐅᑕᖅ.  
 
ᓄᓇᐊ ᐋᓪᓚᐅᓐᖏᓚᖅ ᐃᓕᓐᓂᐊᖅᐸᓪᓕᐊᓂᕐᒥᒃ. 
ᐅᑭᐅᑦ 30ᓄᑦ ᐃᓕᓴᐃᖃᑦᑕᖅᓯᒪᓕᖅᑐᖅ 
ᓄᑲᖅᑎᖅᐹᓂᑦ ᐊᖏᔫᓂᖅᐹᓄᑦ ᐃᓕᓴᐅᑎᓂᒃ 
ᓴᓇᕙᑦᑐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑖᓐᓇ 
ᐊᔪᖏᖅᓱᖅᑐᐊᐱᒃ ᐃᓄᒃᑎᑐᑦ ᐃᓄᓐᓂᒃ 
ᐃᓕᓐᓂᐊᖅᑐᓂᒃ ᓄᓇᕗᒻᒥ.  
 
ᐅᖃᖅᑏ, ᐃᓕᓐᓂᐊᖅᑎᓪᓗᒍ ᐊᔾᔨᒌᓐᖏᑦᑐᑦ 
ᓄᓇᕗᒻᒥ ᐊᐅᓪᓚᖃᑦᑕᕈᓐᓇᖅᓯᓯᒪᔪᖅ 
ᐃᓕᑕᕆᑦᓯᐊᖅᓱᓂᐅᒃ ᐱᒻᒪᕆᐅᓂᖓᓂᒃ ᐃᓄᒃᑎᑐᑦ 
ᐃᓕᓐᓂᐊᑦᓯᐊᕆᐊᑦᓴᖅ ᐊᒻᒪ 
ᐅᖃᖃᑎᖃᑦᓯᐊᓂᖅᓴᐅᔪᓐᓇᕈᑎᒋᓪᓗᒍ 
ᐃᓐᓇᕆᔭᒥᓂᒃ. 

ᓄᓇᖃᖅᑐᓂᓗ ᐃᓚᓐᓇᕆᔭᒥᓂᓪᓗ. ᓄᓂᐊ 
ᑲᑎᖃᑎᖃᓲᖑᔪᑦ ᐃᑲᔪᖅᓱᓂᒋᑦ ᐃᓕᓐᓂᐊᖅᑏᑦ 
ᐃᓄᒃᑎᑐᑦ ᐱᓕᒻᒪᒃᓴᖅᓱᓂᒋᑦ ᐊᕐᕌᒍᑦ ᖃᔅᓯᓗᒃᑖᓂᒃ 
ᐊᒻᒪ ᐱᔪᓐᓇᕐᓂᖃᑦᓯᐊᖅᓱᓂ ᑕᒪᐃᓐᓂᒃ 
ᐃᓕᓴᐃᓂᕐᒥᒃ, ᑎᑎᕋᕆᐅᖅᓴᕐᓂᕐᒥᒃ. ᓄᓂᐊ 
ᐃᖅᑲᓇᐃᔭᖅᑐᖅ ᐃᓕᓴᐃᔨᐅᓚᐅᑲᒃᑐᖅ ᓕᕙᐃ 
ᐊᕐᒫᖅ ᐃᓕᓐᓂᐊᕐᕕᖓᓂᒃ ᐊᕐᕕᐊᓂ.  
 
ᐅᖃᖅᑏ, 2004-ᒥᓂᑦ ᑖᒃᑯᐊ ᑲᑎᒪᔩᑦ 
ᖁᕕᐊᓲᑎᖃᖃᑦᑕᖅᓱᑎᒃ ᐱᕙᓪᓕᐊᓯᒪᓂᖏᑦ 
ᐊᔾᔨᐅᓐᖏᑦᑐᒥᒃ ᐱᕙᓪᓕᐊᓯᒪᓂᖏᑦ 
ᐱᑦᓯᐊᖃᑦᑕᕐᓂᕐᒥᒃ ᑎᑎᕋᕐᓂᕐᒥᒃ. ᑖᓐᓇ ᐊᕐᕌᒍᑕᒫᑦ 
ᐱᓕᒻᒪᑦᓯᐊᖑᕙᑦᑐᖅ. ᐊᑐᓂ ᐊᕕᑦᑐᖅᓯᒪᔪᓂᒃ, 
ᓄᓇᕗᒻᒥᓗ ᐃᓕᑕᕆᔭᐅᑉᓗᓂ ᐃᑲᔪᖅᐸᖕᓂᖏᑕ 
ᑲᓇᑕᒥᐅᑕᐃᑦ ᑎᑎᕋᕈᓐᓇᓂᕐᒥᒃ.  
 
ᐅᖃᖅᑏ, ᑲᑎᒪᔨᐅᖃᑎᒃᑲ ᒪᓕᒐᓕᐅᖃᑎᒃᑲ 
ᖁᔭᓐᓇᒦᕐᓚᕗᑦ ᓄᓂᐊ, ᖁᔭᓐᓇᒦᒃ ᐱᓕᕆᐊᓄᑦ 
ᐊᒻᒪᓗ ᓂᕆᐅᑦᓯᐊᖅᐳᖓ ᑐᓂᓛᕋᑉᑭᑦ ᓯᒃᑭᒥᓪᓗ 
ᐃᓕᑕᕆᔭᐅᔾᔪᑎᒥᓪᓗ ᐊᕐᕕᐊᓃᓕᕈᒪ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 
ᐅᖃᐅᓯᒃᓴᖏᑦ. ᑖᓐᓇ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᓂᔅᑕ ᓇᑲᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 679 - 5(2): 

ᒐᕙᒪᑐᖃᒃᑯᓐᓄᑦ ᑮᓇᐅᔭᐃᑦ ᐱᒋᐊᕈᑏᑦ 
(ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 
ᐊᒻᒪ ᐸᓐᓂᖅᑑᕐᒥᐅᑦ ᐅᓪᓗᒃᑰᖅᑲᒃᑲ.  
 
(ᑐᓵᔨᑎᒍᑦ) ᐅᖃᖅᑎᑦᑎᔩ, ᑕᕝᕗᓐᖓᖅᑐᖓ ᐅᓪᓗᒥ 
ᑐᓴᒐᒃᓴᑦᑎᐊᕙᖃᖅᖢᖓ. ᑲᓇᑕᒥ 
ᓇᖕᒥᓂᖅᑖᖅᐸᓪᓕᐊᓂᖅ ᐃᒡᓗᓕᕆᔨᕐᔪᐊᒃᑯᓪᓗ 

ᑮᓇᐅᔭᒃᑲᓐᓂᕐᓂᒃ ᑐᓂᓯᓚᐅᖅᐳᑦ ᓄᓇᕗᒻᒧᑦ 
ᐅᑯᑎᒎᓇᖅ ᒪᕐᕈᐃᓕᖓᔪᑎᒍᑦ ᐃᓛᒃᑰᖓᔪᒃᑯ 
ᑮᓇᐅᔭᑎᒍᑦ.  
 
ᓱᒃᑲᔪᒃᑯᑦ ᐃᒡᓗᑖᖅᑎᑦᑎᓂᕐᒧᑦ 
ᐱᒋᐊᕈᑎᓃᓐᖔᕐᓂᐊᖅᑐᑦ $4.9 ᒥᓕᐊᓐ ᑮᓇᐅᔭᑦ 
ᐃᒡᓗᓕᐅᕐᓂᐊᕐᓗᑎᒃ 15-ᓂᒃ ᓄᑖᓂᒃ ᐅᖅᓱᖅᑑᒥᑦ 
ᖁᕐᓗᖅᑑᕐᒥᓗ. ᑲᓇᑕᒥ ᓇᖕᒥᓂᖅᑖᖅᐸᓪᓕᐊᓂᖅ 
ᐃᒡᓗᓕᕆᔨᕐᔪᐊᒃᑯᓪᓗ ᐋᖅᑭᒋᐊᓚᐅᖅᐸᔾᔪᒃ 
ᐱᓕᕆᐊᒃᓴᖏᑦᑕ ᒪᓕᒋᐊᓕᖏᓐᓂᒃ ᓄᓇᕘᑉ 
ᐊᔾᔨᐅᓐᖏᑦᑐᖅ ᐱᔭᕆᐊᓕᖏᓐᓄᑦ ᐅᐃᒍᖦᖢᓂᔾᔪᒡᓗ 
ᓴᓇᔭᐅᓂᖓᑕ ᐱᐊᓂᒃᑕᐅᕕᒃᓴᖓ ᐊᕐᕌᒎᖕᓄᒃ 
ᒪᕐᕉᖕᓄᒃ ᐊᑐᕈᓐᓇᖅᑎᑕᐅᓪᓗᑕᓗ ᑮᓇᐅᔭᑦ 
ᐃᒡᓗᓕᐅᕈᓯᑐᖃᖅᑎᑐᑦ. ᑖᒃᑯᐊ ᐱᑕᖃᓐᖏᑉᐸᑕ, 
ᐊᔾᔨᐅᓐᖏᑦᑐᓂᒃ ᐊᒃᓱᕈᕐᓇᕈᑎᕗᑦ ᐱᓇᓱᐊᕐᓂᖅᐳᑦ 
ᐅᑯᓂᖓ ᑮᓇᐅᔭᓂᒃ ᐊᒃᓱᕈᕐᓇᕋᔭᓚᐅᖅᑐᑦ 
ᐊᔪᕐᓇᕈᓂᒡᓘᓐᓃᑦ.  
 
ᑲᓇᑕᒥ ᓇᖕᒥᓂᖅᑖᖅᐸᓪᓕᐊᓂᖅ 
ᐃᒡᓗᓕᕆᔨᕐᔪᐊᒃᑯᓪᓗ ᓴᖅᑭᑦᑎᓚᐅᖕᒥᔪᑦᑕᐅᖅ 
ᑲᓇᑕ ᓄᓇᕗᒻᒥ ᐃᒡᓗᓄᑦ ᐃᑲᔫᑎᓂᒃ, ᑲᓇᑕᒥ 
ᐃᒡᓗᓕᕆᓂᖕᒧᑦ ᐅᐸᓗᖓᐃᔭᐅᑎᒧᑦ ᐱᒋᐊᕈᑎ 
ᐃᒡᓗᑦ ᐊᑭᖏᓐᓄᑦ ᐃᑲᔫᑎᐅᓂᐊᕐᓗᑎᒃ 
ᐊᒃᓱᕈᓗᐊᖁᓇᒋᑦ ᐱᔪᓐᓇᕐᑎᑦᑎᓂᒃᑯᑦ ᐃᒡᓗᓂᒃ 
ᐃᓛᒃᑰᖅᑐᓂᒃ ᐃᓄᖕᓄᑦ, ᒪᒃᑯᒃᑐᓄᑦ, 
ᐃᓚᒌᓄᓪᓘᓐᓃᑦ ᐱᔭᕆᐊᑭᑦᑐᒦᑦᑐᑦ 
ᐊᒃᓱᕈᖅᑐᐃᓪᓘᓐᓃᑦ. ᑕᒪᓐᓇ ᑲᑐᔾᔨᔾᔪᑕᐅᓪᓗᓂ 
ᐱᕈᖅᓴᐃᔾᔪᑎ $18 ᒥᓕᐊᓐᓂᒃ ᑮᓇᐅᔭᑦ 
ᐃᑲᔫᑕᐅᓂᐊᕐᓗᓂ 670 ᐅᖓᑖᓃᑦᑐᓄᑦ 
ᑮᓇᐅᔾᔭᓴᓗᐊᓐᖏᑦᑐᓄᑦ ᐃᒡᓗᒥᐅᖃᑎᒌᓄᑦ. 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᒪᓂᐊᖅᑐᑦ 
ᑖᒃᑯᓂᖓ ᑮᓇᐅᔭᓂᒃ ᐃᓄᓕᕆᔨᒃᑰᓗᑎᒃ.  
 
ᐅᖃᖅᑏ, ᑮᓇᐅᔭᑦ ᓇᓕᒧᑦᑐᑦ ᓄᓇᕗᑦ 
ᒐᕙᒪᒃᑯᖏᑦᑕ ᑐᕌᖅᑕᕗᑦ ᐱᓕᕆᐊᒃᓴᖏᑦᑕ 
ᑐᕌᒐᖏᓐᓂᒃ ᐃᓅᓯᕗᒻᒥ: ᐃᒻᒥᖕᓂᒃ 
ᐱᓕᕆᔪᓐᓇᑦᑎᐊᕐᓂᖅ ᐊᒻᒪᓗ 
ᐱᓕᕆᖃᑎᒌᖕᓂᖅ/ᐃᑲᔪᖅᑎᒌᖕᓂᖅ: 
ᐱᓕᕆᖃᑎᒌᖕᓂᖅ ᑕᔅᓱᒧᖓᔅᓴᐃᓐᓇᖅ 
ᐱᔾᔪᑎᖃᖅᖢᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕᐃᑦ 
ᐅᖃᐅᓯᒃᓴᖏᑦ. ᒥᓂᔅᑕ ᓄᓇᕗᒻᒥ ᓯᓚᑦᑐᖅᓴᕐᕕᒻᒧᑦ, 
ᒥᓂᔅᑕ ᔪᐊᓇᓯ. 
 
 



ᓇᒡᒐᔾᔭᐅ, ᓯᑎᐱᕆ 13, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 680 - 5(2): ᓄᓇᕗᒥ 
ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᒐᒃᓴᖅ 
(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑏ 
ᐊᒻᒪᓗ ᒪᓕᒐᓕᐅᖅᑏᑦ ᐅᓪᓗᒃᑯᑦ ᓄᓇᕗᒻᒥ.  
 
ᐅᖃᖅᑏ, ᓄᑖᓐᖑᕆᐊᖅᓯᒪᔪᓂᒃ ᑐᓴᖅᑎᑦᓯᔪᒪᒐᒪ 
ᒪᓕᒐᓕᐅᖅᑎᓄᑦ ᑐᑭᒧᐊᒃᑎᑦᓯᓂᕐᒧᑦ 
ᐊᖏᖃᑎᒌᒍᑎᒥᒃ ᐱᕚᓪᓕᖅᑎᑕᐅᓂᖓᓄᓪᓗ 
ᓄᓇᕗᒻᒥ ᐃᓕᓴᐃᔨᒃᓴᓄᑦ ᐃᓕᓐᓂᐊᕐᓂᕐᒥᒃ.  
 
ᐅᖃᖅᑏ, ᑖᓐᓇ ᐃᓚᒋᔭᐅᓪᓗᓂ ᐱᔭᐅᔾᔭᐃᕐᓗᒋᑦ 
ᑮᓇᐅᔭᑦ ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᑲᑎᒪᔨᓄᑦ, 
ᓇᓗᓇᐃᖅᓯᔪᓐᓇᖅᐳᖓ ᓯᓚᑦᑐᖅᓴᕐᕕᖕᒥᐅᑦ 
ᐊᑎᓕᐅᖅᓯᒪᓕᕐᓂᖏᓐᓂᒃ 37.3-ᒥᓕᐊᓂᒃ 
ᑮᓇᐅᔭᓂᒃ ᐃᑲᔫᓯᐊᖅᑎᑦᓯᓂᕐᒧᑦ ᐊᖏᕈᑎᒥᒃ 
ᑲᓇᑕᐅᑉ ᒐᕙᒪᒃᑯᖏᓐᓂ. ᐅᑯᐊ ᑮᓇᐅᔭᑦ 
ᐱᒋᐊᕈᑕᐅᕙᓪᓕᐊᔪᑦ ᐊᓂᒍᖅᑕᐅᕙᓪᓕᐊᔪᓄᑦ 
ᐱᓕᕆᐊᕐᒧᑦ ᐱᕚᓪᓕᕈᑕᐅᔪᓄᑦ 
ᑮᓇᐅᔭᖃᖅᑎᑦᓯᓂᐊᖅᑐᑎᓪᓗ ᐊᔾᔨᒌᓐᖏᑦᑐᓄᑦ 
ᐱᓕᕆᐊᓄᑦ ᐊᑦᑐᐊᓂᓕᖕᓄᑦ 
ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ ᐃᓕᓐᓂᐊᕈᑎᒃᓴᓄᓪᓗ, 
ᑲᒪᒋᑦᓯᐊᕐᓗᒋᑦ, ᐊᒻᒪᓗ ᓯᕗᓕᖅᑎᐅᕝᕕᒋᓗᒋᑦ.  
 
(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᖃᕈᓐᓇᕆᕗᖓ 
ᐋᒡᒌᓯ 30-ᐅᑎᓪᓗᒍ ᑲᑎᒪᓚᐅᖅᑎᓪᓗᒋᑦ ᑭᓐᖓᓂ, 
ᒪᑭᒋᐊᖅᑕ ᑲᑎᒪᔨᖏᑦ ᐊᖏᖅᓯᓚᐅᖅᐳᑦ 12.4 
ᒥᓕᐊᓂᒃ ᑐᑭᒧᐊᕈᑎᑦᓴᒧᑦ ᐱᓕᕆᐊᓂᑦ, 
ᓇᕝᕚᖅᓱᑎᑦ ᑮᓇᐅᔭᓂᑦ ᐱᔭᐅᔾᔭᐃᕐᓗᒋᑦ ᐅᑭᐅᓄᑦ 
ᐱᖓᓱᓄᑦ, ᐊᕐᕌᒍ ᐱᒋᐊᕐᓗᒍ 2023-2026-ᒥ. 
ᑖᓐᓇ ᐊᑐᖅᑕᐅᓚᐅᖅᓯᒪᓐᖏᓚᖅ 
ᐃᓗᖏᖅᑐᕈᑎᐅᔪᖅ ᐊᖏᕈᑕᐅᓯᒪᔪᖅ, 
ᐱᕕᖃᕈᑕᐅᓂᐊᖅᑐᖅ ᐱᓕᕆᔾᔪᑕᐅᔪᓐᓇᕐᓗᓂ 
ᑲᑐᔾᔨᖃᑎᒌᑦ ᐋᖅᑭᒃᑕᐅᓇᓱᒃᑎᓪᓗᒋᑦ, 
ᑮᓇᐅᔭᖃᖅᑎᑦᑎᔨᐅᓗᑎᒃ ᐃᑲᔪᖅᑐᐃᔨᐅᓗᑎᓪᓗ 
ᐱᓕᒻᒪᒃᓴᕐᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓄᑦ. 
ᐸᑦᑕᒃᑐᖅᐸᒃᑲ ᒪᑭᒋᐊᖅᑕᒃᑯᑦ ᓴᖅᑭᑦᑎᔪᓐᓇᓚᐅᕐᒪᑕ 
ᐱᒻᒪᕆᐅᓪᓗᓂ ᑮᓇᐅᔭᓕᐅᕋᓱᐊᕐᓂᕐᒥᒃ 
ᐅᖃᐅᓯᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᑦ, ᐊᒻᒪ 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᓄᓇᕗᒻᒥ. 
 
(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑏᑦ 
ᐃᖅᑲᐃᔪᓐᓇᕐᓂᐊᖅᑐᑦ, ᐅᑭᐅᓄᑦ ᓯᑕᒪᓄᑦ 
ᓄᓇᕗᒻᒥ ᐃᓕᓴᐃᔨᒃᓴᓄᑦ ᐃᓕᓐᓂᐊᕐᓂᖅ 
ᑐᓐᖓᕕᖃᕐᒪᑦ ᐅᑭᐅᖕᓄᑦ ᒪᕐᕉᖕᓄᑦ ᐃᓄᒃᑐᑦ 
ᐃᓕᓐᓂᐊᖅᑕᐅᔪᒃᓴᓂᒃ, ᐅᖃᕆᐅᖅᓴᑎᑦᑎᔩᑦ 
ᐱᓕᕆᐊᖑᕙᓪᓕᐊᔪᒪᔪᑦ.  

ᐅᐱᒍᓱᑦᑎᐊᖅᐳᖓ ᐃᓕᓴᖅᓯᔪᓐᓇᕋᒪ ᐅᑯᓂᖓ 
ᓄᓇᓕᖕᓂ ᐊᕐᕕᐊᑦ, ᖃᒪᓂ'ᑐᐊᖅ, ᓇᐅᔮᑦ ᐊᒻᒪ 
ᐃᒡᓗᓕᒃ ᐱᓕᕆᑎᑦᓯᓂᖏᓐᓄᑦ ᓯᕗᓪᓕᖅᐹᒥᒃ 
ᑲᑎᓐᖓᔪᓄᑦ ᑖᒃᑯᓇᓐᖓᑦ ᐱᕚᓪᓕᖅᑎᑕᐅᔪᓂᒃ. 
ᓇᓗᓇᐃᖅᓯᔪᓐᓇᖅᑐᖓ 44-ᓂᒃ ᐃᓕᓐᓂᐊᖅᑎᓂᒃ 
ᐊᖏᖅᑕᐅᔪᖃᖅᓯᒪᓕᓂᖓᓂᒃ 
ᐃᓕᓐᓂᐊᖃᑕᐅᓂᐊᖅᑐᓂᒃ ᑖᒃᑯᓇᓂ ᓄᓇᓕᖕᓂ. 
ᖃᐅᔨᒪᔪᖓ ᐅᖃᓪᓚᖃᑦᑕᕋᒪ ᓄᓇᕗᒥᐅᑦ 
ᑭᒡᒐᖅᑐᖅᓱᒋᑦ ᖁᔭᓕᒑᖓᒪ ᐱᓕᕆᖃᑕᐅᓂᓯᓐᓂᒃ 
ᐃᑲᔪᖅᓱᖅᑐᒋᑦ ᐃᓄᒃᑎᑐᑦ ᐃᓕᓐᓂᐊᖅᑐᓕᕆᔾᔪᓯᖅ. 
ᐅᒃᐱᕈᓱᒃᐳᒍᓪᓗ ᐃᓕᑦᓯᖕᓂᒃ ᐊᒻᒪ 
ᑲᔪᓯᑦᑎᐊᖁᓪᓗᓯ ᐃᓕᓐᓂᐊᕐᓂᐊᖅᑕᔅᓯᓐᓂᒃ.  
 
(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᓯᑕᒪᑦ ᓄᓇᓖᑦ 
ᐃᖃᓗᐃᓪᓗ, ᐃᖃᓗᒃᑑᑦᓯᐊᕐᓗ, ᑲᖏᖅᖠᓂᕐᓗ 
ᑕᐃᒪᓐᓇᑦᑕᐅᖅ ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ 
ᐱᓇᓱᐊᒐᖃᓚᐅᖅᓯᒪᒻᒥᔪᑦ. ᓇᓗᓇᐃᖅᓯᔪᓐᓇᖅᑐᖓ 
ᓄᓇᕗᓕᒫᒥ, ᑲᑎᒃᑐᒋᑦ 91 ᓄᓇᕗᒥᐅᑦ 
ᐃᓕᓐᓂᐊᖅᐸᓪᓕᐊᓯᒋᐊᕐᓂᐊᕐᒪᑕ ᑖᒃᑯᓂᖓ 
ᐱᒻᒪᕆᐅᓪᓗᑎᒃ ᐃᓕᓐᓂᐊᖅᑕᐅᔪᒃᓴᓂᒃ.  
 
ᐱᐊᓂᒃᐸᓪᓕᐊᓕᖅᑎᓪᓗᖓ, ᐃᓕᓴᖅᓯᔪᒪᒐᒪ 
ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᒋᔭᐅᔪᖅ 
ᐃᓕᖅᑯᓯᓕᕆᔨᒃᑯᓐᓄᑦ, ᐃᓕᓐᓂᐊᕐᓂᓕᕆᔨᒃᑯᓐᓄᑦ, 
ᐊᒻᒪ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ, 
ᐃᒃᓯᕚᖃᑕᐅᓚᐅᖅᑐᑦ ᓯᓚᑦᑐᖅᓴᕐᕕᖕᒥ 
ᐱᓕᕆᖃᑕᐅᑎᓪᓗᒋᑦ ᐃᓕᓐᓂᐊᖅᑐᓕᕆᓂᕐᒧᒃ 
ᐱᓕᕆᐊᒃᓴᓂᒃ ᐊᒻᒪ ᐅᖃᐅᓯᓕᕆᓂᕐᒧᑦ. 
ᐃᓕᓴᕆᔪᒪᒻᒥᔭᒃᑲ ᒪᑭᒋᐊᖅᑕ ᑲᑎᒪᔨᖏᑦ, 
ᐱᖃᓯᐅᑎᓪᓗᒋᑦ ᑭᒡᒐᖅᑐᐃᔨᐅᔪᑦ ᓄᓇᕗᑦ 
ᑐᓐᖓᕕᒃᑯᓐᓂᑦ, ᐱᖓᓱᑦ ᐊᕕᑦᑐᖅᓯᒪᔪᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ. 
ᑖᒃᑯᐊ ᐊᓂᒍᖅᑕᐅᕙᓪᓕᐊᔪᑦ ᓴᖅᑭᑲᐅᑎᒋᓚᐅᖅᑐᑦ 
ᐊᔾᔨᒌᓐᖏᑦᑐᓄᑦ ᑭᒡᒐᖅᑐᖅᑕᐅᔪᓄᑦ ᐱᓕᕆᐊᓄᑦ 
ᐊᖏᖅᓯᒪᓂᖏᓐᓄᑦ ᓴᓐᖏᒃᑎᒋᐊᕈᑎᒃᓴᑦ 
ᐃᓕᓐᓂᐊᖅᑕᐅᔪᒃᓴᑦ ᐃᓄᒃᑐᑦ ᒪᕐᕈᐃᓕᖅᑲᖓᔪᒃᑯᑦ 
ᐅᖃᐅᓯᓕᖕᓄᑦ ᐃᓕᓐᓂᐊᖅᑐᓕᕆᔾᔪᑎᑦ ᓄᓇᕗᒥ. 
ᑕᒪᓐᓇ ᑲᔪᓯᓂᖃᑦᑎᐊᖅᑐᖅ ᓄᓇᕗᓕᒫᒧᑦ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 
ᐅᖃᐅᓯᑦᓴᖏᑦ. ᒥᓂᔅᑐ 

ᓄᓇᓕᓐᓂᑦ ᒐᕙᒪᖃᖅᑐᓕᕆᓂᕐᒧᓪᓗ, ᒥᔅ 
ᐃᖃᓪᓗᐊᖅ. 
 
ᐊᖓᔪᖅᑳᑉ ᐅᖃᐅᓯᖓ 681 - 5(2): 

ᐃᑲᔪᖅᑐᐃᓂᖅ ᐃᓄᒃᑐᑦ 
ᐊᑐᖅᑕᐅᖃᑦᑕᕐᓂᖓ ᐃᖅᑲᓇᐃᔭᕐᕕᓐᓂ 
(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑏ. 
(ᑐᓵᔨᑎᒍᑦ) ᐅᑉᓗᒃᑯᑦ. ᐊᒻᒪᓗ ᓯᕗᓪᓕᖅᐹᒥ 
ᐃᑉᐱᒋᔪᒪᓪᓗᒋᑦ, ᐃᓱᒪᒋᔪᒪᓪᓗᒋᑦ ᓄᓇᖃᑎᒃᑲ 
ᐊᒃᓱᕈᕐᓇᖅᑐᒦᑦᑎᓪᓗᒋᑦ.  
 
ᐅᖃᖅᑏ, ᑐᕌᖅᑕᕗᑦ ᐃᓚᒋᒻᒪᒍ. ᒐᕙᒪᒃᑯᑦ 
ᐃᓗᖏᖅᑐᐃᓇᖅᐳᒍᑦ ᐅᓄᖅᓯᕚᓪᓕᖁᓪᓗᒋᑦ 
ᐃᓄᐃᑦ ᐃᖅᑲᓇᐃᔭᖅᑐᑦ, ᐃᓄᒃᑎᑐᑦ ᐃᑲᔪᖅᑐᖅᓱᒍ 
ᐅᖃᐅᓯᐅᔭᕆᖃᕐᓂᖏᑦ ᒐᕙᒪᒃᑯᓐᓂ ᓄᓇᕗᒻᒥᓗ.  
 
2020-ᒥ ᐱᓕᕆᕝᕕᕗᑦ ᑲᑐᔾᔨᖃᑎᖃᖅᓱᑕ 
ᐱᐅᕕᕐᕕᒃᑯᓐᓂᑦ, ᖃᕆᑕᐅᔭᒃᑯᑦ 
ᐊᑐᐃᓐᓇᐅᑎᑦᓯᓗᑕ ᐃᓕᓴᐅᑎᓂᑦ 
ᐃᖅᑲᓇᐃᔭᖅᑎᑎᑉᑎᓐᓄᑦ. ᑐᕌᒐᕆᔭᐅᓚᐅᖅᑐᑐᑦ 
ᐃᓕᓴᐅᑎᒧᑦ, ᐃᑲᔪᖅᓱᖅᑕᐅᖁᓪᓗᒍ 
ᐃᓄᑦᑎᑑᖅᐸᑦᑐᐃᑦ ᐃᓄᐃᑦ ᐃᖅᑲᓇᐃᔭᖅᑏᑦ 
ᐊᑐᖁᑉᓗᒋᑦ ᐅᖃᐅᓯᕐᒥᓂᑦ ᐱᓕᕆᕝᕕᒥᓂ, 
ᐃᓄᒃᑎᑐᓪᓗ ᐅᖃᕈᓐᓇᓐᖏᑦᑐᐃᑦ 
ᐃᑲᔪᖅᑕᐅᖁᑉᓗᒋᑦ ᑐᓐᖓᕕᖃᑦᓯᐊᓕᖁᑉᓗᒋᑦ 
ᐃᓄᒃᑐᑦ. 
ᑕᒪᓐᓇ ᐱᓕᒻᒪᔅᓴᐅᑕᐅᒍᓐᓇᓕᕐᓂᖓᓄᑦ 21 
ᐃᖅᑲᓇᐃᔭᖅᑎᑦ ᐱᐊᓂᑦᓯᑦᓯᐊᓚᐅᖅᑐᑦ, ᐱᒋᐊᕐᕕᒃ 
ᓯᕗᓪᓕᖅᐹᖅᓯᐅᑎᖓᓂ ᐃᓕᓴᐅᑎᒥᑦ. 
ᐱᓕᕆᕝᕕᕗᑦ, ᕿᓃᓐᓇᕐᓂᐊᖅᐳᒍᑦ ᐅᖃᐅᓯᕐᒧᑦ 
ᐱᓕᒻᒪᑦᓴᐅᑎᐅᔪᓐᓇᖅᑐᓂᑦ, 
ᐃᖅᑲᓇᐃᔭᖅᑎᖁᑎᑉᑎᓐᓄᑦ.  
 
ᑲᔪᓯᑦᓯᐊᖅᓯᒪᓂᖓ ᒪᓕᓪᓗᒍ ᑕᒪᓐᓇ ᐱᓇᓱᑦᑕᕗᑦ. 
ᓄᓇᓕᓐᓂ ᒐᕙᒪᓕᕆᔨᒃᑯᓪᓗ ᐱᓕᕆᑦᓴᐃᓐᓇᕆᕗᑦ, 
ᐱᐅᖅᓱᐊᖅᑕᐅᖁᓪᓗᒍ ᐃᓄᐃᑦ ᐅᖃᐅᓯᖓᑦ 
ᐱᓇᓲᑎᐅᕙᓕᖅᑐᑎᒍᑦ, ᑲᑐᔾᔨᖃᑎᒋᓪᓗᒋᑦ, 
ᐃᓕᖅᑯᓯᓕᕆᔨᒃᑯᓪᓗ, ᑲᒥᓯᓇᓗ ᐅᖃᐅᓯᓕᕆᓂᕐᒧᑦ 
ᐊᒻᒪᓗ ᒪᐃᑯᕋᓵᕝᑯᑦ. ᐱᓕᕆᕝᕕᕗᑦ 
ᐃᓚᓕᐅᑎᓯᒪᕗᒍᑦ ᐃᓄᒃᑎᑐᒥᑦ, ᒪᐃᑯᕋᓵᕝ 
ᖃᕆᑕᐅᔭᔅᓯᐅᒻᒥᒃ ᐊᒻᒪᓗ ᐱᓕᕆᕙᓪᓕᐊᓪᓗᑕ 
ᖃᓄᖅ 

ᐱᕚᓪᓕᑲᓐᓂᕈᓐᓇᕐᒪᖔᑦ ᐃᓚᓕᐅᑎᓕᕐᓗᒍ 
ᐃᓄᐃᓐᓇᖅᑐᓐ. ᖃᕆᑕᐅᔭᒧᑦ ᐱᓇᓲᑎᐅᔪᖅ 
ᐊᑐᖅᐸᓐᓂᐊᕈᑎᒃ ᒪᐃᑯᕋᓵᕝ 365 ᓱᐃᑦ, 
ᓇᕝᕚᕈᑕᐅᒍᓐᓇᕐᓂᖏᑦ ᐃᓄᒃᑎᑑᕈᓐᓇᑦᑎᐊᖅᑐᓂᑦ 
ᐃᓄᑦᑎᑑᓕᕆᔪᓐᓇᖅᑐᓂᓪᓗ. ᐃᓄᑦᑎᑑᓕᕆᔾᔪᑏᑦ 
ᑕᑯᑎᑦᓯᕗᑦ ᐱᕙᓪᓕᐊᓯᒪᓂᖓᓂᑦ ᐃᓄᑦᑎᑐᑦ. 
ᐊᔭᐅᖅᑐᑕᐅᓂᖓᓂᓪᓗ ᐃᓄᑦᑎᑐ ᒐᕙᒪᒃᑯᓐᓂᑦ 
ᓄᓇᕘᓗᑦᑖᒥᓪᓗ. 
 
ᐅᖃᖅᑏ, ᓄᓇᓕᓐᓂ ᒐᕙᒪᓕᕆᔨᒃᑯᓪᓗ 
ᐱᓕᕆᔅᓴᐃᓇᕐᓂᐊᖅᐳᑦ, ᑲᑐᔾᔨᖃᑎᕗᑦ ᐃᓚᒋᓗᒋᑦ 
ᐃᓄᑦᑎᑐᑦ ᐊᑐᖅᑕᐅᖏᓐᓇᖁᓪᓗᒍ ᐱᓕᕆᕝᕕᒻᒥ. 
(ᑐᓵᔨᒃᑰᖏᑦᑐᖅ) ᖁᐊᓇ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 
ᐅᖃᐅᓯᑦᓴᖏᑦ. ᐱᖓᔪᐊᓐᓄᑦ, ᒪᓕᒐᓕᐅᖅᑏᑦ 
ᐅᖃᐅᓯᑦᓴᖏᑦ. ᑲᑎᒪᔨ ᑐᓄᓂᕐᒧᑦ, ᒥᔅᑐ ᖃᒪᓂᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 976 - 5(2): 

ᐸᓖᓯᒃᑯᑦ ᑎᒥᒃᑯᑦ ᐊᑕᔪᓄᑦ 
ᐊᔾᔨᓕᐅᕈᑎᖃᕐᓂᖏᑕ ᐆᑦᑐᖅᑕᐅᓂᖓ 
(ᖃᒪᓂᖅ)  

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. 
ᓂᕈᐊᖅᑕᐅᓯᒪᕝᕕᒋᔭᒃᑲ ᑐᓄᓂᕐᒥᐅᑦ, 
ᒪᓕᒐᓕᐅᖅᑎᐅᖃᑎᒃᑲ, ᓄᓇᕘᒥᐅᓪᓗ. 
 
ᐅᖃᖅᑎᑦᑎᔩ, ᐅᓪᓗᒥ ᓂᑯᕕᑲᐃᓐᓇᖅᑐᖓ, 
ᐅᖃᐅᓯᖃᕈᒪᓪᓗᖓ ᐳᑭᖅᑕᓕᒃᑯᑦ ᓴᒡᕕᖕᒥᒃᑎᒍᑦ 
ᐊᔾᔨᓕᐅᕈᑎᓂᒃ ᐊᐅᓚᔫᓕᐅᖅᐸᓪᓕᐊᔪᓂᒃ 
ᖃᐅᔨᓴᕐᓂᐅᓚᐅᖅᑐᖅ ᐱᔾᔪᑎᒋᓪᓗᒍ. 
 
ᐅᖃᖅᑎᑦᑎᔩ, ᑕᐃᒪ ᐃᖅᑲᐅᒪᔪᒃᓴᐅᒐᕕᑦ ᑕᒪᓐᓇ 
ᐅᖃᐅᓯᕆᖃᑦᑕᓚᐅᕋᒃᑯ ᐱᕕᒡᔪᐊᕐᓇᕐᓂᐅᔪᖅ 
ᖃᔅᓰᕐᔪᐊᔪᒃᖢᖓ ᑕᕝᕙᓂ ᒪᓕᒐᓕᐅᕐᕕᖕᒥ. 
 
(ᑐᓵᔨᒃᑰᓕᖅᑐᖅ) ᐅᖃᖅᑏ, ᖁᕕᐊᓱᒻᒪᕆᓚᐅᖅᐳᖓ 

ᐃᓚᐅᔪᓐᓇᓚᐅᕋᒪ ᓄᓇᕗᒻᒥ ᐃᓐᓇᐃᑦ 
ᑲᑎᒪᓂᖃᖅᑎᓪᓗᒋᑦ ᑕᒪᑐᒪᖓᑦ ᐱᓇᓱᒃᑕᐅᔪᒥᒃ. 
ᐃᓚᖏᑦ ᖁᔭᓐᓇᒦᑦᓯᐊᐸᒃᑲ 
ᐅᐸᑦᓯᒪᖃᑎᒋᓚᐅᖅᑕᒃᑲ ᒪᓕᒐᓕᐅᖅᑏᑦ. 
 
ᐅᖃᖅᑏ, ᑭᖑᓪᓕᕐᒥ ᐅᖃᐅᓯᕆᒐᒃᑯ ᑕᒪᒻᓇ 
ᐅᐱᕐᖔᖅ ᐃᑦᓯᕙᑎᓪᓗᑕ, ᓇᐅᑦᓯᖅᑐᓚᐅᕋᒃᑯ 
ᐸᓖᓯᒃᑯᑦ ᐅᖃᖅᓯᒪᓕᕐᒪᑕ ᐱᓕᕆᐊᖓᒡᒎᖅ 
ᕿᒥᕐᕈᔭᐅᓂᐊᓕᕐᖓᑦ ᐱᓕᕆᐊᕆᓚᐅᖅᑖᑦ. 
ᐅᖃᒻᒪᕆᓚᐅᖅᐳᖓᓗ ᐱᒻᒪᕆᐅᓂᖓᓂᒃ ᑕᒪᑐᒪ 
ᐱᓕᕆᐊᖑᔫᑉ. ᓄᓇᓕᓐᓄᑦᑕᐅᖅ ᓯᐊᒻᒪᒍᓐᓇᓕᕐᓗᓂ 
ᒥᑦᓯᒪᑕᓕᒃ ᐃᓚᒋᓗᒍ. 
 
ᐅᖃᖅᑏ, ᐊᔭᐅᖅᑐᐃᖏᓐᓇᓂᐊᖃᖅᐳᖓ, 
ᓲᖑᓯᕚᓪᓕᖁᑉᓗᒍ ᑭᐅᒍᓐᓇᑦᓯᐊᕆᐊᖃᕐᓂᖓ 
ᐅᑉᐱᕈᓱᖃᑎᒌᒋᐊᖃᕐᓂᖏᓪᓗ ᐸᓖᓯᒃᑯᑦ 
ᑭᒡᒐᑐᖅᑕᖏᓪᓗ.  
 
ᐊᑲᐅᓈᓕᖅᐸᑦ, ᐊᐱᖅᑯᑎᒃᓴᖃᕐᓂᐊᖅᐳᖓ 
ᒥᓂᔅᑕᐅᑉᓗᐊᖅᑐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᑦᓴᖏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑐ 
ᓯᒪᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 977 - 5(2): 

2021-ᒥ ᐊᕐᕕᓐᓂᐊᖅᑏᑦ ᖃᒪᓂᑦᑐᐊᒥ 
(ᓯᒪᐃᓚᒃ)  

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) 
ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ.  
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᓇᓗᓇᓐᖏᑦᑐᖅ 
ᐊᒥᓱᐊᓗᐃᑦ ᓄᓇᕗᒻᒥᐅᑕᑦ ᖃᐅᔨᒋᐊᖅᑕᓚᐅᕐᒪᑕ 
ᖃᒪᓂ’ᑐᐊᕐᒥᐅᑕᑦ ᑕᐃᒃᑯᐊ ᐊᕐᕕᖅᓯᐅᕐᓂᐊᓚᐅᖅᑐᑦ 
ᓱᓕᕐᒪᖔᑖ, ᕿᑕᓚᐅᕐᒪᖔᑕ ᐊᑯᓂᐅᒻᒪᖔᑕ 
ᖃᐅᔨᒋᐊᖅᐸᓚᐅᖅᑐᑦ ᒪ’ᓈᖅᐸᑉᓯ. ᑭᒃᑯᓗᒃᑖᑦ 
ᓄᓇᕗᒻᒥᐅᑕᓗᒃᑖᑦ. ᐅᖃᖅᑎᑦᓯᔩ, ᑕᐃᒃᑯᐊ 
ᐊᕐᕕᖅᓯᐅᓚᐅᖅᑐᑦ ᓯᓚ 
ᖃᓄᐃᑦᓯᐊᓐᖏᒃᑲᓗᐊᖅᑎᓪᓗᒍ 
ᐱᓕᕆᑐᐃᓐᓇᕐᒥᐊᓚᐅᖅᑐᑦ ᐊᓄᕌᖅᑎᓪᓗᒍ, 
ᓂᐸᓗᒃᑎᓪᓗᒍ ᓯᕿᓐᓂᑦᓯᐊᖅᑎᓪᓗᒍᓪᓗ 
ᐱᓕᕆᓚᐅᖅᑐᑦ. ᑕᓪᓕᒪᓂᑦ ᓴᓇᑦᑕᐃᓕᓂᒃ, 
ᓴᓇᑦᑕᐃᓕᓂᒃ ᐊᐅᓪᓚᖅᓯᒪᓚᐅᖅᑐᑦ. ᑕᐃᒪ 
ᖁᕕᐊᓱᒃᐳᖓ ᕼᐊᕆᒪᕈᖦᖢᖓᓗ 
ᐱᑕᖅᑑᓪᓗᐊᓚᐅᕐᒪᑕ ᐊᕐᕕᕐᒥᒃ. 
 

>>ᐸᑦᑕᑐᖅᑐᑦ 
 
ᐅᖃᖅᑎᑦᓯᔩ, ᑕᐃᒃᑯᐊ ᐊᕐᕕᖅᓯᐅᖅᑎᑦ ᐊᑎᖏᑦ 
ᑕᐃᕌᓪᓚᓐᓂᐊᖅᐸᒃᑲ:  
 
• ᐱᓕᑉ ᐳᑐᒥᕋᖅᑐᖅ 
• ᓵᓕ ᑕᐅᑐᐊᕐᔪᒃ 
• ᑲᐃᓯ ᑐᓗᕆᐊᓕᒃ 
• ᔮᓐ ᐊᕚᓚ 
• ᑖᓂᐅᓪ ᑕᒍᓐᓈᖅ 
• ᕼᐅᔭᐃᔭ ᐃᒃᓯᕋᖅ 
• ᐹᑐᕆᒃ ᐊᑕᖓᓛᖅ 
• ᐅᑦᑯᑦ ᑕᓄᔭᖅ 
• ᔭᐃᒥ ᑲᑕᓗᒃ 
• ᐅᒥᖕᒪᒃ ᖃᑉᓗᓈᖅ 
• ᐃᓚᐃᔾᔭ ᐊᒪᕈᖅ 
• ᑰᒻᒪᒃ ᐊᒪᕈᖅ 
• ᔮᓇᑕᓐ ᔫᑯ-ᑐᑐ 
• ᔫ ᐅᖃᔪᐃᑦᑐᖅ 
• ᑎᐅᕋᓐ ᐃᖅᑲᓚᒃ 
• ᒪᓚᑲᐃ ᐊᕚᓛ 
 
ᐅᖃᖅᑎᑦᓯᔩ, ᐊᒥᓱᐊᓗᐃᑦ ᐊᒥᓱᒥᐊᑦᑐᐃᑦ 
ᐃᑲᔪᖅᐸᓚᐅᖅᑐᑦ ᖃᓄᓗᒃᑖᖅ ᖁᔭᓐᓇᒦᒋᐊᖅᐸᒃᑲ. 
ᐱᓗᐊᖅᑐᒥᒃ ᑕᐃᑯᐊ ᓇᐅᔮᕐᒥᐅᑕᑦ ᐊᒥᓱᓂᑦ 
ᐃᑲᕐᕋᓂᒃ ᖃᒪᓂ’ᑐᐊᕐᒥᐅᑕᓂᒃ ᐃᑲᔪᓚᐅᖅᑐᑦ 
ᐸᐱᕈᖅᕼᐆᖅᖢᑎᒃ ᐃᒐᑉᓗᑎᒃ ᐊᒻᒪᓗ ᓇᓄᕐᓂᒃ 
ᐅᔨᓐᖏᑦᑐᖃᕐᓂᐊᓐᖏᒻᒪᖔᖅ ᐅᐃᒻᒪᔭᖅᐸᓚᐅᖅᑐᑦ 
ᐊᒻᒪ ᖃᓄᖅ ᐊᕐᕕᖅᓯᐅᖅᑕᕐᓂᑰᒻᒪᖔᑖ 
ᐅᓂᑉᑳᒃᓴᓂᒃ ᐅᓂᒃᑳᖃᑎᖃᓚᐅᖅᑐᑦ 
ᖃᒪᓂ’ᑐᐊᕐᒥᐅᑕᓂᒃ ᓱᓇᓂᒃ 
ᐅᐃᒻᒫᔭᒋᐊᖃᕋᔭᕐᒪᖔᑖ. 
 
ᐅᖃᖅᑎᑦᓯᔩ, ᐱᓗᐊᖅᑐᒥᒃ ᑕᐃᒃᑯᐊ 
ᐃᑲᔪᖅᑎᐅᓚᐅᖅᑐᑦ ᓇᐅᔮᕐᒥᐅᑕᑦ ᐊᑎᖏᑦ 
ᑕᐃᕌᓪᓚᖕᓂᐊᖅᐸᒃᑲ, ᑕᐃᒪᓐᖓᑦ ᖃᒪᓂ’ᑐᐊᕐᒥᑐᑦ 
ᑕᐅᕗᓐᖓᕐᒪᑕ ᐃᑲᔪᓚᐅᖅᑐᑦ: ᔫ ᑎᒍᒥᐊᖅ, ᒫᒃ 
ᑎᒍᒥᐊᖅ, ᐹᖅ ᑎᒍᒥᐊᖅ, ᕆᑦᓱᑦ ᓄᑲᖅᑎᖅ 
ᐊᖑᑎᐊᓗᒃ. ᐊᒻᒪ, ᑎᑭᕋᕐᔪᐊᕐᒥᐅᑕᖅ ᐆᒪᔪᓕᕆᔨ 
ᐃᑲᔪᓚᐅᖅᑐᖅ ᑲᖏᖅᖠᓂᕐᒥᐅᑕᓪᓗ ᔫᐱ ᖃᓗᔾᔭᖅ.  
 
ᐊᒻᒪ ᐅᖃᖅᑎᑦᓯᔩ, ᒪᓕᒐᓕᐅᖅᑎᐅᖃᑎᒃᑲ 
ᐊᐱᕆᕙᒃᑲ ᐸᑦᑖᖅᑐᖃᑕᐅᒋᑦᓯ ᖃᒪᓂ’ᑐᐊᕐᒥᐅᑕᑦ 

ᐊᕐᕕᕐᒥᒃ ᐱᑕᖅᑑᓪᓗᐊᓚᐅᕐᒪᑕ. ᒪ’ᓇ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎᐅᑉ 
ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᐅᐊᖕᓇᖓᓄᑦ, ᒥᔅ ᑕᐅᑐᓐᖏ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 978 - 5(2): 

ᐊᑲᐅᓐᖏᓕᐅᕈᑏᑦ ᑕᒻᒫᑎᕝᕕᒻᒥ (ᑕᐅᑐᓐᖏ)  
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᓇᖏᖅᓯᔪᖓ ᐅᑉᓗᒥ ᐃᓱᒫᓘᒋᔭᖃᖅᓱᖓ ᑖᒃᑯᐊ 
ᑐᓴᖅᑎᑕᐅᓚᐅᕋᒪ ᑭᕙᓪᓕᕐᒥᒃ 
ᐋᓐᓂᐊᖅᑐᓕᕆᓂᕐᒧᑦ ᐃᖃᓗᖕᓅᖃᑦᑕᖅᑐᑦ ᐊᒻᒪ 
ᑐᔪᕐᒥᕙᒃᓱᑎᑦ ᑕᐃᑲᓂ ᑕᒻᒫᖅᑕᕐᕕᖕᒥ ᑐᔪᕐᒥᒡᕕᖕᒥ. 
 
ᐅᖃᖅᑎᑦᑎᔩ, ᑖᓐᓇ ᓄᕙᒡᔪᐊᕐᓇᖅ ᐱᔾᔪᑎᒋᓪᓗᒍ 
ᐊᒥᓱᑦ ᑭᕙᓪᓕᕐᒥᐅᑕᐃᑦ ᐃᖃᓗᖕᓅᖃᑦᑕᓕᕐᒪᑕ 
ᐋᓐᓂᐊᖅᑐᓕᕆᓂᕐᒧᑦ. ᑕᐃᒃᑯᐊᓗ ᑎᑭᑦᑐᑦ 
ᐋᓐᓂᐊᖅᑐᑦ ᑕᒡᕗᖓ ᑕᒻᒫᖅᑕᕐᕕᖕᒧᑦ 
ᑐᔪᕐᒥᖃᑦᑕᖅᓱᑎᑦ.  
 
ᐊᒥᓱᓄᑦ ᖃᐃᔪᖃᖃᑦᑕᖅᓯᒪᓕᕐᒪᑦ ᓄᓇᖅᑲᑎᒃᑲᓂᒃ 
ᑭᕙᓪᓕᕐᒥᐅᑕᐅᖃᑎᓐᓂᒃ. ᐅᕙᓐᓄᑦ ᐅᓐᓂᕐᓗᒃᖢᑎᒃ 
ᑕᐃᑲᓂᒎᖅ ᐃᓗᐊᓂ ᑕᒻᒫᖅᑕᕐᕕᐅᑉ 
ᑐᓐᖓᓇᓐᖏᑦᑐᖅ, ᐊᒻᒪᓗ 
ᐱᑦᑎᐊᖅᑕᐅᖃᑦᑕᓐᖏᑦᑐᑦ. ᑭᓯᐊᓂ, 
ᖃᐅᔨᒪᓐᖏᑦᑐᑦ ᑭᓇᒧᑦ ᐅᖃᓪᓚᒐᔭᕐᒪᖔᕐᒥᒃ ᐊᒻᒪ 
ᓇᒧᑦ ᐅᓐᓂᕐᓗᒐᔭᕐᒪᖔᕐᒥᓂᒃ. 
 
ᐅᖃᖅᑏ, ᑐᓴᖅᑎᑕᐅᑦᑎᐊᓚᐅᖅᑐᖓ ᑕᐃᒃᑯᐊᒎᖅ 
ᐱᓕᕆᔩᑦ ᐋᓪᓕᕋᐅᔭᐅᑉ ᐃᒃᓯᕚᖅᑐᑦ ᑎᑭᓵᖅᓱᓂ 
ᑕᒫᓐᖓᑦ ᓄᓇᕗᒻᒥᐅᑕᐅᓐᖏᒻᒪᑕ ᐃᓄᒃᑎᑐᓪᓗ 
ᐅᖃᓪᓚᒍᓐᓇᓐᖏᔅᓱᑎᒃ. ᐱᓕᕆᓕᕌᖓᒥᒃ 
ᐃᓕᕋᓇᖅᓱᑎᒃ ᐅᖃᓪᓚᖅᐸᒃᑐᑦ ᐊᒻᒪ ᐃᓄᐃᑦ 
ᑕᐃᑯᖓ ᑕᒻᒫᖅᑎᕐᕕᖕᒨᖅᑐᑦ ᐃᓕᕋᓱᓕᖃᑦᑕᖅᑐᑦ 
ᐃᑲᔪᖅᑕᐅᔪᒪᒐᓗᐊᖅᓱᑎᒃ ᐃᓱᒫᓗᒃᑲᓗᐊᖅᓱᑎᒃ. 
 
ᐅᖃᖅᑎᑦᑎᔩ, ᑐᑭᓯᓯᒪᑦᑎᐊᖅᑐᖓ ᑕᐃᓐᓇ 
ᑕᒻᒫᖅᑎᕐᕕᒃ ᒫᓐᓇᐅᔪᒥᒃ ᑳᓐᑐᕌᒃᑦ-ᒃᑯᑦ ᐃᖏᕐᕋᒻᒪᑦ. 
ᑖᒃᑯᐊ ᐅᓐᓂᕐᓗᒃᑐᑦ ᐅᓐᓂᕐᓗᖕᓂᐅᕙᒃᑐᑦ ᐊᒥᓱᓄᑦ 
ᓂᑉᓕᐅᔾᔭᐅᖃᑦᑕᖅᓯᒪᔪᑦ ᖃᐅᔨᒪᔪᖓ ᐊᓯᒃᑲ 

ᒪᓕᒐᓕᐅᖅᑎᐅᖃᑎᒃᑲ. ᑖᓐᓇ 
ᐋᓐᓂᐊᖅᑕᐃᓕᒪᓂᕐᒧᑦ ᒥᓂᔅᑕᐅᔪᖅ ᑕᖅᑭᐅᔪᓂᒃ 
ᐅᖃᖃᑦᑕᖅᓯᒪᔪᖅ ᐅᖃᓪᓚᖕᓂᐊᕋᒥᒎᖅ ᑳᓐᑐᕌᒃᑦ-
ᑐᒧᑦ ᐱᖃᖅᑐᒧᑦ ᑖᒃᑯᐊ ᐋᖅᑭᒋᐊᖅᑕᐅᖁᓪᓗᓂᒋᑦ. 
ᑭᓯᐊᓂ ᐅᑉᓗᒥ ᓇᓗᓇᖅᑐᖅ ᖃᓄᐃᑦᑐᓂᒃ 
ᐋᖅᑭᒋᐊᖅᑕᐅᓯᒪᒻᒪᖔᖏᑦᑖ ᑳᓐᑐᕌᒃᑦ-ᒥᒃ 
ᑎᒍᒥᐊᖅᑐᒧᑦ. 
 
ᐅᖃᖅᑏ, (ᑐᓵᔨᑎᒎᓕᖅᑐᖅ) ᐱᔭᕇᕈᒪᒐᒃᑯ 
ᐅᖃᐅᓯᒃᓴᕋ ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 
ᐊᖏᖅᑕᐅᔪᒪᖕᒪᑦ ᐱᔭᕇᕈᒪᓪᓗᓂ ᐅᖃᐅᓯᒃᓴᓂ 
ᐋᒃᑳᖅᑐᖃᖅᐹ? ᐱᑕᖃᓐᖏᒻᒪᑦ ᑲᔪᓯᒋᐊᑐᐃᓐᓇᕆᑦ 
ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖃᓄᖅ ᐋᖅᑭᒋᐊᖅᑕᐅᖃᑦᑕᖅᓯᒪᖕᒪᖔᑦ 
ᑳᓐᑐᕌᒃᑦ-ᑎᒥᒃ ᑎᒍᒥᐊᖅᑐᖅ ᑐᓐᖓᓱᒋᐊᖃᕐᒪᑕ, 
ᐃᓕᕋᓱᒋᐊᖃᓐᖏᒻᒪᑕ ᐃᓄᐃᑦ ᐊᒻᒪᓗ ᑕᐃᒃᑯᐊ 
ᐃᓄᒃᑎᑐᐃᓐᓇᖅ ᐅᖃᓪᓚᖃᑦᑕᖅᑐᑦ.  
 
(ᑐᓵᔨᑎᒎᓕᖅᑐᖅ) ᐅᖃᖅᑏ, ᓇᖕᒥᓂᖅ 
ᑐᑭᓯᓇᕆᖏᓐᓇᒃᑯ ᓂᕈᐊᖅᑎᒃᑲ 
ᑐᔪᕐᒥᔪᒪᖃᑦᑕᓐᖏᓐᓂᖏᓐᓄᑦ ᑐᔪᕐᒥᕕᖕᒥ ᐊᒻᒪᓗ 
ᐅᕙᓐᓂ ᑐᔪᕐᒥᔪᖃᖃᑦᑕᕐᒪᑕ ᐃᖃᓗᖕᓃᑦᑕᕌᖓᒪ 
ᒪᓕᒐᓕᐅᕐᕕᖕᒥ ᐱᔭᒃᓴᓐᓄᑦ. 
ᑐᔪᕐᒥᐊᕆᔭᐃᓐᓇᕆᔪᓐᓇᓐᖏᓐᓇᒃᑭᑦ 
ᑕᐃᒪᐃᑦᑐᒪᒐᓗᐊᖅᖢᖓ. 
 
ᑲᔪᖏᖅᓴᖅᐸᕋ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᒥᓂᔅᑕᑉ ᐃᖅᑲᓇᐃᔭᖅᑎᖏᑕ 
ᐱᓕᕆᐊᖃᑦᑎᐊᖁᓪᓗᒋᑦ ᑳᓐᑐᕌᒃᑦ-ᖃᖅᑎᐅᔪᒥᒃ 
ᐊᐅᓚᑦᑎᔪᒥᒃ ᑕᒪᒃᑯᐊ ᑕᒻᒫᖅᑎᕐᕕᒃ ᑐᔪᕐᒥᕕᒃ 
ᐊᒻᒪᓗ ᑕᒪᒃᑯᐊ ᐱᔨᑦᑎᐅᔭᕆᐊᕐᓂᐅᔭᕆᐊᓖᑦ 
ᓴᖅᑭᔮᖅᑎᑕᐅᒐᓗᐊᕐᒪᖔᑕ ᐱᖅᑯᓯᒃᑯᑦ 
ᐊᑲᐅᓈᖅᑐᒥᒃ. (ᑐᓵᔨᑎᒎᕈᓐᓂᖅᑐᖅ) ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᐃᖃᓗᐃᑦ-ᒪᓂᕋᔭᖕᒧᑦ 
ᒪᓕᒐᓕᐅᖅᑎ, ᒥᔅᑕ ᓚᐃᑦᓯᑑᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 979 - 5(2): 

ᓄᓇᕗᒥ ᓄᓇ ᐊᑐᖅᑕᐅᓂᖓᓄᑦ ᐸᕐᓇᐅᑎ 
(ᓚᐃᑦᓯᑑᓐ)  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᔪᓚᐃ 8-ᖑᑎᓪᓗᒍ ᓄᓇᕗᒻᒥ 

ᐸᕐᓇᐃᓂᕐᒧᑦ ᑲᒥᓯᓇ ᓴᖅᑭᑦᑎᓚᐅᕐᒪᑦ ᓄᑖᕐᒥᒃ 
ᑎᑎᕋᕐᓂᐊᖅᑐᑦ ᓄᓇᕗᒻᒥ ᓄᓇᒧᑦ 
ᐊᑐᖅᑕᐅᓇᓱᓐᓂᕐᒧᑦ ᐸᕐᓇᐅᒻᒥᒃ. ᐅᐱᒋᔪᒪᕙᒃᑲ 
ᐸᕐᓇᐃᔨᒃᑯᑦ ᑖᒃᑯᓄᖓ 
ᐱᓕᕆᕐᔪᐊᕐᓂᕆᓚᐅᖅᑕᖏᖕᓂᑦ ᑖᓐᓇ 
ᐊᖏᓂᖅᐹᖑᔪᓂᑦ ᓄᓇᕐᔪᐊᕐᒥ ᓄᓇᐅᑉ 
ᐸᕐᓇᒃᑕᐅᒻᒪᑦ. ᐱᔭᕇᕋᓱᑦᑐᒍ ᐊᑐᓕᖅᑎᓐᓇᓱᑦᑐᒍᓗ 
ᓄᓇᕗᒻᒥ ᐸᕐᓇᐅᑎᖓᑦ ᓄᓇ ᑖᓐᓇ 
ᐱᔭᕇᖅᑕᐅᓯᒪᓐᖏᒻᒪᑦ ᓄᓇᕗᒻᒥ ᐊᖏᖃᑎᒌᒍᑎᒥᒃ.  
 
2007-ᒥᓂᑦ ᓄᓇᕗᒻᒥ ᐸᕐᓇᐃᔨᒃᑯᑦ 
ᖃᐅᔨᒋᐊᖃᑦᑕᖅᓯᒪᖕᒪᑕ ᑐᓵᓪᓗᑎᒃ ᓄᓇᓕᓕᒫᓂᑦ 
ᓄᓇᕗᒻᒥ ᓄᓇᐅᑉ ᐊᑐᖅᑕᐅᓂᒃᓴᖓᓄᑦ 
ᐸᕐᓇᐅᓯᐅᕐᓂᕐᒥᒃ. ᓄᓇᐅᑉ ᐊᑐᖅᑕᐅᓇᓱᓐᓂᖓᓄᑦ 
ᐸᕐᓇᐅᑎ ᐱᒻᒪᕆᐅᖕᒪᑦ ᓯᕗᓂᒃᓴᖓᓄᑦ ᓄᓇᕗᒻᒥ. 
ᑖᓐᓇ ᓄᓇᕗᑦ ᐊᑐᖅᑕᐅᓂᖓᑦ ᐸᕐᓇᐅᑎᖓᑦ 
ᓴᐳᒻᒥᑦᓯᑎᐊᓘᖕᒪᑦ ᓄᓇᒥᒃ, ᐊᕙᑎᑦᑎᓐᓂᒃ.  
 
ᑐᒃᑐᓂᑦ ᓄᓇᕗᒻᒥᐅᑦ ᒐᕙᒪᒃᑯᓐᓂᑦ ᑲᒪᒋᔭᐅᔪᓂᑦ. 
ᑖᓐᓇ ᑐᓐᖓᕕᖃᓪᓗᐊᑕᕐᒪᑦ ᓄᓇᐅᑉ 
ᐊᑐᖅᑕᐅᓂᖓᓄᑦ ᐸᕐᓇᐅᑎᓂᒃ. ᖃᐅᔨᒪᒐᑦᑕ 
ᑐᒃᑐᕗᑦ ᑕᒪᒃᑯᐊ ᖃᔅᓰᓐᓇᒻᒪᕆᐅᖕᒪᑕ 
ᐃᕐᓂᐅᕐᕕᖏᓪᓗ ᐱᓱᕝᕕᒋᖃᑦᑕᖅᑕᖏᑦ 
ᐅᑭᐅᒃᑰᖃᑦᑕᖅᑕᖏᓪᓗ ᐱᕈᖅᓴᓪᓗᑎᑦ. ᓄᓇᕗᒻᒥ 
ᓄᓇᒧᑦ ᐸᕐᓇᐅᑎᖃᖅᑎᓐᓇᒋᑦ ᑕᒪᒃᑯᐊ 
ᐊᒃᑐᖅᓯᕙᓪᓕᐊᓂᖏᑦ ᐱᓕᕆᕐᔪᐊᖅᑐᓄᑦ 
ᓴᐳᒻᒥᔾᔪᑎᖃᓐᖏᒻᒪᑕ. 
 
ᓄᓇᕗᒻᒥ ᓄᓇᒧᑦ ᐊᑐᖅᑕᐅᓂᒃᓴᖓᑕ ᐸᕐᓇᐅᑎᖓᑦ 
ᐱᒻᒪᕆᐅᖕᒪᑦ ᐱᕙᓪᓕᐊᔪᓕᕆᓂᕐᒧᑦ ᓄᓇᕗᒻᒥ. 
ᐸᕐᓇᐅᑦ ᑖᓐᓇ ᐋᖅᑭᒃᓯᔾᔪᑕᐅᑦᑎᐊᕐᒪᑦ ᑲᒻᐸᓂᐅᔪᒧᑦ 
ᑮᓇᐅᔭᐃᔭᕈᒪᔪᓄᑦ ᐊᒻᒪᓗ ᐸᕐᓇᐅᑦ ᑕᐃᒪᒃᑯᐊ 
ᑐᒃᑐᐃᑦ ᐅᓄᕐᓂᖏᑦ ᐅᓄᖅᓯᕚᓪᓕᕈᓐᓇᖁᓪᓗᒋᑦ 
ᑐᑭᓯᓇᑦᑎᐊᖅᑎᓪᓗᒋᑦ ᑕᒪᒃᑯᓄᖓ 
ᐊᖏᖃᑎᒌᑲᐃᓐᓇᖅᑐᓄᑦ ᐅᔭᕋᓐᓂᐊᕐᓂᖅ 
ᐊᖅᑯᓪᓘᓐᓃᑦ 
ᐱᑕᖃᓕᑐᐃᓐᓇᕆᐊᖃᕈᓐᓇᕐᓂᖓᓄᑦ. 
 
ᓄᓇᕗᑦ ᑐᓐᖓᕕᒃᑯᑦ ᐱᖃᑎᒋᓗᒋᑦ ᑲᓇᑕᐅᓪᓗ 
ᒐᕙᒪᒃᑯᑦ ᓄᓇᕗᑦ ᒐᕙᒪᒃᑯᖏᑦ ᑖᓐᓇ 
ᐊᑎᓕᐅᖃᑕᐅᓯᒪᖕᒪᑦ ᓄᓇᐅᑉ ᐊᑐᖅᑕᐅᓂᖓᓄᑦ 
ᐸᕐᓇᐅᑎ. ᓄᓇᕗᒻᒥᐅᑦ 

ᐊᑯᓂ ᐅᑕᖅᑭᓯᒪᓕᕐᒪᑕ ᑖᒃᑯᓄᖓ 
ᐊᑐᓕᖅᑎᑕᐅᓂᖓᑦ ᓄᓇᕗᑦ ᐊᖏᖃᑎᒌᒍᑎᒥᒃ. 
ᐊᔭᐅᖅᑐᖅᐸᒃᑲ ᒐᕙᒪᕗᑦ ᐊᓯᖏᓪᓗ ᑕᐃᒃᑯᐊ 
ᑲᒥᓯᓇᓗ ᑖᒃᑯᐊ ᐱᔭᕇᕋᓱᓪᓗᒋᑦ ᐊᕐᕌᒎᑉ ᓄᓐᖑᖓ 
ᑎᑭᓚᐅᖅᑎᓐᓇᒍ.  
 
ᓈᒻᒪᒃᓯᒃᐸᑦ ᒥᓂᔅᑕ ᑖᒃᑯᐊ ᒪᓕᒐᓕᐅᕐᕕᖕᒧᑦ 
ᑕᖅᑲᒃᑯᓄᖓᓗ ᐅᖃᕆᐊᖁᓂᐊᕋᒃᑯ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ. ᒥᔅᑕ 
ᖃᐃᕐᓂᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 980 - 5(2): 

ᐃᓄᒃᑎᑐᑦ ᓴᓐᖏᑦᑎᒋᐊᖅᑕᐅᓂᖓ 
(ᖃᐃᕐᓂᖅ)  

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ 
ᐊᒥᑦᑐᕐᒥᐅᑦ ᓄᓇᕗᒻᒥᐅᓪᓗ.  
 
ᐅᖃᖅᑎᑦᑎᔩ, ᐅᓪᓗᒥ ᓂᑯᕕᔾᔪᑎᖃᖅᐳᖓ ᑖᓐᓇ 
ᐅᖃᐅᓯᖅᐳᑦ ᐱᔾᔪᑎᒋᓪᓗᒍ. ᖃᐅᔨᒪᔪᒍᑦ 
ᓄᓇᓕᕋᓛᖑᓂᖅᓴᐅᔪᑎᒍᑦ ᑕᐃᒪ ᐅᖃᐅᓯᑦᑎᓐᓂ 
ᐊᑐᕐᓂᖅᓴᐅᖃᑦᑕᕋᑦᑕ. ᑕᒪᓐᓇᓗ 
ᑲᔪᖏᖅᑑᑕᐅᓪᓗᓂ ᒐᕙᒪᒃᑯᓐᓂ ᐅᖃᐅᓯᕗᒡᒎᖅ 
ᐊᑐᖃᑦᑕᕐᓚᕗᑦ ᓴᓇᕝᕕᖕᒥ. ᐊᒻᒪᓗ, ᐅᐱᒍᓱᒃᐳᖓ 
ᑖᓐᓇ ᒥᓂᔅᑕᐅᔪᖅ ᓄᓇᓕᖕᓂ ᒐᕙᒪᒃᑯᓐᓄᑦ 
ᐱᔨᑦᑎᕋᖅᑎᓄᑦ ᑖᔅᓱᒥᖓ ᐃᑲᔪᖅᓱᕐᒪᑦ. ᑕᒪᓐᓇ 
ᐃᓄᒃᑐᑦ ᐅᖃᐅᓯᕗᑦ ᐊᑐᕐᓗᒍ ᒐᕙᒪᒃᑯᓐᓂ 
ᓴᖅᑭᒃᑲᓐᓂᖅ-ᐃᑲᔪᖅᓱᖅᑐᐊᐃᓐᓅᓂᐊᕐᒪᑦ. 
 
ᐅᖃᖅᑎᑦᑎᔩ, ᐆᒥᖓᓕ ᐱᔾᔪᑎᖃᓗᐊᕆᓪᓗᖓ 
ᒪᑯᐊ ᐅᓂᒃᑳᓕᐊᕆᓚᐅᖅᓯᒪᔭᖏᑦ ᒥᓂᔅᑕᐅᑉ 
ᐅᖃᐅᓯᓕᕆᓂᕐᒧᑦ ᑲᒪᔨᐅᔪᖅ ᑭᖑᕙᓯᒋᓪᓗᒋᑦ 
ᓂᑯᕕᔾᔪᑎᒋᔭᕋ ᑖᓐᓇ ᐅᖃᐅᓯᖅᐳᑦ. ᑖᓐᓇᐃᓛᒃ 
ᐱᔾᔪᑎᒋᓪᓗᒍ ᐅᐱᒋᖃᑦᑕᕐᓚᕗᒡᒎᖅ ᐅᖃᐅᓯᕗᑦ 
ᑲᓐᖑᒋᓐᖏᓪᓗᒍᓗᒎᖅ. ᖃᓄᕐᓕᑭᐊᖅ ᑕᐃᒪ 
ᒐᕙᒪᒃᑯᑦ ᐊᔭᐅᖅᑐᒃᑲᓐᓂᕈᓐᓇᖅᐸᕗᑦ ᐅᕙᒍᑦ 
ᓄᓇᕗᒻᒥᐅᑕᐅᓪᓗᑕ ᐅᖃᐅᓯᖅᐳᑦ ᐃᓕᖅᑯᓯᕗᑦ 
ᐃᒃᐱᒋᔭᐅᓗᐊᓐᖏᑦᑎᓪᓗᓂ ᓱᓕ 

ᐱᒋᐊᖅᑎᒃᑲᓐᓂᕈᒪᒐᓗᐊᖅᐸᒃᑲ ᑕᒪᓐᓇᐃᓛᒃ 
ᐅᖃᐅᓯᖅᐳᑦ ᐱᑕᖃᒃᑲᓐᓂᕆᐊᖃᕐᒪᑦ. 
 
ᑖᔅᓱᒥᖓᓕ ᑕᐃᒪ ᐅᖃᖅᑎᑦᑎᔩ, ᐊᐱᖅᓱᕐᓇᖅ 
ᓇᓪᓕᖅᐸᑦ ᒥᓂᔅᑕ ᐅᖃᐅᓯᓕᕆᓂᕐᒧᑦ ᑖᔅᓱᒥᖓ 
ᓴᖅᑭᓚᐅᖅᑕᖏᓐᓂᒃ ᐅᓂᒃᑳᓕᐊᖏᓐᓂᒃ 
ᐊᐱᖅᓲᑎᖃᕐᓂᐊᕋᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᐊᐃᕕᓕᖕᒥᐅᑦ ᒥᔅᑕ ᓇᑦᓯᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 981 - 5(2): 

ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐊᑐᐊᒐᖏᑦ 
(ᓇᑦᓯᖅ)  

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᓯᕗᓪᓕᖅᐹᖑᓐᖏᑦᑐᑎᑦ ᑕᐃᒫᒃ ᑕᐃᔭᐅᑎᓪᓗᖓ.  
 
ᐅᑉᓗᒃᑰᖅᐸᒃᑲ ᓂᕈᐊᖅᑎᒋᓯᒪᔭᒃᑲ ᓴᓪᓕᒻᒥᓗ 
ᓇᐅᔮᓂᓗ ᐅᑉᓗᖃᑦᑎᐊᕆᑦᑎ 
ᐅᑭᐊᒃᓴᖅᑐᐊᓐᓅᓕᕐᒥᖕᒪᑦ.  
 
(ᑐᓵᔨᑎᒎᓕᖅᑐᖅ) ᐅᖃᖅᑏ, ᓇᖏᖅᓯᕗᖓ 
ᐃᓱᒫᓗᖕᒥᒃ ᓴᖅᑭᑦᑎᕗᖓ ᐊᑐᐊᒐᕐᓄᑦ 
ᐊᑐᖃᑦᑕᖅᑕᖏᓪᓗ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 
ᐱᔾᔪᑎᒋᓪᓗᒍ ᐃᓕᓐᓂᐊᖅᑏᑦ ᑕᒪᒃᑯᓄᖓ 
ᐃᓕᓐᓂᐊᕆᐊᖅᑎᑕᐅᕙᒃᑐᓄᑦ. 
 
ᐅᖃᖅᑏ, ᐅᐸᒃᑕᐅᕋᑖᓚᐅᕋᒪ ᓂᕈᐊᖅᑎᒥᒃ 
ᓈᒻᒪᓐᖏᑦᑐᒻᒪᕆᖕᒥᒃ ᐊᑐᖅᑐᕕᓂᕐᒥᒃ 
ᓯᓚᑦᑐᖅᓴᕐᕕᖕᒥ. ᑖᓐᓇ ᓂᕈᐊᖅᑎᒐ 
ᐃᓕᓐᓂᐊᕐᓂᕐᒧᑦ ᐊᖏᖅᑕᐅᓚᐅᕐᒪᑦ ᐊᖏᕐᕋᒥᓂᒃ 
ᒪᐅᖓ ᖃᖓᑕᓲᒃᑯᑦ ᒪᕐᕉᒡᓘᓐᓃᑦ ᒪᕐᕉᖕᓂᒃ 
ᑕᒪᐅᓐᖓᕋᓱᐊᖅᖢᓂ. ᑕᐃᒪᓂ ᓯᕗᓪᓕᖅᐹᒥᒃ 
ᐅᓪᓗᒥ ᐅᖃᐅᔾᔭᐅᑐᐃᓐᓇᖅᖢᓂ 
ᐊᖏᕐᕋᒃᑲᓐᓂᖁᔭᐅᑐᐃᓐᓇᖅᖢᓂ. ᐃᒪᐃᒻᒪᑦ, ᑖᓐᓇ 
ᑎᑎᖅᑲᑎᒍᑦ ᐊᖏᖅᑕᐅᓂᖓ ᐃᓕᓐᓂᐊᖅᑎᐅᑉ 
ᐱᓚᐅᖅᑕᖏᑦ ᑖᓐᓇ ᑕᒻᒪᖅᑕᐅᓯᒪᓚᐅᕐᒪᑦ ᑕᕝᕙᓂ 
ᓯᓚᑦᑐᖅᓴᕐᕕᐅᑉ ᐃᓗᐊᓂ. 
 
ᐅᖃᖅᑏ, ᐃᓱᒪᒋᑦᑎᐊᖅᑕᕋ ᑐᑭᓯᒐᔅᓯᐅᒃ 
ᓄᓇᓕᕋᓛᕐᒥᐅᑕᐅᓪᓗᑎᓪᓗ ᓇᖕᒥᓂᖅ 

ᐊᔪᕐᓇᖅᑐᒻᒪᕆᐅᖕᒪᑦ ᐃᓕᕋᓇᓲᖑᓪᓗᓂᓗ 
ᐃᓕᓐᓂᐊᖅᑐᑦ ᐊᖏᕐᕋᒥᓂᒃ ᐊᐅᓪᓚᖅᑎᓪᓗᒋᑦ 
ᐊᒻᒪᓗ ᓄᓇᓕᐸᐅᔭᐅᓂᖅᓴᐅᔪᒧᑦ ᑕᐃᒫᒃ 
ᐳᖅᑐᓂᖅᓴᓂᒃ ᐃᓕᓐᓂᐊᕋᓱᒡᓗᓂ. ᑖᓐᓇ 
ᐱᐅᓯᕚᓪᓕᕋᔭᓐᖑᐊᕋᓗᐊᖅᐳᖅ ᐱᕕᖃᕈᓐᓇᕐᓂᖏᑦ 
ᐃᖅᑲᓇᐃᔭᕋᓱᖕᓂᐊᕐᓂᕐᒧᑦ ᓯᕗᓂᒃᓴᒥ. ᑖᓐᓇ 
ᐊᖏᔪᒻᒪᕆᖕᒥᒃ ᐊᓪᓗᕆᐊᕐᓂᐅᖕᒪᑦ.  
 
ᑖᓐᓇᓗ ᐱᐅᒋᓐᖏᑦᑎᐊᒻᒪᕆᒃᑲᒃᑯ ᓄᓇᕗᒻᒥᐅᑕᖅ 
ᑖᓐᓇ ᐃᓕᓐᓂᐊᕆᐊᒃᑲᓐᓂᕈᒪᓯᒪᔪᖅ ᐊᒻᒪᓗ 
ᑕᑕᑎᕆᓯᒪᓪᓗᓂ ᑐᒃᓯᕋᐅᑎᓂᒃ ᐊᒻᒪᓗ ᐸᐃᑉᐹᓂᒃ 
ᐱᔪᒪᔭᐅᔪᓂᒃ ᐊᑐᐃᓐᓇᐅᑎᑦᑎᓯᒪᓪᓗᓂ. 
ᑎᑎᖅᑲᐅᓯᐊᖅᓯᒪᓪᓗᓂᓗ ᐊᖏᖅᑕᐅᓂᕐᒥᓂᒃ 
ᐃᓕᓐᓂᐊᕈᒪᔭᖓᓂᒃ ᓂᕈᐊᖅᑕᕕᓂᖏᖕᓂᑦ ᑖᓐᓇᓗ 
ᐃᓅᓯᕐᒥᖕᓂᒃ 
ᐋᖅᑮᒃᓯᒃᑲᓐᓂᕈᑎᒋᔪᓐᓇᖅᓯᒪᓪᓗᓂᐅᒃ. ᑖᒃᑯᓄᖓ 
ᓇᕈᓯᒪᓪᓗᓂ ᓯᓚᑦᑐᖅᓴᕐᕕᖕᒥ 
ᐅᖃᐅᔾᔭᐅᑐᐃᓐᓇᕆᓪᓗᓂ ᐃᓕᓴᐃᔨᒧᑦ ᑖᔅᓱᒧᖓ 
ᐃᓯᕋᒥᒃ ᐃᓕᓐᓂᐊᕐᕕᖕᒧᑦ, “ᖃᓄᐃᒃᑲᕕᑦᑕᐅᖅ 
ᐅᕙᓂ? ᐅᕙᓃᑦᑕᕆᐊᖃᓐᖏᑦᑐᑎᑦ.” 
 
ᐅᖃᖅᑏ, ᑕᒪᓐᓇ ᐊᑲᐅᓐᖏᑦᑐᒻᒪᕆᐅᖕᒪᑦ ᐃᓄᖕᒥᒃ 
ᑕᐃᒪᐃᓕᐅᕐᓂᖅ ᑭᓇᑐᐃᓐᓇᕐᒥᒃ. 
ᐃᖅᑲᓇᐃᔭᓕᒻᒪᒃᓯᒪᓂᐅᑉ ᐊᒻᒪᓗ 
ᐃᓱᒪᒃᓴᖅᓯᐅᕈᑎᖃᓐᖏᑦᑐᖅ ᓇᓗᓇᖅᑐᒻᒪᕆᐅᓪᓗᓂ 
ᐅᐃᒻᒪᓇᖅᑐᒻᒪᕆᐅᓪᓗᓂ ᑖᓐᓇ ᓯᓚᑦᑐᖅᓴᕐᕕᓪᓗ 
ᐊᓯᖏᑦᑕ ᐃᖅᑲᓇᐃᔭᖃᖏᑦᑕ 
ᖃᓄᐃᓕᐅᓕᕋᓗᐊᕐᒪᖔᑦ ᑕᐃᒫᒃ ᐊᖏᖅᑎᓪᓗᒋᑦ 
ᐃᓕᓐᓂᐊᖅᑎᖁᑎᑦᑎᓐᓂᒃ. 
 
ᐅᖃᖅᑏ, ᓈᒻᒪᒃᓯᒃᐸᑦ ᒥᓂᔅᑕ 
ᐊᐱᖅᑯᑎᒃᓴᖃᕐᕕᒋᓂᐊᕋᒃᑯ ᑕᒪᑐᒧᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ. ᒥᔅᑕ 
ᕿᓐᖑᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 982 - 5(2): 

ᐃᒻᒥᓃᕐᓂᖅ ᐊᒃᑐᐃᓂᖃᕐᓂᖓ (ᕿᓐᖑᖅ)  
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓛᒃᑰᖅᐸᒃᑲ 
ᐅᑉᓗᒃᑰᖅᐸᒃᑲ ᓇᑦᓯᓕᖕᒥᐅᑕᐅᖃᑎᒃᑲ 

ᒪᓕᒐᓕᐅᖅᑎᐅᖃᑎᒃᑲᓗ 
ᓄᓇᕗᒻᒥᐅᑕᐅᖃᑎᒋᔭᑉᑎᒍᓪᓗ. 
 
ᐅᖃᖅᑎᑦᓯᔩ, ᐅᑉᓗᒥ ᓂᑯᕕᔾᔪᑎᖃᖅᑯᖓ ᐆᒥᖓ 
ᐱᔾᔪᑎᖃᖅᖢᖓ ᐃᒻᒥᓃᖃᑦᑕᖅᑐᑦ ᒥᒃᓵᓄᑦ. ᑖᒻᓇ 
ᐃᓱᒫᓘᑎᒋᔭᐅᖃᑦᑕᖅᑯᖅ. ᑕᓪᕙᓂ 
ᑲᑎᒪᔨᐅᖃᑕᐅᖃᑦᑕᕐᓂᒻᓂ ᐃᓗᐊᓂ. ᑲᑎᒪᔨᐅᓂᖅ 
ᑕᓪᓕᒪᒋᔭᐅᑎᓪᓗᒍ. ᑖᒻᓇ ᐊᑦᑐᐃᓯᒪᓪᓗᐊᖅᑯᖅ 
ᐃᒻᒥᓃᖃᑦᑕᖅᑐᓄᑦ. ᖃᓄᖅᑐᖅ ᑖᓐᓇ 
ᑲᑦᓱᖅᑎᑕᐅᕚᓪᓕᓚᐅᕐᓕ ᒐᕙᒪᒋᔭᑉᑎᒻᓂ 
ᐅᕙᑉᑎᒻᓂᓪᓗ. 
 
ᐅᖃᖅᑎᑦᓯᔩ, ᐱᒋᐊᓕᓵᖅᑎᓪᓗᓂ 
ᒪᓕᒐᓕᐅᖅᑎᐅᓂᕐᒧᑦ ᑕᐃᑲᓂ 2017 ᐃᓗᐊᓂ, 
ᓄᓇᓕᖕᓄᑦ ᓄᓇᓕᐅᖃᑎᒋᔭᑉᑎᒻᓄᑦ 
ᐳᓛᕆᐊᖅᓯᒪᑎᓪᓗᓂ ᐃᓐᓇᕐᒥᒃ ᐅᖃᖃᑎᖃᖅᐳᖓ, 
ᑖᓐᓇ ᐃᓂᕐᓃᕕᐅᔪᖅ ᐊᕐᓇᖅ ᐊᐱᕆᓯᒪᕗᖅ 
ᒪᓕᒐᓕᐅᖅᑎᐅᓕᕈᓐᓇᕐᓂᕈᕕᑦ ᐅᓇ 
ᑲᔪᓯᑎᒋᐊᕈᓐᓇᖅᐱᐅᒃ ᐊᒃᓱᕉᑎᒋᕚᓪᓕᕈᓐᓇᖅᐱᐅᒃ? 
ᐃᓅᓱᒃᑐᑦ ᐃᒻᒥᓃᖃᑦᑕᖅᑐᑦ ᒥᒃᓵᓄᑦ. 
ᐅᖃᐅᓯᕆᖁᓪᓗᓂᐅᒃ ᑖᒻᓇ ᐊᒃᓱᕉᑎᒋᓯᒪᕚ ᑖᑉᓱᒪᑉ 
ᐃᓐᓇᑐᖃᐅᓚᐅᖅᑐᑉ.  
 
ᒫᓐᓇ ᐃᓅᓐᖏᓕᖅᑑᒐᓗᐊᖅ. ᑭᓯᐊᓂ, 
ᐅᖃᐅᓯᕕᐅᑎᒻᒥ ᓱᓕ ᓴᓪᕉᓇᖅᐳᖅ. ᐅᖃᖅᑎᑦᓯᔩ, 
ᖃᓄᖅᑐᖅ ᑖᒻᓇ ᐃᓅᓱᒃᑐᖁᑎᒋᔭᕗᑦ 
ᐃᒻᒥᓃᖃᑦᑕᕐᓂᖅ ᑲᑦᓱᖓᕚᓪᓕᕐᓕ? ᐅᖃᖅᑎᑦᓯᔩ, 
ᐊᐅᔭᐅᓚᐅᖅᑐᖅ ᐊᓯᐅᔨᓯᒪᒋᕗᒍᑦ ᓄᓇᑉᑎᒻᓂ 
ᑖᑉᓱᒧᖓ, ᐃᒻᒥᓃᖅᑐᑦ. ᐅᖃᖅᑎᑦᓯᔩ, ᐅᕙᑉᑎᒻᓂᒃ 
ᐃᓅᓯᑦᑎᒻᓂᒃ ᐊᐅᓚᑦᓯᓂᖅ ᐊᔪᖅᑯᒍᑦ. ᐃᓅᖃᑎᑉᑲ 
ᐃᓅᓯᕐᒥᒃ ᐊᐅᓚᑦᑎᓂᖅ ᐊᔪᖅᑯᒍᑦ. ᑭᓯᐊᓂᓪᓕ, 
ᖃᓄᖅᑑᕈᑎᒃᓴᖅ ᑖᓐᓇ ᐃᓗᐊᓂ. 
 
ᑖᒻᓇ, ᐅᖃᖅᑎᑦᓯᔩ, ᑖᓐᓇ ᐅᖃᐅᓯᕆᔭᕋ 
ᐱᐊᓂᒍᒪᓪᓗᒍ ᐊᖏᖅᑕᐅᒍᒪᒐᓗᐊᖅᑯᖓ 
ᒪᓕᒐᓕᐅᖅᑎᐅᖃᑎᒐᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᐅᖃᐅᓯᕐᒥᓂᒃ ᐃᓱᓕᑦᑎᔪᒪᖕᒪᑦ. ᐋᒃᑳᖅᑐᖃᖅᐹ? 
ᐱᑕᖃᓐᖏᒻᒪᑦ, ᐊᑏ, ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ.  
 
(ᑐᓵᔨᑎᒎᓕᖅᑐᖅ) ᐅᖃᖅᑏ, 
ᖃᓄᖅᑑᕈᑎᒃᑲᓐᓂᕆᐊᖃᖅᑕᕗᑦ ᑕᒪᒃᑯᐊ 
ᒪᒃᑯᒃᑐᖁᑎᕗᑦ ᐃᒻᒥᓃᖃᑦᑕᕐᓂᐊᓐᖏᒻᒪᑕ.  
 

ᐅᖃᖅᑏ, ᐃᓘᓐᓇᖏᑦ ᐋᓐᓂᓲᖑᖕᒪᑕ ᐃᓚᔮᕇᒃ 
ᐱᖃᓐᓂᕆᔭᖏᑦ ᐃᓚᖏᓪᓗ.  
 
ᐊᒻᒪᓗ, ᐅᖃᖅᑏ, ᖃᐅᔨᒪᒻᒥᔪᒍᑦ 
ᐊᐅᓚᑦᓯᔪᓐᓇᓐᖏᓐᓇᑦᑕ ᐊᓯᑦᑎᓐᓂᒃ ᑭᓯᐊᓂᓗ 
ᑕᐃᒪᐃᒃᑲᓗᐊᖅᑎᓪᓗᒍ 
ᖃᓄᖅᑑᕈᑎᒃᓴᓕᐅᕆᐊᖃᖅᑐᒍᑦ 
ᐅᓄᓐᖏᓐᓂᖅᓴᐅᖁᓪᓗᒋᑦ ᐃᓅᓯᕐᒥᓂᒃ 
ᑭᐱᓯᖃᑦᑕᖅᑐᑦ. 
 
ᐅᖃᖅᑏ, ᖃᐅᔨᒪᔪᖓ ᑲᑐᔾᔨᖃᑎᒌᖕᓂᒃᑯᑦ ᑭᓯᐊᓂ 
ᐊᒃᓱᕉᑎᒋᓂᒃᑯᓪᓗ ᑕᒪᒃᑯᐊ 
ᐱᕚᓪᓕᖅᑎᑦᑎᔪᓐᓇᕐᓂᐊᖅᑕᕗᑦ 
ᐅᓄᕈᓐᓃᒃᑲᓐᓂᕐᓗᑎᓪᓗ ᐃᒻᒥᓃᖅᐸᒃᑐᑦ ᓄᓇᕗᑉ 
ᐃᓗᐊᓂ. ᐃᓅᓯᕐᒥᓂᒃ ᑭᐱᓂᖅ ᑕᒪᓐᓇ 
ᓄᖅᑲᔾᔮᓐᖏᑦᑐᑦ ᐊᒃᓱᕉᑎᒋᓐᖏᒃᑯᑦᑎᒃᑯᑦ 
ᖃᓄᖅᑑᕈᑎᒋᓐᖏᒃᑯᑦᑎᒃᑯᓪᓗ. 
 
ᐅᖃᖅᑏ, ᐅᓪᓗᑐᐃᓐᓇᐅᑎᓪᓗᒍ 
ᐃᒻᒥᓃᖅᑕᐃᓕᒪᓂᕐᒧᑦ ᐅᓪᓗᕐᒥᒃ 
ᐋᖅᑭᒃᓯᔪᖃᓚᐅᕐᒪᑦ ᐊᒻᒪᓗ ᑕᐃᒃᑯᐊ ᐃᓅᓯᕐᒥᒃ 
ᐃᓵᒃᓯᒪᓂᑯᐃᑦ ᐱᓱᓚᐅᖅᖢᑎᒃ ᓄᓇᓕᐅᑉ ᐃᓗᐊᓂ. 
ᑕᒪᒃᑯᐊ ᐊᒃᓱᕉᑎᒋᓯᒪᔭᖏᑦ ᐱᐅᒋᓪᓚᕆᒃᑕᕗᑦ 
ᐊᒻᒪᓗ ᑐᓴᖅᑕᐅᓪᓗᑎᒃ ᓄᓇᕗᒻᒥᐅᓕᒫᓄᑦ. 
 
ᐅᖃᖅᑏ, ᐊᐱᖅᓲᑎᒋᓂᐊᖅᑕᕋ ᑕᒪᓐᓇ, 
ᐊᐱᖅᓲᑎᒋᖃᑦᑕᖅᓯᒪᔭᕋ ᑕᒪᓐᓇ ᐱᒋᐊᓚᐅᖅᓯᒪᒐᒪ 
ᓂᕈᐊᖅᑕᐅᓪᓗᖓ ᒪᓕᒐᓕᐅᕐᕕᖕᒧᑦ ᐊᒻᒪᓗ 
ᐃᓱᓕᑦᑎᕙᓪᓕᐊᓕᖅᑎᓪᓗᑕ ᑕᓪᓕᒪᖓᓐᓂᒃ 
ᒪᓕᒐᓕᐅᖅᑎᐅᓪᓗᑕ ᓱᓖᓛᒃ ᑕᒪᓐᓇ 
ᐊᐱᖅᑯᑎᒋᒃᑲᓐᓂᕐᓂᐊᖅᑕᕋ ᐃᓅᓯᕐᒥᒃ 
ᑭᐱᓯᖃᑦᑕᕐᓂᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᑦ, 
ᒥᔅᑕ ᒪᐃᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 983 - 5(2): 

ᐃᖅᑲᓇᐃᔮᒃᓴᐃᑦ ᐊᑐᐃᓐᓇᐅᑎᑕᐅᓂᖏᑦ 
ᓄᓇᕗᒻᒥᐅᓄᑦ (ᒪᐃᓐ)  

 
ᒪᐃᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᑦᓯᐊᖅ 
ᒪᓕᒐᓕᐅᖅᑎᐅᖃᑎᒃᑲ ᓂᕈᐊᖅᑎᒋᔭᒃᑲᓪᓗ.  

ᐅᖃᖅᑎᑦᓯᔩ, ᑕᒪᓐᓇ ᐅᖃᐅᓯᕆᑦᑕᖅᓯᒪᒐᑉᑯ ᐃᒡᓘᑉ 
ᐃᓗᐊᓂ ᐱᓕᕆᐊᒃᓴᖃᓐᖏᓐᓂᖅ. ᖃᐅᔨᒪᓗᒃᑖᕋᑉᑕ 
ᐅᖃᖅᑎᑦᓯᔩ, ᑕᒪᓐᓇ ᓱᐃᓐᓇᐅᖕᒪᑦ ᐃᓅᓯᕐᒧᑦ. 
ᐱᓕᕆᐊᒃᓴᓂᒃ ᕿᓂᖅᑐᖅ ᓄᓇᕗᒻᒥᐅᑦ. ᑕᒫᓂ 
ᐃᒻᒪᖄ 1,000-ᖏᓐᓂᓯᐅᖅᑐᑦ ᕿᓂᖅᑑᒐᓗᐃᑦ 
ᐱᓕᕆᐊᒃᓴᖃᓐᖏᑦᑐᑦ. ᖁᕕᐊᓇᓐᖏᑑᒐᓗᐊᖅ 
ᑕᒪᓐᓇ ᐅᖃᐅᓯᕆᒋᐊᖅᖢᒍ, ᑭᓯᐊᓂ, 
ᖁᕕᐊᓇᖅᑐᒥᑦᑕᐅᖅ ᐅᖃᐅᓯᒃᓴᖃᕋᓗᐊᖅᐳᖓ, 
ᐱᓕᕆᐊᒃᓴᖅᑕᓕᒃ ᐊᒥᓱᓂᒃ. ᐃᒡᓗᓕᐅᕐᓂᐅᑉ 
ᐃᓗᓂᐊ, ᐃᒡᓗᓕᕆᓂᐅᓪᓗ ᐃᓗᐊᓂ, ᐊᒻᒪ 
ᐅᔭᕋᑦᑕᕆᐊᓕᕆᓂᐅᑉ ᐃᓗᐊᓂ. 
 
(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓄᖅᑐᑲᓪᓚᐃᑦ 100-
ᖏᓐᓃᑦᑐᑦ ᐃᖅᑲᓇᐃᔮᒃᓴᐃᑦ ᐊᑐᐃᓐᓇᐅᔪᑦ 
ᓄᓇᕗᑉ ᐃᓗᐊᓂ ᓴᓇᔨᓪᓚᕆᓐᖑᕐᓗᓂ. ᑕᐃᒪᓐᓇ 
ᐱᒋᐊᕈᑎᖃᖃᑦᑕᖅᐳᑦ ᐃᓕᓐᓂᐊᓯᓐᓈᑦ 
ᐃᖅᑲᓇᐃᔭᖅᖢᑎᒃ. ᐱᕕᖃᕐᓂᓐᓂ ᒪᕐᕉᒃ 
ᓇᖕᒥᓂᖁᑎᒋᔭᐅᔫᒃ ᐊᕐᕕᐊᓂ ᐃᓕᓴᕆᔪᒪᒐᒃᑭᒃ 
ᑕᐃᒃᑯᐊ ᒪᑭᒪᑦᑎᐊᖅᑑᒃ ᐃᓕᓐᓂᐊᓯᓐᓈᑦ 
ᐃᖅᑲᓇᐃᔭᖅᑎᑦᑎᖃᑦᑕᖅᑐᑦ. 
ᐃᓱᓕᑦᑎᑦᑎᔨᖃᑦᑕᖅᑐᑦ ᐃᓄᖕᓂᒃ 
ᐃᖅᑲᓇᐃᔭᖃᑎᒌᓐᓂᐊᕋᒥᒋᑦ. ᐊᕐᕕᐊᑦ ᕿᔪᓕᕆᔩᑦ 
ᑖᒃᑯᐊ ᐊᒃᓱᐊᓗᒃ ᐃᖏᕐᕋᑦᑎᐊᕐᒪᑕ.  
 
ᑕᐃᒃᑯᐊᒃ ᓇᖕᒥᓂᖁᑎᒋᔭᐅᔫᒃ ᐃᓕᓐᓂᐊᓯᓐᓈᑦ 
ᐃᖅᑲᓇᐃᔭᖅᑎᑦᑎᔨᑐᐃᓐᓇᐅᓐᖏᑦᑐᑦ ᓄᓇᕗᑦ 
ᒐᕙᒪᒃᑯᑦ ᐱᓕᕆᕝᕕᖏᑦᑕᐅᖅ ᐃᓕᓐᓂᐊᓯᓐᓈᖅ 
ᐃᖅᑲᓇᐃᔭᖅᑎᑦᑎᔭᕆᐊᓖᑦ ᒪᒃᑯᒃᑐᑦ ᑕᒪᒃᑯᐊ 
ᖁᕝᕙᖅᐸᓪᓕᐊᔪᓐᓇᕐᓂᐊᕐᒪᑕ ᐊᒻᒪᓗ 
ᓇᓗᓇᐃᒃᑯᑦᑎᖅᑕᐅᓗᑎᒃ. 
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
ᒪᐃᓐ (ᑐᓵᔨᑎᒍᑦ): ᑭᖑᓪᓕᖅᐹᒥᒃ ᑖᓐᓇ 
ᑎᑎᖅᑲᑎᒍᑦ ᐊᐱᖅᑯᑎᒋᓚᐅᖅᓯᒪᒐᒃᑯ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐊᐃᑉᐸᖓᑦ ᓄᓇᓕᖕᓂ 
ᒐᕙᒪᒃᑯᓂᓪᓗ ᐱᔨᑦᑎᖅᑏᑦ, ᑭᐅᔭᐅᒐᒪ 
ᐊᐃᑦᑖᕈᓱᓚᐅᖅᑐᖓ ᑭᐅᔭᐅᑦᑎᐊᓐᖏᒧᑦ. 

ᑭᐅᔭᐅᓚᐅᖅᑐᖓ ᑖᓐᓇ ᐊᐱᕆᓚᐅᖅᑕᕋ 
ᓈᓴᐃᖃᑦᑕᓐᖏᑦᑐᒡᒎᖅ ᖃᑦᓯᑦ ᐃᓕᓐᓂᐊᓯᓐᓈᑦ 
ᐃᖅᑲᓇᐃᔭᖃᑎᖃᕐᒪᖔᑦ. ᖁᓪᓕᒃᑯᑦ 
ᓈᓴᐃᖃᑦᑕᖅᑐᑦ ᐃᓕᓐᓂᐊᓯᓐᓈᑦ 
ᐃᖅᑲᓇᐃᔭᖅᑐᖃ’ᔮᓐᖏᑦᑐᖅ.  
 
ᐃᓚᖓᑦ ᒪᓕᒐᓕᐅᖅᑎ: ᑲᓐᖑᓇᕐᓕᑭᐊᖅ! 
 
ᒪᐃᓐ (ᑐᓵᔨᑎᒍᑦ): ᑕᒪᓐᓇ ᐱᐅᓯᒃᑲᓐᓂᕈᓐᓇᖅᑐᖅ 
ᖃᓄᖅ ᐊᐅᓚᑕᐅᖃᑦᑕᕐᒪᖔᑦ ᒐᕙᒪᐃᑦ ᐃᓗᐊᓂ 
ᐅᓄᖅᓯᕙᓪᓕᐊᒍᓐᓇᕋᓗᐊᕐᒪᑕ ᑕᒪᒃᑯᐊ ᒪᒃᑯᒃᑐᑦ 
ᓄᓇᕗᑉ ᐃᓗᐊᓂ.  
 
ᓈᒻᒪᒃᓯᑉᐸᑦ ᑕᒪᓐᓇ ᐊᐱᖅᑯᑎᒋᓂᐊᖅᑕᕋ. 
(ᑐᓵᔨᑎᒎᕈᓐᓃᖅᑐᖅ) ᒫ’ᓇ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᒥᔅᑕ 
ᐲᑐᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 984 - 5(2): 

ᕿᓚᓗᒐᓚᐅᕐᓂᖏᑦ ᖁᕐᓗᖅᑑᒥ (ᐲᑐᓴᓐ)  
 
ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 
ᐅᓐᓄᓴᒃᑯᑦ.  
 
ᐅᖃᕆᐊᓚᐅᓐᖏᓐᓂᓐᓂᑦ ᓂᓪᓕᐅᑎᒋᔪᒪᓂᐊᕐᒪᖔᑦ 
ᐅᓄᖅᑐᓂᒃ ᐊᑕᐅᑦᑎᒃᑯᑦ ᐃᖅᑲᓇᐃᔮᑦ ᐃᓕᖕᓂᒃ 
ᑭᐱᑦᑕᐃᓕᒋᑦ ᐃᒪᐃᑦᑐᓐᖑᕐᓂᐊᖅᑐᑎᑦ.  
 
>>ᐃᒡᓚᖅᑐᑦ 
 
ᐄ, ᐱᕈᕐᓂᐊᖅᑐᕈᓘᒐᓗᐊᑦ. 
 
ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᖁᕐᓗᖅᑐᕐᒥ 
ᐊᖑᓇᓱᒃᑎᓕᕆᔨᒃᑯᑦ ᖁᔭᓕᔪᒪᓪᓗᒋᑦ ᐊᒻᒪᓗ 
ᐊᖑᓇᓱᒃᐸᒃᑐᑦ. 

ᐅᖃᖅᑏ, ᑕᐃᒪᓐᓇ ᐱᔭᕐᓂᓐᖏᑦᑐᖅᓯᐅᒐᓗᐊᖅᖢᑕ 
ᖁᕐᓗᖅᑑᕐᒥ ᖁᕕᐊᓱᒃᑐᖓ ᐅᖃᐅᓯᖃᕈᓐᓇᕋᒪ 
ᐊᑐᑦᑎᐊᖅᑖᓗᒋᓚᐅᖅᑕᑦᑎᓐᓂᒃ ᐊᐅᔭᖅ. 
 
ᐅᖃᖅᑏ, ᖃᐅᔨᒪᔪᒃᓴᐅᕗᓯ ᖁᕐᓗᖅᑑᖅ 
ᕿᓚᓗᒐᖅᑐᐊᓘᓚᐅᖅᓯᒪᖕᒪᑦ ᐊᕐᕌᒍᑦ ᖁᓕᖅᑲᐃ 
ᐊᖑᓇᓱᓚᐅᖅᓯᒪᓇᑕ.  
 
ᐊᑕᐅᓯᐅᓐᖏᑦᑐᓂᒃ ᐊᐅᔭᖅ ᑕᒫᓂ 25-
ᖏᖕᓃᑦᑐᓂᑦ ᕿᓚᓗᒐᓚᐅᖅᑐᒍᑦ. ᐄ, ᖁᕕᐊᓇᖅ 
ᐃᓚᒋᔭᐅᖃᑕᐅᓚᐅᕋᒪ ᐊᒻᒪᓗ ᖁᔭᒋᓪᓗᒋᑦ 
ᖁᕐᓗᖅᑐᖅ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ ᓕᐅᕋ 
ᐊᑦᔪᓐ.  
 
ᐱᓗᐊᖅᖢᒍᑦ ᐃᒃᓯᕙᐅᑕᖓᑦ. ᑕᐃᒪᓐᓇ 
ᑕᐃᒪᐃᑦᑐᓂ ᐊᑐᖃᑦᑕᖅᖢᓂ ᑲᑐᔾᔨᖃᑎᒌᓂᒃ 
ᓴᖅᑭᑦᑎᐊᖅᑐᐊᓘᖃᑦᑕᕐᒪᑦ ᐊᒻᒪᓗ ᐃᓐᓇᐃᑦ ᐊᒻᒪᓗ 
ᖁᕐᓗᖅᑐᕐᒥᐅᑦ ᓂᕆᑎᑕᐅᔪᐃᓐᓇᐅᓚᐅᖅᖢᑎᒃ. 
ᑕᐃᒪᓐᓇ ᐊᓐᓂᕈᓱᓐᖏᑦᑎᐊᕐᓂᖅ ᐊᑐᖅᑕᐅᓚᐅᕐᒪᑦ. 
 
ᐅᖃᖅᑏ, ᖃᐅᔨᒪᔪᒃᓴᐅᕗᓯ ᑕᐃᓐᓇ ᐱᕙᓪᓕᐊᔪᒃᑯᑦ 
ᐅᖃᐅᓯᕆᔭᐅᔪᓪᓚᕆᐅᓚᐅᕐᔭᑦ ᔭᐃᔭᐃ ᐃᕼᐅᒪᑕᖅ.  
 
ᑕᐃᓐᓇ ᒪᒃᑯᒃᑐᖅ ᓯᕗᓪᓕᖅᐹᑦᑎᐊᕐᒥᒃ 
ᕿᓚᓗᒐᕋᓱᖃᑕᐅᓚᐅᕐᒪᑦ. ᓯᕗᓪᓕᖅᐹᑦᓯᐊᕐᒥᓪᓗ 
ᒪᕐᕉᖕᓂᒃ ᕿᓚᓗᒐᓚᐅᖅᖢᓂ. ᐅᐱᒋᔮᓗᒃᐳᑦ 
ᑕᐃᓐᓇ. 
 

ᐅᖃᖅᑏ, ᐊᑏ, ᖁᕕᐊᓲᑎᒋᓚᕗᑦ ᑕᐃᒃᑯᐊ 
ᕿᓚᓗᒃᑭᐊᖃᑕᐅᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᐃᖃᓗᐃᑦ ᑕᓯᓗᖕᒧᑦ ᒪᓕᒐᓕᐅᖅᑎ, 
ᒥᔅᑕ ᕼᐃᒃᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 985 - 5(2): 

ᐊᓇᐅᓐᖑᐊᑦᑎᐊᓚᐅᕐᓂᖏᑦ ᐃᖃᓗᓐᓂ 
(Hᐃᒃᔅ)  

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 
ᖁᕕᐊᓲᑎᒋᔪᒪᓪᓗᒋᑦ ᑕᐃᒃᑯᐊ ᐃᖃᓗᖕᓂᑦ 
ᐊᓇᐅᓕᒑᖅᐸᒃᑐᑦ ᑲᔪᓯᑦᑎᐊᓚᐅᕐᒪᑕ.  
 
ᐅᖃᖅᑏ, ᓘᒃᑖᓪᓚᕆᐅᑉ ᒪᓕᒐᖏᓐᓂᒃ ᒪᓕᒃᖢᑎᒃ 
350-ᓐᖑᓚᐅᖅᑐᑦ ᐊᑎᓕᐅᖅᑕᐅᓯᒪᔪᑦ ᐊᖅᓴᖅᑏᑦ.  
 
ᑕᒪᓐᓇ ᐃᓱᓕᓕᖅᑎᓪᓗᒍ ᑕᐃᒃᑯᐊ ᑰ ᕗᕉᐅᔅ 
ᓵᓚᒃᓴᓚᐅᖅᑐᑦ ᓵᓚᒋᔾᔪᓂᔾᔪᓪᓗ ᑕᐃᒃᑯᐊ 
ᐊᑭᕋᓐᖑᐊᓂᑦ.  
 
ᓴᐃᓐ ᐸᐅᕗ ᑕᐃᓐᓇ 
ᓯᕗᒃᑲᖅᑕᖅᑎᒋᔭᐅᓪᓚᓚᐅᖅᑐᖅ ᓵᓚ ᖃᔮᖅ 
ᕗᕉᐅᔅ-ᒃᑯᓐᓄᑦ ᓵᓚᒃᓴᖃᑕᐅᓪᓗᓂ. 
 
ᐅᖃᖅᑎ, ᒪᓕᒐᓕᐅᖅᑎᓪᓗ ᐱᕕᖃᕐᓂᓐᓂ 
ᖁᕕᐊᓲᑎᒋᔪᒪᔭᒃᑲ ᑖᒃᑯᐊ ᑲᔪᓯᑦᑎᐊᓚᐅᕐᒪᑕ 
ᐊᖅᓴᖅᑏᑦ ᓅ 

ᐳᕉᒃᑯᓪᓗ ᑕᐃᒃᑯᐊ ᖁᕕᐊᓲᑎᒋᒃᑲᓐᓂᖅᖢᒋᑦ 
ᓯᕗᓪᓕᐅᔪᓐᓇᓚᐅᕐᒪᑕ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ, ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅ 
ᐃᖃᓪᓗᐊᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 986 - 5(2): 

ᑐᓐᖓᓱᒃᑎᑕᐅᓂᖓ ᐃᓄᐃᓐᓇᖅᑐᓐ 
ᑐᓵᔨᐅᓕᖅᑐᖅ (ᐃᖃᓪᓗᐊᖅ)  

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᓯᕗᓪᓕᖅᐹᕐᒥᒃ 
ᒪᒥᐊᑦᑐᒪᓪᓗᖓ ᐱᖃᑎᐊᓗᒐ 
ᓇᓗᓇᐃᓚᐅᓐᖏᓐᓇᒃᑯ ᑕᕝᕗᓐᖓᓵᖅᑐᖅ ᑐᐃᓐ 
ᐃᓄᒃᑎᑑᓕᕆᔨ, ᒥᔅ ᐃᒪᕈᐃᑦᑐᖅ 
ᑐᓵᔨᐅᖃᑕᐅᓕᓵᖅᑐᖅ ᐃᖃᓗᒃᑑᑦᑎᐊᕐᒥᐅᑕᖅ. 
ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᒃᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐊᕿᐊᕈᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 987 - 5(2): 

ᑐᓚᒃᑕᕐᕖᑦ ᖁᑦᑎᒃᑐᒥ (ᐊᕿᐊᕈᖅ)  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 
ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐋᒐᔅ 2019ᖑᑎᓪᓗᒍ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᒐᕙᒪᑐᖃᑯᑦ 
ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᐊᖏᖃᑎᒌᓚᐅᕐᒪᑕ 
ᑎᑎᖅᑲᒃᑯᑦ ᑖᒃᑯᐊ ᑐᓚᒃᑕᕐᕕᔅᓴᐅᓂᐊᖅᑐᐃᑦ 
ᖃᐅᓱᐃᑦᑐᕐᒥ ᐊᒻᒪᓗ ᐊᐅᓱᐃᑦᑐᕐᒥ 
ᓴᓇᔭᐅᕙᓪᓕᐊᓂᐊᓕᖅᑎᓪᓗᒍ ᐊᖏᖃᑎᒌᔅᓱᑎᒃ. 
ᑕᐃᑰᓇ ᑎᑎᖅᑲᒃᑯᑦ ᑕᐃᒪᓐᓇᐃᓕᐅᓚᐅᖅᖢᑎᒃ 
ᐊᖏᕈᑎᒥᒃ ᓴᖅᑭᑦᑐᖃᕆᐊᖃᓚᐅᕐᒪᑦ ᑕᒫᓂ 
ᐊᕐᕌᒎᔪᒥ ᐱᔭᕇᖅᑕᐅᔪᐊᐃᓐᓅᒻᒪᑦ. ᒫᓐᓇ ᑕᐃᒪ 

ᓂᕆᐅᓇᖅᓯᕗᑦ ᑕᒪᒃᑯᐊ 
ᓴᓇᔭᐅᕙᓪᓕᐊᓂᐊᕐᓂᖏᓐᓂᒃ.  
 
ᐊᑯᓂᒋᑦᑎᐊᒻᒪᕆᑦᑕᒃᑲ ᑕᐃᒃᑯᐊ ᓴᓇᔭᐅᓂᐊᕐᓂᖏᑦ 
ᑖᒃᑯᐊ ᐅᓗᕆᐊᓇᖅᑐᒦᖃᑦᑕᕐᒪᑕ ᓄᓇᓖᑦ 
ᑕᐃᒪᓐᓇᐃᑦᑐᖃᓐᖏᑎᓪᓗᒋᑦ. ᑕᐃᓐᓇ 
ᓂᕆᐅᒋᑦᑎᐊᖅᓱᒍ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ 
ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ, 
ᒐᕙᒪᑐᖃᒃᑯᑦ, ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ 
ᑕᐃᒪᓐᓇ ᐱᓕᕆᖃᑎᒎᒃᓱᑎᒃ ᑕᒪᒃᑯᐊ 
ᓴᖅᑭᑉᐸᓪᓕᐊᓕᕐᒪᑕ. ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓂᐊᓕᕋᑦᑕ 
ᑲᑎᒪᔾᔪᑎᒃᓴᓄᑦ. ᓇᓴᐅᑎᓕᒃ 4. ᐅᖃᐅᓯᕐᓂᒃ 
ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᓈᓴᐅᑎᓕᒃ 5. 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐱᑕᖃᓐᖏᒻᒪᑦ. 
ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ 
ᒪᓕᒐᓕᐅᖅᑎ, ᒥᔅᑕ ᖃᒪᓂᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 1422 - 5(2): ᐸᓖᓯᒃᑯᑦ ᑎᒥᒃᑯᑦ 

ᐊᑕᔪᓄᑦ ᐊᔾᔨᓕᐅᕈᑎᖃᕐᓂᖏᑕ 
ᐆᑦᑐᖅᑕᐅᓂᖓ (ᖃᒪᓂᖅ) 

 
ᖃᒪᓂᖅ: ᖃᓪᓗᓇᐅᔭᕐᓂᐊᕋᒪ ᑖᓐᓇ 
ᐊᐱᖅᓱᕐᓂᐊᖅᑕᕋ ᑐᑭᓯᐅᒪᑦᑎᐊᖁᓪᓗᒍ 
ᐊᐱᖅᑯᑎᒋᓂᐊᖅᑕᓐᓂᒃ.  
 
(ᑐᓵᔨᑎᒍᑦ) ᐅᖃᖅᑎ, ᐅᓇ ᒪᓕᒐᓕᕆᔨᒃᑯᑦ 
ᒥᓂᔅᑕᖓᓐᓅᖓᓂᐊᖅᑐᖅ ᐱᔾᔪᑎᓕᒃ ᐸᓖᓯᒃᑯᑦ 
ᐊᔾᔨᓕᐅᕈᑎᓂᒃ ᐊᑐᖃᑦᑕᕐᓂᖏᑦᑕ ᒥᒃᓵᓄᑦ 
ᖃᐅᔨᓴᐅᑎᒋᔭᐅᓚᐅᖅᑐᖅ ᐃᖃᓗᖕᓂ. 
 
ᑖᓐᓇ ᑭᖑᓪᓕᕐᒥᒃ ᐅᐱᕐᖔᖅᓯᐅᒻᒥᒃ ᐅᖃᐅᓯᕆᒐᒃᑯ 
ᐅᔾᔨᕆᓚᐅᖅᑐᖓ ᐸᓖᓯᒃᑯᑦ ᑕᒪᑐᒥᖓ 
ᖃᐅᔨᓴᐅᒻᒥᒃ ᖃᐅᔨᓴᐃᓂᐊᕐᓂᕋᓕᓚᐅᖅᑐᑦ 
ᐊᑑᑎᖃᓚᐅᕐᒪᖔᑦ. ᑕᐃᔅᓱᒪᓂ ᑖᓐᓇ ᒥᓂᔅᑕ 
ᐅᕙᓐᓄᑦ ᐅᖃᓚᐅᖅᓯᒪᔪᖅ ᑖᓐᓇᒎᖅ 

ᐱᔭᕇᖅᑕᕐᕕᒃᓴᖓ ᐃᓱᓕᑦᑕᕐᕕᓕᐅᖅᑕᐅᓯᒪᓐᖏᒻᒪᑦ. 
 
ᐅᖃᖅᑎ, ᒫᓐᓇ ᓯᑎᕆᐱ 2021ᖑᓕᖅᑐᖅ ᒥᓂᔅᑕ 
ᒪᓕᒐᓕᐅᖅᑎᓄᑦ ᓇᓗᓇᐃᖅᓯᔪᓐᓇᖅᐸ ᑕᐃᒃᑯᐊ 
ᐊᔾᔨᓕᐅᕈᑎᓂᒃ ᐊᑐᖃᑦᑕᕐᓂᐅᓚᐅᖅᑐᑦ 
ᐊᑐᖃᑦᑕᖅᑕᐅᓂᖓ ᖃᐅᔨᓴᖅᑕᐅᓂᖓ 
ᖃᓄᐃᓕᖓᓕᕐᒪᖔᑦ ᐊᒻᒪ ᖃᐅᔨᓴᐃᓂᐅᑉ 
ᐅᓂᒃᑳᖏᑦᑕ ᐊᔾᔨᖏᑦ ᑐᓂᐅᖅᑲᖅᑕᐅᔪᓐᓇᕐᓂᐊᖅᐸ 
ᒪᓕᒐᓕᐅᖅᑎᓕᒫᓄᑦ ᑎᑎᕋᕐᕖᑦ ᐊᖅᑯᑎᒋᓗᒍ? 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᔨᒃᑯᑦ 
ᒥᓂᔅᑕᖓᑦ, ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᑭᐅᓇᓱᖕᓂᐊᖅᐸᕋ ᑖᓐᓇ 
ᐊᐱᖅᑯᑎᒋᔭᖓ.  
 
ᐅᖃᖅᑎ, ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᐃᑲᔪᖅᓱᑦᑎᐊᕋᑦᑕ ᐸᓖᓯᒃᑯᑦ ᐊᔾᔨᓕᐅᕈᑎᓂᒃ 
ᐊᑐᖃᑦᑕᖅᑎᓪᓗᒍ ᑕᒫᓃᑐᐃᓐᓇᐅᓐᖏᑦᑐᖅ. 
ᑲᓇᑕᓕᒫᒥ ᑕᐃᒪᐃᓕᖓᖕᒪᑕ ᑕᐃᓐᓇ 
ᐱᔭᕇᖅᑕᐅᕙᓪᓕᐊᓕᖅᑐᖅ ᖃᐅᔨᓴᐃᓂᕐᒧᑦ 
ᐅᓂᒃᑳᖅ ᐊᒻᒪᓗ ᑳᓐᑐᕌᒃᓴᓂᒃ ᓴᖅᑭᑦᑎᓂᐊᖅᖢᑎᒃ 
ᑕᒪᑐᒪᓂ ᑕᖅᑭᒥᖃᐃ, ᑕᖅᑭᓂᒃ ᐊᒡᒋᖅᑐᓃᓛᒃ. 
ᓂᐅᕕᕐᓂᐊᕋᑦᑕ ᐊᔾᔨᓕᐅᕈᑎᒃᓴᓂᒃ ᐸᓖᓯᒃᑯᓐᓄᑦ 
ᐊᑐᖅᑕᐅᔪᒃᓴᓂᒃ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐃᓚᒋᐊᕈᑦ, ᒥᔅᑕ ᖃᒪᓂᖅ. 
 
ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐊᒻᒪ 
ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᒻᒪᑦ. ᐅᖃᖅᑎ, 
ᔫᓐᖑᑎᓪᓗᒍ ᑕᕝᕙᓂ ᐊᕐᕌᒍᑦᑎᓐᓂ ᑲᓇᑕᒥ 
ᐸᓖᓯᒃᑯᑦ ᑐᓴᖅᑕᐅᑎᑦᑎᓚᐅᖅᓯᒪᒻᒪᑕ 
ᐅᖃᓕᒫᕐᓗᒋᑦ

ᒫᓐᓇ ᐱᓕᕆᔪᒍᑦ ᑲᔪᓯᓪᓗᑕ ᑐᓂᐅᖅᑲᐃᓪᓗᑕ 
ᐊᔾᔨᓕᐅᕈᑎᓂᒃ ᐊᑐᖅᑕᐅᒍᓐᓇᖅᑐᓂᒃ ᑲᓇᑕᓕᒫᒥ 
ᐱᒋᐊᕐᓗᑕ 2022ᒥ ᑖᒃᑯᐊ 
ᐆᑦᑐᕋᕐᕕᐅᒋᐊᓐᖓᖅᑐᐃᑦ, 
ᐊᔾᔨᒌᓐᖏᑦᑐᓃᑎᑕᐅᒐᔭᖅᑐᐃᑦ ᓄᓇᓕᕐᔪᐊᓂᒃ 
ᖃᓂᔅᓴᓐᖏᑦᑐᓂᒃ, ᓄᓇᓕᕋᓛᖑᓂᖅᓴᐅᔪᓂᒃ ᐊᒻᒪ 
ᓄᓇᓕᐸᐅᔭᐅᓂᖅᓴᐅᔪᓂᓪᓗ. ᑖᓐᓇ ᐃᖃᓗᐃᑦ 
ᐃᓚᒋᔭᐅᓚᐅᖅᑐᖅ ᓯᕗᓪᓕᐹᑦᑎᐊᖑᖃᑕᐅᓪᓗᓂ 
ᐊᔾᔨᓕᐅᕈᓯᓕᔭᖃᑦᑕᕐᓂᐊᓕᕐᓗᑎᒃ ᑲᓇᑕᒥ 
ᐸᓖᓯᒃᑯᖏᑦ ᑲᓇᑕᓕᒫᒧᑦ ᐱᒋᐊᖅᑎᑕᐅᑉᐸᒡᒎᖅ 
ᐱᖃᑕᐅᒐᔭᖅᑐᐃᑦ.  
 
ᑭᖑᓪᓕᖅᐹᒥᒃ ᑕᒪᓐᓇ ᐅᖃᐅᓯᕆᒐᒃᑯ ᒥᓂᔅᑕᒧᑦ, 
ᐅᖃᐅᓯᕆᔪᒐᒃᑯ ᐱᒻᒪᕆᐊᓘᓂᖓ, ᑕᒪᓐᓇ 
ᓯᐊᒻᒪᒋᐊᖅᑕᐅᑉᐸᑦ ᓄᓇᓕᕋᓛᖑᓂᖅᓴᐅᔪᓄᑦ 
ᐱᓂᖅᓴᐅᔪᓄᑦ ᐱᖃᑕᐅᓗᓂ ᒥᑦᑎᒪᑕᓕᒃ. ᒥᓂᔅᑕ 
ᓇᓗᓇᐃᖅᓯᑦᑎᐊᕈᓐᓇᖅᑲ ᖃᓄᖅ ᓄᓇᕗᒻᒥ 
ᒪᓕᒐᓕᕆᔨᖏᑦ ᐱᓕᕆᖃᑎᖃᕐᒪᖔᑕ ᑲᓇᑕᒥ 
ᐸᓖᓯᒃᑰᔪᓂᒃ ᖃᐅᔨᒐᓱᓪᓗᑎᒃ ᓇᓕᐊᒃ ᓄᓇᕗᒻᒥ 
ᓄᓇᓕᒃ ᐸᓖᓯᖏᑦ ᐊᔾᔨᓕᐅᕈᓯᔭᖃᑦᑕᓛᕐᒪᖔᑕ? 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᐅᖃᖅᑎ. ᒪᓕᒐᓕᕆᔨᒃᑯᑦ ᐊᓪᓚᕝᕕᒐᓗ 
ᐅᖃᖃᑎᖃᐃᓐᓇᖃᑦᑕᖅᓯᒪᔪᒍᑦ ᑲᓇᑕᒥ 
ᐊᑦᑕᓇᖅᑐᓕᕆᔨᒃᑯᓐᓂ ᓄᓇᕗᑦ 
ᐱᖃᑕᐅᑎᑕᐅᖁᓪᓗᒍ ᓯᕗᓪᓕᖅᐹᖑᔪᓄᑦ 
ᐊᔾᔨᓕᐅᕈᓯᔭᕐᕕᐅᔪᓄᑦ ᐸᓖᓯᓄᑦ. ᓄᓇᓕᓕᒫᑦ ᐃᓛᒃ 
ᑕᐃᒪᐃᒍᓐᓇᕈᒫᕐᖓᑕ ᐊᔾᔨᓕᐅᕈᓯᔭᖃᑦᑕᕐᓗᑎᒃ 
ᐸᓖᓯᖏᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᐊᒻᒪ 
ᑭᖑᓪᓕᖅᐹᖅ ᐊᐱᖅᑯᑏᑦ ᒥᔅᑕ ᖃᒪᓂᖅ. 
 
ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᒥᓂᔅᑕ ᑕᐃᒪ 
ᐃᖅᑲᐅᒪᔪᔅᓴᐅᒻᒪᑦ ᑐᑭᓯᒃᑲᓐᓂᕈᑎᔅᓴᐃᑦ 
ᑐᓂᔭᐅᔪᔪᐃᑦ ᒪᓕᒐᓕᐅᖅᑎᓄᑦ ᒪᓕᒐᓕᐅᕐᕕᒻᒥ 
ᔫᓐᖑᑎᓪᓗᒍ ᑕᕝᕙᓂ ᐊᕐᕌᒍᑦᑎᓐᓂ ᐅᖃᔪᒻᒪᑕ 
ᐸᓖᓯᒃᑯᒡᒎᖅ ᑲᓇᑕᒥ ᓂᕈᐊᕐᓂᐊᕐᖓᑕ 
ᓂᐅᕕᕐᕕᐅᖃᑦᑕᓂᐊᖅᑐᓂᒃ 

ᐊᔾᔨᓕᐅᕈᑎᓂᒃ ᑎᒥᒧᑦ ᐊᑐᕋᔅᓴᐅᔪᓂᒃ ᐊᒻᒪᑦᑕᐅᖅ 
ᖃᕋᓴᐅᔭᓕᕆᔾᔪᑎᔅᓴᐅᔪᓂᒃ ᐊᐅᓚᑦᑎᒍᑎᔅᓴᓂᒃ. 
ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᓇᓕᐊᒃ 
ᓂᐅᕕᕐᕕᐅᖃᑦᑕᓂᐊᕐᓗᓂ ᑳᑦᑐᕌᒃᑖᓂᕐᒪᖔᑦ ᐊᒻᒪᓗ 
ᖃᑦᑎᑖᓚᓂᒃ ᓴᓂᕐᕙᐃᓯᒪᕕᓯ ᑖᔅᓱᒧᖓ 
ᑐᕌᖓᔪᓂᒃ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑖᓐᓇ ᒐᕙᒪᑐᖃᒃᑯᓐᓄᑦ ᐅᖃᐅᓯᒥᓂᐅᒻᒪᑦ 
ᑐᑭᓯᒃᑲᓂᔅᓴᖃᓐᖏᑦᑐᖓ ᑖᔅᓱᒪ ᒥᔅᓵᓄᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ 
ᓯᒪᐃᓚᒃ. 
 
ᐊᐱᖅᑯᑦ 1423 - 5(2): ᐃᒥᑦᑎᐊᕙᒃ (ᓯᒪᐃᓚᒃ) 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᐅᖃᖅᑎ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᓄᓇᓕᓐᓂ 
ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓄᑦ.  
 
ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᐅᖃᐅᓯᖃᖃᑦᑕᖅᓯᒪᒐᒪ 
ᐊᑕᐅᓯᐊᕐᓇᖓ ᐱᒻᒪᕆᐊᓘᓂᖓᓂᒃ 
ᖃᐅᔨᒪᑦᑎᐊᕋᓱᒋᐊᖃᕐᓂᑦᑕ ᓄᓇᓕᓕᒫᑦᑎᐊᕗᑦ 
ᐊᑐᐃᓐᓇᖃᕋᓗᐊᕐᒪᖔᑕ ᐃᒥᑦᑎᐊᕙᓐᓂᒃ 
ᐃᒥᕋᔅᓴᐅᔪᓂᒃ. 
 
ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᖃᒪᓂᑦᑐᐊᖅ 
ᐊᑐᕆᐊᖃᖃᑦᑕᖅᓯᒪᒻᒪᑦ ᐊᒥᓱᐊᖅᑎᑲᓪᓚᒻᒪᕆᑦᑐᑎᒃ 
ᑎᖅᑎᑎᑦᑎᖅᑳᕆᐊᖃᕐᓂᕐᒥᒃ ᐃᒥᖏᓐᓂᒃ 
ᐊᒻᒪᑦᑕᐅᖅ ᑕᐃᒪᐃᓕᐅᓐᖑᓪᓚᕆᑦᑐᐃᑦ 
ᖃᒪᓂᑦᑐᐊᕐᒥᐅᑦ. ᒪᕐᕈᐊᑎᒻᒪᕆᑦᑐᑎᒃ 
ᑎᖅᑎᑎᑦᑎᒋᐊᖃᖃᑦᑕᖅᓯᒪᒻᒪᑕ ᒫᓐᓇ 
ᐊᐅᔭᐅᓚᐅᖅᑐᖅ.  
 
ᒥᓂᔅᑕ ᐅᖃᖃᑎᒋᒐᒃᑯ ᐅᐱᕐᖔᖅ 
ᐃᔅᓯᒪᕙᓂᖃᖅᑎᓪᓗᑕ ᑐᓴᔪᒐᒪ ᐱᓕᕆᕕᖓᑕᒎᖅ 
ᐱᓕᕆᐊᔅᓴᖓᑕ ᐸᕐᓇᐅᑎ ᓇᓗᓇᐃᖅᓯᓯᒪᒻᒪ 
ᐃᓚᖓ ᓯᕗᓪᓕᐅᑎᒍᒪᔭᖓᒎᖅ, ᑖᓐᓇᐅᒻᒪᑦ 
ᐅᖃᓕᒫᕐᓗᒋᑦ, “ᐱᔭᕇᕐᓗᑕ ᓄᓇᕗᑦ ᒐᕙᒪᖓᑕ 
ᐃᒥᕋᔅᓴᐅᔪᓄᑦ 

ᑐᑭᒧᐊᒍᑎᔅᓴᖓᑦ ᐊᒻᒪ ᐸᕐᓇᐅᑎᖓ 
ᐱᓕᕆᒋᐊᕐᓂᕐᒧᑦ.” ᑖᓐᓇ 
ᐱᔭᕇᖅᑕᐅᒋᐊᖃᕐᖓᒡᒎᖅ. ᑕᐃᔅᓱᒪᓂ 
ᓇᓗᓇᐃᖅᓯᓚᐅᖅᓯᒪᔪᖅ. ᑖᔅᓱᒥᖓ ᐸᕐᓇᐅᑎᒥᒃ 
ᑕᑯᑎᑦᑎᒍᓐᓇᕐᓂᕋᐃᓪᓗᓂ 
ᒪᓕᒐᓕᐅᖅᑎᐅᖃᑕᐅᔪᓄᑦ. 
 
ᒪᓕᒐᓕᐅᕐᕕᒻᒧᑦ ᐊᖏᕈᓐᓇᖅᑲ ᑖᓐᓇ 
ᓴᖅᕈᓐᓇᕐᓂᕋᕐᓗᓂᐅᒃ ᒪᓕᒐᓕᐅᕐᕕᒃ 
ᔭᒐᑎᑕᐅᓚᐅᓐᖏᓐᓂᖓᓂ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᒋᔭᐅᔪᖅ 
ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓂ, ᒥᔅ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᖅᑕᕋᑦᑕᐅᖅ 
ᒪᓕᒐᓕᐅᖅᑎ ᐊᐱᕆᒻᒪᑦ. ᖃᐅᔨᒪᔪᖓ ᐃᒥᖅᐳᑦ 
ᓄᓇᑦᑎᓐᓃᓛᒃ ᐱᒻᒪᕆᐊᓘᒻᒪᓐᐃᓛᒃ 
ᖃᓄᐃᓐᖏᖁᓪᓗᒋᑦ ᐃᓄᖁᑎᕗᑦ.  
 
ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 
ᑲᑐᔾᔨᖃᑎᖃᖅᑐᑎᒃ ᐊᕙᑎᓕᕆᔨᒃᑯᑦ 
ᐱᓕᕆᕕᖓᓂᒃ ᐊᒻᒪᓗ 
ᐋᓐᓂᐊᖅᑕᐅᓕᓕᕆᔨᒃᑯᓐᓂᒃ, 
ᑐᑭᒧᐊᒍᑎᔅᓴᓕᐅᕋᓱᔅᓯᒪᔪᒍᑦ ᐸᕐᓇᐅᑎᓕᐅᖅᑐᑕ, 
ᒪᓕᒐᓕᐅᖅᑎᐅᔫᖃᑎᒐ ᖃᐅᔨᒪᒻᒪᑦ ᐱᓕᕆᕕᕗᑦ 
ᖃᐅᔨᒃᑲᐃᓯᒪᔪᑦ ᓄᓇᕗᒻᒥ ᐃᒥᓕᕆᔨᒃᑯᓐᓂᒃ, 
ᑕᐃᒃᑯᐊᓕ ᐋᖅᑭᑦᑎᕆᕙᓪᓕᐊᒻᒪᑕᒎᖅ ᓄᓇᕗᒻᒧᑦ 
ᐃᒥᕐᒧᑦ ᐊᐅᓚᑦᑎᓂᕐᒧᑦ ᑐᑭᒧᐊᒍᑎᔅᓴᐅᒐᔭᖅᑐᓂᒃ. 
ᑕᐅᑲᓐᖓᓪᓕ ᐋᒐᔅ 19ᒥᓂᑦ ᐱᓕᕆᕕᕗᑦ 
ᑎᑎᖅᑲᐅᓯᐊᖅᓯᒪᔪᖅ ᓄᓇᕗᒻᒥ ᐃᒥᓕᕆᔨᒃᑯᓐᓂᑦ 
ᓇᓗᓇᐃᖅᓯᓯᒪᔪᓂᒃ ᓇᓗᓇᐃᖅᕕᒋᓯᒪᔭᕗᑦ 
ᐱᓕᕆᖃᑕᐅᒍᒪᒐᑦᑕ ᑐᑭᒧᐊᒍᑎᔅᓴᓕᐅᖅᑎᓪᓗᒋᑦ 
ᐊᒻᒪ ᐅᖃᐅᔾᔭᐅᓯᒪᔪᐃᑦ 
ᐱᓕᕆᐊᖑᔭᕆᐊᖃᓕᕋᓗᐊᕐᖓᑦ.  
 
ᐃᒥᓕᕆᔨᒃᑯᑦ ᐊᐅᓚᑕᐅᒍᑎᔅᓴᖏᓐᓂᒃ ᑲᒪᒻᒪᑕᐃᓛᒃ. 
ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐃᒥᕐᒧᑦ 
ᐊᐅᓚᑕᐅᓂᕐᒧᑦ ᑐᑭᒧᐊᒍᑎᔅᓴᓂᒃ ᐃᓗᓕᖃᖁᔨᔪᒍᑦ 
ᑐᕌᖓᒋᐊᕐᓗᑎᒃ ᐃᒥᕐᒥᒃ ᓴᓗᒻᒪᖅᓴᐃᓂᕐᒥᒃ 
ᐊᒻᒪᑦᑕᐅᖅ ᐃᒥᓕᕆᔨᓄᑦ ᐃᖅᑲᓇᐃᔭᖅᑎᓄᑦ 

ᐱᓕᒻᒪᒃᓴᐃᓂᕐᓂᒃ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐃᓚᒋᐊᕈᑏᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᖁᔭᓐᓇᒦᑦᑕᐅᖅ ᒥᓂᔅᑕ ᐊᐱᕆᒻᒪᑦ. ᐄ, 
ᖁᕕᐊᓇᖅᑯᖅ ᐱᕙᓪᓕᐊᓂᖅᑕᖃᕐᖓᑦ.  
 
ᒥᓂᔅᑕᑦᑕᐅᖅ ᐃᖅᑲᐅᒪᔪᔅᓴᐅᒻᒥᔪᖅ ᒐᕙᒪᒃᑯᑦ 
ᑐᓴᖅᑎᑦᑎᔪᒻᒥᒻᒪᑕ ᓄᑖᓂᒡᒎᖅ 
ᒪᓕᖃᑦᑕᕐᓂᐊᓕᕐᖓᑕ ᐃᒥᕐᒥᒃ ᖃᐅᔨᓴᕐᓗᑎᒃ. 
ᒪᑯᓂᖓ ᑕᕆᐅᖃᓗᐊᓐᖏᒃᑲᓗᐊᕐᒪᖔᑕᓗ ᐃᒥᖏᑦ 
ᖃᐅᔨᓴᖅᑕᐅᖃᑦᑕᕐᓗᑎᒃ. 
 
ᐃᒥᖅ ᐅᖃᐅᓯᕆᒐᒃᑯ ᐅᐱᕐᖔᖅ 
ᐃᔅᓯᕙᓂᖃᖅᑎᓪᓗᑕ ᒥᓂᔅᑕ ᐅᖃᐅᔾᔨᔪᔪᖅ 
ᑮᓇᐅᔭᖅᓯᐅᓂᐊᕐᖓᑕᒎᖅ ᖃᒪᓂᑦᑐᐊᖅ 
ᐃᒥᓕᕆᕕᖓ ᐱᐅᔫᓛᕐᖓᑦ. 
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᑎᒋ 
ᑮᓇᐅᔭᖅᓯᐅᕈᔾᔭᐅᓯᒪᓕᕐᒪᖔᑦ ᖃᒪᓂᑦᑐᐊᕐᒥ 
ᐃᒥᖅᑕᕐᕕᖓ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃᑲᓐᓂᖅᑲᕋ 
ᒪᓕᒐᓕᐅᖅᑎ ᐊᐱᕆᒻᒪᑦ. ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᕋᖅᑎᒃᑯᑦ ᑮᓇᐅᔭᓂᒃ ᑐᔅᓯᕋᖅᓯᒪᔪᑦ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᑦ. ᐃᒥᓕᕆᔾᔪᑎᑦ 
ᖃᒪᓂᑦᑐᐊᕐᒥ ᓯᕗᓪᓕᐅᑎᒐᓱᐊᔪᒐᑦᑎᒍᐃᓛᒃ. 
ᑕᐃᓐᓇ ᐃᒥᖓ ᐃᒥᖅᑖᕆᔭᐅᕙᑦᑐᕐᐃᓛᒃ 
ᐊᑦᑕᓇᓐᖏᒃᑲᓗᐊᕐᒪᖔᑦ ᑎᒥᒧᑦ. ᐱᓕᕆᕕᕗᑦ 
ᓴᖑᑎᑦᑎᒋᐊᔪᔪᒍᑦ $150,000ᓂᒃ ᑮᓇᐅᔭᓂᒃ 
ᐱᓕᕆᐊᖑᔪᓐᓇᕐᓂᐊᕐᖓᑦ ᑖᓐᓇ. ᖁᔭᓐᓇᒦᒃ 
ᐅᖃᖅᑎ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᐊᒻᒪᓗ 
ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ 
ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᖁᔭᓐᓇᒦᑦᑕᐅᖅ ᒥᓂᔅᑕ. ᖁᕕᐊᓇᓪᓚᕆᑦᑐᖅ 
ᑮᓇᐅᔭᓂᒃ ᓴᖑᑎᑦᑎᒋᐊᖅᓯᒪᓕᕋᔅᓯ ᖃᒪᓂᑦᑐᐊᖅ 
ᐃᑲᔪᖅᑕᐅᒍᓐᓇᓂᐊᕐᖓᑦ.  
 
ᐅᖃᖅᑎ, ᑭᖑᓪᓕᖅᐹᒥ ᐅᖃᐅᓯᕆᒐᒃᑯ ᐃᒥᕋᔅᓴᖅ, 
ᐃᒥᖅ ᐃᓱᒫᓗᓐᓇᕐᓂᖓ ᐃᔅᓯᕚᖅᑎᓪᓗᑕ 
ᐅᐱᕐᖔᖑᑎᓪᓗᒍ. ᒥᓂᔅᑕ ᐅᖃᔪᔪᖅ ᒥᓂᔅᑕ 
ᐅᖃᖃᑎᖃᑦᑕᖅᓯᒪᔪᕉᖅ ᖃᒪᓂᑦᑐᐊᕐᒥ 
ᐊᓯᐊᓂᖔᖅ 
ᐃᒥᖅᑕᖃᑦᑕᕈᓐᓇᔾᔮᓛᓐᖏᒃᑲᓗᐊᕐᒪᖔᑕ. ᒥᓂᔅᑕ 
ᓇᓗᓇᐃᖅᓯᒍᓐᓇᖅᑲ ᖃᓄᐃᓕᐅᓪᓚᑦᑖᖅᓯᒪᒻᒪᖔᑦ 
ᑕᒪᓐᓇ ᓴᖅᑭᕋᓱᓪᓗᓂᐅᒃ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᕋᖅᑎᒃᑯᑦ ᐱᓕᕆᐊᖃᖅᑐᐃᑦ ᑖᔅᓱᒥᖓ 
ᐅᖃᐅᓯᕆᕋᑖᖅᑕᖓᓂᒃ ᒪᓕᒐᓕᐅᖅᑎᐅᖃᑎᒪ. 
ᑖᒃᑯᐊ ᖃᒪᓂᑦᑐᐊᕐᒥᐅᑦ ᐃᒥᕋᔅᓴᖏᑦ 
ᖃᐅᔨᒪᒐᓱᐊᖏᓐᓇᓂᐊᖅᑕᕗᑦ ᓇᑭᓐᖔᕐᓂᕆᔭᖓᓗ 
ᐋᖅᑭᑦᑕᐅᓯᒪᖁᓛᖅᑕᕋᓗᐊᕗᑦ 
ᐊᐱᓚᐅᓐᖏᓐᓂᖓᓂ ᐊᒻᒪ ᐅᖃᐅᑎᒍᒪᔭᕋ 
ᒪᓕᒐᓕᐅᖅᑎ 
ᐱᓕᕆᐊᕆᑦᑎᐊᖏᓐᓇᕋᓱᓐᓂᐊᕋᑦᑎᒍᑦ ᖃᓄᓕᒫᖅ 
ᐊᒻᒪ ᐅᖃᖃᑎᖃᐃᓐᓇᖃᑦᑕᕐᓗᑕ ᖃᒪᓂᑦᑐᐊᕐᒥᐅᑦ 
ᒐᕙᒪᕋᓛᖏᓐᓂᒃ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ 
ᖃᐃᕐᓂᖅ. 
 
ᐊᐱᖅᑯᑦ 1424 - 5(2): ᐅᖃᐅᓯᓕᕆᓂᕐᒧᑦ 

ᒥᓂᔅᑕᐅᑉ ᐊᕐᕌᒍᑕᒫᖅᓯᐅᑦ ᐅᓂᒃᑳᖏᑦ 
(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎᑦᑎᔨ, 
ᐊᐱᖅᑯᑎᒋᓂᐊᖅᑲᐅᔭᕋ ᒥᓂᔅᑕ ᐅᖃᐅᓯᓕᕆᓂᕐᒧᑦ.  

ᐅᖃᖅᑎᑦᑎᔨ ᑕᐃᒪ ᓯᑉᐱᐸ 9ᒥ ᑖᓐᓇ ᒥᓂᔅᑕ 
ᐅᖃᐅᓯᓕᕆᓂᕐᒧᑦ ᐱᖓᓱᓂᒃ ᐅᓂᒃᑳᓕᐊᓂᒃ 
ᓴᖅᑭᑦᑎᓚᐅᕐᒪᑦ 2015ᒥ ᐱᒋᐊᖅᖢᓂ 2018ᒧᑦ.  
 
ᐅᖃᖅᑎᑦᑎᔨ, ᐆᒥᖓᓕ ᐊᐱᖅᑯᑎᖃᕈᒪᓗᐊᖅᐳᖓ 
ᑕᒪᓐᓇ ᐅᖃᐅᓯᓕᕆᓂᖅ ᐱᔾᔪᑎᒋᓪᓗᒍ. ᑕᕝᕙᓂ 
ᐅᓂᒃᑳᓕᐊᖓᓂ ᓄᑖᖑᓛᒥᒃ 2017-18ᒥ 
$5,000,000ᓂᒃ ᐊᑐᐃᓐᓇᖃᖅᑎᑦᑎᖃᑦᑕᕐᒪᑕ 
ᑕᒪᒃᑯᓂᖓ ᓴᖅᑭᑦᑎᕙᓪᓕᐊᔪᒪᓪᓗᑎᒃ ᑕᒪᒃᑯᐊ 
ᐊᕕᒃᑐᖅᓯᒪᔪᑦ ᑕᒪᒃᑯᐊ ᐊᕕᒃᑐᖅᓯᒪᔪᑦ 
ᐃᓕᖅᑯᓯᓕᕆᔨᒃᑯᑦ, ᑮᓇᐅᔭᓕᕆᔨᒃᑯᑦ, 
ᑮᓇᐅᔭᓕᕆᔨᒃᑯᓐᓄᑦ ᐊᒻᒪ ᑕᒪᒃᑯᐊ ᒐᕙᒪᒃᑯᓐᓂᑦ 
ᐱᓐᖑᖅᑎᑕᐅᓯᒪᔪᐃᑦ. 
 
ᐅᖃᖅᑎᑦᑎᔩ, ᐆᒥᖓᖃᐃ ᒥᓂᔅᑐ 
ᓇᓗᓇᐃᖅᓯᔪᓐᓇᖅᐸ ᑕᕝᕗᖓ ᐃᓪᓗᕐᔪᐊᕐᒧᑦ. 
ᑕᒪᓐᓇ ᓴᖅᑭᑕᐅᓯᒪᔪᖅ $5 ᒥᓕᐊᓐ ᐅᖃᐅᓯᕗᑦ 
ᐱᔾᔪᑎᒋᓪᓗᒍ, ᐊᒥᑦᑐᕐᒥᖅᑲᐃ, ᓴᓂᕋᔭᕐᒥᓪᓗ 
ᐃᒡᓗᓕᒻᒥᑦ ᐃᖅᑲᓇᐃᔮᓂᒃ ᓴᖅᑭᖅᑎᓯᒪᕕᑦ, ᖃᓄᖅ 
ᑕᒪᓐᓇ ᐊᑐᖅᑕᐅᖃᑦᑕᖅᐸ $5 ᒥᓕᐊᓐ 
ᐃᓕᓐᓂᐊᕈᑎᑐᐃᓐᓇᐅᖃᑦᑕᖅᐹ, ᐃᖅᑲᓇᐃᔮᓂᒃ 
ᓴᖅᑭᖅᑎᖃᑦᑕᖅᐸ ᐊᒥᑦᑐᕐᒥᐅᓄᑦ? ᖃᓄᐃᓕᖓᕙ 
ᑖᓐᓇ ᑮᓇᐅᔭᖅ ᐊᑐᖅᑕᐅᖃᑦᑕᖅᑐᖅ 
ᐅᖃᐅᓯᓕᕆᓂᕐᒧᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐᕆᔭᐅᔪᖅ 
ᐅᖃᐅᓯᓕᕆᓂᕐᒧᑦ, ᒥᓂᔅᑐ ᓇᑲᓱᒃ. 
 
ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ ᑖᔅᓱᒥᖓ 
ᐊᐱᖅᑯᑎᖃᕐᖓᑦ. ᑕᐃᒃᑯᐊ ᐊᕐᕌᒍᑕᒫᖅ ᑮᓇᐅᔭᐃᑦ 
ᑐᔅᓯᕋᕋᔅᓴᐅᖃᑦᑕᖅᑐᐃᑦ ᓄᓇᓕᓐᓄᑦ 
ᐊᔾᔨᒌᖏᑦᑑᑕᐅᖃᑦᑕᕐᖓᑕ. ᕼᐊᒻᓚᒃᑯᑦ 
ᑐᔅᓯᕋᕈᓐᓇᓲᑦ, ᐃᓅᓱᑦᑐᐃᑦ, ᐃᓐᓇᕐᓄᑦ ᑐᕌᖓᔪᓂᒃ 
ᐅᖃᐅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᑦ ᑐᕌᖓᔪᓂᒃ 
ᓴᐳᒻᒥᔾᔪᑎᒃᓴᑲᓐᓂᕐᒥᒃ 
ᐃᓕᓐᓂᐊᕈᑎᔅᓴᐅᑲᓐᓂᕈᓐᓇᖅᓱᑎᒃ ᑕᐃᒃᑯᐊ 
ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᓄᑦ, 
ᑮᓇᐅᔭᓕᐅᖅᑎᐅᖏᑦᑐᓄᑦ, ᐃᓄᓐᓄᓪᓘᓐᓃᑦ 
ᑐᔅᓯᕋᐅᑏᑦ ᑕᐃᒃᑯᐊ ᐊᑐᐃᓐᓇᐅᒪᓲᑦ ᓄᓇᕘᓕᒫᒧᑦ 
ᓄᓇᓕᓐᓄᑦ, ᑖᒃᑯᐊ ᐊᑐᐃᓐᓇᐅᒪᔪᐃᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐃᓚᒋᐊᕈᑏᑦ, ᒥᔅᑐ ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᓛᒃ 
ᐅᖃᖅᑲᐅᒐᒪ ᐅᖃᐅᓯᖅᐳᑦ 
ᓴᖅᑭᔮᒃᑲᓐᓂᕆᐊᖃᖅᐳᖅ ᒐᕙᒪᒃᑯᓐᓂᑦ. ᐊᒻᒪ 
ᐅᖃᐅᓯᕆᖅᑲᐅᔭᕋ ᓄᓇᓕᖕᓂ ᒐᕙᒪᒃᑯᓐᓂ 
ᐱᔨᑦᓯᕋᖅᑐᓄᑦ ᑕᒪᓐᓇ ᐃᑲᔪᖅᓱᖅᑕᐅᓂᖓ 
ᓴᖅᑭᒋᐊᒃᑲᓐᓂᖁᒐᓗᐊᕆᓪᓗᒍ. 
 
ᑕᐃᒪᓕ ᐆᒥᖓ ᐊᐱᕆᔪᒪᓕᖅᐳᖓ, ᐅᖃᖅᑎᑦᑎᔩ. 
ᑕᐃᒪ ᑖᓐᓇ ᐅᖃᐅᓯᖅᐳᑦ, ᐅᖃᐅᓯᕉᖅ 
ᓇᐃᓴᐅᑎᓕᒃ 2.0, ᐅᓇ. ᓴᖅᑭᑕᐅᓚᐅᖅᓯᒪᖕᒪᑦ 
ᑕᕝᕗᖓ ᐃᒡᓗᕐᔪᐊᒧᑦ 2018. ᒥᓂᔅᑐ 
ᓇᓗᓇᐃᖅᓯᔪᓐᓇᖅᐸ ᑕᕝᕗᖓ ᐃᒡᓗᕐᔪᐊᒧᑦ, 
ᑕᒪᒃᑯᐊ ᐸᕐᓇᐅᑕᐅᖃᑦᑕᖅᑐᐃᑦ, ᐆᒃᑑᑎᒋᓗᒍ 
ᐃᒻᒪᖄ ᐅᖃᐅᓯᕆᖅᑲᐅᔭᑎᑦ. ᐄ, 
ᑐᒃᓯᕋᖅᑕᐅᔪᓐᓇᖅᑐᑦ. ᐃᓕᖅᑯᓯᓕᕆᔨᒃᑯᑦ 
ᐃᖅᑲᓇᐃᔮᒃᓴᒥᒃ ᓴᖅᑭᑦᑎᔪᓐᓇᖅᐳᑦ ᐅᖃᐅᓯᖅ 
ᐱᔾᔪᑎᒋᓪᓗᒍ. 
 
ᑕᐃᒪᓕ ᐆᒥᖓ ᓇᓗᓇᐃᖅᓯᔪᒪᕗᖓ ᑕᕝᕙᓂ, 
ᒪᓐᓇ ᖃᓄᖅ ᐅᖃᐅᓯᖅᐳᑦ ᐸᕐᓇᒃᑕᐅᖃᑦᑕᕐᒪᖔᑦ, 
ᓄᓇᓕᖕᓄᑦ ᐳᓚᕋᖃᑦᑕᖅᐱᓰ, ᐅᕝᕙᓘᓐᓃᑦ 
ᐃᓐᓇᕐᓄᑦ? ᖃᓄᖅ ᒪᓐᓇ ᐸᕐᓇᒃᑕᐅᓲᖑᖕᒪᖔᑦ 
ᓇᓗᓇᐃᖅᓯᑦᑎᐊᒃᑲᓐᓂᕈᓐᓇᕈᕕᑦ ᑕᕝᕗᖓ 
ᐃᒡᓗᕐᔪᐊᒧᑦ, ᒥᓂᔅᑐ. ᖁᔭᓐᓇᒥᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 
 
ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 
ᐊᐱᕆᑦᑎᐊᑲᓐᓂᕐᖓᑦ. ᐅᖃᐱᓪᓚᑲᓐᓂᕐᓗᖓ, 
ᑕᐃᒃᑯᐊ ᑐᔅᓯᕋᐅᑎᐅᔪᐃᑦ ᐃᓚᒋᒐᓛᑐᐃᓐᓇᒥᒻᒪᒋᑦ. 
ᐊᔾᔨᒌᖏᑦᑑᑎᓄᑦ ᐊᕕᑦᑐᖅᓯᒪᐅᖃᑦᑕᐸᒻᒥᒻᒪᑕ, 
ᐃᓕᓐᓂᐊᕐᓂᓕᕆᔨᒃᑯᑦᑕᐅᖅ 
ᑮᓇᐅᔭᖅᑖᖅᑎᖃᑦᑕᓲᕆᒻᒥᔭᕗᑦ ᐃᓄᒃᑐᑦ 
ᐅᖃᐅᓯᕐᓂᒃ ᐊᑐᖅᑕᐅᑲᓐᓂᕈᓐᓇᖅᑐᓂᑦ ᐃᑲᔫᑎ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ. ᐊᒻᒪ ᓄᓇᓕᓐᓄᑦ 
ᑕᐃᒃᑯᐊ ᐊᕕᑦᑐᖅᓯᒪᖃᑦᑕᕐᓂᕋᖅᑲᐅᒐᒃᑭᑦ 
ᓄᓇᓕᒻᒧᑦ ᑐᕌᖓᔪᑦ, ᑕᐃᒃᑯᐊᓗ 
ᐅᖃᐅᓯᕆᕋᑖᖅᑕᑎᑦ 2.0 ᑕᐃᒃᑯᐊ ᐃᓄᐃᑦ 
ᐅᖃᐅᓯᖓᓐᓂ ᑕᐃᒎᓯᓕᐅᖅᑏᑦᑕᐅᖅ 
ᐱᓕᕆᔨᐅᖃᑦᑕᐸᒻᒥᒻᒪᑕ, ᑲᑎᒪᔨᐅᔪᐃᑦ ᑖᒃᑯᐊ. 
ᐊᒻᒪᓗ ᓇᓗᓇᐃᔭᐃᖃᑦᑕᖅᑐᐃ ᖃᓄᒃᑲᓐᓂᖅ 

ᓄᓇᓕᓐᓄᑦ ᓯᐊᒻᒪᑲᓐᓂᕈᓐᓇᕐᒪᖔᖅ.  
 
ᓄᓇᓖᑦ ᐊᔾᔨᒌᖏᑦᑑᑕ ᑐᔅᓯᕋᕋᐃᒻᒪᑕ 
ᓇᓗᓇᐃᔭᖅᓯᒪᑦᑎᐊᖃᑦᑕᕐᖓᑕ ᖃᑦᑎᓂᒃ ᓄᓇᓕᒃ 
ᐊᑐᖅᓯᒪᓕᕐᒪᖔᖅ. ᓄᓇᓖᑦ 
ᑐᔅᓯᕋᓐᖏᓗᐊᖅᓯᒪᑉᐸᑕ ᑖᒃᑯᓇᖓᑦ 
ᐃᓕᖅᑯᓯᓕᕆᔨᒃᑯᓐᓂᑦ ᐃᑲᔫᑎᔅᓴᑲᓐᓂᕐᓂᑦ, 
ᐃᖅᑲᓇᐃᔭᖅᑏᑦ ᐳᓚᕋᓲᖑᒻᒥᔪᐃᑦ. ᓄᕙᓐᓇᕐᔪᐊᖅ 
ᐱᔾᔪᑎᒋᓪᓗᒍ ᐊᐅᓪᓚᑲᑕᖃᑦᑕᖅᓯᒪᓚᐅᕈᓐᓃᖅᑐᐃᑦ 
ᒫᓐᓇ, ᑭᓯᐊᓂ ᓄᓇᓕᓐᓄᑦ, ᕼᐊᒻᓚᒃᑯᓄᓪᓘᓐᓃᑦ 
ᑐᓴᖅᑎᔅᓯᒋᐊᒃᑲᓐᓂᓲᑦ ᑮᓇᐅᔭᓂᑦ 
ᐊᑐᐃᓐᓇᐅᒪᔪᓂᒃ, ᐃᑲᔫᑎᔅᓴᑲᓐᓂᐅᔪᓐᓇᖅᑐᓂᒃ 
ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ 
ᐃᓚᒋᐊᕈᑏᑦ, ᒥᔅᑐ ᖃᐃᕐᓂᖅ.  
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 
ᒥᓂᔅᑐ ᓇᓗᓇᐃᔭᑦᑎᐊᕐᒪᑦ ᑖᔅᓱᒥᖓ, ᐅᖃᐅᓯᕗᑦ 
ᓇᐃᓴᐅᑎᓕᒃ 2.0. ᐅᖃᖅᑎᑦᑎᔩ, ᐆᒥᖓᓕ ᑕᐃᒪ, 
ᑕᒪᓐᓇᐃᓛᒃ ᐱᕕᒡᔪᐊᖑᒐᓗᐊᕐᒪᑦ ᐃᖅᑲᓇᐃᔮᒃᓴᒥᒃ 
ᓴᖅᑭᖅᑐᖃᕋᔭᕈᓂ ᓴᓂᕋᔭᕐᒥᑦ, ᑕᐃᒪ ᒐᕙᒪᒃᑯᑦ 
ᐸᕐᓇᕐᓂᖓ ᓴᖅᑭᑦᑎᐊᖅᑰᕋᔭᖅᑐᖅ ᑕᕝᕙᓂ 
ᓄᓇᕘᒥ. 
 
ᐅᒥᖓᓕ ᐊᐱᕆᔪᒪᓕᖅᐳᖓ, ᐅᖃᖅᑎᑦᑎᔩ. ᒥᓂᔅᑐ 
ᓇᓗᓇᐃᔭᕈᓐᓇᕐᒪᖔᑦ ᑭᐅᔪᓐᓇᕐᒪᖔᓪᓘᓐᓃᑦ. 
ᑖᒃᑯᐊ ᐊᕐᕌᒍᒥ 2015-ᒥ ᐱᒋᐊᖅᖢᓂ ᐱᖓᓱᐃᑦ 
ᐅᓂᒃᑳᓕᐊᕆᓯᒪᔭᖏᑦ ᓴᖅᑭᑕᐃᓐᓇᓚᐅᕐᒪᑕ 
ᑕᕝᕗᖓ ᐃᒡᓗᕐᔪᐊᒧᑦ, ᓯᑎᐱᕆ 9-ᖑᑎᓪᓗᓂ. 
ᖃᓄᐃᒻᒪᑦ ᐊᑯᓂᓗᐊᖅ ᑕᒪᓐᓇ ᐅᓂᒃᑳᖅ 
ᓴᖅᑭᑕᐅᓚᐅᖏᒻᒪᖔᑦ ᑐᑭᓯᔪᒪᖦᖤᕋᓗᐊᖅᐳᖓ, 
ᑮᓇᐅᔭᖅ ᐱᔾᔪᑕᐅᓚᐅᖅᐸ, ᑭᓱ ᐱᔾᔪᑕᐅᓚᐅᕐᒪᖔᑦ 
ᑕᕝᕗᖓ ᐅᖃᕈᓐᓇᕈᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 
 
ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᓪᓗ, ᑖᓐᓇ 
ᐊᐱᖅᑯᑎᑦᑎᐊᕙᐅᒻᒪᑦ. ᐅᒡᒍᐊᓇᖅᑑᒐᓗᐊᖅ ᑖᒃᑯᐊ 

ᑭᖑᕙᖅᓯᒪᒻᒪᑕ, ᐱᔾᔪᑎᖃᓗᐊᖅᓯᒪᓚᐅᖅᑐᖅ 
ᐃᖅᑲᓇᐃᔭᖅᑎᑭᔅᓱᓂᕐᒧᑦ. ᑕᐃᒃᑯᐊᓗ 2019 
ᓱᓕᑦᑕᐅᖅ ᐊᕐᕌᒍᑕᒫᖅᓯᐅᑎᑦ 
ᑲᒪᒋᔭᐅᕙᓪᓕᐊᒻᒥᔪᐃᑦ ᑕᐃᒃᑯᐊᑦᑕᐅᖅ 
ᑭᖑᕙᒻᒥᔫᒐᓗᐊᑦ, ᑭᓯᐊᓂ ᑕᕝᕙ ᑖᓐᓇ 
ᐱᓕᖅᑯᓯᔾᔪᑕᐅᓗᐊᖃᑦᑕᖅᑐᖅ ᐃᖅᑲᓇᐃᔭᖅᑏ 
ᐊᒥᒐᖃᑦᑕᓚᐅᕐᓂᖏᓐᓄᑦ. ᐊᒻᒪᓗ ᑕᐃᒃᑯᐊ 
ᐅᓂᒃᑳᓕᐊᑦ ᐃᓗᓕᖏᑦ ᑕᑯᓐᓇᖅᑐᒋᑦ 
ᐊᔾᔨᒌᖏᑦᑑᑕᓂᑦ ᐱᓕᕆᖃᑎᖃᓲᓐᖑᒻᒪᑕ. ᑕᐃᒃᑯᐊ 
ᑮᓇᐅᔭᓕᐅᖅᑎᐅᖏᑦᑐᓄᑦ ᐅᓂᒃᑳᓕᐊᖑᓯᒪᔪᐃᑦ 
ᐅᑕᖅᑭᖃᑦᑕᐸᒻᒥᒐᑦᑎᒍᑦ ᖄᖔᖅᑐᐃᑦ, ᑕᐃᒃᑯᐊ 
ᐱᔾᔪᑕᐅᓯᓐᓈᖃᑦᑕᕐᒥᔪᐃᑦ, ᑐᓴᕐᓇᓵᕋᐃᕋᑦᑕ ᑖᓐᓇ 
ᓄᖅᑲᖓᔾᔪᑎᐅᖃᑦᑕᕐᒥᔪᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ 
ᐅᖃᐅᓯᒃᑯᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ 
ᐅᐊᖕᓈᓄᑦ, ᒥᔅ ᑕᐅᑐᓐᖏ. 
 
ᐊᐱᖅᑯᑦ 1425 - 5(2): 

ᐃᓕᓴᐃᔨᑖᒃᑲᓐᓂᕆᐊᖃᕐᓂᖏᑦ 
ᐃᒡᓗᓕᒑᕐᔪᒻᒥ (ᑕᐅᑐᓐᖏ) 

 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 
ᐅᖃᖅᑏ, ᐊᐱᖅᓱᕈᒪᑉᓗᖓ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᐅᖃᖅᑏ, ᑕᐃᒪ ᓯᑦᑎᐱᕆ 9-ᖑᑎᓪᓗᒍ 
ᓴᖅᑭᑦᑎᑦᑎᓚᐅᕋᒪ ᑎᑎᕋᖅᑕᐅᓯᒪᔪᕐᒥᑦ ᑕᕝᕗᖓ 
ᐃᒡᓗᕐᔪᐊᕐᒧᑦ, ᑕᐃᑲᖓᓐᖔᖅᑐᖅ ᐃᒡᓗᓕᒑᕐᔪᖕᒥ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ. 
ᓇᓗᓇᐃᔭᐃᑦᑎᐊᖅᓱᑎᒃ ᒪᕐᕉᓐᓂᒃ 
ᐃᓕᓲᓯᒃᑲᓐᓃᓐᓂᒃ ᐱᔪᒪᓪᓗᑎᒃ, ᖃᑉᓗᓈᑎᑐᑦ 
ᐃᓕᓐᓂᐊᖅᑎᑦᑎᔪᓐᓇᖅᑐᒥᒃ ᐊᒻᒪ ᐳᖅᑐᓂᖅᓴᒧᑦ 
ᐃᓕᓐᓂᐊᖅᑎᑦᑎᔪᓐᓇᖅᑐᒥᒃ. 
 
ᑕᐃᒪᖃᐃ ᒥᓂᔅᑐ ᓇᓗᓇᐃᕈᓐᓇᖅᑲ ᐅᕙᑦᑎᓄᑦ, 
ᑖᓐᓇ ᑎᑎᖅᑲᖅ ᐅᖃᓕᒫᓚᐅᕐᒪᖔᒍ ᐊᒻᒪ ᖃᓄᖅ 
ᑖᑉᓱᒧᖓ ᑭᐅᓂᐊᕐᒪᖔᕐᒥᓃᒃ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒐ 
ᐊᐱᖅᓱᕐᒪᑦ ᑕᒪᑦᓱᒪᖓᑦ. ᑕᐅᖃᖅᑏ, ᑖᓐᓇ 
ᑎᑎᖅᑲᖅ ᐃᒡᓗᓕᒑᕐᔫ 



ᓇᒡᒐᔾᔭᐅ, ᓯᑎᐱᕆ 13, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑐᓕᕆᔨᒃᑯᓐᓃᖔᖅᓯᒪᔪᓂᑦ 
ᐊᐅᒡᒍᓯᐅᑎᓪᓗᒍ ᑎᑎᕋᖅᑕᐅᓚᐅᖅᑑᒐᓗᐊᖅ ᐊᒻᒪ 
ᓗ ᐊᓪᓚᕝᕕᑦᑎᓐᓅᖅᑕᐅᓚᐅᖅᓱᓂ ᖃᕆᓴᐅᔭᒃᑯᑦ 
ᓇᒃᓯᐅᔾᔭᐅᓪᓗᓂ ᓯᑦᑕᕝᕙ 7-ᖑᑎᓪᓗᒍ 
ᐱᓇᓱᐊᕈᓯᐅᓚᐅᖅᑐᒥ. ᐊᒻᒪᓗ ᐅᓪᓗᒥ 
ᐊᑎᓕᐅᖅᑲᐅᔭᕋ ᑭᐅᔾᔪᑏᑦ. 
 

ᐅᖃᖅᑏ, ᑖᒃᑯᐊ ᐃᓕᓐᓂᐊᕐᕖᑦ 
ᐃᖅᑲᓇᐃᔭᖅᑎᑖᖃᑦᑕᕐᒪᑕ ᓈᓴᖅᑕᐅᖃᑦᑕᖅᓱᑎᒃ 
ᐃᓕᓐᓂᐊᖅᑎᖁᑎᒋᔭᖏᑦ ᐅᓄᕐᓂᖏᑦ ᒪᓕᒃᓱᒋᑦ. 
ᑖᓐᓇᓗ ᐊᕐᕌᒍᓄᑦ ᐱᖓᓱᓄᑦ 
ᐊᑐᓕᖅᑎᐸᓪᓕᐊᓂᐊᖅᑕᕗᑦ, 
ᐊᒥᓱᓐᖑᖅᐸᓪᓕᐊᑎᒐᓱᐊᕋᑦᑎᒍ ᐃᓕᓴᐃᔩᑦ. ᑕᒪᓐᓇ 
ᐱᔾᔪᓯᒋᔭᖓᑕ ᐃᓗᐊᓃᑦᑐᖅ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐊᐱᖅᑯᑎᖕᓄᑦ, ᒥᔅ ᑕᐅᑐᓐᖏ. 
 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 
ᐅᖃᖅᑏ, ᐊᐅᓚᔨᔪᔅᓴᐅᕗᑎᑦ, 
ᐋᖅᑭᒋᐊᕈᑕᐅᓚᐅᖅᓯᒪᔪᖅ ᓄᓇᕗᒻᒥ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᖏᖅᑕᐅᔪᒻᒪᑦ 
2020-ᒥ. 
 

ᐃᓕᓐᓂᐊᖅᑐᓕᕆᔩᑦ ᐃᒡᓗᓕᒑᕐᔪᒻᒥ 
ᐱᓕᕆᐊᖃᖅᓯᒪᔪᑦ ᐃᖅᑲᓇᐃᔮᖕᓄᑦ ᒪᕐᕉᓐᓄᑦ. 
ᒪᕐᕉᓐᓂᒃ, ᐅᑭᐅ 15-ᖑᓕᖅᑐᑦ.  
 

ᕿᒥᕐᕈᔭᐅᑎᓪᓗᒍ ᐱᖁᔭᖅ, ᐃᓕᓐᓂᐊᖅᑐᓕᕆᓂᖅ 
ᒪᓕᒐᖅ ᐊᓯᔾᔨᖅᑕᐅᖁᓗᒋᑦ. ᒪᓕᒐᓕᐅᖅᑎᑦ 
ᑐᑭᓯᑎᑕᐅᓚᐅᕐᒪᑕ ᑮᓇᐅᔭᓂᒃ 
ᑐᖅᑯᖅᓴᐃᒍᑎᐅᕙᓐᓂᐊᖅᑐᖅ 
ᓇᓗᓇᐃᖅᓯᒍᑎᐅᕙᓛᓕᕐᒪᑦ ᖃᑦᓯᑦ ᐃᓕᓴᐃᔨᓄᑦ, 
ᐃᓕᓴᐃᔨᑦᓴᐃᑦ 
ᐃᓕᓴᕐᕕᓐᓅᖅᑕᐅᕙᓐᓂᐊᕐᓂᖏᓐᓂᑦ 
ᐋᖅᑭᓱᖅᑕᐅᓕᕐᒪᒎᖅ. 
 

ᒥᓂᔅᑐ ᐅᖃᕈᓐᓇᖅᐸ, ᑕᑯᑎᑦᓯᔪᓐᓇᖅᐸᑕ 
ᑮᓇᐅᔭᖅᑖᕈᓯᐅᕙᓐᓂᐊᓕᖅᑐᒥᒃ, ᖃᓄᕐᓗ, ᖃᑦᓯᑦ 
ᐃᓕᓴᐃᔨᓄᑦ ᑐᓂᔭᐅᓲᖑᒻᒪᖔᑕ ᐃᓕᓴᕐᕕᓐᓄᑦ. 
ᐊᒻᒪᓗ ᖃᓄᖅ ᐃᓕᓐᓂᐊᖅᓯᒪᑎᒋᒋᐊᖃᓲᖑᒻᒪᖔᑕ 
ᐊᑐᓂ ᐃᓕᓴᐃᔩᑦ, ᐃᖅᑲᓇᐃᔮᖓ ᒪᓕᒃᖢᒍ 
ᐃᓕᓴᕐᕕᒻᒥ? ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ. ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐃᓕᓐᓂᐊᕐᕖᑦ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᕆᔭᖓᑦᑕ, 
ᐊᒡᒍᖅᑐᖅᑕᐅᖃᑦᑕᕐᒪᑕ. ᑖᓐᓇ ᐱᖓᓱᓄᑦ ᐊᕐᕌᒍᓄᑦ 
ᐊᑐᓕᖅᑎᑉᐸᓪᓕᐊᓂᐊᖅᑕᕗᑦ, ᐱᒋᐊᓚᐅᖅᓱᑕᓗ 

ᑕᐃᑲᓂ 2021-2022 ᑕᕝᕙᓂ ᐃᓕᓐᓂᐊᖅᑎᓄᑦ 
ᐃᑲᔪᖅᑎᐅᓂᕋᖅᑕᐅᔪᐃᑦ ᐃᓚᒋᐊᕐᓂᐊᖅᑐᐃᑦ, 
ᐃᓚᒋᐊᖅᐸᓪᓕᐊᓯᒪᔭᕗᐃᓛᒃ ᑕᕝᕙᓂ 
ᐃᓕᓐᓂᐊᕐᓇᐅ ᐱᒋᐊᕐᓂᖓᓂ ᓄᓇᕗᓕᒫᒥ. ᐊᒻᒪᓗ 
ᑖᒃᑯᐊ ᐊᕐᕌᒎᓛᖅᑐᒥ 2022-2023, ᓲᕐᓗ 
ᓴᓗᒻᒪᖅᓴᐃᔨᓂᓪᓘᓐᓃᑦ, ᐃᓕᓐᓂᐊᕐᕕᓐᓂ 
ᐃᓅᓯᓕᕆᔨᓂᓪᓘᓐᓃᑦ, ᐊᒡᓚᑦᑎᓂᓪᓗ 
ᐃᓚᒋᐊᒃᑲᓐᓂᕈᒫᕐᓂᐊᖅᓱᓂ ᐊᒻᒪᓗ ᐱᖓᔪᒋᔭᖓᓂ 
ᐊᕐᕌᒍᖓᓄᑦ ᐃᓕᓴᐃᔨᒻᒪᕆᓐᓂᒃ 
ᐃᓚᒋᐊᒃᑲᓐᓂᕈᒫᕐᓂᐊᖅᑐᐃᑦ ᐃᓕᓐᓂᐊᕐᕖᑦ. ᑖᓐᓇ 
ᕿᒥᕐᕈᖃᑦᑕᕐᓂᐊᕋᑦᑕ, ᐃᓕᓐᓂᐊᖅᑏᑦ 
ᐅᓄᕐᓂᖏᓐᓂᒃ ᑕᐅᑐᖔᕐᓗᒍ. ᑖᒃᑯᐊ 
ᕿᒥᕐᕈᔭᐅᖃᑦᑕᖏᓐᓂᖅᓴᐅᓗᑎᒃ, ᓲᕐᓗ 
ᐅᐸᒍᑎᓂᖏᑦ, ᐅᐸᒍᑎᔪᓂᒃ ᕿᒥᕐᕈᖏᖔᕐᓗᑎᒃ. 
ᐅᓄᕐᓂᖏᑦ ᐃᓕᓐᓂᐊᖅᑏᑦ ᓈᓴᖅᑕᐅᓗᑎᒃ, ᑖᓐᓇ 
ᐊᑐᖅᑕᐅᓂᖅᓴᐅᖃᑦᑕᕐᓂᐊᓕᕐᒪᑦ ᐊᕐᕌᒎᔪᒥ 
ᐱᒋᐊᕐᓗᒍ ᐊᒻᒪᓗ 2023-2024-ᒥ 
ᐊᑐᓕᖅᑎᒍᒫᕐᓂᐊᖅᓱᑎᒍ ᑕᒪᐃᓐᓂ. ᖁᔭᓐᓇᒦᒃ, 
ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ 
ᑭᖑᓪᓕᖅᐸᕐᓗ ᐊᐱᖅᑯᑏᑦ, ᒥᔅ ᑕᐅᑐᓐᖏ. 
 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓕᑕᖅᓯᑦᑎᐊᖅᓱᖓ ᑖᒃᑯᐊ ᐱᓕᕆᔩᑦ 
ᐃᓕᓐᓂᐊᖅᑎᒥᒃ ᐊᒡᒍᖅᑕᐅᔾᔪᑎᒋᖃᑦᑕᕐᓂᐊᖅᑕᖏᑦ, 
ᖃᔅᓯᓂᒃ ᐱᓕᕆᔨᖁᑎᖃᕐᓂᐊᕐᒪᖔᖏᒃᑕ 
ᓄᓇᓕᖕᓂ ᐊᕕᒃᑐᖅᑕᐅᓯᒪᓂᕆᔭᖏᑦ ᒫᓐᓇ 
ᐋᖅᑭᒃᓱᖅᑕᐅᖕᒪᑦ, ᐃᓕᑕᕐᓇᑦᑎᐊᖅᑐᖅ. ᑭᓯᐊᓂ 
ᐅᒃᐱᕈᓱᒃᑐᖓ ᐃᓱᒪᒃᓴᖅᓯᐅᒃᑲᓐᓂᕆᐊᖃᖅᑐᒍᑦ, 
ᐃᖅᑲᖅᓴᒃᑲᓐᓂᕆᐊᖃᖅᑐᒍᑦ ᐳᖅᑐᓂᖅᓴᕐᒧᑦ. 
ᑕᒪᒃᑯᐊ ᐃᓕᓲᓰᑦ ᓴᖅᑭᑎᑦᑎᓯᒪᔭᕆᐊᖃᖅᑐᑦ, 
ᐃᓕᓐᓂᐊᖅᑎᐊᕐᓂᐊᕐᒪᑕ ᐃᓕᓐᓂᐊᕆᐊᖅᑐᑦ 
ᓄᑕᕋᕆᔭᖅᐳᑦ. ᓂᕈᐊᖅᑎᐊᕈᓐᓇᖁᓪᓗᒋᑦ ᓇᒧᑦ 
ᐳᖅᑐᓂᖅᓴᕐᒧᑦ ᐃᓕᓐᓂᐊᕆᐊᕈᓐᓇᕐᒪᖔᖏᑦᑕ 
ᓯᕗᓂᕆᔭᕐᒥᖕᓂᒃ, ᐱᒻᒪᕆᐊᓘᖕᒪᑦ.  
 

ᒫᓐᓇ ᐱᒋᐊᓕᓵᕐᒪᑦ ᐃᓕᓐᓂᐊᕐᓂᐅᓂᐊᖅᑐᖅ 
ᐅᑭᐅᖑᔪᒥ. ᑕᐃᒪᖃᐃ ᒥᓂᔅᑐ ᑐᓂᔾᔪᑎᒋᓂᐊᖅᐹ, 
ᕿᒥᕐᕈᐊᑦᑎᐊᕐᓗᓂ ᐃᒡᓗᓕᒑᕐᔫᑉ 
ᑐᒃᓯᕋᐅᑎᒋᔭᖏᓐᓂᒃ ᓇᓗᖏᑦᑎᐊᖅᑐᓂᒃ 
ᐃᓕᓲᑎᑖᕈᒪᔪᑦ, ᖃᑉᓗᓈᑎᑐᑦ ᐊᒻᒪ ᐳᖅᑐᓂᖅᓴᒧᑦ 
ᐃᓕᓐᓂᐊᕈᑎᒃᓴᓂᒃ. ᐊᒻᒪ ᑖᒃᑯᐊ ᐊᖏᕐᓗᓂᒋᑦ 
ᒪᕐᕉᖅ ᐃᓕᓲᓯᑖᕆᔭᐅᔪᒪᔫᒃ, ᐃᓱᓕᖅᑳᖅᑎᓐᓇᒍ 
ᓂᕈᐊᖅᑕᐅᓯᒪᓂᕆᔭᖓ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᐃᓕᓐᐊᖅᑐᓕᕆᔩᑦ ᑲᑎᒪᔨᖏᑦ 

ᓄᓇᓕᖕᓂ ᑕᒪᒃᑯᓂᖓᑦᑕᐅᖅ 
ᐃᖅᑲᓇᐃᔭᖅᑎᐅᔪᓂᒃ ᓇᒧᑦ ᑐᕌᖓᓂᐊᖅᓴᖔᑦᑕ 
ᐃᓱᒪᓕᐅᖅᑎᐅᔨᐅᖃᑕᐅᒻᒥᒻᒪᑕ, 
ᐆᒃᑑᑎᒋᑐᐃᓐᓇᕐᓗᒍ ᑖᒃᑯᐊ ᐃᒡᓗᓕᒑᕐᔪᒻᒥ 
ᒫᓐᓇᐅᔪᖅ 2021-2022-ᒥ 15.5-ᓂᒃ 
ᐃᓕᓴᐃᔨᖁᑎᖃᕈᓐᓇᖅᑐᑦ, ᐃᓛᒃ ᐃᓕᓐᓂᐊᕐᕕᒻᒥ 
ᐃᖅᑲᓇᐃᔭᖅᑎᖃᕈᓐᓇᖅᑐᑦ, ᑖᒃᑯᐊᓗ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 
ᐊᒡᒍᖅᑐᕈᓐᓇᖅᑐᓂᒋᑦ, ᓇᓪᓕᐊᓐᓄᑐᐃᓐᓇᖅ 
ᖁᕝᕙᓯᓐᓂᖃᖅᑐᒧᑦ ᐅᕝᕙᓘᓐᓃᑦ 
ᐃᑲᔪᖅᑎᐅᒐᔭᖅᑐᓂᒃ ᐃᓕᓴᐃᔨᓂᒃ ᑕᒪᒃᑯᓇᖓᑦ. 
ᑕᐃᒪᐃᓕᖓᑎᓪᓗᒍ, ᐅᖃᖅᑏ ᑖᓐᓇ 
ᑐᑦᓯᕋᖅᑕᐅᔪᖅ ᐃᒡᓗᓕᒑᕐᔪᒥ, ᒫᓐᓇ 
ᐊᖏᕈᓐᓇᖏᒃᑲᓗᐊᖅᓱᒍ ᑭᓯᐊᓂ ᐃᒻᒪᖄ ᑕᒪᓐᓇ 
ᐱᕚᓪᓕᕈᑎᒋᔭᐅᒍᓐᓇᕐᓂᐊᖅᑐᓂᒃ ᐊᕐᕌᒍᐃᑦ ᒪᕐᕉᒃ 
ᐱᖓᓱᓪᓗᑭᐊᖅ ᐊᓂᒍᖅᓯᒪᓕᖅᐸᑕᖃᐃ ᑕᒪᓐᓇ 
ᑕᑯᒍᒫᕐᓂᐊᖅᑐᐃᑦ ᓄᓇᕗᑦ ᐃᓕᓐᓂᐊᕐᕕᖏᑦ 
ᐃᓚᒋᐊᖅᓯᒪᔪᓂᒃ, ᑕᒪᒃᑯᐊ ᓂᕆᐅᕆᔭᐅᔪᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ 
ᐅᖃᐅᓯᒃᑯᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓈᓄᑦ-
ᑎᑭᕋᕐᔪᐊᒧᓪᓗ, ᒥᔅᑕ ᒪᐃᓐ. 
 
ᐊᐱᖅᑯᑦ 1426 - 5(2): ᓴᓇᔨᕈᕆᐅᖅᓴᕐᓂᕐᒧᑦ 

ᐱᓇᓱᐊᒐᐃᑦ ᖁᓪᓕᖅ ᐆᒻᒪᖅᑐᓕᕆᔨᒃᑯᓐᓂ 
(ᒪᐃᓐ) 

ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐅᖃᖅᑎᑦᓯᔩ, 
ᐊᐱᖅᑯᑎᒃᓴᖃᖅᑐᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᒥᓂᔅᑐᖁᑎᒋᔭᖓᓄᑦ. 
 
(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᖃᓚᐅᕋᒪ 
ᐅᐱᒋᑦᓯᐊᕋᑉᑭᑦ ᓇᖕᒥᓂᖁᑎᖃᖅᑐᑦ ᐃᒫᒃ 
ᐱᐅᔫᓂᕋᓕᕐᓗᒋᑦ-ᒪᕆᒡᓗᒋᑦ ᐱᓕᒻᒪᒃᓴᐃᖃᑦᑕᕐᒪᑕ 
ᓴᓇᔨᐅᓇᔭᖅᑐᓂᒃ ᓄᓇᕗᒻᒥ ᓯᕗᓂᒃᓴᑦᑎᓐᓂ. 
ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ ᑎᒥᖁᑎᖏᑦ 
ᑯᐊᐳᕇᓴᒃᑯᖏᓪᓗ ᓲᕐᓗ ᖁᓪᓕᒃᑯᑦ ᐊᒻᒪᑦᑕᐅᖅ 
ᑎᐊ’ᓇᐃᑦᑕᕆᐊᖃᕐᒥᔪᑦ ᐃᓕᓴᐃᖃᑦᑕᕐᓗᑎᒃ 
ᐃᖅᑲᓇᐃᔭᓕᒻᒪᒃᓴᖅᑐᓂᒃ.  
 
ᑖᒃᑯᐊ ᑎᑎᖅᑲᑎᒍᑦ ᐊᐱᖅᑯᑎᒋᔪᔭᒃᑲ 
ᐅᑭᐅᖑᓚᐅᖅᑐᖅ ᖁᓪᓕᖅ ᑯᐊᐳᕇᓴᒃᑯᓐᓄᑦ, 
ᐅᖃᐅᓯᖃᖅᓯᒪᔪᑦ ᐅᑭᐅᑦ ᐱᖓᓱᓂᒃ ᑕᑯᑎᑦᓯᑉᓗᑕ 
2018-19-ᒥᓪᓗ, 2019-20-ᒧᑦ ᐊᒻᒪ 2020-2021-
ᒧᑦ. ᖁᓪᓕᒃᑯᑦ ᐃᖅᑲᓇᐃᔭᖅᑎᑦᓯᓚᐅᖅᐳᑦ ᑕᒫᓂ 

31, 32-ᓂᓪᓗ ᐃᖅᑲᓇᐃᔭᖅᑎᒻᒪᕆᓐᓂᒃ ᓴᓇᔨᓂᒃ 
ᐅᖁᒪᐃᑦᑐᕐᓂᐅᑎᓕᕆᔨᓂᒃ ᐅᐊᔭᒨᖅᑐᓕᕆᔨᓂᒃ, 
ᐅᐊᔭᓕᕆᔨᓂᒃ ᐊᓯᖏᓐᓂᓪᓗ. 
 
ᑭᓯᐊᓂ ᐊᐃᑦᑖ ᐅᑯᐊ ᑭᐅᔾᔪᑎᒋᓚᐅᖅᑕᖏᓪᓪᓕ 
ᖁᓪᓕᒃᑯᑦ, ᐅᑭᐅᑦ ᐱᖓᓱᓂᒃ ᐊᑕᐅᓯᕐᒥᒃ 
ᐃᓕᓐᓂᐊᖅᑐᖃᓚᐅᓐᖏᑦᑐᖅ, 30-ᐅᓗᐊᖅᑐᓂᒃ 
ᐃᖅᑲᓇᐃᔭᖅᑐᓂᒃ. ᑖᓐᓇ ᐊᐱᖅᑯᑎᒪ 
ᓯᕗᓪᓕᖅᐹᕆᔭᖓᑦ, ᓱᒻᒪᑦ ᖁᓪᓕᒃᑯᑦ ᓱᒻᒪᑦ 
ᓴᓂᕐᕙᐃᓯᒪᓐᖏᓚᑦ ᐃᖅᑲᓇᐃᔭᓕᒻᒪᔅᓴᓂᐊᖅᑐᓂᒃ 
ᐱᓕᒻᒪᔅᓴᖅᐸᓪᓗᑎᒃ ᑖᒃᑯᐊ 
ᐃᖅᑲᓇᐃᔭᖅᑎᓪᓗᐊᑕᕆᔭᖓᑕ ᐊᑖᓂ 30-ᖑᔪᑦ? 
ᖁᔭᓐᓇᒦ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑲᒪᔨᐅᔪᖅ ᖁᓪᓕᖅ ᑯᐊᐳᕇᓴᒃᑯᓐᓄᑦ, ᒥᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒎᓕᖅᑐᖅ) ᖁᔭᓐᓇᒦᕆᕙᕋᓗ 
ᐊᐱᖅᑯᑎᒋᔭᖓᓄᑦ ᒪᓕᒐᓕᐅᖅᑎ. ᖁᓪᓕᒃᑯᑦ 
ᐃᖅᑲᓇᐃᔭᓕᒻᒪᔅᓴᕈᑎᖓᓄᑦ ᑐᕌᖓᔪᑦ 
ᓄᖅᑲᖓᓯᒪᔪᑦ ᐱᔪᓐᓇᖅᓯᓯᒪᓗᐊᓐᖏᓐᓂᖏᓐᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᖏᑦ ᖁᓪᓕᒃᑯᓐᓂ. ᐅᑭᐅᑦ 
ᐊᓂᒍᓵᖅᑐᓂᒃ ᖁᓪᓕᒃᑯᑦ 
ᐃᖅᑲᓇᐃᔭᓕᒻᒪᒃᓴᖅᑐᖃᓚᐅᖅᓯᒪᔪᖅ 2017-18 
ᐅᑭᐅᖓᓐᓂᒃ. ᑖᓐᓇ ᐃᖅᑲᓇᐃᔭᖅᑎᒻᒪᕆᐅᓕᖅᑐᖅ 
ᖁᓪᓕᒃᑯᓐᓄᑦ. ᐊᒻᒪᓗ, 
ᐃᖅᑲᓇᐃᔭᖅᑐᓕᕆᔨᖁᑎᑉᑎᓐᓂ 
ᐃᖏᕐᕋᑦᓯᐊᓕᑕᐃᓐᓇᕐᒪᑕ ᑖᓐᓇ 
ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐱᓕᕆᐊᖑᕙᒃᑐᖅ, 
ᑲᑎᒪᔩᑦ ᐃᖅᑲᓇᐃᔭᖅᑏᓪᓗ ᑕᑯᓇᑉᐸᓪᓕᐊᓕᖅᑐᑦ 
ᓄᐃᑦᓯᑲᓐᓂᕈᒪᓪᓗᑎᑦ 
ᐃᖅᑲᓇᐃᔭᓕᒻᒪᒃᓴᕙᖕᓂᐊᖅᑐᓂᒃ ᖁᓪᓕᒃᑯᓐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐊᐱᖅᑯᑎᓐᓄᑦ, ᒥᔅᑕ ᒪᐃᓐ. 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ. 
(ᑐᓵᔨᑎᒎᓕᖅᑐᖅ) ᐊᓕᐊᓇᐃᑦ ᑐᓴᕆᐊᒥᒃ 
ᐅᖃᐅᓯᖃᖅᐸᖕᒪᑕ ᑕᒪᑐᒪᐅᑉ ᒥᒃᓵᓄᑦ ᑭᓯᐊᓂ 
ᑲᒪᓇᖅᐳᖅ ᑕᒪᒻᓇ ᐱᓕᕆᐊᖑᔪᖅ 
ᓄᖅᑲᖓᑎᑕᐅᓕᕐᓂᕐᒪᑦ, ᐅᖃᖅᑏ. ᐃᒪᐃᖅᑰᔨᑉᓗᓂ 
ᐱᒻᒪᕆᐅᒐᓗᐊᖅᖢᓂ ᐅᓄᖅᓯᕚᓪᓕᖁᓪᓗᒋᑦ 
ᐃᓄᐃᑦ ᐃᖅᑲᓇᐃᔭᖅᐸᒃᑐᑦ, ᓄᓇᕗᒻᒥᐅᓪᓗ 
ᐃᖅᑲᓇᐃᔭᖅᐸᒃᑐᑦ ᖁᓪᓕᒃᑯᓐᓂ.  
 
ᒥᓂᔅᑕ ᐅᓂᒃᑳᒃᑲᓐᓂᓚᐅᕐᓕ ᑭᑐᑦ ᐱᓪᓗᒍ ᑖᓐᓇ 
ᐃᖅᑲᓇᐃᔭᓕᒻᒪᒃᓴᕐᓂᕐᒧᑦ ᐱᓕᕆᐊᒃᓴᖅ 
ᓄᖅᑲᖓᑎᑕᐅᓕᓚᐅᕐᒪᖔᑦ 
ᑮᓇᐅᔭᑭᒃᓴᓗᐊᓚᐅᕐᖓᑖ? ᑭᑐᑦ ᐱᓪᓗᒍ 
ᓄᖅᑲᖓᑎᑕᐅᑦᑕᕐᓂᕋᓗᐊᕆᕙᑦ ᐊᕐᕌᒍᓄᑦ 
ᐊᓂᒍᖅᑐᓄᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 
ᑖᓐᓇ ᐃᖅᑲᓇᐃᔭᓕᒻᒪᒃᓴᓂᖅ 
ᐱᑕᖃᓐᖏᓗᐊᓚᐅᕐᓂᖓ ᖁᓪᓕᒃᑯᓐᓄᑦ ᐅᑭᐅᓂᑦ 
ᐊᓂᒍᖅᑐᓂᒃ. ᐅᖃᖅᑲᐅᒐᒪ 
ᐃᖅᑲᓇᐃᔭᖅᑐᓕᕆᔨᒃᑯᑦ 
ᐃᖅᑲᓇᐃᔭᑭᑦᓴᓗᐊᓚᐅᕐᒪᑕ ᐊᒥᒐᓚᐅᕋᑉᑕ 
ᐃᖅᑲᓇᐃᔭᖅᑐᓕᕆᔨᖁᑎᑉᑎᒻᓂᒃ.  
 
ᖁᓪᓕᒃᑯᑦ ᑕᕝᕙ ᑕᐅᑐᓂᖅᓴᐅᓗᐊᑕᓚᐅᖅᐳᑦ 
ᐃᖅᑲᓇᐃᔭᖅᑎᓂᑦ ᐃᑲᔪᕐᓂᖅᓴᐅᓗᑎᒃ ᑎᒥᖁᑎᒥᑕ. 
ᑭᓯᐊᓂ ᐃᓐᓄᒐᓱᑦᑐᒋᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ 
ᐃᖅᑲᓇᐃᔮᔅᓵᖑᔪᑦ ᐅᖃᖅᑲᐅᒐᒪᐃᓛᒃ, ᐃᒫᒃ 
ᓴᖅᑮᒐᓱᒍᒪᕙᓪᓕᐊᓂᐊᕐᒪᑕ 
ᐃᖅᑲᓇᐃᔭᓕᒻᒪᑦᓴᕐᓂᐊᖅᑐᓂᒃ. ᒫᓐᓇᓪᓗ ᖁᓪᓕᒃᑯᑦ 
ᒫᓐᓇ ᐅᐱᒋᔭᕋ 56%-ᒦᓕᕐᒪᑦ ᐃᓄᐃᑦ 
ᐃᖅᑲᓇᐃᔭᖅᐸᑦᑐᑦ ᖁᓪᓕᒃᑯᓐᓄᑦ. 
(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᖕᓄᑦ 
ᐊᐃᑉᐹ ᑭᖑᓪᓕᖅᐹᕆᓗᒍ, ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) 
ᖁᔭᓐᓇᒦᓪᓗ ᒥᓂᔅᑕ. 56% ᓈᓴᐅᑎᐅᔫᒐᓗᐊᖅ 
ᖁᑦᑎᓂᖅᓴᐅᔪᓐᓇᖅᖢᓂ  
ᓲᕐᓗᒃ ᐃᖅᑲᓇᐃᔭᓕᒻᒪᔅᓴᖅᑐᑦ 
ᓄᖅᑲᖓᑎᑕᐅᕙᖏᒃᑯᑎᒃ, ᐊᕐᕌᒍᑕᒫᑦ 
ᑲᔪᓰᓐᓇᖃᑦᑕᕈᑎᒃ.  
 
ᑭᖑᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ, ᖃᖓᒃᑯᑦ 
ᑖᒃᑯᐊ ᑭᒃᑯᑦ ᓄᓇᖃᖅᑐᑦ ᐃᖅᑲᓇᐃᔭᕈᒪᔪᓪᓘᓐᓃᑦ 
ᓴᓇᔨᐅᓕᒻᒪᔅᓴᓂᕐᒧᑦ ᖃᖓᒃᑯᑦ ᓄᓇᕗᒻᒥᐅᑦ 
ᑐᓴᖅᑎᑕᐅᓛᖅᐸᑦ ᐃᖅᑲᓇᐃᔭᓕᒻᒪᑦᓴᓂᕐᒧᑦ 
ᒪᑐᐃᖅᑐᖃᖅᐸᑦ ᖁᓪᓕᒃᑯᓐᓂ? ᖃᖓᒃᑯᑦ 
ᑭᒡᓕᓕᐅᕆᓯᒪᔪᑦ ᐅᓪᓗᖅᓯᐅᑎᓕᐅᖅᓯᒪᔪᑦ ᑕᒪᓐᓇ 
ᐱᓕᕆᐊᖑᔪᖅ ᑲᔪᓛᖁᓪᓗᒍ? (ᑐᓵᔨᒃᑰᖏᑦᑐᖅ) 
ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᒪᓕᒐᓕᐅᖅᑎ 
ᐊᐱᖅᑯᑎᖓᓄᑦ. ᐅᖃᐅᑎᔪᓐᓇᖅᑕᕋ ᒪᓕᒐᓕᐅᖅᑎ 
ᑕᐃᒪᓕ ᐸᕐᓇᐅᑎᕗᑦ ᐱᑕᖃᓕᖅᐸᑦ ᓴᖅᑭᑎᓂᕐᒧᑦ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑎᐅᔪᖅ, 
ᑐᓴᖅᑎᑦᑎᓂᖅᑕᖃᕐᓂᐊᖅᑐᑦ ᑕᖅᑲᒃᑯᓄᖓ 
ᑐᓴᖅᑎᓪᓗᒋᑦ ᖃᓄᐃᑦᑐᓂᒃ 
ᐃᖅᑲᓇᐃᔮᖅᑕᖃᕐᒪᖔᖅ 
ᐃᓕᓐᓂᐊᕋᒃᓴᐅᓂᐊᖅᑐᓂᒃ, ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᒃᑯᑦ ᐃᓗᐊᓂ. 
 
ᐊᖏᖃᑎᒋᔭᕋ ᒪᓕᒐᓕᐅᖅᑎ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᑦ ᖁᓪᓖᑦ 
ᐆᒻᒪᖅᑯᑎᓕᕆᔨᒃᑯᑦ ᐃᓗᐊᓂ ᐳᖅᑐᓂᖅᓴᐅᔭᕇᐸᑦ 
ᐃᓄᐃᑦ ᐃᖅᑲᓇᐃᔭᖅᑎᑕᐅᒃᑲᓐᓂᕆᐊᖃᕐᒪᑕ 
ᓄᓇᓕᑦᑎᓐᓂ. ᖁᔭᓐᓇᒦᓪᓗ ᒪᓕᒐᓕᐅᖅᑎ 
ᐊᐱᖅᑯᑎᖓᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 
ᐅᖃᖅᑏ. 
 



ᓇᒡᒐᔾᔭᐅ, ᓯᑎᐱᕆ 13, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

8581 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ, ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, 
ᒥᔅᑕ ᓚᐃᑦᓯᑑᓐ. 
 
ᐊᐱᖅᑯᑦ 1427 - 5(2): ᓄᓇᕗᒥ ᓄᓇ 

ᐊᑐᖅᑕᐅᓂᖓᓄᑦ ᐸᕐᓇᐅᑎ/ᓄᓇᕗᒻᒥ 
ᐸᕐᓇᐃᔩᑦ (ᓚᐃᑦᓯᑑᓐ) 

 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᓯᕗᓕᖅᑎᒧᑦ.  
 
ᑕᐃᒪ ᓴᖅᑭᑦᑎᓚᐅᕐᒪᑕ ᓄᓇᕗᑦ ᓄᓇᒧᑦ ᐊᑐᕐᓂᕐᒧᑦ 
ᐸᕐᓇᐅᑎᖏᓐᓂᒃ. ᓄᓇᕗᑦ ᒐᕙᒪᒃᑯᑦ 
ᐊᑎᓕᐅᖃᑕᐅᓯᖃᕐᒪᑕ ᓄᓇᕗᑦ ᑐᓐᖓᕕᒃᑯᓪᓗ 
ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ.  
 
ᓯᕗᓕᖅᑎ ᐊᐱᕆᔪᒪᔭᕋ ᐅᖃᕆᐊᒃᑲᓐᓂᕈᓐᓇᕐᒪᖔᑦ 
ᑕᒪᑐᒪᐅᑉ ᒥᒃᓵᓄᑦ ᐊᑐᐊᖅᑕᐅᔭᕆᐊᖃᕐᓂᖓ 
ᐱᔭᕇᔭᕋᓱᒡᓗᒍ ᐸᕐᓇᐅᑎ ᓄᓇᐅᑉ 
ᐊᑐᖅᑕᐅᓂᖓᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ 
ᓄᓇᕗᒻᒧᑦ, ᒥᔅᑕ ᓴᕕᑲᑖᖅ. 
 
ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᐅᑉ 
ᐱᕕᖃᖅᑎᒥᒑᖓ ᐅᖃᕆᐊᒃᑲᓐᓂᕈᓐᓇᕐᓂᓐᓂ 
ᓄᓇᐅᑉ ᐊᑐᖅᑕᐅᓂᖓᓄᑦ ᐱᓕᕆᐊᖑᓯᒪᓕᕐᒪᑦ 
ᓄᓇᕗᒻᒥ ᐸᕐᓇᐃᔨᒃᑯᓐᓄᑦ.  
 
ᐅᖃᖅᑏ, ᓄᑖᖑᓛᖑᔪᑦ ᐸᕐᓇᐅᑎᑕᕆᐊᖓ 
ᓴᖅᑭᓯᒪᔪᖅ ᓄᓇᕗᑦ ᐸᕐᓇᐃᔨᒃᑯᑦ ᑭᕙᓪᓕᕐᒥ 
ᐅᖃᖃᑎᖃᓚᐅᕐᒪᑕ ᕿᑎᕐᒥᐅᓂᓪᓗ ᐊᒻᒪᓗ 
ᑐᒃᓯᕋᐅᑏᑦ ᒐᕙᒪᑐᖃᒃᑯᓐᓄᑦ ᑮᓇᐅᔭᓂᒃ 
ᑐᒃᓯᕋᐅᑎᓄᑦ ᕿᑭᖅᑖᓗᖕᒧᑦ 

2022-ᒨᖓᔪᖅ. 
ᑕᐃᒪᓕ ᖃᐅᔨᒋᐊᕐᓃᑦ ᐱᔭᕇᖅᓯᒪᓕᖅᐸᑕ 
ᓄᓇᕗᒻᒥ ᓄᓇᐅᑉ ᐊᑐᖅᑕᐅᓂᖓᓄᑦ ᐸᕐᓇᐅᑦ 
ᐊᓯᔾᔨᖅᑕᐅᑐᐃᓐᓇᕆᐊᓖᑦ ᐅᕝᕙᓘᓐᓃᑦ 
ᐊᔾᔨᒌᓐᖏᓪᓗᓂ ᐅᖃᖃᑎᖃᕐᓂᖅ ᖃᐅᔨᒋᐊᕐᓂᖅ 
ᐊᓂᒍᓚᐅᖅᑎᓪᓗᒍ.  
 
ᓄᓇᕗᒻᒥᐅᑦ ᖃᐅᔨᒪᓂᐊᕐᒪᑕ, ᓄᓇᕗᒻᒥ 
ᐸᕐᓇᐃᔨᒃᑯᑦ ᐃᒻᒥᒃᑰᖓᓪᓗᒥ ᑎᒥᐅᖕᒪᑦ. 
ᒐᕙᒪᐅᓪᓗᑕ ᓄᓇᕗᒻᒥ ᑕᐃᒃᑯᐊ 
ᑎᓕᐅᕈᓐᓇᓐᖏᓐᓇᑎᒍᑦ ᑕᐃᒪᓕ ᓄᓇᐅᑉ 
ᐊᑐᖅᑕᐅᓂᖓᓄᑦ ᐸᕐᓇᐅᑦ ᐱᔭᕇᖅᑕᐅᓂᐊᕐᒪᑦ 
ᓄᓇᕗᑦ ᐋᖅᑭᒃᓯᒪᖕᒪᒍ, ᑖᓐᓇ ᐱᓕᕆᐊᕆᒻᒪᔾᔪᒃ. 
ᑕᐃᒪᓕ ᐱᔭᕇᓂᕋᕈᑎᒃ ᓄᓇᐅᑉ ᐊᑐᖅᑕᐅᓂᖓᓄᑦ 
ᐸᕐᓇᐅᑎᖏᓐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᑐᓂᔭᐅᓂᐊᖅᐳᑦ ᒐᕙᒪᑐᖃᒃᑯᓐᓄᑦ 
ᑐᓐᖓᕕᒃᑯᓐᓄᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐅᐃᒍᒋᐊᕈᑏᑦ, ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᓯᕗᓕᖅᑏ, ᑖᒃᑯᓄᖓ ᐅᖃᓪᓚᖕᒪᑦ. 
ᐃᓚᒋᒻᒥᖕᒪᒍ ᓄᓇᕗᒻᒥ ᓄᓇ ᐊᑐᖅᑕᐅᓂᖓ ᑖᒃᑯᐊ 
ᐊᕙᑎᓕᕆᓂᕐᒧᑦ ᓂᕐᔪᑎᓕᕆᓂᕐᒧᓪᓗ. ᑕᐃᒫᒃ 
ᐱᔪᓐᓇᕈᑕᐅᓗᓂ ᑲᔫᓯᓐᓇᖅᑐᒥᒃ 
ᐱᕙᓪᓕᐊᔪᓐᓇᕐᓗᓂ ᑮᓇᐅᔭᓕᐅᕋᓱᖕᓂᖅ, ᑕᐃᒫᒃ 
ᐃᓚᒋᒻᒥᖕᒪᒍ ᑕᕝᕙᓂ ᐸᕐᓇᐅᑎᐅᑉ ᓄᓇ 
ᐊᑐᖅᑕᐅᓂᖓᓂᒃ ᓴᐳᒥᒃᓯᓂᖅ ᑐᒃᑐᓂᒃ. 
 
ᐅᖃᖅᑏ, ᐅᖃᕈᒪ ᑐᒃᑐᓂᑦᑕᐅᖅ 
ᒪᒪᑕᓲᖑᒐᓗᐊᕐᒥᔪᖓ ᑭᓯᐊᓂ ᐱᒻᒪᕆᐅᔪᖅ 
ᖃᔅᓰᓐᓇᕈᕐᓂᖏᑦ ᑐᒃᑐᐃᑦ ᑕᒫᓂ ᐊᕐᕌᒎᓯᒪᔪᓂᒃ 
ᐃᓱᒫᓘᑎᒋᒻᒪᕆᒃᑲᒃᑯ ᑐᒃᑐᐃᑦ ᓴᐳᒻᒥᔭᐃᓂᖓᑦ 
ᓈᒻᒪᓐᖏᓗᐊᕐᒪᑦ.  
 
ᐅᖃᖅᑏ, ᒪᕐᕉᓕᖓᖕᒪᑎᒃ ᑕᐃᒪ ᓂᕐᔪᑎᓂᒃ 
ᓴᐳᒻᒥᔅᓯᓂᖅ ᑖᓐᓇᓗ ᑭᓱᓕᒫᓂᒃ ᓴᐳᒻᒥᒃᓯᓂ 
ᐃᕐᓂᐅᕐᕕᖏᓐᓂᒃ, ᐱᓱᕝᕕᒋᕙᒃᑕᖏᓐᓄᑦ ᐅᑭᐅᒃᑯᑦ 

ᐅᑮᕕᒋᕙᒃᑕᖏᑦ ᐊᒻᒪᓗ ᓄᓇᓪᓗᐊᑕᖏᓐᓂᒃ.  
 
ᐊᐱᖅᑯᑎᒃᑲᓐᓂᕋᓕ ᓯᕗᓕᖅᑎᒧᑦ, ᓄᓇᕗᑦ 
ᒐᕙᒪᒃᑯᖏᑦ ᐃᓱᒪᒋᖕᒪᔾᔪᒃ ᓇᓕᐊᒃ 
ᐊᑲᐅᓈᖅᐹᓪᓕᕐᒪᖔᑦ ᑕᒪᓐᓇ 
ᐊᒥᓱᕈᕆᐊᒃᑲᓐᓂᖁᓪᓗᒋᑦ ᑐᒃᑐᖁᑎᕗᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑐᒃᑐᓕᒫᑦ ᑐᒃᑐᓕᒫᑲᓴᐃᑦ 
ᑲᓇᑕᒥ ᖃᔅᓰᓇᕈᕆᐊᖅᐸᓪᓕᐊᔪᑦ 
ᖃᔅᓰᓐᓇᕈᕆᐊᖅᐸᓪᓕᐊᖕᒪᑕ ᓄᓇᕗᒻᒧᑐᐊᖅ 
ᑐᕌᖓᖏᒻᒪᑦ ᐃᓗᐊᓐᖏᔾᔪᑕᐅᔪᖅ. ᐅᖃᖅᑏ, 
ᖃᐅᔨᒪᓂᐊᕐᒪᑦ ᒪᓕᒐᓕᐅᖅᑎ ᑐᒃᑐᓕᒫᑲᓴᐃᑦ 
ᖃᔅᓰᓐᓇᕈᕆᐊᖅᓯᒪᖕᒪᑕ. ᑖᓐᓇᓗ ᖃᐅᔨᒪᔪᒍᑦ 
ᐊᒥᓱᕈᖅᐹᓪᓕᓲᑦ, ᓄᓇᕗᒻᒥ ᑕᐃᒪᐃᒥᖕᒪᑕ ᒫᓐᓇ 
ᖃᔅᓰᓐᓇᕈᕆᐊᖅᐸᓪᓕᐊᓗᑎᒃ.  
 
ᐅᖃᖅᑏ, ᑕᒪᑐᒧᖓᓕ ᑐᒃᑐᓂᑦ ᓴᐳᒻᒥᒃᓯᓂᕐᒧᑦ 
ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑦ ᑕᑯᓐᓇᖃᑦᑕᕐᒪᑕ 
ᐊᑐᓃᖓᓪᓗᒋᑦ ᓄᓇᐃᑦ ᐊᑐᓂᓕ ᐊᐅᓚᑉᐸᒃᖢᓂᒋᑦ, 
ᐊᑐᓂᓕ ᐊᐅᓚᑉᐸᒃᖢᓂᒋᑦ ᐊᑐᓃᖓᓪᓗᑎᒃ. ᓲᕐᓗ 
ᑐᑭᓕᐅᑎᓗᒍ ᕿᑭᖅᑖᓗᖕᒥ 
ᖃᔅᓰᓐᓇᕈᕆᐊᖅᑐᒻᒪᕆᐅᓚᐅᕐᒪᑕ 
ᓄᖅᑲᖓᑎᑕᐅᑲᐃᓐᓇᓚᐅᖅᖢᑎᒃ ᐊᒻᒪᓗ 
ᑯᐊᑕᑖᖅᑎᑕᐅᓚᐅᕐᒪᑕ 
ᐃᓱᓕᑦᑕᖅᑎᑕᐅᓯᒪᓕᖅᑐᑎᑦ ᕿᑭᖅᑖᓗᖕᒥ. 
 
ᐅᖃᖅᑏ, ᑖᒃᑯᓄᖓᓕᒫᕌᓗᒃ ᑐᕌᖓᔪᒥᒃ 
ᐸᕐᓇᐅᓯᐅᕈᓐᓇᓐᖏᓐᓇᑦᑕ ᓄᓇᕗᑦ ᑐᒃᑐᓄᑦ, 
ᐊᑐᓃᖓᓗᒋᑦ ᐊᕕᒃᑐᖅᓯᒪᓗᒋᑦ ᐊᑐᓂ 
ᑲᒪᒋᓂᐊᕋᑦᑎᒍ. ᑭᓯᐊᓂ ᐅᖃᖅᓯᒪᔪᓐᓇᖅᑐᖓ 
ᐅᖃᖅᑏ, ᓇᓄᐃᑦ ᐊᒥᓲᓂᖏᑦ ᑖᓐᓇ 
ᐃᓱᒫᓘᑎᐅᒻᒪᕆᐅᖕᒥᖕᒪᑦ ᐊᕙᑎᓕᕆᔨᒃᑯᓐᓂᑦ. 
ᖃᐅᔨᒪᔪᒍᑦ ᓄᓇᕗᒻᒥ ᑐᒃᑐᑐᓕᒻᒪᒃᓯᒪᖕᒪᑕ ᐊᒻᒪᓗ 
ᒥᖅᑯᐊ ᐊᑐᖅᑕᐃᓐᓇᕆᓪᓗᒍᓗ ᑐᒃᑐ. ᑖᒃᑯᐊ 

ᓯᕗᓂᒃᓴᒥᒃ ᑭᖑᕚᒃᓴᕗᑦ ᑐᒃᑐᕕᓂᖃᖁᓪᓗᒋᑦ 
ᐊᒥᖃᖁᑎᖃᖁᓪᓗᒋᓪᓗ.  
 
ᐅᖃᖅᑏ, ᐱᔪᓐᓇᕐᓂᓕᒫᓐᓂᒃ 
ᓴᐳᒻᒥᓇᓱᓐᓂᐊᖅᐸᕗᑦ ᑐᒃᑐᑦ ᐊᒥᓲᓂᖏᑦ 
ᐅᓗᕆᐊᓇᖅᑐᒦᓕᕌᖓᑕ ᑲᒪᒋᖃᑦᑕᕐᓂᐊᖅᐸᕗᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ 
ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒪᓗᑕ ᐅᔭᕋᖕᓂᐊᕋᒃᓴᐃᑦ ᓇᒦᓐᓂᖓᓂᒃ 
ᑭᓯᐊᓂ ᑐᒃᑐᐃᑦ ᖃᔅᓰᓐᓇᕈᕆᐊᖅᓯᒪᔪᒻᒪᕆᐅᖕᒪᑦᑕ. 
ᑖᒃᑯᐊ ᐊᐱᕆᔪᒪᕙᒃᑲ ᓄᓇᕗᑦ ᒐᕙᒪᒃᑯᑦ 
ᓴᐳᒻᒥᓯᓂᕆᕙᓚᐅᖅᑕᖏᑦ ᑐᒃᑐᐃᑦ ᓄᓇᖏᓐᓂᒃ 
ᑐᓐᖓᕕᒋᑐᐃᓐᓇᓐᖏᓪᓗᒋᑦ ᓅᒃᑕᖅᑐᑦ 
ᓴᐳᒻᒥᓗᒋᓪᓗ ᐊᒻᒪᓗ ᖃᓄᐃᒻᒪᖔᑕ 
ᖃᐅᔨᒪᔾᔪᑎᒋᔭᑐᐊᕆᓐᖏᓪᓗᒋᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᒪᒃᑯᐊ ᐃᕐᓂᐅᕆᐊᖃᑦᑕᖅᑐᑦ 
ᓴᐳᒻᒥᔭᐅᕕᖃᖅᑐᑦ ᑐᒃᑐᐃᑦ ᐃᕐᓂᐅᓕᕌᖓᑕ. 
ᐅᖃᖅᑏ, ᒪᓕᒐᓕᐅᖅᑎ ᐅᖃᐅᑎᖅᑲᐅᒐᒃᑯᑦ 
ᑐᓐᖓᕕᒋᓂᐊᖅᑐᒍᑦ ᐊᑐᓃᖓᓗᑎᒃ 
ᑲᒪᒋᓂᐊᕋᑦᑎᒍᑦ ᑖᓐᓇ ᑐᓐᖓᕕᒋᓗᒋᑦ ᐊᒻᒪᓗ 
ᑐᒃᑐᓐᓇᓱᖃᑦᑕᖅᑐᓂᒃ ᐱᔪᒪᔭᐅᓂᖏᑦ 
ᑕᑯᓐᓈᕐᓗᒋᑦ. 
 
ᐅᖃᖅᑏ, ᓄᓇᐅᑉ ᐊᑐᖅᑕᐅᓂᖓᓄᑦ ᐸᕐᓇᐅᑎᖏᑦ 
ᓴᐳᒻᒥᔅᓯᓂᖅ ᐊᔾᔨᒌᖏᑦᑐᑦ ᐊᑐᖅᑕᐅᓂᐊᖅᑐᑦ 
ᐊᑐᓃᖓᓗᑎᒃ. ᓄᓇᕘᒻᒥ ᐸᕐᓇᐃᔨᒃᑯᑦ 
ᐱᓕᕆᐊᖃᕐᒪᑕ ᓄᓇᐅᑉ ᐊᒃᑐᖅᑕᐅᓂᖓᓄᑦ 
ᐸᕐᓇᐅᑎᓄᑦ. ᐅᖃᖅᑏ, ᑕᐃᒪᓕ 
ᐊᖏᖅᑕᐅᓯᒪᓕᖅᐸᑦ ᓄᓇᒥ ᐊᑐᖅᑕᐅᓂᖏᓐᓄᑦ 
ᐸᕐᓇᑎᖏᑦ. ᒐᕙᒪᑐᖃᒃᑯᓐᓂᓪᓗ ᒐᕙᒪᑦᑎᓐᓂᓪᓗ 
ᑐᓐᖓᕕᒃᑯᓂᓪᓗ ᐊᖏᖅᑕᐅᓯᒪᔪᑦ ᑖᓐᓇ ᑕᕝᕙ 
ᐸᕐᓇᐅᑎ ᒪᓕᓐᓂᐊᕆᓪᓗᒍᓗ ᐸᕐᓇᐅᑦ 
ᐱᔭᕇᔭᓚᐅᓐᖏᓐᓂᖓᓂᒃ 
ᑐᓐᖓᕕᒋᑐᐃᓐᓇᕐᓂᐊᕋᑦᑎᒍᑦ 

ᓄᓇᕗᒻᒥ ᐸᕐᓇᐃᔨᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ 
ᓇᑦᓯᖅ. 
 
ᐊᐱᖅᑯᑦ 1428 - 5(2): ᓄᓇᕗᑦ 

ᓯᓚᑦᑐᖅᓴᕐᕕᒃᑯᑦ ᐊᑐᐊᒐᖏᑦ (ᓇᑦᓯᖅ) 
 
ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ, ᐅᖃᖅᑏ, ᑕᐃᒪ 
ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᒃᓴᖏᓐᓂᒃ 
ᐅᖃᓪᓚᒃᑎᓗᑕ ᑖᓐᓇ ᓂᕈᐊᖅᑎᒋᓯᒪᔭᕋ ᑕᒪᐅᖓ 
ᐃᓕᓐᓂᐊᕆᐊᖅᑎᑕᐅᓚᐅᖅᓯᒪᓐᓂᕐᒪᑦ ᑕᒡᕙᓂ 
ᑕᖅᑭᖅ ᒪᒃᐱᕋᑖᖅᑎᓪᓗᒍ. ᐊᒻᒪ ᓯᕗᓪᓕᖅᐹᒥᒃ 
ᐃᓕᓐᓂᐊᕆᐊᕋᒥᒃ ᑕᐃᑯᖓ ᓯᓚᑦᑐᖅᓴᕐᕕᖕᒧᑦ 
ᐃᓕᓴᐃᔨᖓᑕ ᓱᕕᑦ ᑕᒡᕙᓂ, 
ᑕᒡᕙᓃᒋᐊᖃᓐᖏᓐᓂᕋᖅᑕᐅᓪᓗᓂ. ᑖᓐᓇ 
ᑲᓐᖑᓇᕈᓇᓚᐅᖅᑐᖅ ᑕᐃᒪᐃᓕᐅᖅᑕᐅᑎᓪᓗᒍ. 
ᓯᓚᑦᑐᖅᓴᕐᕕᒃᑯᓐᓄᓪᓗ ᑖᓐᓇ ᐆᒃᑐᕐᒪᑦ ᑕᕝᕗᖓ 
ᐃᓕᓐᓂᐊᕆᐊᓛᕈᒪᓪᓗᓂ ᐊᖏᖅᑕᐅᓚᐅᖅᓯᒪᓪᓗᓂ 
ᓯᓚᑦᑐᖅᓴᕐᕕᒃᑯᓐᓄᑦ ᐊᒻᒪ ᓯᓚᑦᑐᖅᓴᕐᕕᐅᓪᓗ 
ᐃᖅᑲᓇᐃᔭᖅᑎᖏᓐᓄᑦ ᐃᓕᓴᐃᔨᖏᓐᓄᑦ 
ᑕᕝᕙᓃᒋᐊᖃᓐᖏᑦᑐᑏᓛᖅᑕᐅᓕᕐᓂᖅᓱᓂ.  
 
ᐅᓂᒃᑳᕐᕕᐅᔪᒪᒐᓗᐊᖅᑐᖓᓕ ᐅᖃᖅᑏ, ᑖᓐᓇ 
ᒥᓂᔅᑕᒧᑦ ᓯᓚᑦᑐᖅᓴᕐᕕᒃᑯᑦ ᒥᓂᔅᑕᖓᓄᑦ ᖃᓄᖅ 
ᐃᓕᖅᑯᓯᖃᓲᖑᖕᒪᖔᑕ ᑕᒪᐅᖓ ᓯᓚᑦᑐᖅᓴᕐᕕᖕᒧᑦ 
ᐆᒃᑐᕆᐊᖅᑐᖅᑐᐃᑦ ᐆᒃᑐᖅᑐᐃᑦ ᐃᓛᒃ, 
ᐊᖏᖅᑕᐅᖦᖤᖅᐳᖓ ᐅᕙᖓ ᐊᒻᒪ ᓯᓚᑦᑐᖅᓴᕐᕕᐅᑉ 
ᐃᓚᖓᓄᑦ 
ᑕᒡᕙᓃᑦᑕᕆᐊᖃᓐᖏᑦᑐᑏᓚᓚᐅᓕᖅᖢᑎᒃ. ᖃᓄᖅ 
ᐅᑯᐊ ᐱᓕᕆᖃᑎᒌᖃᑦᑕᓐᖏᑦᑐᖅᑲᐃ 
ᐃᖅᑲᓇᐃᔭᖅᑎᖏᑦ ᑖᔅᓱᒪ ᒥᓂᔅᑕᐅᑉ? 
ᐅᓂᒃᑳᕈᓐᓇᖅᐸ, ᐅᓂᒃᑳᕐᕕᐅᔪᒪᒐᓗᐊᖅᑐᒍᑦ ᓱᓇᒥᒃ 
ᐱᖅᑯᓯᖃᓲᖑᖕᒪᖔᑕ ᑕᒪᒃᑯᐊ ᓯᓚᑦᑐᖅᓴᕐᕕᖕᒧᑦ 
ᐆᒃᑐᖅᑐᐊᐃᓐᓄᐃᑦ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ, ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ 
ᐊᒻᒪ ᒪᓕᒐᓕᐅᖅᑎᐅᖃᑎᒐ 

ᐃᓱᒫᓘᖃᑎᒋᕙᕋᑦᑕᐅᖅ ᑕᒪᑦᓱᒪ ᒥᑦᓵᓄᑦ. ᐅᖃᑎ, 
ᑕᒪᒃᑯᐊ ᐃᓕᓐᓂᐊᕋᓱᐊᖅᑐᐃᑦ ᓯᓚᑦᑐᖅᓴᕐᕕᒻᒥ 
ᓇᓪᓕᐊᓂᑐᐃᓐᓇᖅ ᐆᑦᑐᕋᖃᑦᑕᕐᒪᑕ ᑖᒃᑯᐊ 
ᑕᑕᑎᕆᐊᓖᑦ ᐊᑐᐃᓐᓇᐅᕙᒻᒪᑕ ᐊᕐᕌᒍᑕᒫᑦ ᐊᒻᒪᓗ 
ᐊᔾᔨᒌᖃᑦᑕᓐᖏᒻᒪᑕ ᐃᓛᓐᓂᒃᑯᑦ ᐱᒋᐊᓕᓵᖅᑐᐃᑦ 
ᐃᓕᓐᓂᐊᕈᑎᒥᓂᒃ ᐅᕝᕙᓘᓐᓃᑦ ᐊᕐᕌᒍᕋᓴᓐᓄᑦ 
ᐃᓕᓐᓂᐊᖃᑦᑕᕐᒪᑕ ᐅᑎᖃᑦᑕᕐᒪᑕ ᑐᖏᓕᐊᓄᑦ, 
ᐱᖓᔪᐊᓄᓪᓘᓐᓃᑦ ᓯᑕᒪᒋᔭᖓᓄᓪᓘᓐᓃᑦ ᑖᒃᑯᐊ 
ᐊᔾᔨᒌᖃᑦᑕᓐᖏᒻᒪᑕ ᐃᓚᖏᑦ ᐊᕐᕌᒍᖏᑦ. ᑕᒪᒃᑯᐊ 
ᐊᔾᔨᒌᖃᑦᑕᓐᖏᑦᑐᐃᑦ ᐃᓕᖅᑯᓯᖏᑦ ᑭᓯᐊᓂ ᑖᒃᑯᐊ 
ᑕᑕᑎᕆᐊᓖᑦ ᑕᑕᑎᖅᑐᐃᓐᓇᐅᓯᒪᒐᓗᐊᕐᒪᖔᑕ 
ᐱᒑᖓᒥᒃ ᑕᐃᒪᓐᓇ ᑲᔪᓯᑎᑕᐅᕙᒃᐳᖅ ᐊᒻᒪᓗ 
ᐱᒋᐊᕐᕕᒃᓴᖏᑦ ᓇᓕᓚᐅᖅᑎᓐᓇᒋᑦ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐃᓚᒋᐊᕈᑦ, ᒥᔅᑕ ᓇᑦᓯᖅ. 
 
ᓇᑦᓯᖅ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ 
ᐱᓕᕆᖃᑎᒌᕙᓗᖃᑦᑕᓐᖏᑦᑐᐃᑦ ᑖᒃᑯᐊ 
ᓯᓚᑦᑐᖅᓴᕐᕕᖕᒥ ᐃᖅᑲᓇᐃᔭᖅᑎᖏᑦ 
ᐃᓕᓐᓂᐊᖅᑎᖁᑎᑦᑕ ᒥᒃᓵᓄᑦ. ᐊᐃᑦᑖᖑᒐᓗᐊᖅ. 
ᐋᖅᑭᒋᐊᕆᐊᖃᖅᑐᖅ ᑕᒪᓐᓇ. 
 
(ᑐᓵᔨᑎᒍᑦ) ᐅᖃᖅᑎ, ᓄᓇᕗᒻᒥ 
ᓄᓇᓕᕋᓛᖑᓂᖅᓴᖓᓂᓐᖓᖅᓯᒪᔪᑎᒍᑦ 
ᖃᐅᔨᒪᑦᑎᐊᕋᑦᑕ ᐊᒃᓱᕈᕐᓇᖅᑐᒻᒪᕆᐅᔪᓐᓇᕐᒪᑦ 
ᐊᔪᕐᓇᑲᓴᒡᓗᓂᓗ ᐊᖏᓂᖅᓴᐅᔪᓄᑦ ᓄᓇᓕᖕᓂ 
ᐱᔪᒪᔭᖏᓐᓂᒃ.  
 
ᒥᓂᔅᑕ ᐅᖃᕈᓐᓇᖅᐸᖃᐃ ᖃᓄᐃᒻᒪᑦ ᓯᓚᑦᑐᖅᓴᕐᕕᒃ 
ᐃᑲᔪᖅᓱᐃᑦᑎᐊᓐᖏᓐᓂᖅᓴᐅᖃᑦᑕᓐᖏᒻᒪᖔᑕ 
ᐅᖃᖅᑲᐅᒐᒪ ᑖᒃᑯᓄᖓ ᐳᖅᑐᓂᖅᓴᒥᒃ 
ᐃᓕᓐᓂᐊᕈᒪᑎᓪᓗᒋᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 
ᐅᖃᖅᑎ. ᐅᖃᖅᑎ, ᑖᓐᓇ 

ᒪᓕᒐᓕᐅᖃᑎᒪ ᐅᖃᐅᓯᕆᔭᖓ ᓲᕐᓗ 
ᐊᑕᐅᓯᑯᓗᖕᒥᒃ 
ᑭᒡᒐᖅᑐᖅᑎᒋᔭᖓᓂᓐᖔᑲᐃᓐᓇᖅᖢᓂ 
ᓂᓪᓕᐊᑲᐃᓐᓇᕐᒪᑦ ᐊᒻᒪᓗ ᑕᒪᒃᑯᐊ ᓲᕐᓗ 
ᐃᖕᒥᒃᑰᓈᕐᓗᑎᒃ ᐅᖃᐅᓯᕆᔪᓐᓇᓐᖏᒃᑲᓗᐊᕋᒃᑭᑦ 
ᑲᓐᖑᓇᖅᑐᓕᕆᒍᑕᐅᔪᓐᓇᕐᒪᑕ ᑭᓯᐊᓂ ᐅᖃᖅᑎ, 
ᐅᖃᕈᓐᓇᖅᑐᖓ ᑕᒪᒃᑯᐊ ᐃᓕᓐᓂᐊᕈᑎᒥᓂᒃ 
ᑲᔪᓯᔪᓐᓇᑦᓯᐊᖁᒐᓗᐊᖅᑕᕗᑦ ᐊᒻᒪᓗ ᐃᓚᖏᑦ 
ᐃᒻᒪᖄ ᐊᔪᓕᕈᑎᖃᕐᔪᐊᖅᐸᑕ ᐅᕝᕙᓘᓐᓃᑦ 
ᐱᔭᕆᐊᖃᖅᑕᖏᓐᓂᒃ ᐱᓯᒪᑦᓯᐊᓐᖏᒃᑯᑎᒃ ᑕᒪᓐᓇ 
ᑲᔪᓯᑎᑕᐅᑦᓯᐊᖏᓐᓇᕋᓱᐊᖅᐸᑦᑑᒐᓗᐊᖅ.  
 
ᐊᒻᒪᓗ ᐅᖃᖅᑎ, ᐃᓚᖏᑦ ᓲᕐᓗ 
ᑕᒻᒪᖅᑐᖃᑐᐊᕐᓂᖅᐸᑦ ᑕᒪᓐᓇ 
ᑲᔪᓯᓂᖃᕋᓱᐊᖅᑎᓪᓗᒍ 
ᑲᐅᔨᒃᑲᖅᑕᐅᖃᑦᑕᕈᒪᒐᓗᐊᖅᑐᖓ ᐊᒻᒪ 
ᖁᔭᓐᓇᒦᖅᑲᕋ ᒪᓕᒐᓕᐅᖅᑎᐅᖃᑎᒪ 
ᐅᖃᐅᓯᕆᒻᒪᒍ. ᐃᒻᒪᖄ ᑲᑎᒪᓂᑦᑕ ᓯᓚᑖᒍᑦ 
ᐅᖃᐅᓯᕆᒋᐊᒃᑲᓐᓂᕈᓐᓇᕋᔭᖅᑕᖓ ᐅᕙᓐᓄᑦ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ 
ᐊᐱᖅᑯᑎᖓᓄᑦ ᑭᖑᓪᓕᖅᐹᕐᓗ, ᒥᔅᑕ ᓇᑦᓯᖅ. 
 
ᓇᑦᓯᖅ: ᖁᔭᓐᓇᒦᒃ ᐅᖃᖅᑎ. ᐃᓛᒃ, 
ᑐᓴᖅᑎᑕᐅᓐᖏᒃᑳᖓᑕ ᑕᒡᕙᓂ ᐃᒡᓗᕐᔪᐊᕐᒥ 
ᖃᓄᐃᓕᐅᖅᑐᕕᓂᐅᓂᖏᓐᓂᒃ 
ᐋᖅᑭᒋᐊᓐᖏᑕᐃᓐᓇᓕᓲᖑᖕᒪᑕ 
ᖃᐅᔨᓇᓕᖅᑭᒃᑕᕐᓇᖃᑦᑕᕐᒪᑦ.  
 
ᒥᓂᔅᑕᖃᐃ ᐅᖃᕈᓐᓇᖅᐸ ᑕᒡᕗᖓ ᐃᒡᓗᒧᑦ ᑕᒪᓐᓇ 
ᑕᐃᒪᐃᓕᐅᖅᑕᐅᔪᕕᓂᖅ ᑭᖑᓂᐊᒍᑦ ᑭᖑᓂᐊᒍᑦ 
ᑕᐃᒪᐃᓕᐅᖅᑕᐅᔪᖃᒃᑲᓐᓂᖁᓇᒍ ᑖᒃᑯᓄᖓᖃᐃ 
ᓯᓚᑦᑐᖅᓴᕐᕕᐅᑉ ᐊᐅᓚᑦᓯᔨᒻᒪᕆᖏᓐᓄᑦ 
ᑲᑎᒪᔨᖏᓐᓄᓪᓗ ᑲᑎᖃᑎᖃᕈᓐᓇᖅᐸ 
ᑲᑎᖃᑎᖃᓲᖑᔪᒃᓴᐅᖕᒪᑦ ᑲᑎᒪᔩᑦ ᑕᐃᒃᑯᐊ, 
ᐃᓛᓐᓂᒃᑯᑦ ᒥᓂᔅᑕᒥᒃ ᑲᑎᒪᖃᑎᖃᓚᐅᓲᖑᖕᒪᑕ 
ᑖᒃᑯᐊᖃᐃ ᐅᖃᕐᕕᒋᔪᓐᓇᕋᔭᖅᐸᖏᑦ ᑕᐃᒪᐃᑦᑐᒥᒃ 
ᓴᖅᑭᑦᑐᖃᒃᑲᓐᓂᖁᓇᒍ, ᐅᓇ 
ᐋᖅᑭᒋᐊᕆᖃᐊᖅᑕᕗᑦ ᐅᓇ, ᑖᒃᑯᐊ ᑭᖑᕚᒃᓴᕗᑦ 
ᐃᓕᓐᓂᐊᕆᐊᕈᒪᔪᐃᑦ 
ᑕᐃᒪᐃᓕᐅᖅᑕᐅᒃᑲᓐᓂᖁᓇᒋᑦ? ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 
ᐅᖃᖅᑎ. ᐅᖃᖅᑎ, ᐃᒻᒪᖄ 
ᒪᓕᒐᓕᐅᖅᑎᐅᖃᑎᓕᒫᒃᑲ ᖃᐅᔨᒪᖁᑦᓯᐊᖅᐸᒃᑲ 
ᑕᕝᕙᓂ ᑲᑎᒪᑎᓪᓗᑕᑐᐊᖅ ᐃᓱᒫᓘᑎᒋᔭᒥᓂᒃ 
ᓂᓪᓕᕈᑎᒋᓐᖏᒃᑲᓗᐊᖅᐸᒍ, ᓲᕐᓗ ᓯᕗᓂᐊᒍᑦᑕᐅᖅ 
ᖃᐅᔨᓐᓂᕈᑕ ᑲᑎᒪᓂᑦᑕ ᓯᓚᑖᒍᑦ 
ᖃᐅᔨᑎᑕᐅᑦᓴᐅᑎᒋᖃᑦᑕᕈᒪᒐᓗᐊᕋᑦᑕ ᑕᕝᕙᓂ 
ᑲᑎᒪᖃᑦᑕᕋᑦᑕ ᖃᑯᑎᐊᓗᒃᑯᑦ ᐃᓛᒃ ᑕᖅᑮᑦ 
ᐊᓂᕈᕌᖓᑕ ᑭᓯᐊᓂ ᑕᒪᓐᓇ ᐃᒃᐱᒋᕙᒍᑦ ᐊᒻᒪ 
ᐃᓱᒪᒋᒋᐊᖃᑦᑕᕋᓱᐊᕐᓂᐊᖅᐸᕗᑦ.  
 
ᐅᖃᖅᑎ, ᑖᒃᑯᐊ ᓯᓚᑦᑐᖅᓴᕐᕕᖕᒥᐅᑦ ᑲᑎᒪᔨᖏᑦ 
ᑲᑎᖃᑎᒋᒍᒫᕐᓂᕈᒃᑭᑦ ᑕᕝᕙᓂ ᑕᖅᑭᑕᒫᑦ ᐃᒃᑯᐊ 
ᑲᑎᒪᓲᖑᖅᑰᕐᒪᑕ ᑭᓯᐊᓂ ᐃᖅᑲᓇᐃᔭᖅᑎᕗᑦᑕᐅᖅ 
ᑕᒪᑦᓱᒪᓐᖓᑦ ᖃᐅᔨᒪᒻᒪᑕ 
ᑐᑭᓯᐅᒪᔭᐅᑦᓯᐊᒃᑲᓐᓂᖁᓪᓗᒍ 
ᑕᐃᒪᐃᒃᑲᓐᓂᖁᔨᓐᖏᓐᓇᑕ ᐃᓘᓐᓇᑕ 
ᐃᓕᓐᓂᐊᕋᓱᐊᖅᑐᓂᒃ ᑲᔪᓯᒐᓱᐊᕐᓂᕐᒧᓪᓗ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ, ᓇᑦᑎᓕᖕᒧᑦ, ᒥᔅᑕ ᕿᓐᖑᖅ. 
 
ᐊᐱᖅᑯᑦ 1429 - 5(2): ᐃᒻᒥᓃᕐᓂᖅ 

ᐊᒃᑐᐃᓂᖃᕐᓂᖓ (ᕿᓐᖑᖅ) 
 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᐅᖃᖅᑎ, ᐅᓇ ᐊᐱᖅᑯᑎᒋᓂᐊᖅᑕᕋ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ. ᑖᓐᓇ 
ᐃᓅᓯᕐᒥᒃ ᑲᐱᓯᑦᑕᐃᓕᒪᓂᕐᒥᒃ ᑲᒪᔨᐅᖕᒪᑦ.  
 
ᐅᖃᖅᑎ, ᐃᓐᓇᖅ ᐅᕙᓐᓂᒃ ᐊᔭᐅᖅᑐᐃᓚᐅᕐᒪᑦ 
ᐃᒻᒥᓃᖃᑦᑕᕐᓂᖅ ᑕᒪᓐᓇ ᐅᖃᐅᓯᕆᔭᐅᖁᓪᓗᓂᐅᒃ, 
ᑖᓐᓇ ᑕᒫᓃᑦᑐᓐᓃᖅᑑᒐᓗᐊᖅ ᑭᓯᐊᓂ ᓱᓕ 
ᑐᓵᓐᖑᐊᕋᒃᑯ ᐅᖃᐅᓯᕆᓚᐅᖅᓯᒪᔭᖏᑦ. 
 
ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸᐅᒃ 
ᖃᓄᐃᑦᑐᓂᒃ ᐱᒋᐊᖅᑎᑦᑎᓯᒪᓕᕐᒪᖔᑦ 
ᐱᓕᕆᐊᖃᖅᓯᒪᓕᕐᒪᖔᓪᓗ ᑕᒪᒃᑯᐊ 
ᐅᓄᓐᖏᓐᓂᖅᓴᐅᖁᓪᓗᒋᑦ ᐃᓅᓯᕐᒥᓂᒃ ᑭᐱᓯᕙᒃᑐᑦ 

ᓄᓇᕗᑦ ᐃᓗᐊᓂ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᒻᒥᓃᖅᑕᐃᓕᒪᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᑖᒃᑯᐊ ᐃᓛᒃ 
ᐋᓐᓂᐊᖅᑕᐃᓕᒪᔪᓕᕆᓂᒃᑯᑦ ᐱᓕᕆᐊᖓᑕ 
ᐃᓗᐊᓂ ᐱᓕᕆᐊᕆᖃᑕᐅᖕᒪᔾᔪᒃ ᑕᒪᓐᓇ 
ᐃᖕᒥᓃᖅᑕᐃᓕᒪᓂᕐᒧᑦ ᑐᕌᖅᑐᓂᒃ ᐃᑲᔪᖅᑐᐃᓂᖅ. 
ᐅᖃᖅᑎᑦᓯᔨ, ᑖᒃᑯᐊ ᓄᓇᓖᑦ ᐊᒥᓱᑦ ᐃᓗᐊᓂ 
ᕼᐋᒪᒃᑯᑎᒍᑦ ᐊᒻᒪ ᓯᓚᑖᒍᑦ ᐱᓕᕆᐊᖃᓲᖑᖕᒪᑕ 
ᑕᒪᒃᑯᓂᖓ ᐃᖕᒥᓃᖅᑕᐃᓕᒪᓂᕐᒧᑦ 
ᐃᑲᔫᑕᐅᓇᔭᖅᑐᓂᒃ ᑭᐱᓐᖑᐃᔭᐃᓂᒃᑯᑦ, 
ᐅᖃᖃᑎᒌᖕᓂᒃᑯᑦ, ᐊᓯᖏᑎᒍᓪᓗ 
ᐊᔾᔨᒌᓐᖏᑦᑑᑎᐊᓘᖃᑦᑕᕐᒪᑕ ᑐᒃᓯᕋᐅᑎᐅᔪᑦ ᑕᒪᑐᒪ 
ᒥᒃᓵᓄᑦ ᑐᕌᒐᒃᓴᐃᑦ, ᑮᓇᐅᔭᕐᓂᒡᓗ 
ᐊᑐᐃᓐᓇᖅᑕᖃᖅᖢᓂ ᑕᒡᕙᓂ ᑕᐃᒃᑯᓄᖓ 
ᑐᒃᓯᕋᖅᑐᓄᑦ ᑕᒪᑐᒪ ᐃᖕᒥᓃᖅᑕᐃᓕᒪᓂᕐᒧᑦ 
ᒥᒃᓵᓄᑦ ᑐᕌᕋᔭᖅᑐᓂᒃ ᑖᒃᑯᓇᓂ ᓄᓇᓕᐅᑉ 
ᐃᓗᐊᓂ.ᑖᒃᑯᐊ ᑮᓇᐅᔾᔭᒃᓴᓐᖏᑦᑐᑦ ᑎᒦᑦ, 
ᑲᑐᔾᔨᖃᑎᒌᑦ, ᑲᑎᒪᔨᕋᓛᓪᓗ ᑮᓇᐅᔭᓂᒃ 
ᐊᑐᐃᓐᓇᕈᕐᕕᐅᓯᒪᖃᑦᑕᖅᑐᑦ ᑕᒪᑐᒪ ᒥᒃᓵᓄᑦ 
ᐱᓕᕆᐊᖃᕈᒪᔭᕌᖓᑕ. ᖁᔭᓐᓇᒦᒃ ᐅᖃᖅᑎᑦᓯᔨ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐃᓚᒋᐊᕈᑦ, ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᓯᔨ. ᖁᔭᓐᓇᒦᒡᓗ 
ᒥᓂᔅᑕ ᑕᐃᑉᓱᒥᖓ ᑐᑭᓯᑉᑲᐃᕚᓪᓕᕈᓐᓇᕐᒪᑦ.  
(ᑐᓵᔨᑎᒍᑦ) ᐅᖃᖅᑎ, ᑎᓴᒪᖓᓂ ᒪᓕᒐᓕᐅᖅᑏᑦ 
ᐃᒃᓯᕚᖅᑎᓪᓗᒋᑦ ᒐᕙᒪᒃᑯᑦ ᒪᓕᒐᓕᐅᕐᕕᖕᒧᑦ 
ᓴᖅᑭᑦᑎᓚᐅᖅᓯᒪᔪᑦ 2017-2022 ᐃᓅᓯᕗᑦ 
ᐊᓐᓂᕐᓇᖅᑐᕐᒥᒃ ᐊᐅᓚᔾᔭᐃᔾᔪᑎᑦ ᐸᕐᓇᐅᑎᖏᓐᓂᒃ. 
ᑖᒃᑯᐊ ᐅᓂᒃᑳᓕᐊᕆᔭᐅᓯᒪᔪᑦ ᐅᓄᖅᑐᐊᓗᖕᓂᒃ 
ᐃᓗᓕᖃᐅᓚᐅᖅᓯᒪᔪᑦ ᐃᑲᔪᖅᑕᐅᒃᑲᓐᓂᖁᓪᓗᒋᑦ 
ᑕᒪᒃᑯᐊ ᐃᖕᒥᓃᕈᒪᔪᑦ, ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ 
ᑐᕌᖓᔪᑦ ᐊᒻᒪᓗ ᐃᓚᒌᑦ ᐃᑲᔫᑎᒃᓴᒃᑲᓐᓂᖏᓐᓂᒃ 
ᑕᒪᓐᓇ ᐅᖃᐅᓯᔭᐅᒃᑲᓐᓂᖁᓪᓗᒍ.  
 
ᐃᓅᓯᕗᑦ ᐊᓐᓂᕐᓇᖅᑐᖅ, ᐊᐅᓚᔾᔭᐃᔾᔪᑏᑦ 
ᐸᕐᓚᐅᑏᑦ ᓇᓗᓇᐃᕈᓐᓇᖅᐸᐅᒃ ᖃᓄᖅ ᑖᓐᓇ 
ᐊᑐᓕᖅᑎᑕᐅᓯᒪᖕᒪᖔᑦ ᐊᒻᒪᓗ ᐊᑑᑎᖃᕐᒪᖔᑦ, 
ᐅᓄᕈᓐᓃᖅᐹᓪᓕᖅᑎᑦᑎᓯᒪᖕᒪᖔᓪᓗ ᐃᓅᓯᕐᒥᓂᒃ 
ᑭᐱᓯᖃᑦᑕᖅᑐᓂᒃ ᓄᓇᕗᑦ ᐃᓗᐊᓂ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᑦᑎᔨ. ᑖᒻᓇ ᓴᖅᑭᑕᐅᓚᐅᕐᒪᑦ ᑐᒡᕗᖓ 
ᐃᓅᓯᕗᑦ ᒥᒃᓵᓄᑦ, ᐃᓅᓯᕗᑦ ᐋᓐᓂᕐᓇᖅᑐᖅ 
ᒥᒃᓵᓄᑦ ᐸᕐᓇᐃᓂᕐᒥᒃ 2017ᒥᑦ 2022ᒧᑦ 
ᑭᒡᓕᖃᖅᖢᒍ. ᑕᐃᒪ ᓴᖅᑭᑦᓯᓚᐅᕋᑉᑕ ᐅᐱᕐᖔᖅ 
2021ᒥ ᖃᓄᖅ ᑕᒪᓐᓇ ᐱᕚᓪᓕᖅᓯᒪᓕᕐᒪᖔᑦ, 
ᐱᓕᕆᐊᖑᔪᑦ ᑖᑉᓱᒪ ᐱᓂᐊᕐᓂᐅᑉ ᐃᓗᐊᓂ, ᐄᐳᓪ 
2021ᒧᑦ ᑭᒡᓕᖃᖅᖢᒍ ᑕᐃᒃᑯᐊ 
ᐱᓂᐊᕐᓂᐅᓚᐅᖅᑐᑦ, ᓇᑉᐸᖏᑦᑕ ᓇᑉᐸᖏᑦ 
25ᒥᒃ% ᐃᓂᖅᑕᐅᓯᒪᓕᖅᑐᖅ 
ᐊᑐᖅᑕᐅᓂᐊᓚᐅᖅᑐᖅ ᑕᐃᑲᓂ ᑖᔅᓱᒪ ᐸᕐᓇᐅᑎᐅᑉ 
ᐃᓗᐊᓂ ᐊᒻᒪ ᒫᓐᓇ ᓇᑉᐸᓪᓕᐊᖏᒃᑕ ᐅᖓᑖᓂ 
ᑕᐃᒃᑯᐊ ᐱᓂᐊᕐᓂᕆᔭᐅᓚᐅᖅᑐᑦ ᑕᕝᕙᓂ 
ᑐᕌᒐᓕᐊᖑᓚᐅᖅᑐᑦ ᐃᓅᓯᕗᑦ ᒥᒃᓵᓄᑦ ᓇᑉᐸᖓᑕ 
ᐅᖓᑖᓂ 56%ᒥᒃ ᐊᒥᓲᑎᒋᔪᑦ, ᒫᓐᓇ 
ᐱᓕᕆᐊᖑᓕᖅᑐᑦ ᐊᒻᒪ ᐊᓯᖏᑦ ᑖᒃᑯᐊ ᑕᐅᕗᖓ 
ᓯᕗᒧᒃᐸᓪᓕᐊᖏᓐᓇᖅᑐᑦ ᐱᓕᕆᐊᕆᔭᐅᓯᒪᔪᑦ 
ᑖᑉᓱᒪ ᐃᓅᓯᕗᑦ ᐊᓐᓂᕐᓇᖅᑑᑉ ᒥᒃᓵᓄᑦ 
ᑐᕌᒐᒃᓴᓕᐊᖑᓚᐅᖅᓯᒪᔪᑦ ᐅᖃᖅᑎᑦᓯᔨ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ, 
ᑭᖑᓪᓕᖅᐹᕐᓗ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᓯᔨ, ᖁᔭᓐᓇᒦᒡᓗ 
ᒥᓂᔅᑕ ᑕᐃᑉᓱᒥᖓ ᐅᖃᐅᓯᖃᖅᐹᓪᓕᕈᓐᓇᕐᒪᑦ. 
ᑖᑉᑯᐊ ᑭᐅᒍᑕᐅᕚᓪᓕᕈᓐᓇᕋᔭᕐᒪᑕ ᐃᓅᓱᒃᑐᓄᑦ 
ᐃᓄᖕᓄᑦ ᑕᒪᐃᓐᓄᑦ. ᐅᑭᐅ ᐸᔾᔪᑎᒋᓪᓗᒋᑦ ᑕᒡᕙᓂ 
ᐃᒡᓘᑉ ᐃᓗᐊᓂ ᓄᓇᓕᖃᕋᑉᑕ ᐊᕙᑎᓪᓗ 
ᑕᓪᓕᒪᓪᓗ ᖃᓂᖓᓂᖃᐃ, ᑖᑉᑯᐊ ᓄᓇᑉᑕ 
ᐃᓗᐊᓂ ᐃᓄᐃᑦ ᐊᑕᐅᓯᐅᓐᖏᑦᑐᑦ ᑕᐃᑉᓱᒧᖓ 
ᐊᒃᓱᕈᖅᓯᒪᖕᒪᑕ. ᐅᑭᐅᖅ ᐊᑕᐅᓯᐅᓐᖏᑦᑐᖅ 
ᐊᒃᓱᕈᖅᓯᒪᔪᑦ. 
 
(ᑐᓵᔨᑎᒍᑦ) ᐅᖃᖅᑎ, ᑖᓐᓇ ᐃᒻᒥᓃᕐᓂᖅ 
ᓄᓇᕗᓕᒫᒥ ᑕᐃᒪᓐᓇ ᐱᕙᓪᓕᐊᖕᒪᑦ, 
ᓄᖅᑲᔾᔮᕋᑎᒡᓗ. ᓄᓇᑦᑎᓐᓂ, 
ᐊᕕᒃᑐᖅᓯᒪᔪᖁᑎᑦᑎᓐᓂ ᐊᒻᒪᓗ ᓄᓇᕗᑦ ᐃᓗᐊᓂ. 
ᖁᔭᓐᓇᒦᕈᒪᕙᒃᑲ ᑕᐃᒃᑯᐊ ᐃᓅᓯᖕᒥ ᐃᓵᒃᓯᒪᔪᐃᑦ 
ᑲᑎᒪᔨᖏᑦ ᑕᒪᑐᒥᖓ ᐱᓕᕆᐊᖃᕐᒪᑦ.  
 
ᑖᓐᓇ ᐱᓕᕆᐊᖑᑎᓪᓗᒍ ᒥᓂᔅᑕᕆᔭᐅᔪᒧᑦ 
ᓯᕗᓪᓕᐅᔾᔭᐅᓯᒪᔪᓐᓇᖅᐸ ᒐᕙᒪᐅᓂᐊᖅᑐᑦ ᑕᐃᒃᑯᐊ 
6ᒋᔭᖓᓂ ᓂᕈᐊᖅᑕᐅᓂᐊᖅᑐᑦ 
ᓯᕗᓪᓕᐅᑎᓯᒪᔪᓐᓇᕐᓂᐊᕐᒪᔾᔪᒃ? ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᑦᓯᔨ. ᐅᖃᖅᑎᑦᑎᔨ, ᓱᓕᑉᓗᑕ 
ᐅᖃᖃᑦᑕᕋᑦᑕ ᐃᒻᒥᓃᖅᑐᖃᖅᐸᑦ ᐊᑕᐅᓯᕐᒥᒃ, 
ᐊᑕᐅᓯᕐᒥᒃ ᐊᒥᓲᓗᐊᖅᑐᓂᒃ 
ᐃᖕᒥᓃᖅᑐᖃᕐᓂᕋᐃᓲᖑᒐᑉᑕ. ᑕᒪᓐᓇ ᓱᓕᔪᖅ 
ᐅᖃᖅᑎᑦᔨ. ᐋᓐᓂᕐᓇᖅᑐᒻᒪᕆᐊᓘᖃᑦᑕᖅᑐᖅ 
ᓄᓇᖅᑲᑎᒋᔭᕗᑦ, ᐊᒡᓛᑦ ᓄᓇᕗᒻᒥᐅᑕᐅᖃᑎᒋᔭᕗᑦ 
ᑐᓴᖅᖢᒍ ᖃᐅᔨᒪᓐᖏᒃᑲᓗᐊᕈᑉᑎᒍᑦ ᑭᓇᐅᖕᒪᖔᑦ 
ᐃᖕᒥᓃᖅᑐᖅᑐᖃᖅᑕᐅᔪᖃᕌᖓᑦ, 
ᐋᓐᓂᕐᓇᖅᑐᒻᒪᕆᐊᓘᖃᑦᑕᖅᑐᖅ 
ᓄᓇᕗᒻᒥᐅᑕᓗᒃᑖᓄᑦ. 
 
ᑖᒻᓇ ᖁᑦᑎᖕᓂᖅᐹᒦᖃᑕᐅᑎᑕᕗᑦ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ, ᐃᓅᓯᖅ 
ᐊᓐᓂᕐᓇᕐᓂᐊ, ᑕᐃᒪᓐᓇᒧᓪᓘᓐᓃᑦ ᑕᕝᕙ 
ᒪᓕᑦᓯᐊᖅᑕᕗᑦ ᑖᑉᑯᐊ ᐃᓅᓯᕗᑦ ᐊᓐᓂᕐᓇᖅᑐᑦ 
ᒥᒃᓵᓄᑦ ᓯᕗᒻᒧᐊᒃᑕᐅᓯᒪᔪᑦ ᖃᐅᔨᓴᐅᑏᑦ 
ᖃᓄᐃᑉᐸᓪᓕᐊᖕᒪᖔᑕ, ᑮᓇᐅᔭᓂᒡᓗ 
ᑐᒃᓯᕋᖃᑦᑕᖁᕙᕗᑦ ᐃᓄᐃᑦ, ᑕᖅᑳᓂ ᐱᓕᕆᔪᒪᔪᑦ 
ᒪᒃᑯᒃᑐᓄᑦ, ᒪᒃᑯᓐᖏᑦᑐᓄᓪᓗ ᐃᓅᓯᕐᒧᑦ 
ᐃᒡᓕᕐᓇᕐᓂᖓᓄᑦ ᐊᓐᓂᕐᓇᕐᓂᖓᓄᑦ 
ᐃᓕᓐᓂᐊᖅᑎᑦᓯᓂᖅᑕᖃᕈᒪᒃᐸᑕ.  
 
ᐅᖃᖅᑎᑦᓯᔨ, ᐃᖏᓚᐅᓐᖏᓐᓂᒻᓂᒃ ᐅᖃᕐᓚᖓ 
ᖃᕋᑕᐅᔭᑎᒍᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 
ᐃᑭᐊᖅᖠᕕᐊᒍᑦ ᑕᐃᒪ ᑕᐃᑲᓂ ᓇᓗᓇᐃᖅᓯᒪᔪᑦ 
ᑖᓐᓇ ᐊᓐᓂᕐᓇᖅᑐᖅ ᑎᑎᕋᖅᑕᐅᓯᒪᓂᕆᔭᖓ, 
ᓱᓇᓂᒃ ᑐᕌᒐᖃᕐᒪᖔᑦ ᓇᓃᓕᕐᒪᖔᑉᑕᓗ, 
ᑕᐃᑲᓐᖓᑦ ᐱᔭᒃᓴᑦᓯᐊᖅ ᐊᒻᒪ 
ᖃᕆᑕᐅᔭᖃᓐᖏᑦᑐᓄᑦ ᖃᐅᔨᒋᐊᕐᕕᐅᒍᑦᑕ 
ᐊᓕᓚᔭᒃᑯᑦ ᑕᒪᑉᑯᓂᖓ 
ᐊᑐᐃᓐᓇᕈᖅᑎᑦᓯᔪᓐᓇᑦᓯᐊᖅᑐᒍᑦ.  
 
ᐅᖃᖅᑎᑦᓯᔨ, ᐃᓱᓕᓚᐅᓐᖏᓐᓂᑉᑎᓂ ᐊᒻᒪ 
ᒥᓂᔅᑕᐅᓂᕋ ᐃᓱᓕᑉᐸᑦ ᑖᒻᓇ 
ᑲᔪᓯᒋᐊᕈᑎᓂᐊᖅᐸᕗᑦ ᑕᐃᑯᖓ ᒐᕙᒪᐅᔪᒫᖅᑐᓄᑦ, 
ᑖᓐᓇ ᖁᓪᓕᖅᐸᐅᖏᓐᓇᖁᓗᒋ 
ᐃᖕᒥᓃᖅᑕᐃᓕᒪᓂᕐᒥᒃ ᐱᓕᕆᐊᖃᕐᓂᖅ ᓄᓇᕗᑦ 
ᒐᕙᒪᒃᑯᓐᓄᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 
 
ᐅᖃᖅᑎ (ᑐᓵᔨᑦᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑎᑦ. ᐅᖅᑯᕐᒥᐅᑦ ᒪᓕᒐᓕᐅᖅᑎᖓᑦ, ᒥᔅᑕ 
ᕿᔪᒃᑖᖅ. 
 
 
 
 

ᐊᐱᖅᑯᑦ 1430 - 5(2): ᐊᒦᑦ 
ᑕᐅᖅᓯᖅᑕᐅᓂᖏᓐᓄᑦ ᐱᓇᓱᐊᒐᖅ 
(ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓪᓗᒃᑰᖅᐸᒃᑲ 
ᑕᐃᒃᑯᐊ ᑐᓵᔪᑦ ᑕᑯᓐᓇᖅᑐᓪᓗ ᑲᖏᖅᑐᒑᐱᖕᒥ 
ᕿᑭᖅᑕᕐᔪᐊᕐᒥᓗ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ.  
 

ᐅᖃᖅᑎᑦᑎᔩ, ᐊᐱᖅᑯᓯᕆᓂᐊᖅᑕᒃᑲ 
ᑐᕌᖅᑎᒍᒪᓪᓗᒋᑦ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ.  
 

ᐅᖃᖅᑎᑦᑎᔨ, ᑕᐃᒪ ᐅᐱᕐᖔᕐᓗ ᐃᓚᖓᒍᑦ 
ᑲᑎᒪᖃᑕᐅᖏᓐᓇᕈᓐᓇᓚᐅᖅᓯᓐᖏᓐᓇᒪ 
ᒪᒥᐊᖅᑑᒐᓗᐊᖅ ᑕᒪᓐᓇ 
ᑕᒫᓂᒍᓐᓇᓚᐅᖅᓯᒪᓐᖏᓐᓇᒪ ᑭᓯᐊᓂ ᑕᐃᒪ ᑖᓐᓇ 
ᐊᐱᖅᓲᑎᒋᖃᑦᑕᖅᓯᒪᒻᒥᒐᒃᑯ ᐊᒥᓱᐊᖅᓯᖅᑐᒍ 
ᑐᓴᓚᐅᖅᓯᒪᓪᓗᑕᓗ ᐅᐱᕐᖔᖅ ᑕᐃᒃᑯᐊ ᐊᓯᕙᖅᑏᑦ 
ᐊᒥᓱᑦ ᐊᐅᓪᓚᑎᑦᑎᖃᑦᑕᖅᓯᒪᒻᒪᑕ ᐱᖅᑯᓕᓐᓂᒃ. 
ᑖᓐᓇ ᐊᑯᓂᐊᓗᒃ ᐃᓚᖏᓐᓄᑦ ᐊᓯᕙᖅᑎᓄᑦ 
ᐅᑕᖅᑭᔭᐅᓯᒪᒻᒪᑦ ᑕᐃᒃᑯᐊ ᐊᑯᓂᕐᔪᐊᕌᓗᐃᑦ 
ᐃᓚᖏᑦ ᐊᐅᓪᓚᑎᑦᑎᓯᒪᓪᓗᑎᒃ ᐃᒻᒪᖄ, 
ᐱᐅᓗᐊᖅᑐᔅᓴᐅᔪᓐᓃᑑᒐᓗᐊᖅ ᑕᐃᒃᑯᐊ 
ᐊᐅᓪᓚᖅᑎᑕᐅᓯᒪᔪᑦ ᒥᖅᑯᓖᑦ ᑕᐃᑲᓂ 
ᐸᐸᑦᑎᕕᐅᔪᒥ, ᐃᓚᖏᑦ ᖃᓄᐃᓐᖏᑦᑐᒃᓴᐅᖕᒪᑕ 
ᓱᓕ.  
 

ᑕᒪᓐᓇᑭᐊᕐᐊᐃ ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑲ 
ᑖᔅᓱᒥᖓ ᑕᐃᒃᑯᐊ ᐊᐅᓪᓚᑎᑦᑎᓯᒪᓚᐅᖅᑐᑦ 
ᐅᑎᕐᕕᐅᓛᕐᓂᕋᖅᑕᐅᓚᐅᖅᑐᑎᒃ 
ᑐᓴᖅᑎᑕᐅᓚᐅᖅᓯᒪᒐᑦᑕ ᐅᕝᕙᓘᓐᓃᑦ ᑕᐃᓐᓇ 
ᑕᐃᒃᑯᐊ ᑕᒪᐅᖓ 
ᐅᑎᖅᑎᑕᐅᓂᐊᕐᓂᕋᖅᑕᐅᓚᐅᖅᑐᑎᒃ ᒥᖅᑯᓖᑦ 
ᐊᐅᓪᓚᖅᑎᑕᐅᖃᑦᑕᕐᓂᑯᐃᑦ, ᒫᓐᓇᖃᐃ 
ᓇᓗᓇᐃᖅᓯᔪᓐᓇᖅᑲ ᒥᓂᔅᑕ ᓇᒦᓕᕐᒪᖔᑕ ᑖᒃᑯᐊ? 
ᖁᔭᓐᓇᒦᒃ ᐅᖃᖅᑎᑦᑎᔨ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᔨᒃᑯᑦ 
ᒥᓂᔅᑕᖓᑦ, ᒥᔅᑕ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑎ. ᐅᖃᖅᑎ, 
ᑖᓐᓇ ᓇᓄᕐᓂᒃ ᐊᐱᖅᓱᖅᑰᕐᒪᑦ, ᑖᒃᑯᐊ ᓇᓅᑦ 
ᐊᒥᖏᑦ 300 ᐅᖓᑖᓃᓚᐅᖅᓯᒪᖕᒪᑕ ᑕᐃᑲᓂ 
ᐱᖁᑖᕐᕕᖕᒥ ᖃᑉᓗᓈᑦ ᓄᓈᓐᓂ 
ᐊᐅᓪᓚᖅᑎᑦᓯᔪᒪᔪᑦ ᐊᕙᑎᓕᕆᔨᒃᑯᓐᓂ. 
ᐅᖃᐅᐃᓐᓇᖅᑕᓚᐅᕋᒪ ᑖᒃᑯᐊ 
ᓂᐅᕕᖅᑕᐅᒍᐊᓗᐊᓐᖏᒻᒪᑕ ᒫᓐᓇᐅᓕᖅᑐᖅ ᓇᓅᑉ 
ᐊᒥᖏᑦ. ᑖᓐᓇ ᐱᓕᕆᐊᕇᓐᓇᖅᑐᕗᑦ. ᑖᓐᓇ 
ᒫᓐᓇᒧᑦ ᑎᑭᓪᓗᒍ ᐅᐱᕐᖔᖑᓚᐅᖅ 345 
ᓇᓄᕋᐅᑏᑦ ᑕᒪᐅᖓ ᓄᓇᕗᒻᒧᑦ 
ᐅᑎᖅᑎᑕᐅᓚᐅᕐᒪᑕ, ᑕᒡᕙᓂ ᐃᖃᓗᖕᓃᓕᖅᖢᑎᒃ.  
 

ᑕᐃᒃᑯᐊ ᐃᓚᖏᑦ ᑮᓇᐅᔭᖅᑖᖅᑕᓚᐅᑦ ᑖᓐᓇ 
ᐊᐅᓪᓚᖅᑎᓐᓂᐊᓕᕌᖓᑦ ᑖᓐᓇ ᒪᖃᐃᖅᑎ 

ᐊᒡᔭᖅᓯᒃᐸᑦ ᓇᓄᕋᒥᐊᓂᒃ, ᑮᓇᐅᔭᖅᑖᕐᓗᓂ 
ᐊᐅᓪᓚᖅᑎᑕᐅᓕᓂ ᓂᐅᕕᖅᑕᐅᒃᐸᑦ 
ᑮᓇᐅᔭᖅᑖᒃᑲᓐᓂᕐᓗᓂ. ᑖᓐᓇ ᑮᓇᐅᔭᖅ 
ᐱᐊᓂᓚᐅᖅᑖ ᐲᖅᑕᐅᓚᐅᖅᑳᕐᓗᓂ. ᑭᓯᐊᓂ ᑖᒃᑯᐊ 
ᓂᐅᕕᖅᑕᐅᓐᖏᒻᒪᑕ, ᐅᑎᖅᑎᑕᐅᖕᒪᑕ ᑖᒃᑯᐊ 
ᑎᑎᖅᑲᖅᑖᓗᒃᑖᓚᐅᖅᑐᑦ ᑮᓇᐅᔭᖅᑖᖅᓯᒪᔪᑦ ᑖᓐᓇ 
ᓇᓄᕋᐅᑖ ᐱᒍᐊᕐᓂᖅᐸᒍ ᑖᓐᓇ 
ᑮᓇᐅᔭᖅᑖᕆᓚᐅᖅᑖ ᐅᑎᖅᑎᑕᐅᒃᐸᑦ, ᑖᓐᓇ 
ᓇᓄᕋᐅᑦ ᐅᑎᖅᑎᑕᐅᓗᓂ ᑖᓐᓇ ᒪᖃᐃᑎᒧᑦ. 
ᑮᓇᐅᔭᒥᒃ ᐊᑭᓖᒍᐊᓐᖏᑉᐸᑦ ᑖᓐᓇ ᓇᓄᕋᐅᑦ 
ᐊᕙᑎᓕᕆᔨᒃᑯᑦ ᐃᓱᒪᒃᓲᑎᒍᓕᕐᓗᓂᐅᒃ. ᑖᓐᓇ 
ᐱᐊᓂᖕᒪᑦ ᑕᒪᕐᒥᓗᒃᑖᑉᐹᒃ ᑮᓇᐅᔭᕐᒥᒃ ᐊᑭᓖᓗᑎᒃ 
ᓇᓄᕋᐅᑎᒥᒃ ᐅᑎᖅᑎᑦᓯᒍᐊᓐᖏᓚᐅᕐᒪᑦ.  
 

ᑖᒃᑯᐊ ᒫᓃᓕᕐᒪᑕ ᑕᐃᒃᑯᐊ ᓄᓇᕗᑦ ᐃᓗᐊᓂ 
ᑕᐃᒃᑯᐊ ᑮᓇᐅᔭᓕᐅᓐᖏᖦᖢᑎᒃ ᒥᖅᑯᕋᓗᓱᒃᑐᑦ 
ᓇᓅᑉ ᐊᒥᕋᐅᑖᓂᒃ ᐱᒍᐊᕐᓂᖅᐸᑕ 
ᐊᐱᕆᔭᐅᓚᐅᕐᒪᑕ, ᐃᓚᖏᑦ ᐊᖏᖅᖢᑎᒃ ᑕᒫᓂ 
80-100ᖑᓂᕋᓚᐅᑦ ᐊᑭᖃᓐᖏᖦᖢᓂᑎᒃ 
ᒥᖅᑯᖅᑎᓄᑦ ᑐᓂᔭᐅᓚᐅᕐᒪᑕ ᓄᓇᕗᑦ ᐃᓗᐊᓂ, 
ᐃᓚᖏᑦ ᐅᑎᖅᑎᑕᐅᖦᖢᑎᒃ ᐊᒥᓲᓗᐊᓐᖏᑦᑐᒐᓗᐃᑦ 
ᑖᒃᑯᐊ ᑮᓇᐅᔭᕐᒥᒃ ᐱᓐᖏᑕᐃᓐᓇᖅᑐᑦ. ᑖᒃᑯᐊ 
ᐊᒥᐊᒃᑯᖏᑦ ᓂᐅᕕᐊᒃᓴᐅᓂᐊᑦ ᖃᕆᑕᐅᔭᒃᑯᑦ 
ᓂᐅᕕᐊᒃᓴᐅᒍᒫᑦ ᓄᓇᕗᒻᒥᐅᑕᓗᒃᑖᓄᑦ. ᑖᓐᓇ 
ᒫᓐᓇᒧᑦ ᑎᐊ’ᓇ ᑎᑭᓪᓗᒍ ᐊᒻᒪ ᑕᐃᒃᑯᐊ 
ᓄᓇᕋᐅᑏᑦ ᓂᐅᕕᖅᑕᐅᓂᐊᓱᒋᔪᑦ ᐃᒻᒪᖄ 
50ᐅᓪᓘᓐᓃᑦ 60ᐅᓪᓘᓐᓃᑦ ᑕᐃᓇᓂ ᖃᑉᓗᓈᑦ 
ᓄᓈᓐᓂ. ᒪ’ᓇ ᐅᖃᖅᑎ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐃᓚᒋᐊᕈᑦ, ᒥᔅᑕ ᕿᔪᒃᑖᖅ. 
 

ᕿᔪᒃᑖᖅ: ᖁᔭᓐᓇᒦᒃ ᐅᖃᖅᑎᑦᓯᔨ. ᖁᔭᓐᓇᒦᓗ 
ᒥᓂᔅᑕ ᓇᓗᓇᐃᖅᓯᑦᑎᐊᕐᖓᑦ ᑖᔅᓱᒥᖓ. 
ᐅᖃᖅᑎᑦᑎᔨ, ᑕᐃᒪᐃᓛᒃ ᐃᓚᖏᑦ ᓇᓗᓇᓐᖏᑦᑐᑦ 
ᑕᐃᒃᑯᐊ ᓴᓇᓐᖏᒻᒪᑕ ᐊᒥᓱᑦ ᑕᐃᒪᐃᑦᑐᓂᒃ 
ᐊᐅᓪᓚᑎᑦᑎᖃᑦᑕᖅᓯᒪᔪᑦ, ᐃᓚᖏᓪᓗ 
ᑮᓇᐅᔭᖃᓐᖏᑦᑐᒃᓴᐅᓐᖏᓪᓗᑎᒃᑕᐅᖅ 
ᓇᓗᓇᓐᖏᑦᑐᖅ. ᐊᔪᓐᖏᑦᑐᐃᓐᓇᐅᖃᑦᑕᓐᖏᓐᓇᑦᑕ 
ᐃᓄᓕᒫᑦ ᑕᒪᒃᑯᐊᓗ ᐱᓗᐊᖅᑐᒥᒃ ᐊᓯᕙᖅᑏᑦ 
ᐃᑲᔪᖅᑕᐅᒃᑲᓐᓂᕆᐊᖃᕈᒥᓇᓪᓚᕆᑉᐸᒻᒪᑕ. ᑕᐃᒃᑯᐊ 
ᑮᓇᐅᔭᖃᖅᑐᐃᓐᓇᐅᔪᒃᓴᐅᖃᑦᑕᓐᖏᒻᒪᑕ, 
ᒥᓂᔅᑕᖃᐃ ᓇᓗᓇᐃᖅᓯᒃᑲᓐᓂᕈᓐᓇᖅᑲ ᑕᐃᒃᑯᐊ 
ᐅᑎᖅᑎᑦᑎᖁᔨᓐᖏᑦᑐᑦ ᐊᑭᓖᔪᒪᓐᖏᑦᑐᑦ ᑕᐃᒪ 
ᑕᐃᒃᑯᐊ ᐊᑮᑦᑐᖅᑖᕐᓂᐊᖅᐳᖅᑲᐃ? ᖁᔭᓐᓇᒦᒃ 
ᐅᖃᖅᑎᑦᑎᔨ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑎ. ᐅᖃᖅᑎ, 
ᑖᒃᑯᐊ ᓇᓄᕋᐅᑎᓖᑦ ᑮᓇᐅᔭᖅᑖᓚᐅᑦ. ᑮᓇᐅᔭᕐᒥᒃ 

ᐅᑎᖅᑎᑦᓯᒍᐊᓐᖏᑉᐸᑕ ᑖᓐᓇ ᓄᓇᕋᐅᑦ 
ᐊᕙᑎᓕᕆᔨᒃᑯᑦ ᐃᓱᒪᒃᓲᑎᒋᓕᕐᓗᒍ ᐱᓂᐊᕐᒪᒍ 
ᑕᐃᒃᑯᐊ ᐊᑮᑦᑐᖅᑖᓛᓐᖏᑦᑐᑦ ᑕᐃᒃᑯᐊ 
ᓇᓄᕋᐅᑎᒥᒃ ᐱᓐᖏᑦᑐᑦ, ᐊᑮᑦᑐᖅᑖᓚᓐᖏᑦᑐᑦ. 
ᑖᓐᓇ ᐊᑮᑦᑐᖅ ᒐᕙᒪᑦᑯᑦ ᐱᓯᒪᒥᐊᕐᓂᐊᕐᒪᒍᑦ 
ᑕᐃᒃᑯᐊ ᐊᑭᓖᒍᐊᓐᖏᑦᑐᑦ ᐃᓱᒫᓗᓐᖏᒥᐊᕐᓕ 
ᑭᓯᐊᓂ ᓇᓄᕋᐅᑎᑖᓚᓐᖏᑦᑐᑦ. 
 

ᐊᒻᒪ ᐱᔾᔪᑕᐅᓗᐊᖅᑐᑦ ᑖᒃᑯᐊ ᓇᓄᐃᑦ ᑕᐃᑉᓱᒪᓂ 
ᑮᓇᐅᔭᖅᑖᕐᔪᐊᓚᐅᕐᒪᑕ ᑖᒃᑯᐊ ᐊᖑᓇᓱᒃᑏᑦ ᓇᓅᑉ 
ᐊᒥᖏᑦ ᐊᑭᑦᑐᕐᔪᐊᓚᐅᕐᒪᑕ. ᑖᓐᓇ ᓇᑉᐸᖓᓂᒃ 
ᑐᓂᔭᐅᓱᓚᐅᕐᒪᑕ ᑮᓇᐅᔭᕐᒥᒃ. ᐃᓚᖏᑦ ᐃᒻᒪᖄ 
$3,000 ᐅᖓᑖᓄᑦ ᑮᓇᐅᔭᖅᑖᖃᑦᑕᓚᐅᖅᓯᒪᖕᒪᑕ 
ᓇᓄᕋᕐᒧᑦ ᐊᑕᐅᓯᕐᒧᑦ. ᑭᓯᐊᓂ ᒫᓐᓇ ᐊᑭᐊ 
ᑲᑕᒃᓯᒪᓕᕐᒪᑕ, ᑖᓐᓇ ᑮᓇᐅᔭᖅ 
ᐊᖏᓗᐊᖅᑐ’ᔫᓕᕐᒪᑦ ᑖᓐᓇ ᓇᓄᕋᐅᖑᔪᒧᑦ. ᑖᒃᑯᐊ 
ᑖᓐᓇ ᐱᔾᔪᑕᐅᓚᐅᕈᒫᖅᑐᑦ ᑖᒃᑯᐊ ᑮᓇᐅᔭᕐᒥᒃ 
ᐅᑎᖅᑎᑦᓯᒍᐊᓐᖏᑦᑐᑦ ᑖᓐᓇ ᓇᓄᕋᐅᑉ ᐊᒥᐊ 
ᑎᐊ’ᓇ ᐊᑭᖃᓐᖏᓕᕐᒪᑦ ᒫᓐᓇᐅᔪᖅ.  
 

ᐊᒻᒪ ᑖᒃᑯᐊᑦᑕᐅᖅ ᓄᓇᕗᒻᒥᐅᑦ ᖃᐅᔨᒪᓂᐊᕐᒪᑕ 
ᑖᒃᑯᐊ ᐃᓚᖏᑦ ᓇᓄᕋᐅᑉ ᐊᒥᐊᓂᒃ 
ᐊᒡᔭᖅᓯᑦᑕᓚᐅᑦ, ᑮᓇᐅᔭᕐᒥᒃ ᐱᒻᒫᖅᖢᑎᒃ ᐃᓚᖏᑦ 
ᐃᓅᓐᖏᓕᕐᒪᑕ, ᑖᒃᑯᐊ ᐃᓅᓐᖏᓕᖅᑐᑦ ᑮᓇᐅᔭᕐᒥᒃ 
ᑐᒃᓯᕋᕐᕕᐅᑦᑕᓐᖏᑦᑐᑦ. ᑖᓐᓇ ᓇᓄᕋᐅᑉ ᐊᒥᐊ 
ᐅᑎᖅᑎᑕᐅᒥᐊᖅᑕᖅᑐᑦ ᐃᓚᓐᖏᓐᓄᑦ. ᒪ’ᓇ 
ᐅᖃᖅᑎ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ 
ᐊᒻᒪ ᐊᐃᑉᐸᖓ, ᒥᔅᑕ ᕿᔪᒃᑖᖅ. 
 

ᕿᔪᒃᑖᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᓪᓗ 
ᒥᓂᔅᑕ ᓇᓗᓇᐃᖅᓯᑦᑎᐊᕐᒪᑦ ᑖᔅᓱᒥᖓ. 
ᐅᖃᖅᑎᑦᑎᔨ, ᑕᐃᒪᐃᓛᒃ ᓇᓄᕋᐃᓐᓇᐅᓐᖏᑦᑐᑦ 
ᐊᐅᓪᓚᖅᑎᑕᐅᖃᑦᑕᖅᓯᒪᒐᓗᐊᕐᖓᑕ, ᐊᓯᖏᑦᑕᐅᖅ 
ᒥᖅᑯᓖᑦ ᐊᐅᓪᓚᖅᑎᑕᐅᖃᑦᑕᖅᓯᒪᓪᓗᑎᒃ. 
ᑖᒃᑯᐊᖏᓐᓇᐃᖅᑲᐃ ᓇᓄᕋᐃᑦ 
ᑕᐃᒪᓐᓇᐃᓗᐅᕈᑕᐅᕙᑦ ᒫᓐᓇ? ᐊᓯᖏᓪᓕ ᑕᐃᒃᑯᐊ 
ᖃᓄᐃᓐᖏᑦᑐᖅᑲᐃ 
ᐊᐃᓪᓚᖅᑎᑕᐅᖃᑦᑕᖅᓯᒪᔫᒐᓗᐊᑦ? ᖁᔭᓐᓇᒦᒃ 
ᐅᖃᖅᑎ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ: ᖁᔭᓐᓇᒦᒃ. ᐄ, ᑖᒃᑯᐊ 
ᓄᓇᕋᐅᑏᑦ ᑭᓯᒥ ᑖᓐᓇ ᑎᐊ’ᓇ ᒫᓐᓇ 
ᐱᓕᕆᐊᕆᔭᐅᔪᑦ. ᓇᑦᓰᓪᓕ ᐊᕙᑎᓕᕆᔨᒃᑯᑦ 
ᓂᐅᕕᕌᖓᑕ ᑖᓐᓇ ᐊᒥᖅ, ᓇᑦᓯᐅᑉ ᐊᒥᐊ 
ᑕᐃᑲᓂᑦᓴᐃᓐᓇᖅ ᐊᒡᒋᖅᑕᐅᒃᐸᑦ ᓂᐅᕕᕐᕕᓂᐅᑉ 
ᐱᒋᓕᕐᓗᓂᐅᒃ, ᒐᕙᒪᒃᑯᑦ ᐱᒋᓕᕐᓗᓂᐅᒃ ᑖᓐᓇ 
ᓇᑦᓯᐊᑉ ᐊᒥᐊ. ᑖᒃᑯᐊ ᓇᑦᓰᑦ ᓂᐅᕕᖅᑕᐅᓱᖅᑐᑦ,  

ᑖᒃᑯᐊᓕ ᑎᕆᒐᓂᐊᑦ, ᐊᒪᕈᐃᑦ, ᖃᕝᕖᑦ, ᑮᓇᐅᔭᑦ 
ᐃᓚᐃᓐᓇᖓᓂᒃ ᐱᓱᖅᑐᑦ ᓱᓕ ᐊᐅᓪᓚᖅᑎᖦᖢᒍ, 
ᑭᓯᐊᓂ ᑖᒃᑯᐊ ᓂᐅᕕᖅᑕᐅᒍᐊᕐᒪᑕ, ᒫᓐᓇ ᓱᓕ 
ᓂᐅᕕᖅᑕᐅᒍᐊᕐᒪᑕ ᑖᒃᑯᐊ ᐊᒥᖃᕈᐃᑦ, 
ᑎᕆᒐᓂᐊᖅ ᐊᒻᒪ ᖃᕝᕖᑦ ᐱᔭᐅᒍᐊᑦᓯᐊᖅᖢᑎᒃ 
ᐱᒻᒫᖅᖢᑎᒃ ᑖᒃᑯᐊ ᐊᐅᓪᓛᑦᓯᐊᖅᑐᑦ. ᓄᓇᕋᐃᑦ 
ᐊᒥᖏᑦ ᑭᓯᒥ ᒫᓐᓇ ᓂᐅᕕᖅᑕᐅᓱᐊᓗᐊᓐᖏᒻᒪᑕ 
ᑖᓐᓇ ᑭᓯᒥ ᑎᐊ’ᓇᐃᑦᑐᖅ ᒫᓐᓇ. ᒪ’ᓇ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑕ 
ᐋᖁᐊᖅ. 
 
ᐊᐱᖅᑯᑦ 1431 - 5(2): ᖃᖓᑕᓲᒃᑯᕕᓐᓂ 

ᐱᖁᑎᕐᔪᐊᑦ (ᐋᖁᐊᖅ) 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐅᖃᕈᓐᓇᕈᒪ, 
ᐃᖅᑲᐅᒪᒍᔅᓯ ᐃᖃᓗᒃᑑᑦᑎᐊᕐᒥᐅᑦ ᑕᓗᕐᔪᐊᕐᒥᐅᓪᓗ 
ᑐᒃᑑᔭᖅᑐᕐᒥᐅᓪᓗ ᐊᒻᒪᓗ ᐊᐃᑉᐸᕋ, 
ᐃᓚᐃᖃᑕᐅᒻᒥᒻᒪᑦᑕᐅᖅ. ᓇᓪᓕᒋᕙᒋᑦ ᐃᕿᑉᐸᒋᓪᓗ. 
 
ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒃᑲ 
ᑐᕌᖓᓐᖑᓱᑦᑐᐃᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓄᑦ ᐊᒻᒪ 
ᐱᔾᔪᑎᖃᖅᑐᑎᒃ ᒥᕝᕕᒻᒥᒃ ᐱᓕᕆᔾᔪᑎᐅᔪᓂᒃ.  
 
ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᑎᑎᕋᕐᕕᒋᓚᐅᖅᓯᒪᒐᒃᑯ 
ᔪᓚᐃᖑᑎᓪᓗᒍ ᑕᕝᕙᓂ ᐊᕐᕌᒍᑦᑎᓐᓂ. 
ᐃᓱᒫᓘᑎᖃᕐᓂᕋᖅᑐᖓ ᐃᓱᒫᓘᑎᓂᒃ 
ᐅᖃᐅᔾᔭᐅᓯᒪᕋᖅᑐᖓ ᐊᑦᑕᓇᕐᓂᕋᖅᑕᐅᔪᓂᒃ. 
ᐊᒻᒪᑦᑕᐅᖅ ᖃᑦᑎᒻᒪᕇᒃᑭᐊᖅ 
ᐊᑲᐅᓐᖏᓕᐅᕈᑎᐅᒋᓪᓗᒋᑦ ᕿᑎᕐᒥᐅᓂ 
ᖃᖓᑕᓲᒃᑯᕕᖏᓐᓂᒃ ᐱᖃᑕᐅᓪᓗᑎᒃ ᒥᕝᕕᐅᑦ 
ᖃᐅᒪᖏᑦ, ᐅᖅᓱᖅᑑᑉ ᒥᕝᕕᖓᓂ.  
 
ᐅᖃᖅᑎ, ᒥᓂᔅᑕ ᓇᓗᓇᐃᖅᓯᒍᓐᓇᖅᑲ 
ᖃᓄᐃᓕᐅᓪᓚᑦᑖᖅᓯᒪᒻᒪᖔᑦ 
ᐊᑲᐅᓐᖏᓕᐅᕈᑎᐅᔪᐃᑦ ᐅᖅᓱᖅᑑᑉ ᒥᕝᕕᖓᓂᒃ 
ᐋᖅᑭᒋᐊᖅᑕᐅᒐᓱᑦᑐᑎᒃ ᐊᒻᒪᓗ ᐊᖏᕈᓐᓇᖅᑲ 
ᕼᐋᒪᓚᒃᑯᑎᓐᓄᑦ ᐅᕙᖓᓗ ᐊᓪᓚᕝᕕᖓᓂᒃ 
ᑐᓂᓯᒍᓐᓇᕐᓂᕋᕐᓗᓂ ᐃᓗᓕᖅᑐᐃᔪᒥᒃ 
ᐅᓂᒃᑳᓕᐊᖑᓯᒪᔪᒥᒃ ᐅᓂᒃᑳᖃᖅᑐᒥᒃ 
ᖃᓄᐃᓕᖓᒻᒪᖔᑕ 

ᒥᕝᕕᒻᒥᒃ ᓴᓇᔭᐅᕙᓪᓕᐊᔪᒥᒃ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑲᒪᔨᐅᔪᖅ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐄ, ᑖᒃᑯᐊ 
ᐃᓗᓕᖏᑦ ᖃᓄᖅ ᐱᓕᕆᔪᖃᕐᓂᕐᒪᖔᑦ ᐅᖅᓱᖅᑑᑉ 
ᒥᕝᕕᖓᓂ ᐱᓯᒪᓐᖏᑲᐃᓐᓇᕋᒃᑭᑦ. ᐃᓗᓕᖅᑐᔪᒥᒃ 
ᐅᓂᒃᑳᓕᐅᖁᔨᕋᑖᕋᕕᑦ ᑕᐃᒫᒃ 
ᑎᑎᕋᕈᓐᓇᕐᓂᕋᕐᓗᖓ ᐅᖃᕈᓐᓇᖅᑯᖓ 
ᓇᓗᓇᐃᖅᓯᓗᖓ ᖃᓄᐃᓕᖓᓕᕐᒪᖔ ᐅᓪᓗᒃᑯᑦ 
ᑕᐃᓐᓇᐃᓛᒃ ᐅᖅᓱᖅᑑᕐᒥ ᒥᕝᕕᖓ ᐱᓪᓗᒍ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᐋᖁᐊᖅ.  
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 
ᑕᐃᒪ ᐊᐅᓚᔨᒻᒪᑦ ᑭᐅᔾᔪᑎᒋᕋᑖᔪᔭᖓᓂᒃ 
ᐃᒪᐃᓕᖓᔪᒻᒪᑦ ᐅᖃᓕᒫᕐᓗᒋᑦ, “ᐃᓚᖓᑦ ᑖᓐᓇ 
ᐊᒥᒐᖅᓯᓂᓪᓚᕆᐅᔪᖅ ᓇᓗᓇᐃᖅᓯᒪᔭᕗᑦ 
ᕿᑎᕐᒥᐅᓂᒃ ᒥᕝᕕᖏᓐᓂᒃ ᓴᓇᕕᖃᓐᖏᒻᒪᑕ 
ᐊᒻᒪᑦᑕᐅᖅ ᐅᖅᑰᓴᐅᑎᓕᓐᓂᒃ 
ᓯᕐᓗᐊᖃᓐᖏᑦᑎᐊᕆᓪᓗᑎᒃ ᒥᕝᕕᐅᑉ 
ᓱᓇᒃᑯᑖᖏᓐᓄᑦ.” ᑕᕝᕗᖓ ᐅᖃᓕᒫᕋᑖᖅᑯᖓ.  
 
ᑕᕝᕙᓂ ᐊᕐᕌᒍᑦᑎᓐᓂ ᒐᕙᒪᑐᖃᒃᑯᑦ 
ᑐᓴᖅᑕᐅᑎᑦᑎᓚᐅᖅᓯᒪᒻᒪᑕ $30-ᒥᓕᐊᓐᓂᒡᒎᖅ 
ᑮᓇᐅᔭᓂᒃ ᓴᖅᑭᖅᓯᓂᐊᕐᖓᑕ ᓄᑖᓄᑦ 
ᐊᐅᓪᓚᕆᐊᖅᑐᕐᕕᐅᔪᓂᒃ ᓄᓇᕗᒻᒥ ᐱᖃᑕᐅᓗᓂ 
ᐅᖅᓱᖅᑑᖅ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 
ᐄᖑᒻᒪᖔᖅ ᐅᕝᕙᓘᓐᓃᑦ ᐋᒡᒐ 
ᐊᑎᓕᐅᖅᓯᒪᔪᖃᓕᕐᒪᖔᖅ ᑮᓇᐅᔭᑦ 
ᐱᔭᐅᔾᔪᑎᒋᓂᐊᖅᑕᖏᓐᓂᒃ ᑖᒃᑯᐊ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓕᔭᕋ 
ᒪᓕᒐᓕᐅᖅᑎ ᑖᔅᓱᒥᖓ ᐱᒻᒪᕆᐊᓗᒻᒥᒃ 
ᐊᐱᖅᓲᑎᖃᕐᖓᑦ. ᐊᖏᖅᑕᐅᔪᔪᕐᖑᓇ 

ᑐᔅᓯᕋᐅᑎᓕᐊᕆᔪᔭᕗᑦ ᑲᓇᑕᒥ ᑕᐅᖅᓯᕋᐅᑏᑦ 
ᐊᖅᑯᓯᐅᕈᑎᔅᓴᖏᓐᓄᑦ. ᑕᕝᕘᓇ ᑕᐃᒪ 
ᐊᖏᖃᑎᒌᒍᑎᓕᐅᕆᐊᖃᓛᕋᑦᑕ 
ᐃᑲᔪᖅᑕᐅᔾᔪᑎᔅᓴᑎᓐᓄᑦ ᐊᒻᒪ ᑭᖑᓂᐊᒍᑦ.  
ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᑲᓇᑕᒥ ᑕᐃᒃᑯᐊ 
ᑕᐅᖅᓯᕋᕐᓂᕐᒧᑦ ᐊᖅᑯᓯᐅᕈᑎᔅᓴᐃᑦ 25%-ᖏᑦ 
ᐅᕙᑦᑎᓐᓃᖔᕆᐊᖃᕐᖓᑕ ᒐᕙᒪᑦᑎᓐᓂ. ᑕᐃᒫᒃ 
ᑕᕝᕙ ᐊᑭᑐᔪᖅᑐᕈᑎᔅᓴᓂᒃ ᑐᔅᓯᕌᑦᑎᓐᓄᑦ 
ᐃᓚᒋᔭᐅᓛᕐᓗᓂ ᐊᕐᕌᒍᒥ ᓄᑖᒥᒃ. ᑕᐃᒃᑯᐊ 7 
ᐊᐅᓪᓚᕆᐊᖅᑐᕕᔅᓴᐃᑦ ᑮᓇᐅᔭᖏᑦ 
ᑐᔅᓯᕌᕆᖃᓯᐅᑎᓛᖅᑕᕗᑦ. ᓱᓕ ᑕᐃᓐᓇ 
ᑐᓐᖓᓱᑦᑎᓪᓚᕆᔪᒐᑦᑎᒍᐃᓛᒃ ᒐᕙᒪᑐᖃᒃᑯᓐᓂᒃ 
ᑐᓴᖅᑕᐅᑎᑕᐅᔪᖅ 75%-ᖏᓐᓂ 
ᐊᑭᓖᖃᑦᑕᓛᕐᓗᑎᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓᑦ 
ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᐋᖁᐊᖅ.  
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 
ᑕᐃᒪ ᐃᖅᑲᐅᒪᒻᒪᑦ ᑎᑎᖅᑲᕆᔪᔭᓐᓄᑦ 
ᑭᐅᔾᔪᑎᒋᕋᑖᔪᔭᖏᑦ ᒪᒥᐊᓇᖅ, ᐃᓛᒃ 
ᐅᖃᓕᒫᕐᓗᒋᓂᓛᒃ, “ᐱᕙᓪᓕᐊᔪᓕᕆᔨᒃᑯᒡᒎᖅ 
ᐃᖏᕐᕋᔪᓕᕆᔨᒃᑯᒡᒎᖅ 
ᐃᓱᒪᔅᓴᖅᓯᐅᕈᑎᖃᓐᖏᑦᑐᐃᑦ ᐅᐃᒍᒋᐊᖅᓯᓂᕐᒥᒃ 
ᐅᖅᓱᖅᑑᑉ ᒥᕝᕕᖓᓂᒃ ᒫᓐᓇ. ᐅᐃᒍᒋᐊᕐᓂᐊᕐᓗᒍ 
ᐅᕝᕙᓘᓐᓃᑦ ᖄᓕᕐᓂᐊᕐᓗᒍ ᒪᓂᕋᑦᑐᒥᒃ 
ᖁᐊᑦᑕᖅᑐᒥᒃ ᐊᑭᑐᔪᐊᓘᒐᔭᕐᖓᒡᒎᖅ ᑕᒫᓐᖓᑦ 
ᐊᑭᑐᔪᖅᑐᕈᑎᔅᓴᓂᒃ ᐊᒻᒪᑦᑕᐅᖅ 
ᐋᖅᑭᐅᒪᑎᑕᐅᒍᑎᔅᓴᖏᓐᓄᑦ. ᑖᓐᓇ ᓄᓇᕗᑦ 
ᒐᕙᒪᒃᑯᖏᓐᓄᑦ ᐊᑭᓕᕈᓐᓇᖅᑕᖏᑕ ᐅᖓᑖᓃᑦᑐᖅ. 
ᐊᒻᒪᑦᑕᐅᖅ, ᒐᕙᒪᑐᖃᒃᑯᓐᓂᑦ ᐱᓕᕆᔾᔪᑎᐅᔪᓂᒃ 
ᑮᓇᐅᔭᖅᑕᕈᓐᓇᕐᕕᖃᕐᒥᓇᓂ.” ᐅᖃᖅᑏ, ᑕᒪᓐᓇ 
ᖁᓄᕐᒥᓇᓪᓚᕆᑦᑐᐊᓗᒃ ᑐᓴᕆᐊᖓ.  
 
ᑎᑎᕋᖅᑕᐅᓂᐊᕐᖓᑦ ᑲᑎᒪᔾᔪᑎᓂᒃ ᒥᓂᔅᑕ 
ᓇᓗᓇᐃᖅᓯᒍᓐᓇᖅᑳ ᖃᑦᑎᕌᕋᔭᕐᒪᖔᖅ 
ᐅᐃᒍᓂᐊᕐᓗᒍ ᐊᒻᒪᓗᑦᑕᐅᖅ 
ᖁᐊᖅᑕᖅᑐᓕᕐᓂᐊᕐᓗᒍ ᖄᖓᑦ ᐅᖅᓱᖅᑑᑉ 
ᒥᕝᕕᖓᑕ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕿᐊᕈᖅ.  
 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᐃᒍᓂᐊᕐᓗᒍ 
ᓱᐱᔪᓄᑦ ᐊᑐᕋᔅᓴᕈᖅᑎᓂᐊᕐᓗᒍ 
ᓇᓕᐊᑐᐃᓐᓇᑦᑎᐊᕐᖏᓛᒃ ᒥᕝᕕᖁᑎᕗᑦ 
ᐅᖅᓱᖅᑑᑦᑕᐅᖅ ᑕᒫᓃᒃᑲᔭᖅᑐᖅ $100-ᒥᓕᐊᓐᓂᒃ 
ᑮᓇᐅᔭᓂᒃ ᐅᖓᑖᓂ. $100-
ᒥᓕᐊᓐᖃᓐᖏᓇᑦᑕᐃᓛᒃ ᑮᓇᐅᔭᓂᒃ 
ᓇᓕᐊᓐᓂᑐᐃᓐᓇᑦᑎᐊᖅ ᑮᓇᐅᔭᓂᒃ 
ᐊᑐᕈᒫᓐᓂᐊᖅᑐᖁᑎᑦᑎᓐᓂ. ᐅᓪᓗᒥᐅᔪᖅ 
ᒥᕝᕕᖁᑎᕗᑦ ᑕᑯᓐᓈᖅᑐᒋᑦ ᓄᓇᕗᒻᒥ 
ᐊᑕᖏᐸᓗᑦᑐᑎᒃ ᒥᕝᕕᖁᑎᕗᑦ ᒫᓐᓇ ᖃᖓᑕᓲᓄᑦ 
ᐊᑐᖅᑕᐅᖃᑦᑕᖅᑐᓂᒃ ᖃᖓᑕᓲᓕᕆᔨᖁᑎᑦᑎᓐᓄᑦ 
ᒥᕝᕕᔅᓴᐅᖃᑦᑕᖅᑐᐃᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ 
ᐲᑐᓴᓐ.  
 
ᐊᐱᖅᑯᑦ 1432 - 5(2): ᓄᕙᖕᓇᕐᔪᐊᖅ-19 

ᐊᒃᑐᐃᓂᖃᕐᓂᖓ ᐅᔭᕋᓐᓂᐊᖅᑎᓄᑦ 
(ᐲᑐᓴᓐ) 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐊᐱᖅᑯᑎᒃᑲ ᑐᕌᖓᓂᐊᖅᑐᑦ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᒥᓂᔅᑕᐅᔪᒧᑦ ᐊᒻᒪᓗ ᐱᔾᔪᑎᖃᖅᑐᑎᑦ 
ᓄᕙᓐᓇᕐᔪᐊᖅ ᐊᒃᑐᐃᓂᕆᓯᒪᔭᖏᓐᓂᒃ ᓄᓇᕗᒻᒥ 
ᐅᔭᕋᓐᓂᐊᕐᕕᓐᓂ. ᑖᓐᓇ ᐱᒻᒪᕆᓪᓚᕆᐊᓘᒻᒪᓂᓛᒃ 
ᕿᑎᕐᒥᐅᒥ. ᑏᒫᒃᑯᑦ ᓂᐅᕕᐊᖑᕋᑖᔪᒻᒥᒻᒪᑕ ᐊᒡᓃᑯ 
ᐄᒍᓪ-ᒃᑯᑦ ᐅᔭᕋᓐᓂᐊᕐᕕᖓᓄᑦ.  
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ ᖃᒪᓂᑦᑐᐊᕐᒥ 
ᐅᖃᐅᓯᖃᓚᐅᕐᖓᑦ ᐅᐱᕐᖔᖅ ᐃᔅᓯᕙᓂᖃᖅᑎᓪᓗᑕ 
ᑖᒃᑯᐊ ᒪᓕᒐᓕᕆᔨᒃᑯᒡᒎᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐱᓕᕆᖃᑎᖃᕐᓂᕐᖓᑕ ᐃᖅᑲᓇᐃᔭᖅᑎᖏᑦ 
ᐊᖏᕐᕋᑦᑎᐊᖁᓪᓗᒋᑦ ᐋᓐᓂᐊᓕᖅᓯᒪᓐᖏᓪᓗᑎᒃ. 
ᖃᓄᐃᓕᖓᓕᕐᒪᖔᖅ ᓇᓗᓇᐃᖅᓯᒍᓐᓇᖅᑳ 
ᑕᒪᓐᓇ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 
ᒥᓂᔅᑕ ᐊᕿᐊᕈᖅ.  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕᐅᓪᓗᖓ 
ᑕᒪᓐᓇ ᐅᖃᐅᓯᕆᓂᐊᕋᑖᖅᑕᕋ ᐃᖅᑲᓇᐃᔭᖅᑏᑦ 
ᐅᑎᖅᐸᓪᓕᐊᓂᖏᑕ ᒥᔅᓵᓄᑦ. 
ᑕᐃᒪᐃᓐᓂᐊᖅᑐᖓᐃᓛᒃ ᐱᒻᒪᕆᐊᓘᒻᒪᑦ ᑖᓐᓇ 
ᑕᒪᒃᑯᐊ ᐃᖅᑲᓇᐃᔭᖅᑎᕗᑦ ᐅᔭᕋᓐᓂᐊᕐᕕᒻᒥ 
ᐅᑎᕈᓐᓇᖃᑦᑕᑕᐃᓛᒃ ᐃᖅᑲᓇᐃᔮᖏᓐᓄᑦ. 
ᓄᓘᔮᓕᕆᔨᒃᑯᓐᓂ ᐊᒻᒪᑦᑕᐅᖅ ᒪᕐᕉᒃ 
ᒎᓗᓐᓂᐊᕐᕖᓐᓂᒃ ᐊᒡᓃᑯᒃᑯ ᑕᐃᒃᑯᐊ ᒪᕐᕉᒻᒪᑎᒃ 
ᒎᓗᓐᓂᐊᕐᕖᒃ ᑕᐅᓇᓂ. ᑕᐃᒃᑯᐊᓕ 
ᐅᑎᖅᑎᑦᑎᖃᑦᑕᕈᓐᓇᖅᓯᒪᔪᑦ 
ᐃᖅᑲᓇᐃᔭᖅᑎᖏᓐᓂᑦ ᓄᓇᕗᒻᒥᐅᑕᕐᓂᑦ. 
ᐱᓕᕆᖃᑎᖃᕋᓗᐊᖅᑐᒍᑦ ᕿᑎᕐᒥᐅᓂᒃ ᐊᒡᓃᒃᑯ 
ᐄᒍᓪ-ᒃᑯᓐᓂ ᑕᐃᒃᑯᐊᓕ ᑲᔪᓯᓛᖅᑐᐃᑦ ᓱᓕ. 
ᐋᓐᓂᐊᖃᕐᓇᓐᖏᑦᑐᓕᕆᔨᖁᑎᑦᑎᓐᓂ 
ᐱᓕᕆᖃᑎᖃᐃᓐᓇᓂᐊᖅᑐᐃᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐃᓚᒋᐊᕈᑏᑦ, ᒥᔅᑕ ᐲᑐᓴᓐ.  
 
ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᐅᖃᖅᑏ, ᐅᓇ 
ᐃᓱᒫᓗᓇᖅᑐᕐᖏᓛᖅ ᐅᖃᐅᓯᐅᒋᐊᓐᖓᕐᖔᑦ. 
ᐅᐱᕐᖔᖅ ᐃᔅᓯᕙᓂᖃᖅᑎᓪᓗᑕ ᒥᓂᔅᑕ 
ᒪᓕᒐᓕᐅᕐᕕᒻᒥ ᐅᖃᐅᔾᔨᔪᔪᖅ ᑲᐱᓯᖃᑦᑕᕐᓃᑦ 
ᐃᖅᑲᓇᐃᔭᖅᑎᓂᒃ ᐅᔭᕋᓐᓂᐊᕐᕕᒻᒥ 
ᐊᖅᑯᑎᓪᓚᕆᐅᓂᐊᕐᖓᑦ ᒪᑐᐃᖅᓯᕙᓪᓕᐊᑎᓪᓗᒋᑦ. 
ᑕᐃᒪᓕ ᐅᖃᖃᑎᖃᕐᓂᕆᓯᒪᔭᖏᑦ ᒪᓕᓪᓗᒋᑦ 
ᐅᔭᕋᓐᓂᐊᕕᓐᓂ, ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 
ᖃᑦᑎᑦ ᐳᓴᓐᑎᖏᑦ ᐅᔭᕋᓐᓂᐊᖅᑏᑦ ᓄᓇᕗᒻᒥ 
ᑲᐱᔭᐅᓯᒪᓕᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ 
ᐱᓯᒪᓐᖏᓇᒃᑯ ᒫᓐᓇ ᐅᕙᖓ ᓵᖓᓂ. 
ᐊᓯᔾᔨᖅᑕᕋᔭᕐᒥᔪᕐᖏᓛᖅ ᑖᓐᓇ ᓈᓴᐅᑎ. 
ᐃᖅᑲᓇᐃᔮᑦ ᑕᑯᓐᓈᖅᑐᒋᑦ ᑕᐃᒃᑯᐊ 
ᐊᓯᔾᔨᖅᑕᐃᓐᓇᖃᑦᑕᒥᒻᒪᑕ. 
ᖃᐅᔨᒋᐊᓪᓚᕆᓐᓂᐊᖅᑲᕋ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ 
ᐃᓚᒋᐊᕈᑏ ᑭᖑᓪᓕᖅᐹᕐᓗ, ᒥᔅᑕ ᐲᑐᓴᓐ.  
 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ 
ᓂᕆᐅᒋᑦᑎᐊᕐᓂᐊᓕᖅᑲᒃᑲ ᓈᓴᐅᑏᑦ.  
 
ᐅᖃᖅᑏ, ᑕᒪᒃᑯᐊ ᓄᓇᕗᒻᒥ ᐊᐅᓚᔪᓂᓛᒃ 
ᐅᔭᕋᓐᓂᐊᕐᕖᑦ ᒪᑐᓪᓚᕆᔅᓯᒪᓚᐅᓐᖏᒃᑲᓗᐊᕐᖓᑕ 
ᑭᓯᐊᓂ ᐃᓗᐃᑦᑐᓂᒃ ᐊᓂᐊᑦᑎᒍᓐᓃᖅᓯᒪᔪᑦ 
ᓄᕙᓐᓇᕐᔪᐊᖅᑕᖃᖅᑎᓪᓗᒍ. ᒥᓂᔅᑕ 
ᓇᓗᓇᐃᖅᓯᒍᓐᓇᖅᑳ ᑖᓐᓇ ᓄᕙᓐᓇᕐᔪᐊᖅ 
ᐅᔭᕋᓐᓂᐊᕐᕕᓐᓂᑦ ᖃᓄᖅ ᑮᓇᐅᔭᖅᑎᒍᑦ 
ᐊᒃᑐᐃᓯᒪᒻᒪᖔᖅ ᓇᓗᓇᐃᖅᓯᒍᓐᓇᖅᑳ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ 
ᖃᐅᔨᒋᐊᑦᑎᐊᖅᑳᕆᐊᓕᒐ ᖃᓄᑎᒋ 
ᐊᑦᑐᐃᓯᒪᒻᒪᖔᖅ ᓇᓗᓇᐃᑦᑎᐊᕆᐊᓕᒐ. 
ᐊᐅᓚᓯᒪᔪᓂᒃᑯᐊ ᖃᓄᖅ ᒥᑭᓂᖅᓴᓪᓚᕆᐅᓪᓗᑎᒃ. 
ᑕᐃᒫᕌᓗᓐᖏᓂᖅᓴᓪᓚᕆᒃ ᐊᐅᓚᓯᒪᒻᒪᑕ. 
ᖃᓄᑎᒋᓪᓗ ᐊᑦᑐᐃᓯᒪᒻᒪᖔᖅ ᐅᕙᒍᑦ 
ᒪᑭᒪᐅᑎᒋᔭᖏᓐᓂᒃ ᖃᐅᔨᓯᒪᓐᖏᓇᑦᑎᒍ 
ᐱᓛᕐᒥᔭᕋᓗᐊᕗᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᖃᐅᔨᒪᓂᐊᖅᑯᓯ ᐊᐱᖅᓱᕐᓇᖅ ᐱᕖᒍᑎᒻᒪᑦ. ᒥᔅᑕ 
ᒪᐃᓐ.  
 
ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪᓕᒐᖅ 39(7) 
ᒪᓕᖦᖢᒍ ᑐᒡᓕᖅᑕᐅᓪᓗᖓᓗ ᐊᒥᑦᑐᕐᒧᑦ 
ᒪᓕᒐᓕᐅᖅᑎᐅᔪᒧᑦ, ᓅᑦᓯᒋᐊᖅᐳᖓ ᑕᒪᓐᓇ 
ᐊᐱᖅᓱᓂᕆᔫᓪᓗᐊᒐᕗᑦ 
ᑕᑭᓪᓕᒋᐊᖅᑕᐅᑲᓐᓂᖁᑉᓗᒍ. ᒪ’ᓇ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ, 
ᓄᑖᒥᒃ ᒪᓕᒐᖃᓕᕋᑦᑕ 
ᐱᖁᔨᕗᖔᓕᐅᕆᐊᖃᓐᖏᑦᑐᑎᑦ 
ᒪᓕᒐᓕᐅᖅᑎᐅᖃᑎᓕᒫᓄᑦ 
ᐊᖏᖅᑕᐅᒍᒪᑐᐃᓐᓇᕆᐊᖃᖅᑐᑎᑦ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐅᖃᖅᑎᑦᑎᔩ. 



ᓇᒡᒐᔾᔭᐅ, ᓯᑎᐱᕆ 13, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎᐅᖃᑎᓕᒫᓄᑦ 
ᐊᖏᖅᑕᐅᒍᒪᒐᓗᐊᖅᑐᖓ ᒪᓕᓪᓗᖓ ᒪᓕᒐᖅ 
39(7) ᒪᓕᒐᓕᐅᖅᑎᐅᖃᑎᓕᒫᓐᓄᑦ 
ᐊᖏᖅᑕᐅᒍᒪᒐᓗᐊᖅᑐᖓ ᐅᐃᒍᒋᐊᕈᒪᓪᓗᒍ 
ᐊᐱᖅᓱᕐᓇᖅ 30-ᒥᓂᔅᓯᒥᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 
ᐊᐱᖅᓱᕐᖓᑦ ᐅᐃᒍᓯᒍᒪᓪᓗᓂ ᐊᐱᖅᓱᓇᕐᒥᒃ. 
ᐋᒡᒑᖅᑕᐅᕚ? ᐋᒡᒑᖅᑐᖃᖅᑐᖅ. ᑲᑎᒪᔾᔪᑎᔅᓴᓄᑦ 
ᑲᔪᓯᒋᐊᑐᐃᓐᓇᓕᖅᑕ. ᑲᑎᒪᔾᔪᑎᔅᓴᖅ 7. 
ᑎᑎᖅᑲᑎᒍᑦ ᐊᐱᖅᑯᑏᑦ. ᑎᑎᖅᑲᑎᒍᑦ ᐊᐱᖅᑯᑏᑦ. 
ᑲᑎᒪᔾᔪᑎᔅᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ 
ᐊᐱᖅᑯᑎᓄᑦ. ᑭᐅᔾᔪᑏᑦ. ᓈᓴᐅᑎᓕᒃ 9. ᑭᐅᔾᔪᑏᑦ 
ᒪᑐᐃᖅᓯᒍᑎᒥᓂᕐᓄᑦ. ᑭᐅᔾᔪᑏᑦ 
ᒪᑐᐃᖅᓯᒍᑎᒥᓂᕐᓄᑦ. ᓈᓴᐅᑎᓕᒃ 10. 
ᐊᑎᓕᐅᖃᑎᒌᔅᓯᒪᔪᐃᑦ. 11. ᑭᐅᔾᔪᑏᑦ 
ᐊᑎᓕᐅᖅᑐᒥᓂᕐᓄᑦ. ᑭᐅᔾᔪᑏᑦ ᐊᑎᓕᐅᖅᑐᒥᓂᕐᓄᑦ. 
12. ᐅᓂᒃᑳᖏᑦ ᑲᑎᒪᔨᕋᓛᖑᑲᐃᓐᓇᖅᑐᑦ 
ᑲᑎᒪᔩᓪᓗ ᒪᓕᒐᒃᓴᐃᑦ ᐊᓯᖏᓪᓗ ᒥᔅᓵᓄᑦ. ᒥᔅᑕ 
ᒪᐃᓐ.  
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 044 - 5(2): ᐅᓂᒃᑳᖅ 

ᕿᒥᕐᕈᐊᖅᑕᐅᓚᐅᖅᑎᓪᓗᒍ 2019-2020 
ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᓄᓇᕘᑉ 
ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᖓ 
(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐄ, ᒫᓐᓇ 
ᓴᖅᑭᖅᓯᒍᓐᓇᕋᒪ ᐅᓂᒃᑳᓕᐊᒥᓂᖏᓐᓂᒃ 
ᑲᑎᒪᔨᕋᓛᑦ ᓇᐅᑦᑎᑐᖅᑎᐅᔪᐃᑦ ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖁᑎᖏᓐᓄᑦ. 
ᕿᒥᕐᕈᓂᕆᔪᔭᖏᓐᓂᒃ 2019-2020 
ᐊᕐᕌᒍᑕᒫᖅᓯᐅᑎᖏᓐᓂᒃ ᐅᓂᒃᑳᓕᐊᒥᓂᖏᓐᓂᒃ 
ᓄᓇᕗᒻᒥ ᑭᒡᒐᖅᑐᐃᔨᐅᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ.  
 
ᐅᖃᖅᑏ, ᑖᓐᓇ 2019-20ᑉᔾ ᐊᕐᕌᒍᑕᒫᖅᓯᐅᑦ 
ᐅᓂᒃᑳᓕᐊᒥᓂᖏᑦ ᐊᓪᓚᕝᕕᖓᑕ ᑭᒡᒐᖅᑐᐃᔨᐅᑉ 
ᓱᕈᓯᕐᓄᑦ ᒪᒃᑯᑦᑐᓄᓪᓗ ᒪᓕᒐᓕᐅᕐᕕᒻᒧᑦ 
ᓴᖅᑭᖅᑕᐅᔪᒻᒪᑦ ᓯᑏᕝᕙ 21, 2020-ᖑᑎᓪᓗᒍ. 

ᓴᖅᑭᔮᕐᓂᕆᔪᔭᖓᑕ ᑭᒡᒐᖅᑐᐃᔨᐅᑉ 
ᐃᖅᑲᓇᐃᔭᖅᑎᖏᑕᓗ ᑲᑎᒪᔨᕋᓛᑦ ᓵᖓᓂ ᑕᕝᕙᓂ 
ᐊᑐᖅᑕᐅᔪᔪᑦ ᒪᓕᒐᓕᐅᕐᕕᐅᑉ ᑲᑎᒪᖅᔪᐊᕐᕕᖓᓂ 
ᔫᓂ 21-ᒥ ᐊᒻᒪ 22-ᖑᑎᓪᓗᒍ, 2021-ᒥ. 
ᐅᖃᕆᐊᖅᑐᖅᓯᒪᔪᐃᑦ ᓄᓇᕗᑦ ᒐᕙᒪᖓᑕ 
ᐱᓕᕆᕕᖏᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂ 
ᐃᓄᓕᕆᔨᒃᑯᓐᓂ ᐋᓐᓂᐊᖅᑕᐃᓕᓕᕆᔨᒃᑯᓐᓂ 
ᒪᓕᒐᓕᕆᔨᒃᑯᓂᓪᓗ ᐱᖃᑕᐅᔪᒻᒥᔪᐃᑦ 
ᓈᓚᓐᓂᖅᑕᖃᖅᑎᓪᓗᒍ ᐊᒻᒪᑦᑕᐅᖅ ᑲᑎᒪᔨᕋᓛᑦ 
ᖁᔭᒋᔭᖃᓪᓚᕆᔪᔪᐃᑦ ᐅᖃᖅᑕᐃᓕᒪᓐᖏᑎᐊᖅᑐᑎᒃ 
ᓂᓪᓕᐊᖃᑦᑕᔪᒻᒪᑕ ᑕᕝᕙᓂ.  
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, 
(ᑐᓵᔨᑎᒎᓕᖅᑐᖅ) ᐊᒥᓱᑲᐃᓪᓚᐃᑦ ᑕᕝᕙᓐᖓᑦ 
ᓴᖅᑭᔪᒻᒪᑕ ᕿᒥᕐᕈᓂᖃᖅᑎᓪᓗᑕ ᑭᒡᒐᖅᑐᐃᔨᐅᑉ 
ᓱᕈᓯᕐᓄᑦ ᒪᒃᑯᑦᑐᓄᓪᓗ 2019-2020 
ᐊᕐᕌᒍᑕᒫᖅᓯᐅᑎᒋᔭᖏᓐᓂᒃ ᒪᓕᒐᓕᐅᕐᕕᒻᒧᑦ. ᐄ, 
ᑕᐃᒃᑯᐊ ᒪᓕᑦᑐᒋᑦ ᐅᑯᓂᖓ ᐊᑐᓕᖁᔭᓕᐅᔪᔪᒍᑦ 
ᑲᑎᒪᔨᕋᓛᑦ:  
 
1. ᑖᓐᓇ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ 
ᐱᖃᓯᐅᔾᔨᖃᑦᑕᖁᓪᓗᒍ ᐊᕐᕌᒍᑕᒫᖅᓯᐅᑎᖏᑦ 
ᐅᓂᒃᑳᓕᐊᒥᓂᕐᓂᒃ ᑐᑭᓯᒃᑲᓐᓂᕈᑎᔅᓴᐅᔪᓂᒃ ᖃᓄᖅ 
ᐊᐅᓚᑦᑎᐊᓂᕐᒪᖔᖅ ᐊᓪᓚᕝᕕᖓ 
ᐱᔨᑎᑦᑎᕋᕋᓱᑦᑐᓂ ᐱᔨᑦᑎᕋᐅᑎᓪᓗᐊᑕᖏᓐᓂᒃ.  
 
2. ᑖᓐᓇ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐊᒻᒪ 
ᓄᓇᕗᑦ ᒐᕙᒪᖏᑕ ᐱᓕᕆᕕᖏᑕ ᑭᒡᒐᖅᑐᐃᔨᖏᑦ 
ᐱᓕᕆᖃᑎᒌᓪᓗᑎᒃ ᐊᔾᔨᒌᓕᖅᑎᑎᑦᑎᐊᖅᔫᒥᓗᑎᒃ 
ᓄᐊᑦᑎᓂᕆᕙᑦᑕᖏᓐᓂᒃ 
ᐅᓂᒃᑳᓕᐅᕐᓂᕆᕙᑦᑕᖏᓐᓂᓪᓗ.  
 
3. ᓄᓇᕗᑦ ᒐᕙᒪᖓᑦ ᖃᐅᔨᒪᒐᓱᐊᖁᔭᐅᓪᓗᓂ 
ᐃᓄᓕᕆᔨᒃᑯᑦ ᐱᖃᑦᑕᕋᓗᐊᕐᒪᖔᑕ ᓈᒻᒪᑦᑐᓂᒃ 
ᑮᓇᐅᔭᓂᒃ ᐃᑲᔪᖅᓯᖅᑕᐅᓂᕐᓂᓪᓗ ᑕᒪᐅᓇ 
ᓄᐊᑦᑎᓂᒃᑯᑦ ᖃᐅᔨᓴᕋᔅᓴᓂᒃ ᐊᒻᒪᑦᑕᐅᖅ 
ᐃᖅᑲᓇᐃᔭᖅᑎᑖᕆᒋᐊᓕᖏᑦ ᐱᓪᓗᒋᑦ.  
 



ᓇᒡᒐᔾᔭᐅ, ᓯᑎᐱᕆ 13, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

4. ᑭᒡᒐᖅᑐᐃᔩᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ 
ᑲᑐᔾᔨᖃᑎᖃᖁᓪᓗᒍ ᓄᓇᕗᑦ ᒐᕙᒪᖏᑕ 
ᐱᓕᕆᕕᖏᓐᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂ, 
ᐃᓄᓕᕆᔨᒃᑯᓐᓂ, ᐋᓐᓂᐊᖅᑕᐃᓕᓕᕆᔨᒃᑯᓐᓂ, 
ᒪᓕᒐᓕᕆᔨᒃᑯᓂᓪᓗ ᓇᓗᓇᐃᖅᑐᐃᓗᑎᒃ 
ᐊᑐᓕᖅᑎᑦᑎᓗᑎᓪᓗ ᖃᓄᖅ 
ᐃᑲᔪᖅᓯᖅᑕᐅᒍᓐᓇᕋᔭᕐᒪᖔᑕ ᐃᓚᒌᑦ 
ᐊᓈᓇᒃᑯᒋᔭᐅᔪᐃᓪᓗ ᐱᓪᓗᒋᑦ 
ᐱᔨᑦᑎᕋᐅᑎᐅᖃᑦᑕᖅᑐᐃᑦ ᓄᓇᕗᒻᒥ ᒪᒃᑯᑦᑐᓄᑦ 
ᓱᕈᓯᕐᓄᓪᓗ.  
 
5. ᓄᓇᕗᑦ ᒐᕙᒪᒃᑯᑦ ᑭᖑᓪᓕᖅᐹᖅᓯᐅᕐᓗᑎᒃ 
ᐊᑕᖏᖅᑐᒥᒃ ᐱᓕᕆᖃᑎᒌᑦ 
ᑐᑭᒧᐊᖃᑎᒌᓐᓂᖏᓐᓄᑦ ᐱᔨᑦᓯᕋᐅᑎᐅᔪᓂᒃ 
ᓄᑕᖅᑲᑦ ᐱᓪᓗᒋᑦ ᓄᓇᕗᒻᒥ ᐃᓅᓱᑦᑐᓪᓗ. 
 
ᐅᖃᖅᑎᑦᓯᔩ, ᑖᒃᑯᐊ ᑕᓪᓕᒪᒋᓕᖅᑕᖓᓐᓂᒃ 
ᒪᓕᒐᓕᐅᖅᑏᑦ ᐃᓱᓕᓕᖅᓯᑎᓪᓗᒋᑦ 
ᓇᐅᑦᑎᖅᑐᕈᒪᕙᒃᑲ ᑭᖑᓪᓕᕐᒥᒃ 
ᒪᓕᒐᓕᐅᖅᑎᐅᓛᖅᑐᓂᒃ 
ᐃᓱᒪᔅᓴᖅᓯᐅᕈᑕᐅᓛᖁᑉᓗᒋᑦ ᐊᓪᓚᕝᕕᖓᓐᓂᒃ 
ᑕᒪᒃᑯᐊ ᓄᓇᕗᒻᒥ ᑭᒡᒐᑐᖅᑏᑦ ᓄᑕᖅᑲᓄᑦ 
ᐃᓅᓱᑦᑐᓄᓪᓗ.  
 
• 40(1) ᑭᒡᒐᑐᖅᑐᖅ ᓄᑕᖅᑲᓂᒃ ᐃᓅᓱᑦᑐᓂᒃ 

ᒪᓕᒐᖅ ᒪᓕᒐᓕᐅᕐᕕᒻᒥ ᑲᑎᒪᔨᓂᓪᓘᓐᓃᑦ 
ᕿᒥᕐᕈᓛᖅᑕᖏᓐᓂᒃ ᑐᓂᓯᖁᓪᓗᒋᑦ 
ᐃᓗᓕᖏᓐᓂᒃ ᐊᐅᓚᓂᕆᔭᖏᓐᓂᒃ ᒪᓕᒐᐅᑉ. 
ᕿᒥᕐᕈᓂᐅᔪᖅ ᑕᒪᓐᓇ ᑲᔪᓯᓂᐊᕋᓗᐊᖅᑎᓪᓗᒍ 
6-ᒋᔭᖓᓂᒃ ᒪᓕᒐᓕᐅᖅᑎᐅᓛᖅᑐᐃᑦ 
ᓄᓇᕗᒻᒥ ᓂᕆᐅᒋᔭᐅᔪᖅ ᐊᓪᓚᕝᕕᖓ 
ᑭᒡᒐᑐᖅᑐᑦ ᓄᑕᖅᑲᓂᒃ ᐃᓅᓱᑦᑐᓂᓪᓗ 
ᐃᑲᔫᑎᖃᓪᓗᐊᑦᑕᓐᓂᐊᕐᒪᑦ ᑕᒪᑐᒧᖓ 
ᐱᕙᓪᓕᐊᓂᐅᔪᒧᑦ. ᓈᐅᑦᓯᓱᖅᑐᒍ 
ᓈᓴᐅᑎᖃᖅᑐᖅ 4(1)(b) ᒪᓕᒐᒥᒃ ᑖᓐᓇ 
ᑭᒡᒐᑐᖅᑎᐅᔪᖅ ᕿᒥᕐᕈᒍᓐᓇᕐᓂᖅ 
ᑐᖁᔪᖃᕐᓂᖅᐸᑦ ᐋᓐᓂᖅᑐᖃᕐᓂᖅᐸᓘᓐᓃᑦ 
ᓄᑕᖅᑲᒥᒃ ᐃᓅᓱᑦᑐᒥᓪᓘᓐᓃᑦ 
ᑲᒪᒋᔭᖓᖕᓃᑉᐸᑦ.  

 
• ᓄᓇᕗᒻᒥ ᑭᒡᒐᑐᖅᑐᑦ ᓄᑕᖅᑲᓂᒃ 

ᐃᓅᓱᑦᑐᓂᓪᓗ ᐅᖃᓚᐅᕐᒪᑦ 

ᐅᓂᒃᑳᒥᓂᒃ ᐊᓪᓚᕝᕕᖏᑕ ᑕᒪᒃᑯᐊ 
ᕿᒥᕐᕈᔭᐅᕙᓐᓂᖏᑦ ᓄᑕᖅᑲᓄᑦ 
ᓴᐳᔾᔨᒋᐊᖃᕐᓂᕐᒥᒃ ᕿᒥᕐᕈᔭᐅᓛᕐᓂᖓᓂᒃ 
ᐊᕐᕌᒍ ᐃᓱᓕᑉᐸᑦ. ᐱᓂᕐᓗᐸᑦᑐᑦ 
ᖁᓄᔪᓐᓂᐊᐸᑦᑐᓪᓗ ᓄᓇᕗᒻᒥ ᐅᓄᕐᓂᖏᓐᓄᑦ 
6-ᒋᔭᖏᓐᓂᒃ ᒪᓕᒐᓕᐅᖅᑎᐅᓂᐊᖅᑐᑦ 
ᓄᓇᕗᒻᒥ ᐃᒻᒪᖃ ᐃᓱᒪᑦᓴᖅᓯᐅᕈᒪᓛᖅᐳᑦ 
ᑲᑎᒪᔨᓕᐅᕐᓗᑎᒃ ᑕᒪᑐᒪᓐᖓᑦ 
ᕿᒥᕐᕈᒋᐊᑦᑎᐊᑲᓐᓂᕋᔭᖁᑉᓗᒋᑦ.  

 
• ᐊᓪᓚᕝᕕᖓᑦ ᑲᓇᑕᐅᑉ 

ᑕᒻᒪᖅᓯᒪᔪᓂᐊᖅᑎᖏᓐᓂᒃ ᒪᕐᕈᐃᖅᓱᑎᑦ 
ᖃᐅᔨᓴᖅᓯᒪᒻᒪᑕ ᐱᓕᕆᐊᔅᓴᓂᒃ 
ᐱᔨᑦᑎᕋᐅᑎᓂᒃ ᓄᑕᖅᑲᓄᑦ ᐃᓅᓱᑦᑐᓄᓪᓗ 
ᐃᓚᒌᓄᓪᓗ ᓄᓇᕗᒻᒥ. 2011-ᒥ ᐅᓂᒃᑳᑦ 
ᓄᑕᖅᑲᑦ ᐃᓅᓱᑦᑐᓄᓪᓗ ᐃᓚᒌᓄᓪᓗ 
ᐱᔨᑦᓯᕋᐅᑎᐅᔪᑦ ᐱᓕᕆᐊᖑᔪᑦ ᓄᓇᕗᒻᒥ 
ᐊᕙᑎᐅᓗᐊᖅᑐᓂᒃ ᐊᑐᓕᖁᔨᓚᐅᖅᐳᑦ 
ᓄᓇᕗᑦ ᐱᓕᕆᕝᕕᖏᓐᓂ. 2014-ᒥ ᐅᓂᒃᑳᓂ 
ᐅᑎᕐᕕᐅᒐᒥᒃ ᐅᓂᒃᑳᑦ ᐃᓚᒌᓄᑦ ᓄᑕᖅᑲᓄᓪᓗ 
6-ᓂᒃ ᐊᑐᓕᖁᔭᒥᓂᒃ ᑐᓂᔭᐅᓚᐅᖅᑐᑦ 
ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ. ᐊᓪᓚᕝᕕᖓ 
ᑲᓇᑕᐅᑉ ᑕᒻᒪᖅᓯᒪᔪᓐᓂᐊᖅᑎᒃᑯᖏᓐᓂᒃ 
ᐃᒻᒪᖃ ᖃᐅᔨᒋᐊᒃᑲᓐᓂᕈᒻᒪᒐᔭᖅᐳᑦ 
ᑕᒪᑐᒪᓐᖓᑦ ᐃᑲᔫᕈᑎᖃᒃᑲᓐᓂᕋᔭᕐᒪᑦ ᑕᒪᒃᑯᐊ 
ᑲᒪᒋᔭᐅᕙᓪᓕᐊᓕᖁᓪᓗᒋᑦ ᖃᓄᐃᒍᑕᐅᕙᑦᑐᑦ.  

 
ᐅᖃᖅᑎᑦᑎᔩ, ᓄᖅᑲᐅᓯᕐᓗᖓ ᑲᑎᒪᔨᕋᓛᑦ 
ᐅᐱᒍᓱᑉᐳᑦ ᑭᒡᒐᑐᖅᑎᖓᑦ ᐃᓅᓱᑦᑐᓂᒃ 
ᓄᑕᖅᑲᓂᓪᓗ ᐊᔅᓱᕈᓚᐅᕐᓂᖓᑦ 
ᐊᔭᐅᖅᑐᐃᓂᖓᓄᑦ ᐱᔪᓐᓇᐅᑎᖏᑦ ᑕᑯᔪᒪᔭᖏᑕ 
ᓄᑕᖅᑲᑦ ᐃᓅᓱᑦᑐᑦ ᓄᓇᕗᒻᒥ.  
 
ᐅᖃᖅᑏ, ᐱᒋᐊᖅᑎᑦᓯᕗᖓ ᑲᑎᒪᔨᕋᓛᓄᑦ 
ᐅᓂᒃᑳᖏᑦ ᐱᔭᐅᖁᓪᓗᒋᑦ ᐅᓪᓗᒥ ᐊᒻᒪᓗ 
ᐅᖃᓕᒫᖅᑕᐅᖁᓪᓗᒋᑦ ᐃᓗᓕᖏᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑦᑎᕗᑦ 
ᑖᒃᑯᐊ ᐅᓂᒃᑳᖏᑦ ᑲᑎᒪᔨᕋᓛᓄᑦ  



ᓇᒡᒐᔾᔭᐅ, ᓯᑎᐱᕆ 13, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᓕᐅᖅᑕᐅᖁᓪᓗᒋᑦ ᐅᖃᓕᒫᖅᑕᐅᕋᑖᕐᓂᖏᑦ 
ᒪᓕᓪᓗᒋᑦ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  
 
ᐅᖃᖅᑎ (ᑐᓵᔨᑎᒍᑦ): ᐊᖏᖅᐳᑦ. ᑲᔪᓯᓗᑕ 13-ᒧᑦ. 
ᓵᒧᐊᖅᑕᐅᓂᖏᑦ ᑎᑎᕋᖅᑕᐅᓯᒪᔪᑦ. 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 
ᒥᓂᔅᑕ ᐊᕿᐊᕈᖅ.  
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 413 - 5(2): 2019 

ᐅᓂᒃᑳᖅ ᐊᐅᓚᑦᑎᓂᕐᒧᑦ 
ᐅᓯᔭᐅᕙᓐᓂᖏᓐᓄᑦ ᐅᓗᕆᐊᓇᖅᑐᓂᒃ 
ᒪᓕᒐᖅ, 1990 (ᐊᕿᐊᕈᖅ) 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᑉᐳᖓ 
ᓵᒨᖅᓯᒋᐊᔅᓴᖅ 2019-ᒥ ᐅᓂᒃᑳᓕᐊᖑᓯᒪᔪᓂᒃ 
ᐊᐅᓚᓂᕆᔭᖓᑕ ᐃᖏᕐᕋᔪᓕᕆᓂᕐᒧᑦ 
ᐊᑦᑕᓇᖅᑐᓂᒃ ᒪᓕᒐᖅ ᒪᓕᑦᑐᒍ 1990-ᒥ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓵᒧᐊᖅᑕᐅᓂᖏᑦ 
ᑎᑎᕋᖅᓯᒪᔪᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ 
ᓯᒪᐃᓚᒃ.  
 
ᓴᖅᑭᑕᐅᔪᖅ ᑎᑎᖅᑲᒃ 414 - 5(2): ᐊᔾᔨᖅ: 

ᖃᕋᓴᐅᔭᐃᑦ ᑐᓐᓂᖅᑯᑕᐅᓂᖏᑦ 
ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᑎᓄᑦ 
ᖃᒪᓂᑦᑐᐊᒥ (ᓯᒪᐃᓚᒃ) 

 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓪᓗᒥ ᓵᒨᖅᓯᒍᒪᕗᖓ ᐊᔾᔨᓕᐊᖑᓯᒪᔪᖅ 
13, ᑎᐅᓪ ᖃᕆᑕᐅᔭᖓᓐᓄᑦ ᖃᕆᑕᐅᔭᐃᑦ 
ᑐᓂᔭᐅᓚᐅᖅᑐᑦ ᒥᔅᑕ ᐹᓪ ᓴᒧᔅ ᓯᐅ ᑲᑎ 
ᑎᒥᖁᑎᖁᑎᖓᓃᖔᖅᑐᑦ ᐃᓕᓐᓂᐊᖅᑎᖏᓐᓄᑦ 
ᑐᓂᔭᐅᔪᑦ ᖃᒪᓂᑦᑐᐊᕐᒥ ᐃᓕᓐᓂᐊᕕᔾᔪᐊᖓᓂ 
ᐃᓕᓐᓂᐊᖅᑕᒥᓐᓄᑦ.  
 
ᑕᒪᓐᓇ ᐅᑦᑑᑎᑦᓯᐊᕙᐅᔪᖅ ᐃᓄᒥᒃ ᑎᒥᐅᔪᒥᓪᓗ 
ᒐᕙᒪᒃᑯᑦ ᓯᓚᑖᓂ ᑲᔪᖏᖅᓴᐃᓇᓱᑦᑐᒥᒃ 
ᐃᑲᔪᖅᑐᐃᑦᓱᓂᓪᓗ ᐃᓕᓐᓂᐊᖅᑎᖁᑎᑦᑎᓐᓂᒃ 

ᓄᕙᖅᔪᐊᕐᓇᖃᖅᑎᓪᓗᒍ.  
 
ᐅᖃᖅᑏ, ᑕᒪᒃᑯᐊ ᖃᕆᑕᐅᔭᐃᑦ ᐊᒃᓱᐊᓗᒃ 
ᐃᑲᔫᑎᖃᕐᓂᐊᖅᑐᑦ ᐃᓕᓐᓂᐊᕐᕕᐊᓗᒻᒦᑦᑐᓂᒃ 
ᐃᓕᓐᓂᐊᖅᑕᒥᓐᓂᒃ.  
 
ᑭᒡᒐᑐᖅᓱᒋᑦ ᖃᒪᓂ’ᑐᐊᕐᒥ ᐃᓕᓐᓂᐊᕐᕕᐊᓗᒻᒦᑦᑐᑦ, 
ᖁᔭᓐᓇᒦᕈᒪᓪᓚᕆᑉᐸᕋ ᐹᓪ ᓴᒧᔅ 
ᑐᓐᖓᓱᓪᓚᕆᑦᓯᒪᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᔪᑦ 
ᓵᒧᐊᖅᑕᐅᓂᖏᑦ. 14-ᖓᖕᓄᑦ. ᐱᒋᐊᖅᑎᑎᔾᔪᑏᑦ 
ᐱᒋᐊᖅᑎᑕᐅᔪᓂᒃ. 15-ᖓᓄᑦ. ᑐᓴᕈᑏᑦ 
ᐱᒋᐊᖅᑎᑕᐅᔪᓂᒃ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᔪᒃᓴᑦ ᒪᓕᒐᒃᓴᐃᑦ. 16. 
ᐱᒋᐊᖅᑎᑕᐅᔪᑦ ᐱᒋᐊᖅᑎᑕᐅᔪᓂᒃ. 17. 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 18. 
ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 19. 
ᐃᓱᒪᑦᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᑎᓪᓗᒋᑦ 
ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 77, ᒥᔅᑕ 
ᐋᖁᐊᖅ ᐃᔅᓯᕙᐅᑕᐅᓂᐊᕐᓗᓂ. 
ᑲᔪᓯᓚᐅᓐᖏᓂᑦᑎᓐᓂ ᑲᑎᒪᓂᑐᐃᓐᓇᓂᕐᒧᑦ, 20 
ᒥᓂᔅᓯᒥᒃ ᓄᖅᑲᖓᑲᐃᓐᓇᓂᐊᖅᑐᒍᑦ. ᐃᖅᓱᖅᑏ.  
 
>>ᓄᖅᑲᑲᐃᓐᓇᖅᑐᑦ 15:39ᒧᐊᖅᑎᓪᓗᒍ ᐊᒻᒪᓗ 
ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑦ 16:09-ᒧᐊᖅᑎᓪᓗᒍ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᑲᑎᒪᓂᖅᐳᑦ 
ᐱᒋᐊᖁᓕᕐᒥᒐᒃᑯ. ᑲᑎᒪᑐᐃᓐᓇᖅᑎᓪᓗᑕ ᐆᒥᖓ 
ᐱᓕᕆᐊᒃᓴᖃᖅᑐᒍᑦ: ᒪᓕᒐᒃᓴᖅ 77. ᑲᑎᒪᔨᕋᓛᑦ 
ᖃᓄᐃᑦᑐᒪᕙᑦ? ᒥᔅ ᑕᐅᑐᓐᖏ. 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐱᓕᕆᐊᕆᔪᒪᔭᖅᐳᑦ ᒪᓕᒐᖅ ᓇᐃᓴᐅᑎᖃᖅᑐᖅ 77 
ᐊᒻᒪ ᐃᓗᓕᖏᑦ ᑎᑎᖅᑲᐅᑎᖏᓪᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᒪᓕᒐᒃᓴᖅ 77 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᓄᑦ (ᐊᑭᑐᔪᖅᑐᕈᑎᒃᓴᐃᑦ) 
ᒪᓕᒐᖅ, ᓈᓴᐅᑎᖓ 2, 2021-2022 - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᓐᖏ. ᑲᔪᓯᓕᕐᒥᓗᑕ ᕿᒥᕐᕈᓂᕗᑦ ᒪᓕᒐᒃᓴᖅ 
77. ᒫᓐᓇ ᒥᓂᔅᑕ ᕼᐃᒃᔅ, ᐱᓕᕆᔨᐅᖃᑎᖕᓂᒃ 
ᑕᒫᓃᖃᑎᖃᕈᒪᕕᑦ? ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᑖᒃᑯᐊ ᐱᓕᕆᔨᖏᑦ ᑕᒫᓃᖁᕕᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑭᒃᑯᖕᒪᖔᑕ ᐱᓕᕆᔨᑎᑦ ᑲᔪᓯᓗᑎᓪᓗ 
ᒪᑐᐃᕈᑎᖕᓄᑦ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐋᓪᓚᐅᓐᖏᑦᑐᖅ ᑖᓐ ᑳᓪᓴᓐ 
ᑐᖏᓕᖓᑦ ᑮᓇᐅᔭᓕᕆᓂᕐᒧᑦ ᓴᐅᒥᓐᓃᑦᑐᖅ, ᐊᒻᒪ 
ᑕᓕᖅᐱᓃᑦᑐᖅ ᓯᑏᕙᓐ ᒫᓐᓯᐅᓪ, ᑐᖏᓕᐅᔪᖅ 
ᐃᖅᑲᖅᑐᐃᕕᓕᕆᓂᕐᒧᑦ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ, ᑲᑎᒪᔩᓪᓗ. ᓵᓐᓃᑉᐳᖓ 
ᐅᓪᓗᒥ ᒪᓕᒐᒃᓴᖅ 77 ᐃᓚᒋᐊᕈᑎᒃᓴᐅᔪᖅ 
ᐊᑭᑐᔫᑎᓄᑦ 2, 2021-22-ᒧᑦ. ᒪᓕᒐᒃᓴᖅ 
ᐊᒥᓱᕈᕆᐊᖅᓯᒐᔭᖅᑯᖅ ᒐᕙᒪᒃᑯᑦ ᐊᑭᑐᔫᑎᓄᑦ 
ᐃᓚᒋᐊᖅᑕᐅᖁᔭᕗᑦ $4.36-ᒥᓕᐊᓐ 

2021-22 ᐊᕐᕌᒍᖓᓂ. ᑕᕝᕙᓐᖓᑦ $3-ᒥᓕᐊᖃᐃ 
ᐊᑦᑐᐊᓂᖃᖅᑐᖅ ᐊᑭᑐᔫᑎᓄᑦ ᐊᒥᐊᒃᑰᓯᒪᔪᓂᒃ.  
 
ᓈᓚᑦᑐᓄᑦ ᑕᒪᒃᑯᐊ ᐊᒥᒃᑰᓯᒪᔪᑦ ᕿᓐᖑᖅᑕᐅᓲᖑᔪᑦ 
ᐊᑐᓐᖐᓐᓇᕌᖓᑕ ᐊᑭᑐᔫᑎᓂᒃ ᑐᓂᔭᐅᓯᒪᔪᓂᒃ 
ᐊᕐᕌᒎᑉ ᐃᓗᐊᓂ. ᑭᓯᐊᓂ ᐊᖏᖅᑕᐅᔭᕆᐊᖃᕌᖓᑕ 
ᑮᓇᐅᔭᓂᒃ ᓯᕗᓂᔅᓴᒥᓂᒃ ᐱᓕᕆᐊᑦ 
ᐱᐊᓂᑦᑕᐅᖁᓪᓗᒋᑦ. ᒐᕙᒪᒃᑯᑦ 
ᐃᓚᒋᐊᕈᑎᔅᓴᖏᓐᓄᑦ ᐊᕐᕌᒍᑕᒫᑦ 
ᐊᖏᖅᑕᐅᒋᐊᖃᓲᖑᒻᒪᑕ ᒐᕙᒪᒃᑯᑦ ᐊᐱᕆᕗᑦ 
ᐊᒥᐊᒃᑯᐃᑦ ᐃᓚᒋᐊᖅᑕᐅᖁᓪᓗᒋᑦ ᐊᕐᕌᒎᓛᖅᑐᒧᑦ 
ᐊᑐᖅᑕᐅᓛᕐᖓᑕ.  
 
ᒪᓕᒐᒃᓴᖅ 71, ᐊᖏᖅᑕᐅᔪᓪᓗᓂ ᔫᓐ 2021 
ᑲᑎᒪᔨᓄᑦ, ᒐᕙᒪᕗᑦ ᐊᖏᔪᒻᒪᑕ $136-ᒥᓕᐊᓐᓂᒃ 
2020-21-ᒥ ᓅᑕᐅᖁᓪᓗᒋᑦ 2021-22-ᒧᑦ ᑖᒃᑯᐊ 
140 ᐊᑭᑐᔪᓄᑦ ᐱᓕᕆᐊᖑᔪᑦ ᐱᓪᓗᒋᑦ. 
ᖁᔭᓐᓇᒦᖅᐸᔅᓯᓗ ᐃᑲᔪᖅᑐᓚᐅᕋᔅᓯᐅᒃ ᑖᓐᓇ 
ᒪᓕᒐᒃᓴᖅ.  
 
ᒪᓕᒐᒃᓴᖅ 71, ᐅᐸᓗᖓᐃᕋᓱᔅᓱᒍ ᐅᐱᕐᖔᒧᑦ 
ᑭᖑᓪᓕᐹᖅᓯᐅᒻᒥᒃ ᑖᒃᑯᐊ ᑐᒃᓯᕋᐅᑏᑦ ᐊᐃᐳᕈᓪ 
2021-ᒥ ᐊᓂᒍᖅᑎᒋᐊᖃᓚᐅᖅᑐᑦ ᐱᓇᓱᐊᕈᓰᑦ 
ᖃᑦᑎᑯᓘᓕᖅᑎᓪᓗᒋᑦ ᐊᓂᒍᕐᓂᐊᓕᖅᑎᓪᓗᒍ 
ᐊᕐᕌᒍ ᐃᓗᐊ. ᐱᓕᕆᕝᕕᓕᒫᖅ 
ᑐᓴᕋᔅᓴᐃᓐᓇᑐᔅᓴᐅᓚᐅᓐᖏᑦᑐᖅ 
ᐊᒥᐊᒃᑯᒋᒐᔭᖅᑕᒥᓐᓂᒃ ᐃᒫᑦᑎᐊᑯᓗᒃ. 
ᒥᔅᓵᐅᓴᒋᐊᖃᓲᖑᒻᒪᑕ ᐊᑐᕆᐊᖃᖅᑕᒥᓂᒃ 
ᐊᑐᐃᓐᓇᐅᔪᔅᓴᑦ ᒪᓕᑦᑐᒋᑦ. ᒪᓕᒐᒃᓴᖅ 71, 
ᑕᐃᒪᓐᓇ ᐊᐃᐳᕈᒥ ᒪᓕᑐᐃᓐᓇᓚᐅᖅ 
ᒥᔅᓴᐅᓴᑦᑕᐅᓯᒪᔪᒧᑦ.  
 
ᐅᐱᕐᖔᒥ ᐊᐅᔭᒧᒧᑦ ᐱᓕᕆᕝᕕᕗᑦ 
ᐱᓕᕆᐊᖃᓚᐅᖅᑐᖅ ᑭᖑᓪᓕᐹᖅᓯᐅᒻᒥᒃ ᓱᓕ 
ᐊᕐᕌᒎᑉ ᐃᓗᐊᓄᑦ ᓄᑖᓂᖅᑲᐃ 
ᐊᑦᑐᐊᑐᐃᓐᓇᕆᐊᓕᓐᓂᒃ ᐱᓕᕆᐊᔅᓴᓄᑦ. 
ᐆᑦᑑᑎᒋᓗᒍ ᐱᓕᕆᔨᒧᑦ ᐃᒻᒪᖃ 
ᐊᑭᓕᖅᑕᐅᔪᒥᓇᕆᐊᖃᖅᑐᑦ ᐊᕐᕌᒍ ᐱᒋᐊᕐᓂᖓᓂ 

ᐅᕝᕙᓗ ᓄᑖᕈᕆᐊᕐᓗᓂ ᐱᓕᕆᐊᕆᓂᐊᖅᑕᖏᑦ. 
ᑕᒪᒃᑯᐊ ᑐᓴᕋᔅᓴᑦ ᐋᖅᑭᒋᐊᕈᑎᐅᓲᖑᒻᒪᑕ 
ᐊᒥᐊᒃᑰᔪᓄᑦ ᐊᑭᑐᔫᑎᓄᑦ.  
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᓪᓗ, ᒪᓕᒐᒃᓴᖅ 71, 
ᕿᓂᖅᐳᒍᑦ $300-ᒥᓕᐊᓐᓂᒃ ᐋᖅᑭᒋᐊᖁᔨᒐᑦᑕ 
ᐊᑕᐅᓯᐅᓐᖏᑦᑐᒥᒃ ᐱᓕᕆᕝᕕᐅᔪᓄᑦ ᒪᑯᐊ 
ᐃᓪᓗᔅᓴᐃᑦ ᐊᒻᒪᓗ ᑐᓴᕋᔅᓴᑲᓐᓂᕐᓂᒃ ᑭᓱᓪᓚᑦᑖᓂᒃ 
ᐱᓕᕆᐊᓄᑦ. ᑕᒪᒃᑯᐊ ᐊᒥᐊᒃᑯᐃᑦ ᐱᓪᓗᒋᑦ ᓄᑖᓂᒃ 
ᑭᓐᖑᖏᑦᑐᓄᑦ ᑭᓯᐊᓂ 
ᐋᖅᑭᒋᐊᖅᑕᐅᑐᐃᓐᓇᖁᔭᕗᑦ ᖃᖓᒃᑯᑦ 
ᐊᑐᖅᑕᐅᓂᐊᕐᒪᖔᑕ ᐊᖏᖅᑕᐅᕙᒌᖅᓯᒪᔪᑦ 
ᑮᓇᐅᔭᐃᑦ.  
 
ᐃᒃᓯᕙᐅᑖᖅ, ᒪᓕᒐᓕᕆᔩᓪᓗ ᐊᑕᐅᓯᐅᕐᒥᒃ 
ᑐᔅᓯᕋᐅᑎᖃᕐᒥᔪᒍᑦ ᐊᒥᐊᒃᑰᔾᔭᖏᑦᑐᒥᒃ ᐱᓗᐊᖅᑐᒥᒃ 
ᐃᖅᑲᖅᑐᐃᕕᓕᕆᔨᒃᑯᑦ ᖄᒃᑲᓐᓂᐊᒍᑦ $1.3-
ᒥᓕᐊᓐᓂᒃ ᐱᔭᕆᐊᖃᕐᒪᑕ ᐋᖅᑭᒋᐊᕐᕕᒃ 
ᐊᓄᓪᓚᔅᓰᕕᒃ ᐱᓪᓗᒍ ᐃᖃᓗᓐᓂ. ᐃᑉᐱᒋᔭᕋᓗᐊᒃᑲ 
ᑲᑎᒪᔩᑦ ᖃᐅᔨᒋᐊᒃᑲᓐᓂᕈᒪᒻᒪᑕ. 
ᐃᓱᒫᓘᑕᐅᓗᐊᖃᑦᑕᕐᖓᑦ 
ᐊᑦᑕᓇᖅᑐᒦᒋᐊᖃᓐᖏᓐᓂᖅ ᑎᒍᔭᐅᓯᒪᔪᑦ 
ᐃᖅᑲᓇᐃᔭᖅᑏᓪᓗ ᐃᑭᑦᑐᖃᕐᓂᖅᐸᑦ. ᑖᓐᓇ 
ᐊᑦᑐᐊᒻᒪᑦ ᐃᑯᒻᒪᖅᑯᑎᓕᕆᔨᔅᓯᐅᑎᓂᒃ 
ᖃᑦᑎᕆᔾᔪᑎᖏᓐᓃᓛᒃ.  
 
ᓴᓇᒪᓂᖓ ᑖᓐᓇ ᐆᑦᑐᖅᑕᐅᓚᐅᕐᒪᑦ ᐳᓪᓚᖓ 
ᐃᒪᐅᑉ ᐃᖃᓗᐃᑦ ᓱᓪᓗᓕᖏᓐᓃᒑᖅᑐᖅ. ᑖᒃᑯᐊ 
ᓴᓇᔨᕗᑦ ᓂᕈᐊᓚᐅᖅᑐᑦ ᖃᓄᐃᑦᑐᒥᒃ 
ᖃᑦᑎᕆᔾᔪᑎᖃᕈᒪᓂᐊᕐᒪᖔᑕ ᑕᒪᒃᑯᐊ ᐳᓪᓚᖏᑦ 
ᑐᑭᓯᔭᐅᑦᑎᐊᓚᐅᖅᑎᓪᓗᒋᑦ. ᑖᓐᓇ ᐃᓪᓗ 
ᓴᓇᔭᐅᓯᒪᓕᖅᑐᖅ ᐊᒻᒪᓗ ᐃᓄᔅᓯᒪᓕᕇᖅᑐᓂ 
ᑎᒍᔭᐅᓯᒪᔪᓂᒃ. ᑭᓯᐊᓂ ᐊᐃᓐᓈᖑᒐᓗᐊᖅ 
ᖃᐅᔨᓴᖅᑕᐅᑎᓪᓗᒍ ᐱᐅᒻᒪᖔᖅ 
ᓇᓗᓇᐃᖅᑕᐅᓚᐅᓐᖏᓐᓂᖓᓂᒃ ᖃᐅᔨᓴᖅᑎ 
ᖃᐅᔨᓚᐅᖅᑐᖅ ᐳᓪᓚᖓᒡᒎᖅ ᐃᖃᓗᓐᓂ 
ᓱᓪᓗᓕᓂᒃ ᐊᒃᓯᕚᓪᓕᖅᓯᒪᓪᓚᕆᓕᕐᒪᑦ. ᑕᐃᒪᐃᒻᒪᑦ, 
ᐳᓪᓚᖃᑦᑎᐊᖏᓐᓂᖓ ᐱᓪᓗᒍ ᐃᒥᑭᓗᐊᖃᑦᑕᖅᑐᖅ 

ᓈᒻᒪᒐᔭᓐᖏᑦᑐᓂ ᐃᑭᑦᑐᖃᑦᑕᓕᕐᓂᖅᐸᑦ.  
 
ᓴᖅᑮᓯᒪᔭᕗᑦ ᐃᓱᒫᓖᑎᕗᑦ ᓄᓇᓕᐸᐅᔭᒃᑯᓐᓂ 
ᑭᓯᐊᓂ ᐅᖃᓚᐅᖅᑐᑦ ᑭᓯᐊᓂ 
ᐱᒋᐊᓪᓚᕝᕕᖃᓐᖏᒻᒪᑕᒎᖅ ᐅᓄᖅᓯᒋᐊᖅᑕᐅᖁᓪᓗᒍ 
ᐳᓪᓚᖓ ᓱᓪᓗᓕᓐᓂᒃ. ᑕᒪᓐᓇ ᐅᓗᕆᐊᓇᕈᓐᓇᕐᒪᑦ 
ᐊᑦᑕᓇᕈᓐᓇᑐᐃᓐᓇᕆᐊᖃᕐᒪᑦ ᑎᒍᔭᐅᓯᒪᔪᑦ 
ᐃᖅᑲᓇᐃᔭᖅᑎᖏᓪᓗ ᐃᓪᓗᒧᓪᓗ. ᑕᒪᒃᑯᐊ 
ᖃᑦᑎᕆᔾᔪᑏᑦ ᐱᔪᓐᓇᔅᓴᐃᓐᓇᕆᐊᖃᕐᖓᑕ 
ᐱᔭᕆᐊᖃᓕᕈᑎᒃ. ᑕᒪᒃᑯᐊᓕ  
ᐱᓪᓗᒋᑦ ᑎᒍᔭᐅᓯᒪᔪᑦ. 
 
ᐋᖅᑭᒍᑎᖃᖅᑐᖅ, ᑖᒃᑯᐊ ᐃᒥᖅᑕᖅᑕᐅᔪᑦ ᐳᓪᓚᖓ 
ᓲᖑᓯᒋᐊᖅᑕᐅᑲᓐᓂᕈᓐᓇᕐᒪᑦ. ᓄᓇᓕᐸᐅᔭᒃᑯᑦ 
ᐊᖏᖅᓯᒪᔪᑦ ᑕᐃᒪᐃᑦᑐᒥᒃ ᒥᓪᓗᐊᕈᑎᑖᕈᑎᒃ ᐊᒻᒪᓗ 
ᐊᖏᖅᓯᒪᓕᖅᓱᑎᒃ ᑖᓐᓇ ᐱᐅᓂᖓ 
ᓇᓗᓇᐃᖅᑕᐅᒍᓐᓇᓛᖅᑐᖅ ᐃᓪᓗ. $1.3 ᒥᓕᐊᓐᓂᒃ 
ᐊᑭᖃᓚᖓᒻᒪᑦ. ᑮᓇᐅᔭᖃᖏᖦᖢᑎᒃ ᒫᓐᓇᐅᔪᖅ 
ᐃᖅᑲᖅᑐᐃᕕᓕᕆᔨᒃᑯᑦ ᓯᕗᒧᓂᐊᕈᑎᒃ, 
ᒪᑐᐃᕐᓂᐊᕈᑎᓪᓗ ᑕᕝᕙᓂ ᐃᒡᓗᒥ 
ᐃᖅᑲᖅᑐᐃᔪᓕᕆᔨᒃᑯᑦ 
ᐃᓚᒋᐊᖅᑕᐅᕕᐅᒋᐊᖃᕐᓂᐊᖅᑐᑦ ᑮᓇᐅᔭᓂᒃ 
ᒪᓕᒐᒃᓴᖅ 77 ᐊᖅᑯᑎᒋᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ 
ᕼᐃᒃᔅ. ᒪᓕᒐᓕᐅᖅᑎᑦ ᐊᐱᖅᑯᑎᒃᓴᖃᖅᐸᑦ. ᒥᔅᑐ 
ᒪᐃᓐ. 
 
ᒪᐃᓐ: ᒪ’ᓇ ᐃᒃᓯᕙᐅᑖᖅ. ᒥᓂᔅᑐ, ᐱᓕᕆᔨᑎᓪᓗ 
ᑐᓐᖓᓱᒋᔅᓯ. ᐄ, ᑖᓐᓇ ᐃᑲᔪᖅᑐᕐᓂᐊᖅᖢᒍ 
ᑮᓇᐅᔭᑦ ᓄᑖᑦ $1.3 ᒥᓕᐊᓐ ᐋᖅᑭᒋᐊᕐᕕᖕᒧᑦ 
ᑐᕌᖓᓂᐊᖅᑐᑦ ᐃᑲᔪᖅᑐᕐᓂᐊᖅᖢᒍ ᓇᖕᒥᓂᖅ, 
ᐅᖃᐅᓯᒃᓴᖃᖅᐳᖓ. 
 
ᖃᐅᔨᒪᒐᑉᑕ, ᐃᓛ ᐃᒃᓯᕙᐅᑖᖅ, ᑕᒪᓐᓇ 
ᑮᓇᐅᔭᖅᑐᕐᓂᕆᔭᖓ ᐋᖅᑭᒋᐊᕐᕕᐅᑉ, 
ᑎᒍᔭᐅᕝᕕᐅᓂᐊᖅᑐᖅ ᑖᒻᓇ 

ᐅᖃᐅᓯᐅᕐᔪᐊᖃᑦᑕᖅᓯᒪᖕᒪᑦ ᑕᕝᕙᓂ ᐃᒡᓘ 
ᐃᓗᐊᓂ. ᑖᒃᑯᐊ ᑮᓇᐅᔭᑦ ᓴᓂᕐᕙᒃᑕᐅᓯᒪᔪᑦ 
ᖄᒃᑲᓐᓂᐊᒍᑦ ᐱᓕᕆᖁᔨᓚᐅᓐᖏᑉᑲᓗᐊᕋᑉᑕᐃᓛᒃ 
ᑕᖅᑭᐅᓚᐅᖅᓯᒪᔪᓂᒃ, ᑭᓯᐊᓂ ᐅᑯᐊ 
ᐃᖅᑲᖅᑐᐃᔪᓕᕆᔨᒃᑯᑦ, ᐃᓛ ᑮᓇᐅᔭᓕᕆᔨᒃᑯᑦ 
ᐅᓂᒃᑳᑦᑎᐊᖅᓯᒪᖕᒪᑕ ᓇᓗᓇᐃᔭᐃᑦᑎᐊᖅᓯᒪᖕᒪᑕ 
ᓲᖅ ᐅᖓᑕᐅᔾᔨᓯᒪᖕᒪᖔᑖ ᐊᒻᒪᓗ 
ᓂᕆᐅᕆᔭᐅᓚᐅᖏᑦᑐᖅ ᑕᒪᓐᓇ 
ᓴᖅᑭᐊᓚᑦᑐᓚᐅᔫᕐᒪᑦ, ᐃᑲᔪᖅᑐᕐᓂᐊᕋᒐ. ᐊᒻᒪ 
ᐅᓗᕆᐊᓇᖅᑑᒧᐊᖁᓐᓇᐃᖅᑐᕐᔫᖕᒪᑦ, 
ᐅᓗᕆᐊᓇᖅᑐᒧᐊᖅᑐᖃᖅᓯᓐᓇᕆᐊᖃᖅᑰᕐᒪᑦ 
ᐃᑯᐊᓪᓚᒃᑐᖃᕋᔭᕐᓂᖅᐸᑦ.  
 
ᑕᒪᓐᓇ ᐃᑲᔪᖅᑐᕐᓂᐊᖅᖢᒍ. ᐃᒃᓯᕙᐅᑖᖅ, 
ᓂᑉᓕᕈᐊᖅᓯᓐᓇᓚᐅᖅᑐᖓ, ᑭᓯᐊᓂ 
ᐃᑲᔪᖅᑐᕐᓂᐊᕋᓗᐊᖓᖅᖢᒍ ᓱᓕ ᑮᓇᐅᔭᑦ 
ᓴᓂᕐᕙᒃᑕᐅᓯᒪᔪᑦ 
ᐅᖓᑕᐅᑦᑎᒃᓴᕆᐊᖃᖏᒃᑲᓗᐊᕐᒪᑕ ᒐᕙᒪᒃᑯᑦ 
ᐊᕕᒃᑐᖅᓯᒪᓂᕆᔭᖏᑦ ᓱᓕ ᑕᒪᓐᓇ 
ᐱᕐᔪᐊᖑᓱᒋᕋᑉᑯ ᓱᓕ ᓂᑉᓕᕈᑎᒍᐊᓚᐅᖅᐸᕋ. ᒪ’ᓇ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᒪᐃᓐ. 
ᒥᔅᑐ ᓇᑦᓯᖅ. 
 
ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᓴᒃᑯᑦ 
ᒥᓂᔅᑐ, ᑐᓐᖓᓱᒋᑦ. ᐊᒻᒪ 
ᐃᑲᔪᖅᑐᕐᓂᐊᕆᓪᓗᒍᑦᑕᐅᖅ ᑖᒻᓇ ᑐᒃᓯᕋᕈᑕᐅᔪᖅ 
ᑖᒃᑯᓄᖓ ᐃᖅᑲᖅᑐᐃᕕᓕᕆᔨᒃᑯᑦ ᑐᒃᓯᕋᕈᑖ 
ᑖᔅᓱᒧᖓ ᐊᓄᓪᓚᒃᓰᕕᒃᓴᒧᑦ ᓄᑖᒧᑦ, ᐃᑲᔪᖅᑐᕐᒥᔭᕋ. 
ᑕᐃᒪ ᑐᑭᓯᓯᒪᒐᓚᒃᑲᑦᑕ, ᐃᓛᓐᓂᒃᑯᑦ ᑕᒪᒃᑯᐊ 
ᐊᑭᑐᔫᑏᑦ ᐸᕐᓇᒃᑕᐅᓕᕌᖓᑕ ᐃᓚᖏᑦ ᐆᒥᖓ 
ᐱᒋᐊᖃᓛᖅᑐᕕᓂᐅᓪᓗᑎᒃ ᐱᖏᓚᐅᓲᖑᖕᒪᑕ, 
ᓈᒻᒪᓈᓐᖏᓚᐅᓲᖑᖕᒪᑕ ᑐᑭᓯᓇᖅᑐᖅ. ᑕᐃᒪᓐᓇᒧᑦ 
ᐃᑲᔪᖅᑐᓂᐊᖅᑕᕋ. 
 
ᐃᒃᓯᕙᐅᑖᖅ, ᐅᓇᓕ ᐊᐱᕆᔪᓐᓇᕈᑦᑕ ᑕᕝᕗᖓ 
ᒥᓂᔅᑑᑉ ᐅᒃᑯᐃᕈᑎᖏᓐᓂᒃ, ᖃᓄᐃᑉᐸᑭᐊᖅ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᖏᑦ 
ᒪᑐᐃᕈᑎᓄᑦ. ᒥᔅᑐ, ᓇᑦᓯᖅ. 
 
ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᐱᖅᑯᑎᖃᑐᐃᓐᓇᖅᑐᖓ ᒥᓂᔅᑐᒧᑦ 
ᒪᑐᐃᕈᑎᖏᓐᓄᑦ. ᐱᖓᔪᖓᓐᓂᒃ ᒪᒃᐱᒐᕐᓂ 
ᓄᓇᓕᐸᐅᔭᒃᑯᒡᒎᖅ ᑖᓐᓇ 

ᒥᓪᓗᐊᕈᑎᒥᒃ ᐋᖅᑭᒍᑎᖃᕋᔭᕐᒪᑕᒎᖅ 
ᐊᑦᑕᕐᓇᖅᑕᐃᓕᒪᓂᕐᒧᑦ 
ᐸᐃᑉᐹᑖᖅᑎᑦᑎᔪᒪᓪᓗᑎᒡᓗ. ᒥᓂᔅᑐᒧᑦ ᐊᐱᖅᑯᑎᒐ, 
ᒐᕙᒪᒃᑯᑦ ᐊᑭᑐᔪᓂᒃ ᓇᑉᐸᖅᑎᕆᔭᖔᑕ ᓲᕐᓗ 
ᓄᓇᓕᐸᐅᔭᒃᑯᑦ 
ᐸᐃᑉᐹᖅᑖᑦᑎᑦᑎᖃᑦᑕᕆᐊᖃᖃᑦᑕᖅᐹᑦ 
ᐱᓕᕆᐊᖑᔪᒥᒃ ᐊᑦᑕᕐᓇᖅᑕᐃᓕᒪᓂᕐᒧᑦ? ᑖᓐᓇ 
ᐅᖃᐅᓯᕆᔭᐅᒃᑲᓐᓂᖁᑐᐃᓐᓇᖅᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ 
ᓇᑦᓯᖅ. ᒪᒥᐊᓇᖅ, ᒪᒃᐱᖅᑐᖏᑎᒎᓕᕈᑦᑕ 
ᐊᑐᕐᓂᐊᖅᑕᕗᑦ. ᒫᓐᓇᐅᔪᖅ ᐅᖃᐅᓯᒃᓴᑐᐃᓐᓇᐃᑦ. 
ᒥᔅ, ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᒃᑰᕈᓐᓃᖅᑐᖅ) ᑖᓐᓇᑦᑕᐅᖅ ᐃᑲᔪᖅᑐᕐᓂᐊᕋᒃᑯ 
ᒥᓂᔅᑐ ᐅᖃᓪᓚᖅᑲᐅᑎᓪᓗᒍ. ᑖᓐᓇᒎᖅ ᓄᑖᕐᒥᒃ 
ᑮᓇᐅᔭᕐᒥᒃ ᕿᓂᖏᒻᒪᑕ ᑭᓯᐊᓂ ᖃᓄᕐᖑᓈ 
ᑕᖅᑭᖓᓗ, ᐅᑉᓗᖏᓪᓗ ᐊᖏᖅᑕᐅᓯᒪᕙᒌᖅᑐᓂᒃ 
ᑮᓇᐅᔭᕐᒥᒃ ᐊᑐᕐᒪᑕ. ᑖᓐᓇ ᐃᓱᒪᓪᓗᖓ 
ᐋᖅᑭᒋᐊᕐᕕᒃ ᒫᓐᓇ ᐊᑐᖅᑕᐅᓕᐊᓂᖕᒪᑦ ᐊᒻᒪᓗ 
ᐊᑐᖅᑕᐅᓕᐊᓂᖕᓂᖅᐸᑦ ᑐᐊᕕᔾᔪᑎᒋᓇᔭᖅᓱᒍ. 
ᐅᖃᓕᒫᖅᓱᒋᑦ ᐅᑯᐊ, ᑖᓐᓇᒎᖅ ᐋᖅᑭᒋᐊᕐᕕᒃ 
ᐊᑐᖅᑕᐅᓕᐊᓂᒃᑐᖅ ᐅᕝᕙᓘᕝᕙ 
ᐊᑐᖅᑕᐅᓂᐊᓕᖅᑐᖅ ᓄᑖᓄᑦ ᑎᒍᔭᐅᔪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 
ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓᑦᑕᐅᖅ 
ᐃᑲᔪᖅᑐᕐᓂᐊᕐᒥᔭᕋᓗᐊᕋ ᑭᓯᐊᓂ 
ᐊᐱᖅᓱᕐᓇᖅᓯᒃᐸᑦ ᒥᓂᔅᑕᐅᔪᖅ 
ᐊᐱᖅᓱᕈᒪᓂᐊᖅᑕᕋ. ᑖᓐᓇ ᓯᕗᓪᓕᕐᒥᒃ 
ᖃᐅᔨᓴᖅᑕᐅᒐᒥ, ᐃᒥᐅᑉ ᓴᓐᖏᓂᖓᖃᐅᓇᐃᑦ 
ᓈᒻᒪᓚᐅᖅᖢᓂ ᑭᖑᓂᐊᒍᑦ 
ᖃᐅᔨᓴᖅᑕᐅᒃᑲᓐᓂᕐᒥᒐᒥ ᓈᒻᒪᒍᓐᓃᕐᓂᕐᒪᑦ. ᑖᔅᓱᒪ 
ᒥᒃᓵᓄᑦ ᐊᐱᖅᓱᕐᓇᖅᓯᒃᐸᑦ, ᐊᐱᖅᓱᕐᓂᐊᕐᒥᔪᖓ. 
ᐃᒃᓯᕙᐅᑕᓖᒃ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᒃᓴᑐᐃᓐᓇᐃᑦ? ᒥᔅᑐ ᕿᓐᖑᖅ. 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ 
ᐃᑲᔪᖅᑐᕆᓪᓗᒍ ᒥᓂᔅᑐ ᐅᖃᐅᓯᕆᔮ. ᑖᓐᓇ 
ᑐᑭᖃᑦᓯᐊᕐᒪᑦ ᐊᑐᖅᑑᓪᓗᓂᓗ, ᐅᓪᓗᒥ ᓄᑖᕐᓂᒃ 
ᐊᑐᕆᐊᖃᓕᕋᑉᑕ ᑕᒫᓂ ᓄᓇᑉᑎᓐᓂ. 
ᑐᑭᓕᐅᖅᓯᓐᓇᕐᓗᒍ ᓇᐃᑦᑐᒥᒃ, ᑕᐃᑲᓂ 
ᐃᓕᓐᓂᐊᕐᕕᖃᖅᓯᒪᓕᖅᐸᑕ ᑕᐃ’ᓂᐊᖅᑐᖃᖏᑦᑐᖅ 
ᐅᑯᓂᖓ ᐃᑭᓕᖅᑐᒧᑦ ᐃᒪᕐᒥᒃ ᐃᖕᒥᓂᒃ 
ᑯᕕᕙᓪᓕᐊᔪᕗᑦ ᓱᑕᖃᖏᓐᓂᖓᓄᑦ, 
ᐃᖢᐃ’ᑑᓯᒪᓕᕐᒪᑦ ᐆᓇᐃᑦᑑᑎᓪᓗᒍ. 
ᑎᐊ’ᓂᐊᖅᑐᖃᖁᓐᓇᖏᒻᒪᑦ ᓱᒥᑐᐃᓐᓇᖅ. ᑖᓐᓇ 
ᐊᐱᖅᑯᑎᒃᓴᖃᕐᕕᒋᓪᓗᐊᖅᑰᖏᓐᓇᑉᑯ, 
ᐃᑲᔪᖅᑐᖅᓯᓐᓇᖅᖢᒍ ᐅᖃᐅᓯᕆᕙᕋ. ᐃᒃᓯᕙᐅᑕᓖᒃ. 
ᑯᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᒃᓴᑐᐃᓐᓇᐃᑦ. ᐱᑕᖃᓐᖏᒻᒪᑦ. 
ᒪᒃᐱᖅᑐᒐᖏᑎᒍᑦ ᕿᒥᕐᕈᓂᐊᕋᑦᑕ, ᒪᒃᐱᒐᖅ 4-ᒥ 
ᐱᒋᐊᕐᓗᒍ. ᑐᒃᓯᕋᐅᑏᑦ ᑮᓇᐅᔭᑦ 
ᐊᖏᖅᑕᐅᓯᒪᓂᖏᑦ ᐊᑭᑐᔪᖅᑐᖅᑐᓄᑦ ᓈᓴᐅᑎᖓ 
2, 2021. ᒥᔅᑐ ᓇᑦᓯᖅ. 
 
ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑖᖅ, ᐊᐱᖅᑯᑎᒋᖅᑲᐅᔭᕋ ᐅᖃᒃᑲᓐᓂᕐᓗᒍ, 
ᒪᒃᐱᒐᖅ 3-ᒥ ᒥᓂᔅᑕᐅᑉ ᒪᑐᐃᕈᑎᒋᖅᑲᐅᔭᖏᓐᓄᑦ. 
ᓄᓇᓕᐸᐅᔭᒃᑯᒡᒎᖅ ᑖᓐᓇ ᒥᓪᓗᐊᕈᑎᓕᖅᑕᐅᒃᐸᑦ 
ᐊᑦᑕᕐᓇᖏᑦᑐᓐᓇᕐᓂᖓᓄᑦ 
ᐸᐃᑉᐹᖅᑖᖅᑎᑕᐅᔪᒪᓯᒪᖕᒪᑦ ᑖᔅᓱᒧᖓ. ᑖᓐᓇ 
ᐱᓪᓗᒍ ᐊᐱᖅᑯᑎᒐᓕ. ᒐᕙᒪᒃᑯᑦ ᐊᑭᑐᔪᓂᒃ 
ᐱᓕᕆᐊᖃᓕᕌᖓᑕ ᓄᓇᓕᐸᐅᔭᖅᑎᒎᖅᑐᑦ 
ᑖᓐᓇᖃᐃ ᐊᑐᖅᑕᐅᒐᔪᒃᐸ? ᓄᓇᓕᐸᐅᔭᒃᑯᑦ 
ᐊᖏᖅᓯᒐᔪᒃᐹᑦ ᒐᕙᒪᒃᑯᑦ ᓴᓇᔭᖏᑦ ᑖᓐᓇ 
ᐊᑦᑕᕐᓇᖅᑕᐃᓕᒪᓂᕐᒨᖓᖕᒪᑦ. ᑐᑭᓯᒍᒃᑯ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑭᐅᑦᑎᐊᒻᒪᕆᒡᓗᒍ, ᐄ, 
ᓄᓇᓕᐸᐅᔭᒃᑯᑦ ᐸᐃᑉᐹᖅᑖᖅᑎᑦᑎᓂᒃᑯᑦ. ᒪᕐᕉᖕᓂᒃ 
ᒪᓕᒐᓕᐅᖅᓯᓚᐅᕐᒪᑕ ᑖᓐᓇ 
ᐊᑐᖅᑕᐅᔪᓐᓇᖅᓯᓚᐅᖏᓐᓂᖓᓂᒃ. ᓯᕗᓪᓕᖅ 
ᒥᓪᓗᐊᕈᑦ ᐋᖅᑭᒃᑕᐅᓐᓂᖅᐸᑦ ᐊᒻᒪᓗ ᒫᓐᓇ 
ᐃᖅᑲᓇᐃᔭᖅᑎᑕᖃᕐᒪᑦ 
ᐃᖅᑲᓇᐃᔮᑐᐊᑦᑎᐊᕆᓪᓗᓂᐅᒃ 
ᐃᑭᑦᑐᖃᓕᖏᒃᑲᓗᐊᕐᒪᖔᑦ ᖃᐅᔨᓴᖅᑐᑦ. ᑖᒃᑯᐊ 

ᑯᕕᔾᔪᑎᖏᑦ ᐊᐅᓚᔪᓐᓇᖅᓯᓚᐅᖏᓐᓂᖏᓐᓂᒃ 
ᐃᖅᑲᓇᐃᖅᑎᓄᑦ ᐅᔾᔨᖅᓱᖅᑕᐅᖏᓐᓇᐅᔭᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑐ ᓇᑦᓯᖅ. 
 
ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, 
ᐅᖃᐅᓯᕆᒐᕕᐅᒃ ᒥᓂᔅᑐ. ᐊᐱᖅᑯᑎᒃᑲᓐᓂᕋᓕ, 
ᖃᖓ ᓂᕆᐅᒃᐱᓯ ᒥᓪᓗᐊᕈᑦ 
ᐋᖅᑭᒃᑕᐅᓯᒪᓕᕐᓂᐊᕆᐊᖓ ᑖᔅᓱᒥᖓ ᐃᒡᓗᒥ 
ᓄᑖᒥᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑐ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᐊᕕᕐᓇᕐᓂᖓᓄᑦ ᑖᔅᓱᒪ, 
ᐃᓚᒋᐊᒃᑲᓐᓂᕈᑎᖏᑦ ᑎᑭᓵᕆᔭᕇᖅᓯᒪᓕᖅᑕᕗᑦ 
ᒥᓪᓗᐊᕈᑎ. ᑮᓇᐅᔭᓂᒃ ᓴᓂᕐᕙᒃᓯᒪᔪᓂᒃ, ᑖᓐᓇ 
ᐊᖏᖅᑕᐅᓚᐅᖏᓐᓂᖓᓂᒃ. ᒪᓕᒐᓕᐅᖅᑎᓄᑦ 
ᐃᑲᔪᖅᑐᖅᑕᐅᓂᖓ ᐅᖃᐅᓯᐅᖃᑦᑕᖅᓯᒪᓕᕐᒪᑦ. 
ᑕᐃᒪᓕ, ᑎᑭᓴᐃᔪᓐᓇᖅᓯᒐᑦᑕ ᑎᑭᓵᕆᑲᐅᑎᒋᓗᒋᑦ. 
ᑖᓐᓇ ᐅᒥᐊᕐᔪᐊᖅ ᑭᖑᓪᓕᖅᐹᒧᑦ 
ᐊᓐᖑᑎᓱᓐᖔᕐᔪᓕᕋᑦᑕ ᐅᑭᐊᒃᓵᖅ ᑎᑭᓐᓂᐊᖅᑐᖅ 
ᐋᖅᑭᒃᑕᐅᑲᐅᑎᒋᓂᐊᖅᑐᓂᓗ ᑎᑭᑉᐸᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 
ᒪᓕᒡᓗᒋᑦ, ᒥᔅᑐ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓪᓗᐊᕈᑎᐅᑉ ᒥᒃᓵᓄᑦ, ᑖᓐᓇ ᐊᑭᑭᓛᖑᓚᐅᖅᐹ 
ᐱᐅᓛᖑᓪᓗᓂ ᓇᓖᕌᒐᒃᓴᓂᒃ, 
ᐊᑐᖅᑕᐅᔪᓐᓇᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᐊᑐᕆᔭᕆᐊᖃᕐᓂᖓᓄᑦ 
ᐳᓪᓚᒋᐊᒃᑲᓐᓂᕐᓗᒍᓗ ᐃᒥᕐᒧᑦ ᐊᖅᑯᑎ. 
ᑐᑭᓯᐅᒪᔭᒃᑯᓪᓕ, ᐊᖏᒡᓕᕚᓪᓕᖅᑎᓂᐊᕐᓗᒍ 
ᐳᓪᓚᖓ ᑖᓐᓇ ᓇᓖᕌᒐᒃᓴᑑᓚᐅᕐᒪᑦ. ᒥᔅᑐ ᒫᓐᓯᐅᓪ 
ᖃᐅᔨᒪᓂᖅᓴᐅᒐᔭᖅᑐᖅ ᓇᓖᕌᒐᒃᓴᖅᑕᖃᕐᓂᒪᖔᑦ 
ᐊᓯᖏᓐᓂᒃ. 

ᐊᖅᑯᑎᒋᓗᑎᑦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑐ ᒫᓐᓯᐅᓪ. 
 
ᒫᓐᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒡᓗ ᒪᓕᒐᓕᐅᖅᑎ, ᐊᐱᖅᑯᑎᖓᓄᑦ. 
ᑕᐃᒪᓕ ᖃᐅᔨᓴᕐᓂᖅ ᓯᕗᓪᓕᖅᐹᒥᒃ ᐄᑉᐳᓘᒥ 
ᑕᑯᔾᔪᑎᒋᓪᓗᑎᒍᑦ, ᑖᓐᓇ ᐳᓪᓚᑭᓗᐊᓚᐅᕐᒪᒡᒎᖅ 
ᓂᕆᐅᒋᔭᖅᑎᒍᑦ ᒥᓪᓗᐊᕈᑎᒥᒃ 
ᐋᖅᑮᒍᑕᐅᔪᓐᓇᕐᓂᕋᖅᑕᐅᓚᐅᕐᒪᑦ 
ᓄᓇᓕᐸᐅᔭᒃᑯᓐᓂ ᑳᓐᑐᕌᖃᖅᑐ ᓄᓇᓕᖕᓂ 
ᒐᕙᒪᒃᑯᓐᓄᑦ ᐱᔨᑦᑎᖅᑎᒃᑯᓐᓄᑦ ᐊᒻᒪᓗ 
ᒪᓕᒐᓕᕆᓂᕐᒥ ᐱᓕᕆᖃᑎᕗᑦ. ᑕᐃᔅᓱᒪᓂ 
ᑎᑭᓵᕆᑦᓴᐅᑎᒋᓇᒍ, ᐃᖅᑲᓇᐃᔭᖅᑎᒥᒃ 
ᑎᓕᓯᓚᐅᖅᑐᒍᑦ ᐅᑎᕐᕕᒋᓗᓂᐅᒃ, ᓯᕗᓪᓕᖅᐹᒥᒃ 
ᓄᓇᓕᐸᐅᔭᒃᑯᑦ ᐱᓕᕆᖃᑎᒋᓚᐅᖅᑕᕗᑦ ᓇᐅᒃᑯᑦ 
ᐊᓯᐊᒍᑦ ᐋᖅᑭᒍᓐᓇᕐᒪᖔᑦ. ᔫᓂᒥ 
ᔪᓚᐃᖑᓕᖅᑎᓪᓗᒍ ᑐᑭᓯᓇᖅᓯᑎᑦᑎᐊᓚᐅᕐᒪᑦ 
ᓄᓇᓕᐸᐅᔭᒃᑯᑦ ᓇᓗᓇᐃᖅᓯᔪᓐᓇᓚᐅᖏᒻᒪᑕ 
ᖃᓄᐃᒻᒪᑦ ᑕᐃᒪᐃᑦᑑᖕᒪᖔᑦ. ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᓐᓄᑦ, 
ᒪᓕᒐᓕᕆᓂᒃᑯᑎᒍᓪᓗ ᐊᒻᒪᓗ ᑳᓐᑐᕌᑲᖅᑐᕐᓗ 
ᓇᓕᐊᒃᑯᑦ ᐊᓯᐊᒍᑦ ᐱᕕᒃᓴᖅᑕᖃᓚᐅᖏᒻᒪᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑐ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒡᓗ ᑭᐅᔾᔪᑎᖕᓄᑦ. ᑕᐃᒪᓕ 
ᐋᖅᑭᒃᑕᐅᓂᖓᓄᑦ ᒥᓪᓗᐊᕈᑦ, ᑳᓐᑐᕌᖅᑎᒎᕐᓂᐊᖅᐸ 
ᐅᕝᕙᓘᓐᓃᑦ ᐊᑭᑦᑐᕋᐅᑎᐅᒍᑕᐅᓗᓂ? ᑖᓐᓇ 
ᐃᓚᓕᐅᑎᓯᒪᓚᐅᖅᑐᒃᓴᐅᖏᒻᒪᑦ ᑳᓐᑐᕌᑉ ᐃᓗᐊᒍᑦ 
ᓄᑖᖑᔪᒃᓴᐅᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᓯᔾᔨᕈᑎᒋᑐᐃᓐᓇᓚᐅᖅᑐᖅ ᒫᓐᓇ 
ᑳᓐᑐᕌᖃᖅᐸᒌᖅᑐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 
ᒪᓕᒡᓗᒋᑦ. ᒥᔅᑐ ᖃᒪᓂᖅ. 
 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᕝᕙᓂ 
ᐅᖃᐅᓯᕆᖅᑲᐅᔭᖏᓐᓂᒃ, ᐅᖃᖅᓯᒪᖕᒪᑦ ᑖᓐᓇ 
ᐱᔭᕇᖅᑕᐅᓚᐅᖅᑎᓐᓇᒎᔪᒃᓴᐅᔪᖅ 
ᐋᖅᑭᒋᐊᕐᕕᖕᒥᖑᓇ ᑕᐃᔭᐃᖅᑰᕐᒪᑦ. 
ᖃᐅᔨᓴᖅᑕᐅᓚᐅᕐᒪᒡᒎᖅ ᑕᒪᑐᒪ ᐃᒥᐅᑉ 
ᐃᖏᕐᕋᓂᖓᑕ ᓴᓐᖏᓂᖓ. ᑖᒃᑯᐊ ᐃᒥᕐᒧᑦ 
ᓱᓪᓗᓖᑦ ᐃᖏᕐᕋᓂᕆᖃᑦᑕᖅᑕᖏᑦ. ᑖᒃᑯᐊ 
ᓈᒻᒪᓚᐅᖅᓯᒪᔪᕕᓂᐅᒍᓗᐊᖅᖢᑎᒃ ᓯᕗᓪᓕᕐᒥ 
ᖃᐅᔨᓴᖅᑕᐅᒐᒥ. ᑭᖑᓪᓕᕐᒥ ᖃᐅᔨᓴᖅᑕᐅᓕᕐᒥᒐᒥ 
ᑕᒪᑐᒪ ᐃᒥᐅᑉ ᐃᖏᕐᕋᓂᖓᑕ ᓴᓐᖏᓂᖓ 
ᐊᑉᐸᕆᐊᖅᑐᕕᓯᓂᐅᓚᐅᖅᓯᒪᖕᒪᑦ. ᓯᕗᓪᓕᕐᒥᒃ 
ᓈᒻᒪᑦᑎᐊᓚᐅᕋᓗᐊᕋᓗᐊᖅᖢᓂ 
ᐊᒃᐸᕆᐊᖅᑐᕕᓂᐅᓂᖓ ᐱᔾᔪᑎᒋᓪᓗᒍ 
ᒥᓪᓗᐊᕈᑎᑖᕆᐊᖃᓕᖅᑐᕕᓂᐅᓐᓂᕐᒪᑦ ᑖᒃᑯᐊᓗ 
ᒥᓪᓗᐊᕈᑎᑖᕐᓂᕐᒧᑦ ᑮᓇᐅᔭᐃᑦ ᐊᑐᖅᑕᐅᔪᒪᔪᑦ 
$1.3 ᒥᓕᐊᖑᓪᓗᑎᒃ.  
 
ᑖᒃᑯᐊ ᓄᓇᓕᐸᐅᔭᒃᑯᑦ ᐱᔭᒃᓴᖃᕐᒪᑕ 
ᐱᔨᑦᑎᕋᕐᓂᕐᒥᒃ ᓄᓇᓕᖕᓂ, ᓲᕐᓗ ᕼᐊᒻᒪᓚᐅᔪᑦ 
ᐱᔭᒃᓴᖃᕐᒥᖕᒪᑕ ᓄᓇᓕᖕᓂᒃ ᐱᔨᑦᑎᕋᕐᓂᕐᒧᑦ. 
ᑖᒃᑯᓇᖓᑦ ᓄᓇᓕᐸᐅᔭᒃᑯᓐᓂᒃ ᑕᒪᓐᓇ ᐊᑭᖓ 
ᐃᑲᔪᕈᒥᓇᖅᑰᔨᒋᒐᓗᐊᖅᖢᒋᑦ ᑖᒃᑯᐊ 
ᓄᓇᓕᐸᐅᔭᒃᑯᑦ ᑮᓇᐅᔭᒧᑦ ᐊᑐᖅᑕᐅᓂᐊᖅᑐᒧᑦ, 
ᓲᖃᐃᒻᒪ ᑲᒪᒋᖕᒪᔾᔪᒃ ᓄᓇᓕᐸᐅᔭᒃᑯᓐᓂᒃ. 
ᐃᒻᒪᖄ, ᑖᓐᓇ ᐱᔭᕇᖅᑕᐅᓯᒪᓕᖅᑎᓪᓗᒍ 
ᐋᖅᑭᒋᐊᕐᕕᒃ, ᑖᒃᑯᓄᖓ ᓄᓇᕗᒃᑯᑦ 
ᒐᕙᒪᒃᑯᖏᓐᓄᑦ ᑐᓐᓂᖅᑯᑕᐅᓐᓂᖅᐸᓗᑭᐊᖅ? 
ᖃᐅᔨᒪᓐᖏᖦᖢᖓ. ᐊᒻᒪᓗ ᑖᒃᑯᐊ ᓄᓇᓕᐸᐅᔭᒃᑯᑦ 
ᐃᑲᔪᕈᓐᓇᕐᒪᖔᑕ ᐊᑭᖓᓄᑦ, ᐊᐱᕆᔭᐅᓯᒪᖕᒪᖔᑕ? 
ᑐᓴᓚᐅᑲᒍᒪᓪᓗᖓ. ᐃᒃᓯᕙᐅᑕᓖᒃ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᒃᓯᕋᕐᕕᒋᓚᐅᓐᖏᑕᕗᑦ 
ᓄᓇᓕᐸᐅᔭᒃᑯᑦ ᑮᓇᐅᔭᖃᖅᑎᑦᑎᖁᓪᓗᒋᑦ 
ᑖᔅᓱᒧᖓ. ᑕᐃᒪ ᐃᒥᐅᑉ ᐳᓪᓚᖓ 
ᐊᒃᐸᖅᑐᒥᓂᐅᑎᓪᓗᒍ, ᑭᓯᐊᓂ ᒪᓕᒐᖅᑎᒍᑦ 
ᐱᑕᖃᖅᑎᑦᑎᔭᕆᐊᖃᕐᓂᖓ ᓱᕐᕋᓚᐅᖏᒻᒪᑦ 
ᓄᓇᓕᐸᐅᔭᒃᑯᑎᒍᑦ. ᑕᐃᒪᓕ ᐳᓪᓚᖓ 
ᒥᑭᓗᐊᓕᓚᐅᕐᒪᑦ ᐃᒪᓐᓇ ᐱᓯᒪᔭᕇᓕᓚᐅᖏᒻᒪᒍ 
ᓄᓇᓕᐸᐅᔭᒃᑯᑦ ᒪᓕᒐᕐᒥᑎᒍᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᔅᑐ ᖃᒪᓂᖅ. 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᖅᑲᐅᔭᕋ ᑭᐅᔪᓐᓇᖅᐸᒍ ᑖᓐᓇ 
ᐱᔭᕇᖅᑕᐅᓯᒪᓕᖅᑎᓪᓗᒍ 
ᐅᔾᔨᕐᓇᖅᓯᑕᐃᓐᓇᓚᐅᖅᐸ ᑕᒪᑐᒪ ᐃᒥᐅᑉ 
ᐃᖏᕐᕋᓂᖓ ᐊᒃᐸᕆᐊᖅᓯᒪᓕᖅᑐᕕᓂᐅᔪᖅ 
ᐅᕝᕙᓘᓐᓃᑦ ᑖᓐᓇ ᐃᒡᓗᕐᔪᐊᖅ 
ᑐᓐᓂᖅᑯᑕᐅᓚᐅᖅᑳᖅᑎᓐᓇᒍ ᓱᓕ ᒐᕙᒪᒃᑯᓐᓄᑦ 
ᖃᐅᔨᔭᐅᓚᐅᖅᐸ ᐃᒥᐅᑉ ᐃᖏᕐᕋᓂᖓᓂᒃ 
ᓱᒃᑲᐃᓗᐊᓕᖅᑐᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᑐᓯᑦᑎᐊᕈᒃᑯ ᒪᓕᒐᓕᐅᖅᑎᐅᑉ 
ᐊᐱᖅᑯᑎᖓ, ᑕᐃᒪᓕ ᑎᑎᕋᐅᔭᖅᑕᐅᑎᓪᓗᒍ 
ᖃᐅᔨᓴᖅᑕᐅᓂᖓ ᐊᒻᒪᓗ ᐃᒡᓗᓕᐅᖅᑕᐅᓂᖓ 
ᑖᓐᓇ ᐃᒪᐅᑉ ᐳᓪᓚᖓ ᖃᐅᔨᓴᖅᑕᐅᓚᐅᖅᑐᖅ. 
ᑖᓐᓇ ᐊᑐᖅᖢᒍ ᑎᑎᕋᐅᔭᖅᑕᐅᓚᐅᖅᑐᖅ ᖃᑦᑕᕗᑦ. 
ᑕᐃᒪᓕ ᑭᖑᓂᖓᒍᑦ ᐄᐳᓪᒥ 
ᖃᐅᔨᓴᖅᑕᐅᓕᕐᒥᑎᓪᓗᒍ ᐊᑐᓕᖅᑎᑉᐸᓪᓕᐊᑎᓪᓗᒍ 
ᖃᓄᖅ ᐊᒃᑐᖅᓯᖕᒪᖔᑕ ᐅᔾᔨᕆᔭᐅᓚᐅᕐᒪᑦ ᐃᒥᖅ 
ᐱᓪᓚᖃᓐᖏᓗᐊᓕᕐᓂᖓᓂᒃ. 
 
ᐊᔾᔨᒌᓐᖏᑦᑐᒐᓚᐅᓚᐅᕐᒪᑕᑦᑕᐅᖅ 
ᓴᐃᒻᒪᖃᑦᑕᐅᑎᓂᖅ ᐃᓱᒪᒋᔭᐅᔪᓪᓗ ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᐱᔨᑦᑎᖅᑎᓪᓗ ᓄᓇᓕᐸᐅᔭᒃᑯᓪᓗ 
ᐃᖃᓗᖕᓂ, ᓄᓇᓕᐸᐅᔭᐃᓪᓗ ᐸᕐᓇᐃᔨᖏᓐᓂᒃ. 
ᐊᐃᑦᑖᖑᒐᓗᐊᖅ ᑖᓐᓇ ᐳᓪᓚᖓ 
ᐸᐅᓐᖓᕆᐊᖅᑎᑕᐅᔪᓐᓇᐃᓪᓕᓚᐅᕐᒪᑦ ᔫᓐᒥ 
ᖃᐅᔨᓯᒋᐊᒃᑲᓐᓂᖅᖢᑎᒍᓪᓗ ᔪᓚᐃᒥᓪᓗ 
ᖃᐅᔨᓴᒃᑲᓐᓂᕋᑦᑎᒍᑦ.  
 
ᐃᒡᓗᕐᔪᐊᓕ ᑕᐃᒪ ᐊᑐᕈᓐᓇᖅᓯᑎᓪᓗᒍ ᓴᑉᑕᒻᐳᒥ 
ᑕᐃᒪ ᐅᖃᖅᑲᐅᒐᒪ ᐅᐊᑦᑎᐊᕈ ᒪᕐᕉᒃ ᑕᐃᒪ ᐃᒡᓘᒃ 
ᑕᐃᒪ ᑐᓂᔭᐅᔪᓐᓇᖅᓯᓚᐅᕐᒪᑦ. ᑖᒃᑯᐊᒃ 
ᖃᑦᑎᕈᑎᖏᒃ ᑖᓐᓇ ᒥᓪᓗᐊᕈᑎᖃᕐᓗᓂ 
ᑭᓯᐊᓂᐅᖕᒪᑦ ᐳᓪᓚᖃᑦᑎᐊᓕᖁᓪᓗᒍ 
ᐋᖅᑭᒃᑕᐅᓗᓂ ᐊᒻᒪᓗ ᑐᒡᓗᐊᓂᒃ ᑖᒃᑯᐊ 
ᐊᑭᓕᓐᖏᒃᑲᓗᐊᕐᒪᖔᑦ 

ᖃᐅᔨᓴᖅᑎᖏᓪᓗ ᐊᑐᕐᓗᒋᑦ. ᖃᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 
 
ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᐊᐱᖅᑯᑎᒐᖅᑲᐃ ᖃᓪᓚᓈᑎᑐᑦ 
ᐅᖃᑦᑎᐊᕆᐊᒃᑲᓐᓂᕈᒃᑯ ᐱᔪᓐᓇᕈᒪ.  
 
ᐄ, ᑖᒃᑯᐊ ᐃᒡᓗᕐᔪᐊᓕᐅᖅᑕᐅᔪᓕᒫᑦ ᑳᓐᑐᕌᒃ 
ᐊᑎᓕᐅᖅᑕᐅᖃᑦᑕᕐᒪᑦ ᑳᓐᑐᕌᖃᖅᑎᐅᔪᒧᓪᓗ 
ᐊᒻᒪᓗ ᓇᖕᒥᓂᖃᖅᑎᐅᔪᒧᑦ ᐃᒡᓗᕐᒥᒃ. 
ᐊᐱᖅᑯᑎᒐᖃᐃ ᑕᐃᒪᓕ ᖃᐅᔨᔭᐅᒐᒥ ᑖᓐᓇ 
ᐳᓪᓚᑭᒡᓕᕚᓪᓕᖅᑐᖅ ᐃᒡᓗᕐᔪᐊᖅ 
ᑐᓂᔭᐅᓯᒪᕙᒌᓕᓚᐅᖅᐸ ᓄᓇᕗᑦ ᒐᕙᒪᒃᑯᓐᓄᑦ 
ᑳᓐᑐᕌᖃᖅᑎᐅᔪᒥᑦ ᐅᕝᕙᓘᓐᓃᑦ 
ᑐᓂᔭᐅᓚᐅᖅᑎᓐᓇᒎᓚᐅᖅᐸ ᒐᕙᒪᒃᑯᓐᓄᑦ 
ᑳᓐᑐᕌᖃᖅᑎᐅᔪᒧᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᒡᓗᕐᔪᐊᖅ ᑐᓂᔭᐅᓚᐅᖅᑎᓐᓇᒍ, ᒐᕙᒪᒃᑯᓐᓄᑦ 
ᐊᑐᕋᔪᒃᑕᑦᑎᓐᓂ ᑕᒪᒃᑯᐊ ᐃᒡᓗᐃᑦ 
ᖃᓄᐃᓐᖏᒃᑲᓗᐊᕐᒪᖔᑕ ᐃᒡᓗᒧᓪᓗ ᐊᒻᒪᓗ 
ᒪᓕᒐᕐᓂᒃ ᒪᓕᒃᓯᒪᒐᓗᐊᕐᒪᖔᑕ ᓄᓇᓕᐸᐅᔭᒃᑯᑦ 
ᑕᐃᒫᒃ ᐅᖃᕈᓐᓇᖅᓯᓚᐅᓐᖏᓐᓂᖏᓐᓂ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 
 
ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᑳᓐᑐᕌᒃᑎᐅᓪᓕ ᐱᔭᒃᓴᕆᓐᖏᒻᒪᒍ? ᐋᖅᑭᒃᓯᓂᖅ 
ᒥᓪᓗᐊᕈᑎᒥᒃ ᐅᕝᕙᓘᓐᓃᑦ ᑳᓐᑐᕌᒃᒧᑦ 
ᐃᓚᒋᔭᐅᓚᐅᓐᖏᒻᒪᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᐄ, ᑐᑭᓯᑦᑎᐊᖅᑕᕋ ᐊᐱᖅᑯᑎᖓ. 
ᑐᑭᓯᓇᖅᓯᑦᓯᐊᕐᓗᒍᖃᐃ, ᑕᐃᒪᓕ ᐃᒥᐅᑉ ᐳᓪᓚᖓ 

ᑎᑎᕋᐅᔭᖅᑕᐅᑎᓪᓗᒍ ᖃᐅᔨᓴᖅᑕᐅᓂᕋᖅᑕᕋ 
ᑳᓐᑐᕌᖃᖅᑐᑦ ᓄᓇᓕᐸᐅᔭᒃᑯᓪᓗ ᓇᖕᒥᓂᕐᓗ 
ᐊᐅᓚᑦᑐᓐᓇᓚᐅᓐᖏᓐᓇᑦᑎᒍᑦ ᖃᓄᐃᒻᒪᑦ 
ᐳᓪᓚᑭᒡᓕᕚᓪᓕᕐᓂᕐᒪᖔᑦ. ᑕᐃᒪᓕ ᓄᓇᕗᑦ 
ᒐᕙᒪᒃᑯᓐᓄᑦ ᑐᓂᔪᓐᓇᖅᓯᓂᐊᓕᕐᓂᕈᑦᑎᒍᑦ ᑖᒃᑯᐊ 
ᒪᓕᒃᓯᒪᔭᕆᐊᖃᓚᐅᕋᑦᑎᒍᑦ ᖃᑦᑎᕈᑎᖏᑦ. 
ᑕᐃᒪᐃᑦᑐᓐᓇᖅᓯᓚᐅᓐᖏᓐᓇᖅᑕ 
ᒥᓪᓗᐊᕈᑎᖃᖅᑎᓐᓇᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 
 
ᖃᒪᓂᖅ (ᑐᓵᔨᒃᑯᑦ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ 
ᖁᔭᓐᓇᒦᖅᖢᒍᓗ ᑖᓐᓇ ᒥᓂᔅᑕᕆᔭᐅᔪᖅ 
ᑭᐅᑦᑕᕈᓐᓇᕐᖓᑦ. ᐊᐱᕆᔪᒪᓕᕆᕗᖓ ᑖᒃᑯᐊ 
ᐃᖃᓗᐃᑦ ᓄᓇᓕᐸᐅᔭᖏᑦ ᑕᐃᒃᑯᐊ 
ᓴᓇᓂᐊᕐᓂᕐᒧᑦ ᐱᔪᓐᓇᐅᑎᒥᒃ ᑐᓂᓯᓚᐅᕐᒪᖔᖏᑦ 
ᐊᐅᓚᑕᐅᖕᒪᑦ ᐃᖃᓗᐃᑦ ᓄᓇᓕᐸᐅᔭᖓᓐᓄᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᐋᒃᑲ, ᑭᐅᓪᓚᑦᑖᕐᓗᖓ. ᑖᓐᓇ 
ᒪᓕᒐᕐᓂᐊᖅᑎᒍᑦ 
ᐃᖅᑲᖅᑐᐃᕕᒃᑎᒎᕈᑕᐅᔪᓐᓇᖅᑐᒃᓴᐅᔪᑦ ᐅᕙᒍᓪᓗ 
ᓴᓇᑎᑦᑎᒐᑦᑕ ᓴᓇᖃᑦᑕᕆᐊᖃᖅᑐᒍᑦ ᐃᒡᓗᓂᒃ 
ᑕᒪᒃᑯᐊ ᒪᓕᒐᐃᑦ ᐊᖑᒻᒪᑎᖁᓪᓗᒋᑦ.  
 
ᑭᓇᒥᒃ ᐸᓯᔭᒃᓴᖅᑐᖅᑕᖃᔾᔮᒃᑐᒃᓴᐅᓐᖏᑦᑐᖅ ᑕᐃᓐᓇ 
ᒥᓪᓗᐊᕈᑦ ᓴᓐᖏᓗᐊᖅᑎᓪᓗᒍ. ᑕᐃᓐᓇᓗ 
ᓴᓇᓚᐅᖅᑐᖅ ᑖᔅᓱᒥᖓ ᓇᓗᓇᐃᖅᓯᓚᐅᖅᖢᓂ 
ᓴᓐᖐᓗᐊᕐᓂᖓᓂᒃ, ᒪᒥᐊᓇᖅᑐᖅ ᑕᐃᒪᐃᑦᑑᖕᒪᑦ 
ᑕᐃᒪᓐᓇ ᓴᓐᖐᓗᐊᒐᓛᑐᐃᓐᓇᒧᑦ ᓄᓇᕗᑦ 
ᒐᕙᒪᒃᑯᓐᓄᑦ ᑐᓐᓂᖅᑯᑕᐅᔪ8600ᓐᓇᓐᖏᑦᑐᖅ 
ᑕᒪᒃᑯᐊ ᓈᒻᒪᓐᖏᑦᑐᖅᑕᖃᖅᑎᓪᓗᒍ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 
 
ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 
ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 
ᑭᐅᑦᑕᕐᒪᑦ. ᑕᐃᓐᓇᓕᖃᐃ ᐊᒃᑐᖅᑕᐅᓂᐊᖅᐸ 
ᐃᑲᔪᖅᑕᐅᕕᑐᖃᕈᓗᒃ ᑖᔅᓱᒧᖓ ᓄᑖᕐᒥᒃ 
ᐃᓪᓕᕆᔭᐅᒃᐸᑦ ᑖᒃᑯᖕᓄᖓᓗ ᒪᕐᕉᖕᓄᑦ 
ᐃᒡᓗᕐᔪᐊᓄᑦ ᐊᑐᖅᑕᐅᓂᐊᖅᑎᓪᓗᒍ? ᑖᓐᓇ 
ᑭᖑᓪᓕᖅᐹᕆᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔅ ᕼᐃᒃᔅ (ᑐᓵᔨᑎᒍᑦ): ᑐᐃᒪᑐᖅ 
ᐊᑐᖅᑕᐅᓚᐅᖅᓯᒪᔾᔮᓐᖏᓚᖅ ᑕᐃᒃᑯᐊ 
ᐃᑭᑦᑐᖃᓕᕐᓂᖅᐸᑦ ᐃᒦᑦ ᑯᕕᓯᑲᐅᑎᒋᓲᑦ 
ᓄᑖᓐᖑᕆᐊᖅᑎᑕᐅᕙᓪᓕᐊᑎᓪᓗᒍ ᑕᐃᓐᓇ 
ᐃᑲᔪᖅᑕᐅᕕᒃ. ᐄ, ᑕᐃᓐᓇ ᒥᓪᓗᐊᕈᑦ ᐅᕝᕙᓘᓐᓃᑦ 
ᐸᒻᐱᖓ ᑕᒪᒃᑮᓄᑦ ᓈᒻᒪᖕᓂᐊᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᐱᖅᑯᑎᖕᓂᒃ, ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᐊᐱᖅᑯᑎᒃᓴᖃᐅᓗᐊᓐᖏᖦᖢᖓ. 
ᐅᑯᓇᓂ ᖃᐃᑕᐅᖅᑲᐅᔪᑦ ᖃᐅᔨᒪᔾᔪᑏᑦ 
ᒪᒃᐱᖅᑐᒐᖅ 2ᒥ ᐅᖃᖅᓯᒪᔪᖅᑕᖃᕐᒪᑦ ᑖᓐᓇ ᐸᒻᑉ 
ᐃᓕᔭᐅᒃᐸᑦ ᑕᐃᓐᓇ ᐱᓕᕆᕕᖕᓄᑦ 
ᒪᑐᐃᖅᑕᐅᑲᐅᑎᒋᔪᓐᓇᖅᓯᓇᔭᖅᑐᖅ ᑕᐃᒃᑯᐊᓗ 
ᐃᑲᔪᖅᑕᐅᕕᖕᒦᑦᑐᑦ ᓄᒃᑎᖅᑕᐅᓗᑎᒃ 
ᓄᑖᖑᓂᖅᓴᒧᑦ 30ᖏᓐᓃᑦᑐᑦ ᖃᓪᓗᓈᑦ 
ᓄᓇᖓᓐᓂ ᑕᕝᕗᖓ ᐅᑎᖅᑎᑕᐅᓗᑎᒃ. 
 
ᑐᑭᓯᓇᓱᑐᐃᓐᓇᖅᖢᖓ ᐃᓐᓇ 
ᒪᑐᐃᖅᑕᐅᓚᐅᖅᓯᒪᔪᖅ ᒫᓐᓇᕈᓘᓚᐅᖅᑐᖅ ᑕᐃᓐᓇ 
ᓄᑖᖅ ᓂᕈᑦᑐᕆᐊᕈᑖ 

ᖃᓄᐃᓕᖓᓕᖅᐸᑦ ᑖᓐᓇ ᓴᓇᔭᐅᓂᖓ? 
ᓯᕗᓪᓕᖅᐹᖅ ᓴᓇᔭᐅᓚᐅᖅᑐᖅ ᐱᔭᕇᖅᓯᒪᓕᖅᐸ 
ᑕᐃᒃᑯᐊᓗ ᑕᐃᔭᐅᓯᒪᔪᐃᑦ 30 ᐊᓐᑎᐊᕆᐅᒦᑦᑐᑦ 
ᑕᒪᐅᖓ ᐅᑎᖅᑎᑕᐅᓯᒪᓕᖅᐸᑦ? ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐄ, 
ᓯᕗᓪᓕᖅᐹᖅ ᐱᔭᕇᖅᓯᒪᑲᓴᑦᑎᐊᓕᖅᑐᖅ. 30ᑦ 
ᑕᐃᒃᑯᐊ ᐊᓐᑎᐊᕆᐅᒦᑦᑐᓐᓃᖅᑐᑦ 
ᐊᑕᐅᓯᐅᓐᖏᑦᑐᒦᑦᒪᑦ ᑕᐃᒃᑯᐊ 
ᐊᓄᓪᓚᒃᓯᐊᕆᔭᐅᓇᖏᑦᑕᓗ ᐊᑯᓂᐅᓂᖓ 
ᐊᔾᔨᒌᓐᖏᖦᖢᑎᒃ. ᑕᐃᒃᑯᐊ ᑕᓪᓕᒻᒥᕐᒥ ᑕᒪᐅᖓ 
ᐅᑎᖅᑎᑕᐅᓚᐅᖅᑐᑦ ᐃᖃᓗᖕᓄᑦ ᐊᒻᒪ ᓴᑉᑕᒻᐸ 
3ᖑᑎᓪᓗᒍ ᑕᐃᒃᑯᐊ ᐃᓚᖏᑦ ᓄᑖᖑᓂᖅᓴᒥᒃ 
ᓄᒃᑎᖅᑕᐅᓚᐅᖅᖢᑎᒃ. ᖁᔭᓐᓇᒦᒃ ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ 
ᒥᓂᔅᑕ. ᐅᑯᓇᓂ ᖃᐅᔨᒪᔾᔪᑎᓂᒃ ᒪᓕᒐᓕᕆᔨᒃᑯᑦ 
ᑕᐃᔅᓱᒥᖓ ᐸᒻᐱᒥᒃ ᑎᑭᓴᐃᓯᒪᓕᖅᑐᑦ ᐊᒻᒪᓗ 
ᐅᒥᐊᕐᔪᐊᒃᑰᖅᑎᑕᐅᓂᐊᕐᓂᖓ ᑖᓐᓇ 
ᓂᓪᓕᐅᑎᒋᖅᑲᐅᓪᓗᓂᐅᒃ ᑭᖑᓪᓕᖅᐹᒃᑯᒡᒎᖅ 
ᑎᑭᑎᑕᐅᓂᐊᖅᑐᖅ. ᒪᓕᒐᓕᐅᖅᑏᑦ 
ᐊᖏᓯᖁᔭᐅᔪᒍᑦ ᐃᓱᒪᓕᐅᕈᑕᐅᕌᓂᒃᓯᒪᔪᕕᓂᕐᒥᒃ. 
ᐅᒥᐊᕐᔪᐊᒃᑰᖅᑐᒃᓴᐅᑎᑕᐅᓕᖅᖢᓂ.  
 
ᐊᖏᖅᑕᐅᕙᓚᐅᕋᓂ ᒪᓕᒐᓕᐅᖅᑎᓄᑦ, ᑕᐃᒃᑯᐊ 
ᐋᖅᑭᒃᓱᖅᓯᒪᕙᒌᓕᖅᑎᓪᓗᒋᑦ 
ᐊᖏᖅᑎᑕᐅᓇᓱᓕᑕᐃᓐᓇᖅᖢᑕ . ᐃᒃᑯᐊ 
ᓴᓂᕐᕙᐃᓯᒪᖃᑦᑕᖅᐸᓪᓚᐃᖕᒪᑕ ᑮᓇᐅᔭᓂᒃ 
ᐊᑐᕈᓐᓇᖅᑕᒥᖕᓂᒃ. ᓇᑭᓪᓕ ᑮᓇᐅᔭᖅᑖᖅᖢᓯ 
ᑕᐃᓐᓇ ᐸᒻᑉ 

ᑎᑭᓵᕆᔭᐅᓚᐅᖅᐸ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 
ᐊᐱᖅᑯᑎᒋᖕᒪᒍ. ᑭᐅᖅᑲᐅᒐᒪ ᐅᐊᑦᑎᐊᒃᑲᓐᓂᖅ 
ᓴᓂᕐᕙᐃᓯᒪᔪᒍᑦ ᓇᓪᓕᐅᒃᑯᒫᓂᒃ 
ᑎᑭᓴᐃᔾᔪᑎᒋᓪᓗᑎᒃᑯᑦ ᐸᒻᐱᒥᒃ ᓄᑖᒥᒃ ᐊᒻᒪᓗ 
ᑕᐃᒃᑯᐊ ᓇᓪᓕᐅᒃᑯᒫᕗᑦ ᑕᐃᑲᓐᖓᑦ.  
 
ᓲᕐᓗ ᑕᐃᓐᓇ ᐅᑯᐊ ᑮᓇᐅᔭᑦ ᑐᒃᓯᕌᕆᔭᑦᑕ ᑕᐃᓐᓇ 
ᖃᔅᓯ ᑖᓚᖓ ᐃᓚᐃᓐᓇᑯᓗᒋᖕᒪᒍ 
ᐅᒥᐊᕐᔪᐊᒃᑰᕈᑎᒃᓴᖏᓪᓗ ᑕᒪᒃᑯᐊ ᑮᓇᐅᔭᖅᑐᕈᑏᑦ 
ᑕᕝᕙᓃᖃᓯᐅᑕᐅᖕᒪᑕ, ᑐᐊᕕᕐᓇᖅᑑᖅᑎᓐᓇᑦᑎᒃᑯᑦ 
ᑕᐃᒃᑯᐊ ᑮᓇᐅᔭᑦ ᓴᓂᕐᕕᒃᓯᒪᔭᕗᑦ 
ᐊᑐᕐᕕᒋᓚᐅᖅᑕᕗᑦ. ᓇᓪᓕᐅᒃᑯᒫᑦ ᓲᕐᓗ 
ᐊᒃᑐᐃᓂᖃᕐᓂᐊᖅᑐᒃᓴᐅᔪᑦ ᑐᒡᓕᐊᓂ 
ᓴᓇᕙᓪᓕᐊᓕᕐᒥᒍᑦᑎᒃᑯᑦ ᑕᐃᓐᓇ 
ᐊᓄᓪᓚᒃᓰᕕᒃᑖᓵᖅ. ᐱᔭᕐᓂᓐᖏᑦᑐᖅᑕᖃᐅᓕᕐᒥᒃᐸᑦ 
ᑕᐃᒪᓐᓇ ᓂᕆᐅᓇᓐᖏᑦᑐᓄᑦ 
ᓴᖅᑭᕕᐅᑲᓪᓚᒃᑳᖓᑦᑕ ᓇᓪᓕᐅᒃᑯᒫᓂᓐᖔᖅᑐᓂᒃ 
ᑮᓇᐅᔭᓂᒃ ᐊᑐᖃᑦᑕᖅᑐᒍᑦ.  
 
ᑕᒪᓐᓇᐅᖅᑲᐅᑎᓪᓗᒍ ᑐᖓᐅᑎᓂᐊᖅᑐᒃᓴᐅᔪᒍᑦ 
ᐊᒥᒐᓐᖏᓗᐊᕐᓗᑎᒡᓗ ᑮᓇᐅᔭᑦ ᑕᐃᒃᑯᐊ 
ᓇᓪᓕᐅᒃᑯᒫᓃᑎᖃᑦᑕᖅᑕᕗᑦ. ᑕᐃᒪᐃᑦᑑᖕᒪᑦ 
ᐊᕐᕌᒍᑉ ᐃᓗᐊᓂ ᒪᐅᖓᑐᐃᓐᓇᖅ 
ᑐᒃᓯᕌᖃᖃᑦᑕᖅᑐᒍᑦ. ᒫᓐᓇ ᑕᐃᒪ ᑐᒃᓯᕋᖅᐳᒍᑦ 

ᑐᖓᐅᑎᓗᐊᔾᔮᓐᖏᓐᓇᑦᑕ ᓯᕗᓂᒃᓴᑦᑎᓐᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ 
 
ᒪᐃᓐ: ᒪ’ᓇ ᐃᒃᓯᕙᐅᑕᖅ. ᒪ’ᓇ ᒥᓂᔅᑕ. (ᑐᓵᔨᑎᒍᑦ) 
1.3 ᒥᓕᐊᓐᖑᓂᕋᖅᑲᐅᒐᕕᒋᑦ ᐅᑯᐊ 
ᐊᒡᒍᖅᑐᖅᖢᒋᑦ ᑭᓱᓄᑦ ᐊᑐᕐᓂᐊᕐᒪᑕ, 
ᓂᐅᕕᐅᑕᐅᓂᐊᖅᖢᓂ ᐸᒻᐱᒧᑦ ᐊᓯᖏᓐᓄᓪᓗᒎᖅ. 
ᑕᐃᒃᑯᐊᖃᐃ ᐊᓯᖏᑦ ᓇᓗᓇᐃᔭᕈᓐᓇᕐᓂᐊᖅᐸᖏᑦ 
ᐊᒻᒪᓗ ᑕᐃᓐᓇ ᐸᒻᑉ ᐃᓕᔭᐅᓂᖓ? ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐄ, ᖁᔭᓐᓇᒦᒃ ᑖᓐᓇ ᖃᐃᓵᕋᖕᓂ.  
 
ᑖᓐᓇ ᐊᒡᒍᖅᑐᖅᓯᒪᓗᒍ ᑕᐅᑦᑐᖓ ᓴᓇᔭᐅᓂᖓ 
$150,000 ᐲᖅᖢᒍ $400,000ᑐᖅᖢᑎᒃ 
ᐅᒥᐊᕐᔪᐊᒃᑰᕈᑏᒃ ᐊᒻᒪᓗ $90,000ᑐᖅᖢᓂ 
ᐱᑐᒃᑕᐅᓂᖓ. $150,000 ᐃᓚᓐᖓᖅᖢᒍ 
ᑐᓐᖓᕕᒃᓴᖓ 8602$200,000 ᐃᓚᓐᖓᖅᖢᒍ 
200ᒥᒃ, 1.2 ᒥᓕᐊᓐ ᑐᖔᓃᕌᕐᔪᒃᑐᑦ. ᐃᓕᓪᓗᒋᑦ 
ᓇᓪᓕᐅᒃᑯᒫᓂᓐᖔᖅᑐᑦ $120,000. ᓴᓇᔭᐅᓂᖓ 
1.307. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᖁᔭᓐᓇᒦᖅᖢᒍᓗ ᒥᓂᔅᑕ. ᐅᑯᐊ ᖃᐅᔨᒪᔾᔪᑏᑦ 
ᐅᖃᓕᒫᖅᖢᒋᑦ ᒪᓕᒐᓕᐅᖅᑎᑐᐃᓐᓇᐅᓪᓗᑕ 
ᐃᓚᖓᓂᒃ ᑐᑭᓯᖃᑦᑕᕋᑦᑎᒃᑯᑦ 
ᐊᓯᖅᑯᕝᕕᒃᓴᖃᓐᖏᓐᓇᒥᒎᖅ 

ᑐᒃᓯᕋᒃᑲᓐᓂᕆᐊᖃᓚᐅᖅᑐᑦ ᑐᐊᕕᕐᓇᖅᑑᓂᖓ 
ᐱᔾᔪᑎᒋᓪᓗᒍ.  
 
ᑕᐃᒪᐃᒃᑲᓗᐊᖅᑎᓪᓗᒍ ᐅᖃᖅᑲᐅᒐᒪ 
ᐊᑐᕋᔪᓐᖏᑦᑐᒍᑦ ᑮᓇᐅᔭᑦ ᑐᒃᓯᕋᐅᑎᖏᓐᓂᒃ. 
ᐱᒋᐊᓕᓵᓚᐅᖅᑎᓪᓗᑕ ᒐᕙᒪᒃᑯᑦ ᐱᓕᕆᕝᕕᖏᑦ 
ᒥᕝᕕᖕᒧᓪᓗ ᐊᑐᖅᑐᒃᓴᐅᑕᐅᓚᐅᖅᑐᑦ ᑕᐃᒃᑯᐊ 
ᒪᓕᒐᓕᐅᖅᑎᑐᐃᓐᓇᐅᑎᓪᓗᒍ ᑖᓐᓇ 
ᒥᓂᔅᑕᕆᔭᐅᓕᖅᑐᖅ ᑕᐃᒪᓐᓇ.  
 
ᐃᓛᒃ ᐅᖃᐅᓯᒃᓴᑐᐃᓐᓇᐅᒐᓗᐊᖅ ᐊᐱᖅᑯᑎ 
ᑭᐅᓐᖏᑦᑐᖅ, ᑭᖑᓪᓕᖅᐹᕆᓗᒍ ᐱᕕᖃᖅᑎᒃᑯᕕᖓ, 
ᐅᖃᐅᔾᔭᐅᓯᒪᒐᒪ ᐊᓯᖏᑦ ᓄᓇᕗᒻᒥᑦᑕᐅᖅ 
ᓄᓇᓕᖕᓂ ᐱᓕᐊᕐᓗᒍ ᑲᖏᖅᖠᓂᖅ ᑕᐃᒪᓐᓇ 
ᓴᓐᖐᓗᐊᕐᒥᖕᒪᒡᒎᖅ ᑕᐃᓐᓇ ᒥᓪᓗᐊᕈᑖ 
ᐊᒃᑐᐃᓂᖃᕆᓪᓗᓂ ᐃᒡᓗᓕᐅᕐᓂᕐᒥᒃ ᑲᖏᖅᖠᓂᕐᒥ. 
ᑕᐃᒪ ᑖᓐᓇ ᐅᖃᐅᓯᕆᑐᐃᓐᓇᖅᑕᕋ, 
ᐃᓱᒫᓘᑎᒃᓴᐅᖕᒪᑦ ᐊᒻᒪᓗ ᓴᓇᓂᕐᒧᑦ 
ᐊᑭᑑᑎᒋᔭᐅᖃᑦᑕᖅᖢᑎᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 
ᐅᖃᐅᓯᒃᓴᑐᐃᓐᓇᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖁᑎᖃᕈᓐᓃᕋᒪ. ᑮᓇᐅᔭᑦ ᐃᓚᒋᐊᕈᑎᑦ 
ᐊᑭᑐᔪᖅᑐᕈᑎᒃᓴᐃᑦ ᓈᓴᐅᑎᓕᒃ 2-2021-2022. 
ᒪᓕᒐᓕᕆᔨᒃᑯᑦ ᐊᖏᖅᑕᐅᖅᑳᖅᓯᒪᓐᖏᑦᑐᑦ 
ᑲᑎᓕᒫᖅᖢᒋᑦ, 1,289,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ 5. 
ᐃᓕᓐᓂᐊᖅᑐᓕᕆᔨᒃᑯᑦ. ᒥᔅᑕ ᓇᑦᑎᖅ. 
 
ᓇᑦᑎᑦ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᑯᐊᒃ ᒪᕐᕉᒃ 
ᑕᑯᔮᒃᑲᒃ ᑕᒡᕙᓂ. ᑖᓐᓇᐃᓛᒃ ᑮᓇᐅᔭᖅ 
ᐊᑐᖅᑕᐅᔪᕕᓂᐅᑉ ᐊᒥᐊᒃᑯᕕᓂᐅᕙᓕᕐᒪᑦ 
ᐸᕐᓇᒍᑕᐅᓚᐅᖅᓯᒪᔪᓂ ᐊᑭᑐᔫᑎᓄᑦ ᐃᓕᓐᓂᐊᕐᕖᑦ 
ᓴᓇᔭᐅᓂᖏᓐᓂᒃ. ᒥᑭᓐᓂᖅᓴᐃᑦ 
ᐋᖅᑭᒋᐊᖅᑕᐅᕙᓪᓕᐃᔪᑦ ᐃᓚᖏᑦ ᑖᓐᓇ ᓇᐅᔮᑦ 
$69,000 ᐊᒥᐊᒃᑯᔪᕕᓂᐅᓐᓂᕐᒪᑦ 



ᓇᒡᒐᔾᔭᐅ, ᓯᑎᐱᕆ 13, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

8603 

ᓱᓇᒧᑭᐊᖅ ᐅᓇ ᐊᑐᖅᑕᕕᓂᖅ? ᓯᕗᓪᓕᖅ 
ᐊᐱᖅᑯᑎᒐ. ᖁᔭᓐᓇᒦᒃ. 
 
ᐃᓯᕙᐅᑕᖅ: ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᐆᒃᑑᑎᒋᑐᐃᓐᓇᕐᓗᒋᑦ ᑕᐃᒃᑯᐊ 
ᐱᓕᕆᐊᕆᔭᐅᔭᕆᐊᓖᑦ ᒪᑯᐊ ᐹᑦ, ᑮᒃᑕᕈᑏᑦ, 
ᐃᒐᓛᑦ ᐊᒻᒪᓗ ᓂᓪᓕᐊᔾᔪᑏᑦ ᐃᓕᓐᓂᐊᕐᕕᐅᑉ 
ᐃᓗᐊᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 
 
ᓇᑦᓯᖅ (ᑐᓵᔨᑎᒍᑦ): ᑖᓐᓇ ᐊᒥᐊᒃᑯᔪᕕᓂᐅᑉ 
$69,000 ᐅᖓᑎᐊᓄᑦ ᐃᒻᒪᖄ 
ᑐᒃᓯᕋᖅᑐᕕᓂᐅᓐᓂᕐᒪᑕ ᐊᑐᖅᑕᐅᓐᖏᑦᑐᖅ ᑖᓐᓇ 
$69,000 ᐅᑎᕐᒪᑦ ᐅᑎᓚᖓᖕᒪᑦ ᒐᕙᒪᒃᑯᑦ 
ᑐᒃᓯᕋᕐᒪᒍ ᐅᑎᖅᑎᑦᑐᒪᓪᓗᓂᔾᔪᒃ. 
ᑭᖑᓂᐊᒍᓪᓕᑭᐊᖅ ᖃᓄᖅ 
ᓴᓇᔭᐅᔭᕆᐊᖃᓕᕐᓂᖅᐸᑦ ᑖᔅᓱᒪ $69,000 
ᐲᖅᓯᒪᓛᖅᑑᖅ? ᑐᑭᓯᒍᒪᓗᐊᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᑐᑭᓯᓇᖅᓯᑎᒋᐊᒃᑲᓐᓂᕐᓗᒍᖃᐃ ᑖᓐᓇ 
$69,000 ᒐᕙᒪᒃᑯᓐᓄᑦ ᐊᑐᔾᔮᓐᖏᑦᑐᖅ. 
ᐊᑐᖅᓯᒪᔪᖅ ᑕᒪᑐᒪᓂ ᐊᕐᕌᒍᒥ. ᔫᓐᖑᓚᐅᖅᑐᒥ 
ᓇᓕᖅᑯᑕᐃᓚᐅᖅᓯᒪᒐᑦᑕ ᖃᓄᐃᑦᑐᑦ 
ᐊᑭᑐᔪᖅᑐᕈᑏᑦ ᓄᑕᐅᓐᖏᑦᑐᒥᑦ ᓄᑖᒧᑦ 
ᓄᒃᑎᖅᑕᐅᓂᐊᕐᒪᖔᖏᑦ, ᒪᑯᐊᓗ ᓇᓕᖅᑲᐃᑦ 
ᐱᕙᓪᓕᐊᓪᓗᑎᒃᑰᓚᐅᕐᒪᑦ. ᐅᑯᐊ ᐋᖅᑭᒋᐊᕈᑏᑦ 
ᒐᕙᒪᒃᑯᓐᓄᑦ ᐅᑎᔾᔮᓐᖏᑦᑐᑦ ᑮᓚᐅᔭᑦ. 
ᐱᔭᕇᖅᑕᐅᓯᒪᔪᑦ ᑕᒪᑐᒪᓂ ᐊᕐᕌᒍᒥ 
ᓄᑕᐅᓐᖏᑦᑐᒥᑦ ᓄᑖᒨᖅᑕᐅᒋᐊᑐᓐᖏᑦᑐᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 
 

ᓇᑦᓯᑦ (ᑐᓵᔨᑎᒍᑦ): ᖁᔭᓐᓇᒦᒃ ᑕᒪᓐᓇ 
ᐅᓂᒃᑲᐅᓯᕆᒐᖕᓂ. ᓴᒃᑯ ᐃᓕᓐᓂᐊᕐᕕᖓ 
ᓴᓇᔭᐅᓂᖓ $50,000, ᐊᑐᖅᑕᐅᓚᐅᓐᖏᑦᑐᖅ. 
ᑕᐃᒃᑯᐊ ᑳᓐᑐᕌᒃᓴᐃᑦ ᓴᒃᑯᒧᑦ ᐊᑐᖅᑐᒃᓴᐃᑦ 
ᐅᖓᑕᐅᔾᔨᔪᕐᔪᐊᒻᒪᕆᐊᓘᓚᐅᖅᓯᒪᖕᒪᑕ. ᓈᓚᒃᑐᓄᑦ 
ᖃᐅᔨᒪᓂᐊᕋᑦᑕ $50,000 ᑖᓐᓇᓕ ᖃᓅᓕᖅᐸ? 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 
ᐸᕐᓇᐃᓂᕐᒧᑦ ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ 
ᑕᐃᒃᑯᐊᓗ ᑲᔪᓯᓐᓂᖅᖢᑎᒃ, 
ᐱᓕᕆᐊᕆᔭᐅᖏᓐᓇᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐊᑎᖁᑎᓐᓂ 
ᑭᖑᓪᓕᖅᐸᐅᖅᑲᐅᖕᒪᑦ. ᐃᓕᓐᓂᐊᖅᑐᓕᕆᔨᒃᑯᑦ 
ᐊᖏᖅᑕᐅᖅᑳᖅᓯᒪᓐᖏᑦᑐᑦ ᑲᑎᓕᒫᖅᖢᒋᑦ 
ᐱᓕᕆᕕᖕᒧᑦ 754,000 ᐅᖂᑕᓐᖑᐊᓕᒃ. 
ᐊᖏᖅᐱᓯᐅᒃ? 
  
ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ 6. 
ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓇ 
ᐊᒥᐊᒃᑯᒥᓂᕐᓂᒃ ᐊᐅᓪᓛᖅᓯᒐᓱᒃᑐᑦ ᓄᑖᒧᑦ 
ᐊᕐᕌᒍᒧᑦ ᐊᑭᑐᔪᖅᑐᕈᑎᒃᓴᒥᓂᕐᓂ. ᐋᖅᑭᒋᐊᕆᔪᐃᑦ 
ᐊᔾᔨᒌᓐᖏᑦᑐᓄᑦ ᐱᓕᕆᐊᒥᓂᕐᓄᑦ. 
ᐊᑕᖏᐸᓗᑦᑐᑎᒃ ᐅᑭᐊ ᖁᒻᒧᑦ 
ᐋᖅᑭᒋᐊᖅᑕᐅᒻᒪᑕᒎᖅ, ᐃᓚᒋᐊᖅᑕᐅᕙᓪᓚᐃᓪᓗᑎᒃ.  
 
ᑖᒃᑯᐊ ᐃᒪᐅᑉ ᐃᖅᑲᖓᓂᒃ ᖃᐅᔨᓴᕐᓂᐅᒐᔭᖅᑐᖅ 
ᐊᒻᒪᑦᑕᐅᖅ ᖃᕋᓴᐅᔭᓄᑦ ᓄᑭᓪᓚᐅᓯᖅᓱᐃᓂᖅ 
ᐱᖃᑕᐅᖕᒥᖕᒪᑦ. ᑖᓐᓇ ᑲᓐᖑᓇᓐᖏᒻᒪᑦ ᐃᓛᒃ, 
ᐃᓱᒫᓘᑎᒋᓯᒪᒐᒃᑯ ᐃᒃᓯᕙᐅᑕᖅ, 
ᐱᓕᕆᐊᖑᒐᓱᑦᑐᖅ ᑖᓐᓇ. ᐊᖏᔪᐊᓘᒻᒪᑦ 
ᐃᓱᒫᓘᑎᒋᒐᒃᑯ ᖃᓄᖅ ᐸᕐᓇᑦᑕᐅᒻᒪᖔᑦ, ᖃᓄᕐᓗ 
ᐊᐅᓚᑕᐅᒐᓱᐊᕐᒪᖔᑦ ᐃᓱᒫᓘᑎᒋᒐᒃᑯ. 
ᐊᖏᔪᕐᔪᐊᒻᒪᕆᐊᓘᓪᓗᓂ ᐱᓕᕆᐊᔅᓴᐅᒻᒪᑦ, 
ᐃᓱᒫᓘᑎᒋᒐᒃᑯ ᐃᒪᐃᑦᑐᕈᑐᐃᓐᓇᕆᐊᖃᕐᖓᑦ 

ᐱᓕᕆᐊᖑᓗᓂ ᐊᖏᓂᖅᓴᒻᒪᕆᐊᓘᓪᓗᓂ ᐅᕙᒍᑦ 
ᐃᓱᒪᒋᔭᖓᓐᓂ. 
ᐃᓱᒫᓘᑎᖃᕐᕕᒋᕈᓘᔭᕐᓂᐊᐸᓪᓚᐃᒐᑦᑎᒍᑦ.  
 
ᐃᔅᓯᕙᐅᑖᖅ, ᖃᖓᑐᐃᓐᓇᒃᑯᑦ ᓯᓚᕐᔪᐊᓕᒫᕐᒥ 
ᑕᐃᒪᐃᑦᑑᔮᓕᕐᖓᑦ ᖃᖓᑐᐃᓐᓇᒃᑯᑦ ᒐᕙᒪᒃᑯᑦ 
ᑮᓇᐅᔭᓂᒃ ᐃᓕᐅᖅᑲᐃᒐᐃᒻᒪᑕ ᖃᕋᓴᐅᔭᓄᑦ 
ᑐᕌᖓᔪᓂᒃ. ᒐᕙᒪᒃᑯᑦ ᑮᓇᐅᔭᖁᑎᖏᑦ 
ᐃᓱᒪᒋᓪᓗᒋᑦ ᐅᐊᑦᑎᔭᐅᑦᑎᐊᕆᐊᖃᓪᓚᕆᒻᒪᑦ 
ᑕᒪᓐᓇ. ᐅᕙᖓ ᐃᓱᒪᒋᔭᖓᒍᑦ ᓄᓇᕗᑦ 
ᒐᕙᒪᖓᑦᑕᐅᖅ ᐅᐊᑦᑎᐊᔭᐅᑦᑎᐊᕆᐊᖃᓪᓚᕆᑦᑐᖅ.  
 
ᑖᓐᓇ ᐱᓕᕆᕕᐅᔪᖅ ᒐᕙᒪᒃᑯᑦ ᐱᓕᕆᕕᖓ 
ᐊᖏᔪᖅᑲᐅᑎᖏᑦ ᐊᓯᔾᔨᖅᑕᖃᑦᑕᖅᓯᒪᒻᒪᑕ. ᑭᓇᓕ 
ᒫᓐᓇ ᐊᐅᓚᑦᑎᔨᐅᕙ ᑖᒃᑯᓄᖓ ᖃᕋᓴᐅᔭᓄᑦ 
ᐅᐊᔭᓕᖅᓱᐃᓂᐅᒐᓱᒃᑲᔭᖅᑐᒧᑦ? $137,000-ᒥᒃ 
ᐃᓚᒋᐊᖅᑕᐅᓐᖑᓱᒻᒪᑕᒎᖅ ᓄᑭᓪᓚᐅᑎᕆᔾᔪᑎᔅᓴᐃᑦ 
ᐅᕙᓂ ᑎᑎᕋᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᔅᑕ ᑳᓪᓴᓐ ᐱᖃᑕᐅᓪᓚᕆᖃᑦᑕᕐᖓᑦ 
ᐱᓕᕆᐊᖑᑎᓪᓗᒍ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᕋᖅᑎᑯᓐᓄᑦ ᒥᓂᔅᑕᒧᑦ ᑐᖏᓕᕆᔭᐅᓪᓗᓂ 
ᑭᐅᖁᔭᕋᓗᐊᕋ.  
 
ᐃᒃᓯᕙᐅᑕᖅ: ᒥᔅᑕ ᑳᓪᓴᓐ.  
 
ᑳᓪᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐊᖏᔪᐊᓗᖑᓇ ᐱᓕᕆᐊᔅᓴᖅ 
ᐱᓕᕆᐊᕆᑦᑎᐊᕆᐊᖃᖅᑕᕗᑦ. ᓇᐅᑦᑎᑐᖅᑕᐅᓂᖓ 
ᐊᐅᓚᑕᐅᓂᖓᓗ ᐱᓪᓗᒍ ᑖᒃᑯᐊ ᓄᓇᓕᓐᓂ 
ᒐᕙᒪᒃᑯᓐᓂ ᐱᔨᑦᑎᕋᖅᑎᖏᓐᓄᑦ ᑲᒪᒋᔭᐅᔪᖅ 
ᑲᑎᒪᔨᕋᓛᓄᑦ ᑐᑭᒧᐊᑦᑎᑕᐅᓗᑎᒃ. 
ᑲᑎᒪᔨᕋᓛᖑᖃᑕᐅᔪᖓ 
ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ 

ᐱᖃᑕᐅᒋᓪᓗᑎᒃ ᑲᑎᒪᔨᐅᕕᖃᕆᓪᓗᑎᒃ. ᓄᓇᓕᓐᓂ 
ᒐᕙᒪᒃᑯᓐᓂ ᐱᔨᑦᑎᕋᖅᑏᑦ ᑕᐃᒃᑯᐊ 
ᖃᕋᓴᐅᔭᓕᕆᔨᒃᑯᖏᑦ ᐱᖃᑕᐅᒻᒥᔪᐃᑦᑕᐅᖅ. ᑖᓐᓇ 
ᐊᖏᓗᐊᖅᑐᐊᓘᒻᒪᑦ ᐊᑕᐅᓰᓄᑦ 
ᑲᒪᒋᔭᐅᒐᓱᓐᓂᐊᖅᑲᑦ. ᑕᐃᒫ ᑕᕝᕙ ᑭᒃᑯᕈᓘᔭᓐᓄᑦ 
ᑲᒪᒋᔭᐅᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒃᑲᖅᑲᐃ ᑐᕌᖅᑎᓪᓚᕆᑦᑎᐊᒻᒪᕆᒃᑯᒃᑭᑦ 
ᑖᒃᑯᐊ ᐊᐅᓚᑦᑎᔨᐅᔪᐃᑦ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᕋᖅᑎᒃᑯᑦ ᑲᒪᔨᐅᒻᒪᑕ ᑖᔅᓱᒥᖓ 
ᐱᓕᕆᐊᖑᔪᒥᒃ. ᒥᓂᔅᑕᐅᑉ ᑐᖏᓕᖓ ᑕᕝᕗᖓ 
ᑐᕌᖅᑎᑕᐅᓯᒪᕚ ᐅᕝᕙᓘᓐᓃᑦ ᐊᐅᓚᑦᑎᔨᑖᖅᓯᒪᕕᓯ 
ᑖᓐᓇ ᖃᕋᓴᐅᔭᓄᑦ 
ᓄᑭᓪᓚᐅᓯᖅᓱᐃᓂᐅᒐᓱᒃᑲᔭᖅᑐᖅ ᐃᖅᑲᖓᒍᑦ? 
ᑭᒃᑯᓐᓄᑦ ᐊᐅᓚᑕᐅᓪᓚᕆᒃᑲᓗᐊᖅᑲ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒐᕙᒪᒃᑯᑦ ᐱᓕᕆᕕᖏᑦ 
ᐊᑕᐅᓯᐅᓐᖏᑦᑐᑦ ᑲᒪᖃᑕᐅᔫᒐᓗᐊᑦ, ᓄᓇᓕᓐᓂ 
ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᑖᒃᑯᐊ 
ᓯᕗᓪᓕᖅᑎᐅᔪᑦ ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᑐᑭᓯᑎᑦᑎᒋᐊᕈᑎᓯ ᖃᐃᑕᐅᓯᒪᔪᐃᑦ ᒪᒃᐱᒐᖓᓂ 4-
ᖓᓂ ᑎᓴᒪᐅᓗᑎᖏᓛᒃ, ᐸᕐᓇᒐᓱᓐᓃᑦ 
ᓴᖅᑭᖅᓯᓯᒪᒻᒪᑕ ᑎᒍᔭᔅᓴᑲᓐᓂᐅᔪᓂᒃ ᑲᑎᕕᒃ 
ᒐᕙᒪᒃᑯᖏᑎᒍᑦ ᐊᒻᒪᓗ ᑕᒪᓐᓇ ᐸᕐᓇᕐᓂᖅ 
ᐃᓚᒋᐊᖅᑕᐅᓯᒪᒋᕗᖅ ᐊᖏᓪᓕᒋᐊᖅᑕᐅᓯᒪᒋᕗᖅ 

ᐃᓚᒃᑲᓂᖅᑕᐅᒋᐊᖃᓛᕐᒪᖔᖅ. 
 
ᑐᑭᓯᑦᑎᐊᖅᓯᒪᓐᖏᓪᓚᕆᒃᑲᒪ ᑖᓐᓇ ᐅᕙᓐᓄᑦ 
ᐅᓂᒃᑳᕆᔭᐅᓚᐅᖅᓯᒪᒍᓐᓃᕐᖓᑦ ᒫᓐᓇᒃᑯᑦ 
ᖃᓄᐃᓕᖓᓕᕐᒪᖔᖅ ᖃᐅᔨᒪᑦᑎᐊᕈᓐᓃᕋᒃᑯ. ᑖᓐᓇ 
ᐸᕐᓇᑦᑕᐅᓂᖓᒎᖅ ᑕᑭᓪᓕᒋᐊᖅᑕᐅᓯᒪᒻᒪᑦ. 
ᖃᓄᑭᐊᕐᖓᐃ? ᑲᑎᕕᒃᑯᓐᓂ 
ᐊᔾᔨᒌᓕᖅᑎᑦᑎᔫᒥᒐᓱᔅᓯᒪᕕᓰ? ᑖᓐᓇ 
ᓇᓗᓇᐃᖅᑕᐅᑦᑎᐊᕈᓐᓇᖅᑲ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ. ᑖᓐᓇ ᐃᓱᒪᒋᕋᑖᖅᑕᖓ 
ᒪᓕᒐᓕᐅᖅᑎᐅᑉ ᓱᓕᔪᖅ. ᐊᔾᔨᐸᓗᖏᓐᓂ 
ᐊᓯᑦᑎᓐᓂ ᒐᕙᒪᖃᕐᕕᐅᔪᓄᑦ ᐱᓕᕆᐊᖑᔪᓄᑦ 
ᑲᑐᔾᔨᖃᑎᒋᔪᓐᓇᐸᓪᓚᐃᔭᑦᑎᓐᓂᒃ ᖃᐅᔨᓴᕋᓱᑦᑐᒍᑦ 
ᐊᔾᔨᖃᐸᓗᒐᓱᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ, ᒥᓂᔅᑕ. ᑕᕝᕙᓂ 
ᑐᑭᓯᑎᑕᐅᒋᐊᕈᑎᑦᑎᓐᓂ ᑮᓇᐅᔭᐃᒡᒎᖅ 
ᐱᒍᓐᓇᑎᑦᑎᓂᐊᖅᑐᐃᑦ ᑖᒃᑯᐊ 
ᐱᔭᕇᖅᑕᐅᓂᖏᓐᓄᑦ ᖃᓄᖅ ᐃᓱᒪᖃᕐᕕᐅᒻᒪᖔᑕ 
ᖃᐅᔨᒐᓱᑦᑎᓪᓗᒋᑦ ᐊᒻᒪ ᓄᑖᓂᒃ ᑳᓐᑐᕌᓂᒃ 
ᓴᖅᑭᖅᓯᓂᕐᒧᑦ ᑎᑎᕋᐅᔭᖅᑕᐅᓂᖅᓴᖓᓄᑦ 
ᐅᐱᕐᖓᔅᓵᖓᓂ 2024-ᖑᓕᖅᑲᑦ 
ᐱᓕᕆᐊᖑᒐᔭᕐᓗᑎᒃ. ᑖᒃᑯᐊ ᓄᑖᖑᒻᒪᑕ ᑐᓴᖅᑕᕗᑦ 
2024-ᓕᑦᑖᖅᑐᖅ ᓄᑖᖑᒻᒪᑦ. ᖃᐅᔨᒍᒪᑦᑕᖅᑯᖓᓕ 
ᖃᖓᒃᑰᑕᖅᑎᑕᐅᒐᔭᕐᒪᖔᖅ ᖃᖓ ᐊᖏᔫᑕᐅᓂᖏᑦ 
ᐱᔭᕇᖅᑕᐅᕕᔅᓴᖃᐅᕐᒪᖔᑕ 
ᐱᔭᐅᕙᓪᓕᐊᕕᔅᓴᖃᕋᔭᕐᒪᖔᑕ 2024-
ᕈᕋᓱᐊᕐᓂᖓᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᔅᑕ ᑳᓪᓴᓐ 

ᑲᑎᒪᔨᕋᓛᓃᖃᑕᐅᒻᒪᑦ ᐱᓕᕆᖃᑎᒌᑦᑐᓄᑦ ᑭᐅᑉᐸᒍ 
ᐱᐅᓂᖅᓴᐅᔪᖅ, ᐃᒃᓯᕙᐅᑖᖅ, ᐊᖅᑯᑎᒋᓗᑎᑦ.  
 
ᐃᒃᓯᕙᐅᑕᖅ: ᒥᔅᑕ ᑳᓪᓴᓐ.  
 
ᑳᓪᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᐊᐱᕆᒐᕕᑦ ᑕᐃᒫᒃ. ᑖᒃᑯᐊ 
ᐱᔭᕇᖅᑕᐅᖁᒐᔭᖅᑕᕗᑦ ᓇᓗᓇᐃᖅᑕᐅᖃᑦᑕᕐᓗᑎᑦ 
ᐊᔅᓱᐊᓗᒃ ᐸᕐᓇᑕᐅᔭᕇᖅᓯᒪᒻᒪᑦ ᐊᒻᒪ ᐸᕐᓇᓐᓂᖓᑕ 
ᐃᓚᒋᓪᓗᓂᐅᒃ ᐊᖅᑯᑎᔅᓴᕆᒐᔭᖅᑕᖏᓐᓂᒃ 
ᐊᔾᔨᒌᓐᖏᑦᑐᓂᒃ ᕿᒥᕐᕈᓯᒪᒻᒥᔪᑦ. ᐊᑯᑭᑦᑐᒃᑯᑦ 
ᕿᒥᕐᕈᕙᓚᐅᕐᖓᑕ ᐊᖅᑯᑎᖃᕐᓂᐊᕆᐊᔅᓴᖅ ᐊᒻᒪ 
ᑯᐸᐃᒃ ᓴᓂᐊᒍᑦᑕᐅᖅ ᑯᐸᐃᖏᓛᖅ 
ᐊᖏᔪᐊᓘᒻᒥᔫᒐᓗᐊᖅ ᑯᐸᐃᒻᒥ ᑲᓱᕆᐊᖓ 
ᑕᑯᓐᓈᕐᒥᒐᑦᑎᒍᑦᑕᐅᖅ.  
 
ᑐᑭᓯᑦᑎᐊᕈᔪᔅᓯᒪᓕᕋᓗᐊᖅᑐᒍᑦ ᐊᖅᑯᑎᔅᓴᐃᑦ 
ᓇᓖᕌᕈᓐᓇᖅᑕᕗᑦ ᖃᓄᐃᑦᑑᒻᒪᖔᑕ ᐊᒻᒪᑦᑕᐅᖅ 
ᓱᕋᓐᓇᓵᕐᓂᖅᐹᖑᒐᔭᕐᒪᖔᕐᓗ ᐊᑭᑐᓗᐊᓐᖏᓪᓗᓂ 
ᓂᕈᐊᕆᐊᖃᕋᑦᑕ. ᐊᒻᒪᓗ, 
ᕿᓐᖑᒻᒥᒐᐅᔭᖅᑕᐅᑦᑎᑦᑎᑲᓐᓂᕆᐊᖃᕋᔭᕆᓪᓗᑕ 
ᖃᐅᔨᓴᖅᑕᐅᑎᑦᑎᓗᑕ ᐃᓂᔅᓴᕆᒐᔭᖅᑕᖏᓐᓂᒃ. 
ᓴᓇᔭᐅᒋᐊᓖᓪᓗ ᓴᓇᔭᐅᓗᑎᒃ ᐊᒻᒪ 
ᐊᐅᓚᔾᔭᑦᑎᑕᐅᒋᐊᖃᕋᔭᕐᒥᒻᒪᑦ ᐆᒻᒪᖅᑎᑕᐅᓗᓂ. 
ᐅᐊᑦᑎᐊᕈᒃᑲᓐᓂ ᑭᓯᐊᓂᐅᒐᔭᖅᑐᓂ ᐊᕐᕌᒍᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᒥᔅᑕ ᑳᓪᓴᓐ ᐊᒻᒪ ᒥᓂᔅᑕ. ᑕᐃᒪᓕ 
ᐃᓱᒫᓗᑎᒪ ᐃᓚᖓᑦ ᐊᖏᓂᖅᐹᖑᔪᖅ ᑖᔅᓱᒪ 
ᒥᔅᓵᓄᑦ, ᐅᕙᖓ ᖃᐅᔨᒪᔭᖓᒍᑦ ᓄᓇᕗᑦ 

ᒐᕙᒪᖓᓂ ᐃᒪᐅᑉ ᐃᖅᑲᖓᒍᑦ ᖃᕋᓴᐅᔭᐃᑦ 
ᓄᑭᓪᓚᐅᑎᖏᓐᓄᑦ ᖃᐅᔨᒪᔨᑎᑕᖃᓐᖏᒻᒪᑦ 
ᓄᓇᕗᑦ ᒐᕙᒪᖓᓂ. ᑕᕝᕙᓃᒃᑲᑦᑕ ᑕᕝᕙ 
ᐱᒋᐊᕐᓂᐅᓴᒐᑦᑕ ᐱᓕᕆᐊᖑᔪᒥᒃ 
ᐊᖅᑯᓯᐅᖅᑕᐅᓯᒪᓐᖏᑦᑐᐊᓗᒃᑯᑦ ᐱᒋᐊᕐᓂᐅᓴᒐᑦᑕ.  
ᖃᑦᑎᐅᓂᐊᕐᖓᑕ ᑳᓐᑐᕌᑦ ᐊᔾᔨᒌᓐᖏᑦᑐᐃᑦ 
ᐊᐅᓚᑕᐅᓂᖓᓂ ᐃᑲᔪᖅᓯᖅᑕᐅᓂᖓᓄᓪᓗ 
ᑐᕌᖓᔪᐃᑦ? ᓄᓇᕗᒻᒥ ᑳᓐᑐᕌᒐᓱᐊᕋᔅᓴᐃᑦ 
ᕿᒥᕐᕈᐊᖃᑦᑕᖅᓯᒪᒐᓗᐊᕋᒃᑭᑦ ᑭᓯᐊᓂ 
ᖃᐅᔨᒍᒪᔪᖓ ᖃᑦᑎᓚᑦᑖᑦ ᑳᓐᑐᕌᑦ 
ᐱᒋᐊᖅᑎᑕᐅᓯᒪᓕᖅᑲᑦ ᓄᓇᓕᓐᓂ ᒐᕙᒪᒃᑯᓐᓄᑦ 
ᐱᔨᑦᑎᕋᖅᑎᑯᓐᓄᑦ ᒐᕙᒪᒃᑯᓄᓪᓘᓐᓃᑦ ᑖᔅᓱᒧᖓ 
ᑐᕌᖓᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊᓕ ᑐᑭᓯᒃᑲᓐᓂᕈᑏᑦ ᐱᓯᒪᔭᒃᑲ 
ᖃᐅᔨᓴᖅᑏᑦ DRD ᖃᐅᔨᓴᖅᑏᑦ ᐃᖅᑲᖓᓂ 
ᖃᐅᔨᓴᖅᑏᑦ, ᓄᓇᓕᓐᓂ ᒐᕙᒪᒃᑯᓐᓂ 
ᓄᑭᓪᓚᐅᓯᕆᔨᖏᓐᓂᒃ ᐱᓕᕆᖃᑎᖃᖅᑐᑦ. 
ᐊᓯᒃᑲᓐᓂᖏᓐᓂᒃ ᑳᓐᑐᕌᑕᖃᕐᓂᐊᓂᖅᑲᑦ 
ᖃᐅᔨᒋᐊᕆᐊᖃᕋᔭᖅᑐᖓ ᐅᑎᕐᕕᒋᓛᕐᓗᓯ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑎᑲᐃᓐᓇᕈᒪᒐᒪ. ᐱᒋᐊᕐᕕᖃᕋᔭᕐᖓᒡᒍᖅ 2024-
ᖑᓕᖅᑲᑦ ᐅᐱᕐᖓᔅᓵᖓᓂᒃ. ᐅᐱᕐᖔᖓᑦ 2024 
ᐱᔭᕇᕐᕕᔅᓴᐅᓗᓂ. ᑖᓐᓇᓕ ᖃᖓ ᑳᓐᑐᕌᑦ 
ᐃᓕᐅᖅᑲᖅᑕᐅᓂᖓᓄᑦ ᓄᑭᓪᓚᐅᑎᐅᑉ 
ᑮᓇᐅᔭᖃᓕᖅᑎᑕᐅᒋᐊᖃᕋᔭᖅᑲ ᐅᕙᓂ 
ᐊᖏᖅᑕᐅᓗᓂ ᐅᐱᕐᖔᖓᓂ 2024-ᖓᓂ 
ᐱᒋᐊᕈᓐᓇᖅᓯᒐᔭᕐᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᕙᖓ ᑐᑭᓯᓯᒪᔭᖓᒍᓪᓕ 

ᐊᕐᕌᒎᓚᖅᑐᒥ ᑳᓐᑐᕌᖅᑖᕆᐊᖃᓛᖅᑐᐃᑦ ᑳᓐᑐᕌᓂᒃ 
ᑐᓂᐅᖅᑲᐃᒋᐊᖃᓛᖅᑐᐃᑦ ᐊᖅᑯᑎᖏᑦ 
ᓂᕈᐊᖅᑕᐅᓯᒪᓕᖅᑲᑕ. ᐊᑭᔅᓴᕆᒐᔭᓐᖑᐊᖅᑕᖏᓪᓗ 
ᔮᓐᓄᐊᕆ 2022-ᖑᓕᖅᑲᑦ 
ᖃᐅᔨᒪᓇᖅᓯᒐᔭᖅᑐᔅᓴᐅᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᓱᓕ ᓱᓕᒐᔭᖅᑯᖔ ᐃᓱᒪᒍᒪ ᑕᕝᕙᓂ 
ᒐᕙᒪᑖᖑᓛᖅᑐᐃᑦ ᑭᖑᓪᓕᕐᒥ ᓄᑖᖑᑎᓪᓗᒋᑦ 
ᐱᑕᖃᕆᐊᖃᕋᔭᖅᑐᖏᓛᖅ ᑮᓇᐅᔭᓂᒃ 
ᐊᖏᔪᐊᓗᓐᓂ ᑐᔅᓯᕋᕐᓂᐅᔪᓂᒃ. 
ᑐᔅᓯᕋᕐᕕᐅᒋᐊᖃᓛᖅᑐᐃᑦ 6-ᒋᔭᖏᑦ ᒪᓕᒐᓕᐅᖅᑏᑦ 
2024-ᒥ ᐱᒍᓐᓇᖅᓯᒍᒪᒍᔅᓯ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒫᓗᒋᓂᖅᐹᕆᒐᒃᑯᓕ ᓄᓇᕗᑦ ᒐᕙᒪᖓ 
ᑲᑐᔾᔨᖃᑎᖃᓐᖏᓪᓚᕆᒻᒪᑦ ᑭᒃᑯᓐᓄᑦ 
ᐱᒋᔭᐅᒐᔭᕐᒪᖔᖅ ᐃᓱᒪᒋᓪᓗᒍ. ᑭᕙᓪᓕᕐᒥ ᑕᐃᒪ 
ᓄᑭᓪᓚᐅᓯᕆᔪᐊᓘᑦᑕᕆᕗᑦ ᑭᕙᓪᓕᖅ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐊᐅᓚᑕᐅᔪᑦ ᐅᕙᖓ 
ᓄᓇᖃᕐᕕᖓᓂ ᐊᒻᒪᑦᑕᐅᖅ 
ᐱᐅᕕᐅᑎᒃᑲᔭᖅᑐᒋᒐᒃᑯᓕ ᐃᓚᖓ 
ᓇᒻᒥᓂᕆᔭᐅᑉᐸᑕ ᐊᓯᐊᓄᑦ. ᓄᓇᕗᑦ ᒐᕙᒪᖓᓄᓗ 
ᑮᓇᐅᔭᓂᒃ ᐊᑭᑐᔪᖅᑐᕈᑎᔅᓴᓂ 
ᐊᑐᐃᓐᓇᕈᐃᒃᑲᓂᕐᓂᖅᓴᐅᒐᔭᕐᖓᑕ.  
 
ᒫᓐᓇ ᐸᕐᓇᑕᐅᒋᐊᖅᓯᒪᑐᐃᓐᓇᓕᖅᑎᓪᓗᒍ 
ᐱᕕᔅᓴᖅᑕᖃᖅᑳ ᓇᒻᒥᓂᖃᐅᑎᓖᑦ ᐃᓄᐃᑦ 
ᑎᒥᖁᑎᖏᓐᓂᓘᓐᓃᑦ ᑮᓇᐅᔭᓂᒃ 

ᐃᓕᐅᖅᑲᐃᖃᑕᐅᒍᓐᓇᖅᑳᑦ ᐱᕈᖅᓴᔭᒥᓂᒃ 
ᐅᕝᕙᓘᓐᓃᑦ ᑕᒪᓐᓇ ᒪᑐᓯᒪᓕᖅᑲ? 
ᐋᖅᑭᓯᓯᒪᓕᕆᖅᑭᓯᓘᓐᓃᑦ 100% ᐱᒋᔭᐅᓂᐊᕐᓗᓂ 
ᓄᓇᕗᑦ ᒐᕙᒪᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐋᖅᑭᑦᑕᐅᓛᖅᑐᖅ 6-
ᒋᔭᖏᓐᓄᑦ ᒪᓕᒐᓕᐅᕐᕕᒻᒧᑦ. ᑕᐃᒪᓕ 
ᖃᐅᔨᒋᐊᖅᑕᐅᒋᐊᓕᓕᒫᑦ ᖃᐅᔨᓴᖅᑕᐅᓯᒪᑎᓪᓗᒋᑦ 
ᑕᒪᒃᑯᐊᓗ ᑳᓐᑐᕌᒐᓱᐊᕋᔅᓴᐃᑦ 
ᖃᐅᔨᒪᔭᐅᒐᓱᑦᑎᐊᕐᓗᑎᒃ. ᑕᐃᒪ ᓄᓇᓐᖑᐊ 
ᐃᖅᑲᖓ ᓄᓇᓐᖑᐊᓕᖅᓱᕈᒪᒻᒥᒐᑦᑎᒍ ᑕᓯᐅᔭᕐᔪᐊᖅ 
ᐱᖓᓐᓇᖅᐸᓯᖓ ᒫᓂᑑᐸᒦᖔᖅᑐᖅ 
ᑕᐅᕘᓈᕈᓐᓇᕋᔭᖅᐸᓚᐃᒻᒥᒪᑦᑕᐅᖅ ᑖᓐᓇ 
ᓇᓖᕌᕋᔅᓴᑦᑕ ᐃᓚᒋᒻᒥᒻᒪᒍ. ᑕᐃᒫᒃ ᑕᒪᒃᑯᐊ 
ᐊᔾᔨᒌᓐᖏᑕᖏᓐᓂᒃ ᓴᖅᑭᖅᑐᖃᖅᑲᑦ 
ᑲᑐᔾᔨᖃᑎᒌᕝᕕᓴᑦᑎᓐᓂ ᑕᐃᒪᓕ 
ᑐᑭᓯᒃᑲᓐᓂᕈᑎᔅᓴᐃᑦ ᐱᓯᒪᓕᕇᕋᔭᕋᑦᑎᒍ ᑕᐃᒃᑯᐊ 
6-ᒋᔭᖏᑦ ᒪᓕᒐᓕᐅᖅᑏᑦ ᐃᓱᒪᑖᕈᓐᓇᕋᔭᖅᑐᐃᑦ 
ᐋᖅᑭᓯᒍᓐᓇᕋᔭᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 
ᖁᔭᓐᓇᒦᒃ ᒥᓂᔅᑕ. ᒪᒃᐱᒐᖓᓂ 3-ᖓᓂᒃ ᑎᓴᒪᓂᒃ 
ᓄᓇᓐᖑᐊᓕᐅᕐᓂᖅ ᐊᒻᒪ ᑲᓱᕐᕕᒋᒐᔭᖅᑕᖏᑦ 
ᑕᓯᐅᔭᕐᔪᐊᖅ ᐱᖓᓐᓇᖅᐸᓯᖓᓂ 
ᑎᑎᕋᖅᑕᐅᓯᒪᒻᒥᒻᒪᑕ. ᐃᓄᐃᑦ ᑲᑐᔾᔨᖃᑎᒌᖏᒡᒎᖅ 
ᑎᑎᕋᖃᑕᐅᓐᓂᕐᖓᑕ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᕋᖅᑎᒃᑯᓐᓄᑦ ᑕᒪᓐᓇ ᐅᓂᒃᑳᕆᔭᐅᓪᓗᓂ 
ᐊᒻᒪ ᒥᓂᔅᑕᖓ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᕋᖅᑎᒃᑯᑦ ᑭᐅᔾᔪᑎᒥᓂᖓ KIA-ᑯᓐᓄᑦ 
ᑐᑭᓯᓚᐅᕋᒃᑯ ᓄᓇᕗᑦ ᒐᕙᒪᖓ ᖃᐅᔨᓴᕐᖓᑕᒎᖅ 
ᓇᓪᓕᐅᒃᑯᒫᖑᓛᕐᓗᑎᒃ ᑭᐱᔪᖃᑳᓪᓚᓂᖅᑲᑦ 
ᐊᑐᕋᔅᓴᖃᓛᕐᖓᑦ ᐊᓯᐊᓂ. ᑕᐃᒪ 
ᓄᑭᓪᓚᐅᓯᖅᑕᐅᒌᕐᓂᖅᑲᑕ 
ᓇᓪᓕᐅᑯᒫᖃᒃᑲᓐᓂᓛᕐᖓᑕ ᑕᐅᓇᓐᖔᖅᑐᒥᒃ 
ᑲᖏᖅᓯᓂᕐᒦᖔᖅᑐᒥᒃ ᐊᕐᕕᐊᒥᓗ.  
 

ᑖᓐᓇ ᐃᓱᒪᒃᑯᑦ ᑲᑎᑎᑦᑎᐊᕋᓱᒃᑲᓗᐊᕋᒃᑯ 
ᓇᑭᓐᖔᕋᔭᕐᒪᖔᑕ ᐊᔾᔨᒌᓐᖏᑦᑐᐃᑦ ᑭᓯᐊᓂ 
ᖃᐅᔨᒪᑦᑎᐊᕈᒪᒻᒥᒐᒪ ᑕᒪᒃᑯᐊ ᒐᕙᒪᒃᑯᓐᓄᓂᓛᒃ 
ᐱᓕᕆᐊᖑᓂᐊᖅᑐᐃᑦ ᓯᕗᓂᑦᑎᓐᓂᓗ ᐊᔾᔨᖏᓐᓂᒃ 
ᐱᓕᕆᒃᑲᓐᓂᓂᐊᖏᒻᒪᑕ ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐸᕐᓇᑕᐅᓯᒪᔭᕇᖅᑐᒥᒃ. ᑖᓐᓇᓕ 
ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓂ 
ᖃᓄᐃᓕᐅᖅᑲᑦ ᖃᐅᔨᒪᒐᓱᐊᖅᑐᑎᒃ 
ᐱᔭᐅᔭᕇᖅᓯᒪᔪᒥᓂᕐᒥᒃ ᓇᒻᒥᓂᖃᐅᑎᓕᓐᓄᑦ 
ᐱᓕᕆᒃᑲᓂᕐᓂᐊᖏᒃᑲᓗᐊᕐᒪᖔᕐᒥᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒫᖃᐃ ᓇᐃᓈᕐᓗᒍ, 
ᖃᐅᔨᒪᒻᒪᕆᓐᖏᑦᑐᒍᑦ ᖃᓄᐃᑦᑑᓛᕐᒪᖔᑕ 
ᓇᓖᕌᕈᑎᔅᓴᕗᑦ ᐃᓱᒪᓕᐅᕆᐊᖃᖅᑐᖃᓕᖅᑲᑦ. 
ᒫᓐᓇᐅᔪᕐᓕ ᑭᓯᐊᓂ ᐅᖃᕈᓐᓇᖅᐳᖓ ᑭᕙᓪᓕᕐᒥ 
ᐃᓄᐃᑦ ᑲᑐᔾᔨᖃᑎᒌᖏᒃᑯᑦ ᐱᓇᓱᐊᕐᓂᖏᑦ 
ᐱᓇᓱᐊᖅᑕᕗᓪᓗ ᐊᔾᔨᐸᓗᑐᐃᓐᓇᖏᑦ ᓄᓇᕗᑦ 
ᑲᓱᖅᓯᒪᑦᑎᐊᖁᒐᑦᑎᒍ ᖃᕋᓴᐅᔭᒃᑯᑦ. 
ᑲᑐᔾᔨᖃᑎᖃᕈᒪᓂᐊᕈᑦᑕ ᐅᕝᕙᓘᕝᕙ 
ᐱᕚᓪᓕᕐᓂᐊᕈᑦᑎᒍ ᐱᓇᓱᐊᖅᑕᕗᑦ. 
ᕿᒥᕐᕈᔭᐅᓛᖅᑐᖅ ᖁᓚᕐᓇᓐᖏᑦᑐᖅ ᑕᒪᒃᑯᐊ 
ᐊᑐᐃᓐᓇᐅᓇᔭᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᕆᓗᒍ ᐊᐱᖅᑯᑎᒐ. ᑕᒪᒃᑯᐊ ᐃᖅᑲᖓᑕ 
ᑕᕆᐅᑉ ᓄᓇᓐᖑᐊᓕᐅᖅᑕᐅᓯᒪᓂᖓ ᑐᓴᕋᔅᓴᓂᒃ 
ᐊᐱᖅᑯᑎᒋᖃᑦᑕᖅᓯᒪᒐᒃᑯ ᒐᕙᒪᓕᕆᔨᒃᑯᓐᓄᑦ 
ᑭᐅᑦᑎᐊᖃᑦᑕᖅᓯᒪᓐᖏᑦᑐᑎᒃ. ᑕᕝᕙᓂ 
ᐊᐱᖅᑯᑎᒋᓗᒍ ᑕᒪᒃᑯᐊ ᓇᕝᕚᖅᑕᐅᓯᒪᔪᑦ 
ᐊᑐᐃᓐᓇᐅᔪᓐᓇᖅᐸᑦ ᑭᓇᑐᐃᓐᓇᕐᒧᑦ 
ᐸᕐᓇᐅᑎᒋᒍᒪᒐᔭᖅᐸᔾᔪᒃ ᐅᕝᕙᓗ ᑖᒃᑯᐊ 
ᑐᖅᑯᖅᑕᐅᓯᒪᔪᑦ ᒐᕙᒪᒃᑯᓐᓂ ᒐᕙᒪᒃᑯᓐᓄᑐᐊᖅ 
ᐊᑐᖅᑕᐅᔪᒫᖅᑑᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑳᓐᑐᕌᑎᐅᔪᑦ ᑕᒪᒃᑯᐊ ᐅᕙᒍᑦ 
ᓇᒻᒥᓂᕆᒐᔭᕋᑦᑎᒍ ᑭᓱᓪᓚᑦᑖᓄᑦ ᒪᓕᑦᑐᒋᑦ 
ᑳᓐᑐᕌᖑᔪᒥ. ᒫᓐᓇᐅᔪᖅ ᓂᕆᐅᓐᖏᑦᑐᒍᑦ 
ᒪᓂᑎᓂᐊᕐᒪᖔᑦᑎᒍᑦ ᑭᒃᑯᓕᒫᓄᑦ ᑭᓯᐊᓂ 
ᐱᕕᖃᑦᑎᐊᓇᔭᕐᒥᔪᖅ ᐅᕝᕙᓗ ᑭᓇᑐᐃᓐᓇᕐᒥᒃ 
ᓇᕝᕚᖅᑐᖃᕈᒪᓐᓂᖅᐸᑦ ᑐᓴᕋᔅᓴᓂᒃ 
ᐃᓱᒪᔅᓴᖅᓯᐅᕈᑕᐅᓇᔭᕐᒥᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ 
ᐊᑎᖁᑎᓐᓂᒃ, ᒥᔅᑕ ᓇᑦᓯᖅ.  
 
ᓇᑦᓯᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᒥᓂᔅᑕ 
ᐃᓵᔅᓯᒪᓚᐅᑲᒻᒪᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᕆᐊᑐᖅᑰᖏᒃᑲᓗᐊᖅᑐᖓ 
ᑭᓯᐊᓂ ᑕᒪᓐᓇ ᓯᐊᒻᒪᑦᑕᐃᓕᓯᒪᔾᔭᖏᑦᑕᕗᑦ 
ᐊᒃᑐᐃᓚᖓᑉᐸᑦ ᓯᕗᓂᔅᓴᑎᓐᓂ ᐱᓕᕆᐊᔅᓴᒧᑦ 
ᑲᒪᒌᓐᓇᕈᒪᒐᔭᖅᑕᕗᑦ ᐊᓯᑦᑎᓐᓂ 
ᐊᐅᓚᑦᑎᓇᓱᓗᑦᑕᐅᓐᖏᑦᑐᖅ ᑭᓯᐊᓂ ᓇᒻᒥᓂᑦᑕᐅᖅ 
ᓴᐳᑎᓯᒪᔭᕆᐊᖃᕐᓂᑎᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  
 
ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᑕᐅᓯᕐᒥᒃ ᐊᐱᖅᑯᑎᖃᑐᐃᓐᓇᖅᑐᖓ. 
ᐱᕙᓪᓕᐊᔪᒃᑰᕋᑖᔪᒻᒪᑦ ᐱᔭᕆᑐᔪᓂᒃ ᐱᓕᕆᔨᒥᒃ 
ᐊᑦᑎᓈᓲᓂᒃ ᖃᖓᑦᑕᖅᑎᑕᐅᓯᒪᔪᓂᒃ 
ᐅᖃᐅᓯᖃᔪᒻᒪᑕ ᒐᕙᒪᒃᑯᓄᒡᒎᖅ ᕿᒥᕐᕈᔭᐅᒻᒪᑕ 
ᐃᒻᒪᖃ ᐊᑐᖅᑕᐅᔪᓐᓇᕋᔭᖅᑐᓂᒃ ᑕᒪᒃᑯᐊ 
ᖃᖓᑦᑕᖅᑎᑕᐅᓯᒪᔪᑦ ᐊᑦᑎᓂᖅᓴᒧᑦ. 

ᐊᑭᑭᓐᓂᖅᓴᐅᒐᔭᓐᖏᒻᒪᑕ? ᖃᐅᔨᒪᓇᓕᖅᓱᓂ 
ᐊᑦᑎᓈᖅᑐᓂᒃ ᖃᖓᑦᑕᖅᑎᑕᐅᓯᒪᔪᑦ ᐱᕙᓕᕐᒥᒻᒪᑕ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅᑕ ᑳᓪᓴᓐ 
ᐃᓚᒋᔭᐅᓪᓗᓂ ᑲᑎᒪᔨᕋᓛᓄᑦ ᑕᒪᒃᑯᓇᓐᖓᑦ 
ᕿᒥᕐᕈᓯᒪᔪᓂᒃ ᓇᓖᕌᕈᑎᔅᓴᓂᒃ. ᒥᔅᑕ ᑳᓪᓴᓐ 
ᑭᐅᑦᑎᐊᕈᓐᓇᓂᖅᓴᕆᖅᑰᕐᒪᒍ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᔅᑕ ᑳᓪᓴᓐ.  
 
ᑳᓪᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᑦᑎᓈᖅᑐᑎᒃ ᖃᖓᑦᑕᖅᑎᑕᐅᓯᒪᔪᑦ 
ᐃᑉᐱᒋᑦᑎᐊᖅᑕᕗᑦ ᐊᒻᒪᓗ ᐊᔾᔨᒌᓐᖏᑦᑐᓪᓗ. ᓲᕐᓗ 
ᑕᒪᒃᑯᐊ ᖃᖓᑦᑕᖅᑎᑕᐅᓯᒪᔪᑦ ᐊᑦᑎᓈᖅᑐᓂᓪᓗ 
ᑕᕝᕙᐅᒻᒪᑕ ᓇᓪᓕᐊ ᐱᐅᓛᖑᒻᒪᖔᖅ 
ᐅᐊᔭᒨᖅᑐᓘᓐᓃᑦ ᕿᒥᕐᕈᕙᓪᓕᐊᓂᐊᖅᑕᕗᑦ 
ᐊᑐᖅᑕᐅᕙᓪᓕᐊᓛᖅᑐᑦ ᓯᕗᓂᔅᓴᑎᓐᓂ. ᑕᒪᒃᑯᐊ 
ᓄᓇᓕᓐᓄᑦ ᖃᓄᐃᔾᔮᓐᖏᑦᑑᒐᓗᐊᖅ ᐃᓚᖏᓐᓄᑦ 
ᐊᓯᖏᑦ ᖃᖓᑦᑕᖅᑎᑕᐅᓯᒪᔪᑦ ᐊᑦᑎᓈᖅᑐᓄᑦ 
ᐱᐅᓂᖅᓴᐅᓗᑎᒃ. ᓴᓇᒍᒪᕗᒍᑦ ᐋᖅᑮᒍᒪᔪᒍᑦ 
ᐱᐅᓛᒥᒃ ᐊᑐᐃᓐᓇᐅᕙᒌᖅᑐᓂᒃ 
ᐱᓇᓲᑎᐅᔪᓐᓇᖅᑐᓂᒃ ᐃᓱᒪᒋᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑭᖑᓪᓕᖅᐹᖅ ᐊᑎᖁᑎᓐᓂ, ᒥᔅᑕ ᖃᒪᓂᖅ.  
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 
ᑎᑎᕋᖅᑕᐅᓯᒪᔪᓂᒃ ᑐᓴᒐᒃᓴᓂᒃ ᒪᓕᒐᓕᐅᖅᑎᓄᑦ 
ᑖᓐᓇ ᖃᐅᓱᐃᑦᑐᒧᑦ ᑐᕌᖓᔪᖅ, ᖃᓪᓗᓈᑎᑐᑦ 
ᑎᑎᕋᖅᓯᒪᖕᒪᑦ ᐃᒫᒃ, “ᖃᐅᓱᐃᑦᑐᒥ NCC-ᑯᑦ 
ᐃᒡᓗᖁᑎᖓᑕ ᐅᖅᓱᐊᓗᖕᒥᒃ ᑯᕕᔪᒥᓂᐅᓐᓂᕐᒪᑦ”. 
ᐃᒻᒪᖃ ᒐᕙᒪᒃᑯᑦ NCC-ᑯᑦ ᐃᒡᓗᖁᑎᖓᓂ 
ᓂᐅᕕᖅᑰᖅᑐᒥᓂᐅᓪᓗᑎᒃ, 

ᓱᖕᒪᑭᐊᖅ ᓄᓇᕗᑦ ᒐᕙᒪᒃᑯᑦ NCC-ᑯᓐᓂ 
ᐱᖁᑎᖃᕐᓂᕋᐃᕙᑦ ᓱᓕ ᓂᐅᕕᖅᑐᕕᓂᐅᑎᓪᓗᒋᑦ 
ᐃᒡᓘᔪᒥᒃ. ᐃᒻᒪᖃ ᒥᓂᔅᑕᐅᑉ 
ᑐᑭᓯᓇᖅᓯᑎᒋᐊᕈᓐᓇᖅᐸᐅᒃ ᑖᓐᓇ ᖃᓄᖅ 
ᑐᑭᖃᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᓐᓇᑎᒋ ᖃᐅᔨᒪᑎᒋᓐᖏᓚᖓ 
ᐋᖅᑭᒋᐊᕈᑕᐅᓚᐅᖅᓯᒪᔪᖃᐃ ᐊᒥᐊᒃᑰᓚᐅᖅᑐᖅ 
ᐊᑭᑐᔫᑎᓄᑦ ᐱᓪᓗᒋᑦ. ᐄ, ᑎᑎᕐᓂᐊᖅᐸᕋ. 
ᑐᓯᕋᔅᓴᐃᑦ ᓇᕝᕚᕐᓂᐊᕋᒃᑭᑦ ᐱᓕᕆᕕᑦᑎᓐᓂ ᒫᓐᓇ 
ᐱᓯᒪᓐᖏᑐᐃᓐᓇᕋᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  
 
ᖃᒪᓂᖅ (ᑐᓵᔨᑎᒍᑦ): ᐄ, ᑭᐅᔭᐅᑦᑕᕆᐊᖃᖅᐳᒍᑦ 
ᒥᓂᔅᑕᒥᒃ.  
 
ᑕᕝᕙᓂᔅᓴᐃᓐᓇᖅᑕᐅᖅ 2-ᖓᓐᓂᖅᑲᐃ 
ᑎᑎᕋᖅᓯᒪᔪᖅ ᖁᓪᓕᖅᐹᒥ ᑲᖏᖅᓯᓂᕐᒥ 
ᐊᓐᓂᑭᑦᑐᕐᕕᐅᓂᐊᓕᖅᑐᖅ ᓄᑖᖅ ᐅᖃᕐᒪᑦ 
ᐱᖃᓯᐅᔅᓱᒋᑦ ᐊᑭᒋᔭᐅᑐᐃᓐᓇᕆᐊᓕᒃ 
ᒪᓕᒐᓕᕆᓂᕐᒧᑦ ᑭᖑᕙᕆᐊᖅᑕᐅᑉᐸᑦ 
ᐱᓕᕆᐊᖑᔪᖅ ᐱᖃᓯᐅᔾᔭᐅᓗᑎᒃ. ᓄᓇᕗᑦ 
ᒐᕙᒪᒃᑯᑦ ᓂᕆᐅᒻᒪᑖ ᐊᑭᓖᑎᑕᐅᑐᐃᓐᓇᕆᐊᖃᕐᒪᑕ 
ᒪᓕᒐᓕᕆᔨᓄᑦ ᐊᒃᑐᐊᔪᒧᑦ ᐱᓕᕆᐊᖑᔪᒥᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᓕᒐᓕᕆᔩᑦ ᖁᓚᓐᖏᓚᑦ 
ᑭᐅᒍᒪᓗᐊᓲᖑᓐᖏᓐᓇᒪ ᒪᓕᒐᑎᒍᑦ 
ᐊᒃᑐᐊᓂᖃᑐᐃᓐᓇᕆᐊᓕᓐᓂᒃ. ᑕᐃᓐᓇ ᐃᓪᓗ 
ᐱᓪᓗᒍ ᐅᖃᐅᓯᐅᓯᒪᒻᒪᑦ ᒪᓕᒐᓕᕆᔨᒃᑯᑦ 
ᐊᖅᑯᑎᖃᕈᒥᓇᕋᔭᓐᖏᑦᑑᒐᓗᐊᑦ ᐃᖅᑲᖅᑐᐃᕕᒃᑯᑦ 
ᑭᓯᐊᓂ ᐊᖏᖃᑎᒌᕈᒥᓇᕋᔭᖅᐳᒍᑦ. 

ᒫᓐᓇ ᑕᐃᒪᓐᓇ ᑭᐅᔪᓐᓇᑐᐃᓐᓇᖅᐳᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  
 
ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᒥᓂᔅᑕᐅᔪᖅ ᑭᐅᑦᑎᐊᕐᒪᒍ 
ᐊᐱᖅᑯᑎᒐ. ᑕᕝᕙᓂᔅᓴᐃᓐᓇᖅ ᒪᒃᐱᒐᕐᒥ ᓄᓇᕗᒻᒥ 
CGI ᓄᑖᓐᖑᕆᐊᖅᑕᐅᓂᔅᓴᖏᑦ 
ᑐᑭᓯᐅᒪᑦᑎᐊᖏᓐᓇᒃᑭᑦ CGI-ᑯᑦ. ᐃᒻᒪᖃ 
ᐱᔾᔪᑎᖃᖅᑐᔅᓴᐅᔫᒐᓗᐊᑦ ᑐᓴᐅᑎᓕᕆᔾᔪᑎᓂᖅᑲᐃ 
ᖃᓄᖅ ᓴᓇᔭᕆᐊᓕᓐᓂᒃ. ᐅᖃᒃᑲᓂᕐᒪᓪᓗ ᑕᕝᕙᓂ 
ᓄᑖᒥᒃ ᖃᖓᑕᐅᔭᕐᒥᒃ ᖃᖓᑦᑕᖅᑎᑕᐅᓯᒪᔪᓂᒃ 
ᐊᒻᒪ ᐅᐊᔭᒨᖅᑐᓂᒃ. ᐃᒻᒪᖃ ᒥᓂᔅᑕᐅᔪᖅ 
ᐅᖃᒃᑲᓂᐊᕐᔪᒍᓐᓇᖅᐸ ᑖᓐᓇ ᑭᓱᓪᓚᑦᑖᒧᑦ ᑖᒃᑯᐊ 
ᑎᑎᖅᑲᖏᑦ ᑭᓱᒥᒃ ᐅᖃᐅᓯᖃᒻᒪᕆᒻᒪᖔᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᓱᓕᕗᖅ ᒪᓕᒐᓕᐅᖅᑎ. 
ᓄᓇᓕᓐᓂ ᐱᓇᓲᑏᑦ ᐃᓂᓪᓚᖓᐅᑎᐅᔪᑦ. ᑕᒪᒃᑯᐊ 
ᐱᓕᕆᐊᔅᓴᑦ ᐊᖏᖅᑕᐅᕌᓂᓚᐅᖅᓯᒪᔪᑦ ᓯᕗᓂᐊᓂ 
ᑕᒪᒃᑯᐊ ᐊᒥᐊᒃᑯᑐᐃᓐᓇᐃᑦ ᐊᑭᑐᔫᑎᓄᑦ. 
ᐃᓗᓕᒻᒪᕆᖏᑦ ᐱᓯᒪᓐᖏᑦᑐᒋᑦ. ᑕᐃᒃᑯᐊ 
ᓴᓂᕝᕙᖅᑕᐃᓐᖓᕆᐊᓚᐅᖅᓯᒪᔪᑦ ᑮᓇᐅᔭᐃᑦ 
ᒪᓕᒐᒃᓴᖅ 71 ᐊᑖᒍᑦ. ᑭᐅᔪᔅᓴᕆᕙᒃᑲ 
ᐊᐱᖅᑯᑎᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  
 
ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪ ᒥᓂᔅᑕᐅᔪᖅ. ᐊᑕᐅᓯᐅᓐᖏᑦᑐᒥᒃ 
ᐊᐱᖅᑯᑎᖃᒃᑲᓂᐊᕐᔪᒃᑲᒪ, ᒪᒃᐱᒐᖓᓂ 3, 
ᖁᓪᓕᖅᐹᒦᑦᑐᖅ ᑎᑎᕋᖅᓯᒪᔪᐃᑦ ᓄᓇᕗᒻᒥ EAUF 
ᑖᒃᑯᐊ ᑕᕆᐅᕐᒥᐅᑕᓂᒃ ᖃᐅᔨᓴᕐᓂᐅᔪᖅ. 
ᖁᕕᐊᓱᑉᐳᖓ ᒐᕙᒪᒃᑯᑦ ᐃᓱᒪᔅᓴᖅᓯᐅᕐᒪᑕ 
ᓯᕗᓂᔅᓴᒥ ᐅᑭᐅᖅᑕᖅᑑᑉ ᕿᑭᖅᑖᓘᑉ ᐅᐊᓐᓈᓄᒃ 
ᐱᕙᓪᓕᐊᒐᔭᕐᓂᖏᑦ ᓇᓗᓇᐃᖅᑕᐅᔪᓐᖏᒻᒪᑦ 
ᓯᕗᓂᐊᓂ ᑲᑎᒪᖃᑦᑕᑎᓪᓗᑕ. ᖁᔭᓐᓇᒦᕈᒪᕙᒃᑲ 
ᒐᕙᒪᒃᑯᑦ ᐱᖃᓯᐅᑎᓂᐊᓕᕐᒪᑕ ᕿᑭᖅᑖᓘᑉ 
ᐅᐊᓐᓇᖔᖓᓂ. ᑕᒪᒃᑯᐊ ᐊᒥᒃᑯᔪᐃᑦ ᐸᕐᓇᐅᑎᒧᑦ 
ᐊᒻᒪᓗ ᓇᕝᕚᕈᓐᓇᕐᓂᖅ ᑳᓐᑐᕌᑐᔅᓴᒥ ᒫᑦᓯ 

2022-ᒧᑦ, ᐃᓛᒃ ᐅᖃᐅᓯᔅᓴᑐᐃᓐᓇᐅᒐᓗᐊᖅ, 
ᐃᒃᓯᕙᐅᑖᖅ.  
 
ᑭᖑᓪᓕᖅᐹᕐᓕ ᐊᐱᖅᑯᑎᒋᔭᕋ ᑕᕝᕙᓂᔅᓴᐃᓐᓇᖅ 
ᒪᒃᐱᒐᕐᒥ ᓄᓇᕗᒻᒥ ᑐᐊᕕᕐᓇᖅᑐᓄᑦ ᓇᕝᕚᕈᑎᒃ, 
ᓴᓇᓂᐊᕐᓗᑎᑦ ᐃᒥᕐᒧᑦ ᓴᓗᒻᒪᖅᓴᐃᕕᐅᒍᓐᓇᖅᑐᒥ 
ᓄᓇᓕᓐᓅᖅᑕᐅᔪᓐᓇᕋᔭᕐᓗᑎᒃ. ᐅᖃᒃᑲᓂᖅᑐᓂᓗ 
ᑖᓐᓇᒎᖅ ᐱᓕᕆᐊᖑᔪᖅ ᐱᐊᓂᑦᑕᐅᔪᒫᖅᐳᖅ ᒫᑦᓯ 
2022-ᒥ. ᑖᓐᓇ ᐃᓚᒋᐊᕈᑎᐅᔪᖅ ᐊᑭᑐᔫᑎᓄᑦ 
2021-22-ᒥ ᐊᖏᖅᑕᐅᑉᐸᑦ ᑕᕝᕙ ᒐᕙᒪᒃᑯᑦ ᑕᐃᒪ 
ᐋᖅᑮᓕᕋᔭᖅᐸᑦ ᓴᓇᔭᒪᔭᐅᓂᖅᓴᖓᓄᑦ ᐃᒥᕐᒥ 
ᓴᓗᒻᒪᖅᓴᐃᒍᑎᐅᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑭᖑᓪᓕᖅᐹᖅ ᐊᑎᖁᑎᓐᓂᒃ, ᒥᔅᑕ ᓇᑦᓯᖅ.  
 
ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑖᖅ, ᐊᐱᖅᑯᑎᖃᖅᑐᖓ ᒪᒃᐱᒐᖓᓂ 204 
ᐅᓂᒃᑳᖏᓐᓂᒃ ᐊᐅᓱᐃᑦᑐᒥ NCC-ᑯᑦ 
ᐃᓪᓗᖁᑎᖓᓂᒃ ᑯᕕᔪᖃᖅᑐᕕᓂᐅᒻᒪᑦ ᐅᖅᓱᐊᓗᒻᒥ. 
ᑖᓐᓇ ᓇᑎᖓ ᐊᒻᒪᓗ ᐊᑭᓐᓇᖓ 
ᓴᓇᔭᐅᒋᐊᖃᕋᔭᖅᑐᖅ ᑯᕕᔪᒥᓂᐅᓚᐅᖅᑎᓪᓗᒍ 
ᐅᖅᓱᐊᓗᒻᒥᒃ. ᑖᒃᑯᐊ NCC-ᑯᑦ ᐱᐊᓂᒐᔭᖅᐸᑦ 
ᓴᓗᒻᒪᖅᓴᐃᓂᖓ ᒫᑦᓯ 2022 ᐱᓚᐅᓐᖏᓐᓂᖓᓂᒃ?  
 
ᐱᖃᑎᒻᒪ ᐊᐱᖅᑯᑎᐊᓄᑦ 
ᐊᐱᖅᓱᒋᐊᓪᓚᑐᐃᓐᓇᖅᐳᖓ. ᐃᓱᒪᒋᒐᒃᑯ NCC-ᑯᑦ 
ᐃᓪᓗᖁᑎᒋᔭᐅᑉᐸᑦ ᑖᒃᑯᐊ ᓵᑕᔅᓴᓅᒐᔭᕐᒪᑕ 
ᐅᖅᓱᐊᓗᒃ ᑯᕕᔪᒥᓂᐅᓂᖓᓄᑦ. ᐊᑭᓕᖅᑐᐃᕕᑖ 
ᓴᓇᒋᐊᓕᓐᓂᒃ ᒐᕙᒪᒃᑯᑦ ᐱᖁᑎᒋᓐᖏᑖᓃ? ᑭᒃᑯᑦ 

ᐱᖁᑎᒋᒻᒪᔾᔪᒃ ᐃᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᒻᒪᕆᓐᖏᒃᑲᓗᐊᖅᑐᖓ 
ᐱᖁᑎᖃᕐᓂᖅ ᐱᓪᓗᒍ NCC-ᑯᓐᓂ 
ᓂᐅᕕᖃᑦᑕᖅᓯᒪᒻᒥᒐᑦᑕ ᐃᓪᓗᓂᒃ ᐊᕐᕌᒍᓂᒃ 
ᐊᓂᒍᖅᑐᓂᒃ. ᑕᒪᒃᑯᐊ ᐊᖏᕈᑏᑦ ᐊᑑᑎᖃᓯᓲᖑᒻᒪᑕ 
ᐆᑦᑑᑎᒋᓗᒍ ᒪᓕᒐᓕᐅᕐᕕᒃ ᓂᐅᕕᓚᐅᓐᖏᑎᓪᓗᒍ 
ᓱᓕ ᓯᕗᓂᐊᓂ ᓴᓇᒋᐊᕆᐊᓲᕆᒻᒥᒐᑦᑕ ᑕᒪᒃᑯᐊ 
ᑳᓐᑐᕌᖑᔪᒧᓪᓗ ᑖᒃᑯᓄᖓ ᑲᒻᐸᓂᒃᑯᓐᓄᑦ ᑕᒪᓐᓇ 
ᐊᑦᑐᐊᑐᐃᓐᓇᕆᓪᓗᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 
 
ᓇᑦᓯᖅ (ᑐᓵᔨᑎᒍᑦ): ᐄ, ᑕᐃᒪ ᖃᐅᔨᒪᑉᓗᖓ 
ᓇᓪᓕᐅᒃᑯᒫᖅᓱᖃᕆᐊᖃᓲᖑᒻᒪᑕ ᐃᒡᓗᒥᒃ ᑕᐃᒪᓐᓇ 
ᖃᓄᐃᑦᑐᖃᕌᖓᑦ ᓲᕐᓗ ᑯᕕᔪᖃᕐᒪᑦ 
ᓇᓪᓕᐅᒃᑯᒫᖅᓱᕆᔨᒃᑯᓐᓄᑦ ᐊᑭᓕᖅᑕᐅᓪᓗᓂ. 
ᖃᐅᔨᒪᓐᖏᔅᓱᑎᒍᑦ ᑭᒃᑯᓐᓄᑦ ᐱᖁᑎᒋᔭᐅᒻᒪᖔᑦ 
ᐃᒡᓗ ᓇᓪᓕᐅᒃᑯᒫᖅᓯᐅᑎᖃᓚᐅᕐᓂᓐᖏᒻᒪᑕ? 
ᐊᐱᖅᑯᑎᒋᔭᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᐄ, ᐅᖃᖅᑲᐅᒐᒪ ᐅᐊᑦᑎᐊᖅ ᑕᒪᒃᑯᐊ 
ᐱᓕᕆᐊᖑᔪᑦ ᐊᕐᕌᒍᓕᒫᖑᓂᐊᖅᑐᖅ ᑲᔪᓯᓕᕐᒪᑕ 
ᐊᒥᐊᒃᑯᑐᐃᓐᓇᐅᓪᓗᑎᒃ. ᑮᓇᐅᔭᐃᑦ 
ᐋᖅᑭᒋᐊᖅᑕᐅᑐᐃᓐᓇᖅᑐᑦ ᐊᑐᖅᑕᐅᓐᓂᓐᖏᑦᑐᑦ 
ᐊᒥᐊᒃᑰᓂᖏᑦ ᐊᑐᖅᑕᐅᒃᑲᓐᓂᕐᓂᐊᕐᓗᑎᒃ. 
ᑕᐃᒪᓐᓇᑎᒍᑦᑕᐅᖅ ᑐᓴᐅᒪᑎᒋᓐᖏᓐᓇᒪ ᑕᒪᒃᑯᐊ 
ᑐᖅᑯᖅᑕᐅᒻᒪᑕ ᑮᓇᐅᔭᐃᑦ 
ᐊᐱᖅᑯᑎᐅᕈᓘᔭᓚᐅᖅᑐᑦᓴᐅᓐᓂᖅᑯᑦ ᑕᒪᒃᑯᐊ 
ᐱᓕᕆᐊᖑᔪᑦ ᑲᔪᓯᖁᑉᓗᒋᑦ. ᖃᓄᐃᔅᓴᓐᖏᒃᑯᔅᓯ 
ᓇᕝᕚᕋᓱᒍᓐᓇᕋᔭᕋᓗᐊᕋᑦᑕ 

ᑖᒃᑯᐊ ᑐᓴᕋᔅᓴᐃᑦ ᐊᐱᖅᑯᑕᐅᔪᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕ ᒪᑉᐱᒐᕐᒦᒃᑲᑦᑕ 6. 
ᓄᓇᓕᓐᓂ ᒐᕙᒪᒃᑯᓕᕆᔨᒃᑯᓐᓂᓗ 
ᐱᔨᑦᓯᕋᐅᑎᖏᓐᓄᑦ. ᐊᖏᖅᑕᐅᕌᓂᒃᓯᒪᓐᖏᑦᑐᑦ 
ᓯᕗᓂᐊᓂ. $2,000,000. ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᐊᓄᑦ 7. 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᓯᕗᓂᐊᓂ, ᒥᔅᑕ ᖃᒪᓂᖅ. 
 
ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᐅᖃᓕᒫᖏᓐᓂ ᐅᓂᒃᑳᖏᓐᓂ ᐅᖃᕐᒪᑦ ᐃᒪᓐᓇ 
ᑖᓐᓇ ᒪᓕᒐᒃᓴᖅ 77 ᐊᖅᑯᑎᒋᓗᒍ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 
ᕿᓂᓕᕆᕗᑦ ᐋᖅᑭᒋᐊᕈᒪᓪᓕᓂᒋᑦ ᐊᒥᐊᒃᑯᖏᑦ 
ᒪᕐᕉᓐᓄᑦ ᐱᓕᕆᐊᒃᓇᒻᒪᕆᐅᔪᓄᑦ $946,000 
ᒥᑦᑎᒪᑕᓕᖕᒥ ᑕᕆᐅᕐᒥ ᑐᓚᒃᑕᕐᕕᒃᓴᒧᑦ ᐊᒻᒪ 
$811,000 ᐃᖃᓗᓐᓂ ᑐᓚᑦᑕᕐᕕᒻᒧᑦ. ᑐᑭᖃᖅᐸ 
ᑖᓐᓇ ᒥᑦᑎᒪᑕᓕᒻᒥ 
ᑭᖑᕙᕆᐊᖅᑕᐅᒃᑲᓐᓂᕐᓂᐊᖅᑐᖅ ᐊᕐᕌᒍᒧᑦ 
ᐱᐊᓂᒃᑕᐅᓚᐅᓐᖏᓐᓂᖓᓂᒃ ᐃᒃᓯᕙᐅᑖᖅ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᐋᒃᑲ, ᐃᒫᒃ ᑐᑭᖃᑐᐃᓐᓇᖅᐳᖅ. 
ᐊᒥᐊᒃᑯᑦ ᑕᒪᒃᑯᐊ ᐱᐊᓂᒃᑕᐅᖁᑉᓗᒋᑦ 
ᐱᓕᕆᐊᒃᓴᐃᑦ ᑖᒃᑯᓄᖓᑐᐊᖅ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 
 
ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᖁᔭᓐᓇᒦᒡᓗ ᒥᓂᔅᑕ. ᑖᓐᓇ ᐃᓄᐃᑦ 
ᐃᖅᑲᓇᐃᔭᖅᑎᓪᓗᖓ ᐳᓴᓐᑎᖓᒍᑦ 
ᑐᓚᒃᑕᕐᕕᓕᐅᕐᓂᕐᒧᑦ ᑕᒪᕐᒥᖕᓄᑦ 
ᑐᓚᒃᑕᕐᕕᓕᐅᖅᑐᓄᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᓈᓴᐅᑎᓪᓚᑦᑖᑦ ᑕᐃᒪᓕ 
ᐅᖃᓪᓚᒡᕕᐅᓂᕆᓚᐅᖅᑕᕋ ᐃᖅᑲᐅᒪᑦᑎᐊᕈᒪ ᑖᒃᑯᐊ 
ᖃᔅᓰᓐᓇᐅᓛᕆᔭᕆᐊᖃᓐᖏᑦᑐᑦ 
ᐅᖓᑕᐅᔾᔨᓯᒪᓗᐊᕐᒪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ 8611(ᑐᓵᔨᑎᒍᑦ): ᐊᑎᖁᑎᒃᑲ 
ᑭᖑᓪᓕᖅᐹᖑᕋᑖᕐᒪᑦ ᑕᕝᕙᓂ ᒪᒃᐱᒐᕐᒥ. 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ 
ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᑕᑯᓪᓗᒍ, 
$1,757,000. ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 8. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ ᐃᒃᓯᕙᐅᑕᖅ. ᑖᓐᓇ ᐃᓄᓕᕆᔨᒃᑯᓐᓄᑦ 
ᑐᕌᖓᖕᒪᑦ ᐊᐱᖅᑯᓯᒃᓴᖃᓐᖏᖦᖢᖓ 
ᓂᔾᔭᕈᐊᖅᓯᓐᓇᓚᐅᖅᑐᖓ ᐃᑲᔪᖅᑐᓪᓚᕆᒃᑲᒃᑯ 
ᑕᒪᓐᓇ ᐃᓄᓕᕆᔨᒃᑯᑦ ᑐᓴᕐᕕᒋᑦᑕᐅᔭᐃᓐᓇᕋᑦᑎᒍᑦ 
ᑎᑎᕋᕐᕕᒃᓴᕐᒥᒡᓘᓐᓃᑦ ᐊᔪᖅᑲᓪᓚᕆᑦᑕᕐᒪᑕ ᓄᓇᓖᑦ 
ᐃᓚᖏᓐᓂ ᐱᕐᔪᐊᖑᔪᒥᒡᓗ ᐱᔭᒃᓴᖃᖅᑕᖅᖢᑎᒡᓗ 
ᐃᓄᓕᕆᔨᒃᑯᑦ ᐃᑲᔪᖅᑐᕈᐊᖅᓯᓐᓇᖅᖢᒍ ᑕᒪᓐᓇ 
ᐱᓕᕆᐅᓂᐊᖅᑐᖅ, ᓂᔾᔭᕈᐊᓚᐅᖅᑐᖓ ᑕᐃᒪᑐᐊᖅ. 
ᒪ’ᓇ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᑐᐃᓐᓇᖅᑐᖅ, ᒥᔅᑕ 
ᒪᐃᓐ. ᒥᔅ ᑕᐅᑐᓐᖏ.  
  
ᑕᐅᑐᓐᖏ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄᑯᓗᒃ. ᑖᓐᓇ 
ᑲᖏᖅᖠᓂᕐᒥ ᐅᖃᐅᓯᖃᖅᑐᖅ Eskimo Point 
Lumber Supply Building, ᖃᖏᖅᓯᓂᕐᒥᒎᖅ 
ᑕᐃᓐᓇ ᑎᑎᕋᕐᕕᒃ ᐊᑐᖃᑦᑕᕋᑦᑎᒍᑦ ᕿᔪᓕᕆᓂᕐᒧᑦ. 
ᐊᒻᒪᒎᖅ ᑖᒃᑯᐊ ᐃᓄᓕᕆᔨᒃᑯᑦ ᑕᐃᑲᓂ 
ᕿᔪᓕᕆᕝᕕᖕᒥ ᑎᑎᕋᕐᕕᓕᐅᕐᓂᐊᕐᒪᑕ 
ᐊᑐᖅᑕᐅᓂᐊᖅᓱᓂ ᐃᓱᐊᖅᑐᓕᕆᓂᕐᒧᑦ 
ᐱᓕᕆᔨᐅᔪᓄᑦ. ᖃᐅᔨᒪᔪᖓ ᕼᐋᒪᓚᒋᔭᖅᐳᑦ 
ᑲᖏᖅᓯᓂᕐᒥ ᐊᔾᔨᒌᓐᖏᑦᑐᓂᒃ 

ᐃᓂᓪᓚᒃᓴᖅᓯᓯᒪᖕᒪᑕ, ᐃᒡᓗᑐᐃᓐᓇᕐᓄᑦ 
ᐊᑐᖅᑕᐅᔭᕆᐊᓖᑦ ᓄᓇᐃᑦ, ᑮᓇᐅᔭᓕᐅᕋᓱᖕᓂᕐᒧᑦ 
ᓄᓇᐃᑦ ᐊᑐᖅᑕᐅᔭᕆᐊᓖᑦ, ᐅᖁᒪᐃᑦᑐᓕᕆᓂᕐᒧᑦ 
ᐊᑐᖅᑕᐅᔭᕆᐊᓖᑦ ᓄᓇᐃᑦ ᐊᒻᒪ ᑖᓐᓇ Eskimo 
Point Lumber ᐅᖁᒪᐃᑦᑐᓄᑦ ᓄᓇᒧᑦ 
ᐃᓗᐊᓃᔅᓱᓂ.  
 
ᐊᐱᖅᑯᑎᖃᖅᑐᖓ ᖃᓄᑳᓪᓛᓗᒃ 
ᑎᑎᕋᕐᕕᓕᕆᓂᕐᒧᑦ ᐊᑐᓕᑳᓪᓚᖕᒪᖔᑦ 
ᐃᓄᓕᕆᓂᕐᒧᑦ? ᑖᓐᓇ ᐅᖃᐅᓯᑐᐃᓐᓇᕋ 
ᐃᓱᒫᓗᒋᓪᓗᒍ. ᓇᓗᓐᖏᒃᑲᓗᐊᖅᑐᖓ ᒐᕙᒪᒃᑯᑦ 
ᐃᓄᓕᕆᔨᓄᑦ ᑎᑎᕋᕐᕕᖃᑦᑎᐊᓐᖏᒻᒪᑕ ᑭᓯᐊᓂ 
ᑖᓐᓇ ᐃᒡᓗᕐᔪᐊᕉᖅ ᐋᖅᑭᒋᐊᖅᑕᐅᓂᐊᖅᑐᖅ, ᒫᓐᓇ 
ᐅᑉᓗᒥ ᕿᔪᓕᕆᓂᕐᒧᑦ ᑲᖏᖅᓯᓂᕐᒥᐅᑕᕐᓄᑦ 
ᓂᐅᕕᕐᕕᐅᖃᑦᑕᖅᑐᑦ ᖃᓄᖅ 
ᑎᑎᕋᕐᕕᓐᖑᑳᓪᓚᒃᑐᐊᓘᒐᔭᕐᒪᖔᑦ ᒥᑦᑕᕐᕕᐅᑉ 
ᓴᓂᐊᓃᔅᓱᓂ ᐊᒻᒪ ᒥᑦᑕᕐᕕᐅᑉ ᓴᓂᐊᓃᑦᑐᑦ 
ᐅᖁᒪᐃᑦᑐᓕᕆᓂᕐᒧᑦ ᓄᓇᐃᑦ 
ᐊᑐᖅᑕᐅᔭᕆᐊᖃᖅᓱᑎᒃ. ᑖᓐᓇ ᒐᕙᒪᒃᑯᑦ ᖃᓄᖅ 
ᑎᑎᕋᕐᕕᓕᐅᓕᑳᓪᓚᖕᓂᕐᒪᖔᖏᑕ ᑖᒃᑯᓄᖓ 
ᕿᔪᓕᕆᕝᕕᐅᑉ ᐃᓂᖓᓄᑦ 
ᐊᐱᖅᑯᑎᖃᑐᐃᓐᓇᖅᑐᖓ. ᑭᐅᔭᐅᓐᖏᑉᐸᑦ 
ᓈᒻᒪᒋᓪᓗᒍ, ᐅᖃᐅᓯᕆᔪᒪᑐᐃᓐᓇᖅᑕᕋ 
ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᑕᐃᒪᓐᓇ ᓱᓕ ᐃᓱᒪᒋᑐᐃᓐᓇᖅᑕᕋ. 
ᐊᐱᖅᑯᑕᐅᕙᒌᖅᑐᒃᓴᐅᓚᐅᖅᑑᒐᓗᐊᖅ 
ᐊᖏᖅᑕᐅᓇᓱᒃᑎᓪᓗᒋᑦ ᐱᓕᕆᐊᒃᓴᑦ ᑮᓇᐅᔭᑦ 
ᐊᖏᖅᑕᐅᕚᓪᓕᖅᖢᑎᒃ ᑖᓐᓇ ᐊᕗᖓ 
ᓄᒃᑎᖅᑎᕆᑐᐃᓐᓇᖅᑕᕗᑦ ᑮᓇᐅᔭᓂᒃ. 
90%ᓪᓗᐊᖓᓂᒃ ᒫᓐᓇ ᐱᔭᕇᖅᓯᒪᓕᕐᒪᑕ 
ᐱᔭᕇᕈᑎᒃᓴᑦᑎᓐᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᖁᔭᓐᓇᒦᒃ ᒥᓂᔅᑕ ᑯᐅᖕᒪᑦ. ᑖᓐᓇ 
ᐱᓗᐊᓐᖏᑐᐃᓐᓇᕐᒪᒍ ᕼᐋᒪᓚᒃᑯᑦᑕᐅᖅ 
ᒪᓕᒐᕋᓛᖃᕐᒪᑕ ᓄᓇᐃᑦ ᐊᑐᖅᑕᐅᓂᖏᓐᓄᑦ 
ᐊᖏᕐᕋᖃᕐᕕᐅᔪᓄᑦ, ᐃᖅᑲᓇᐃᔭᖃᕐᕕᐅᔪᓄᑦ 

ᑕᐃᒪᓕ ᐱᕈᖅᐸᓪᓕᐊᕐᔪᐊᖅᑐᒻᒪᕆᐅᒐᑦᑕ 
ᐅᔭᕋᖕᓂᐊᕐᕖᑦ ᐱᔾᔪᑎᒋᓪᓗᒍ.  
 
ᑖᓐᓇ ᑕᑯᑐᐃᓐᓇᖅᖢᒍ Eskimo Point Lumber 
ᕿᔪᓕᕆᕝᕕᒃ ᑲᖏᖅᖠᓂᕐᒥ ᐱᓕᕆᕝᕕᖓ 
ᐃᒡᓗᖃᖅᑐᓄᑦ ᐋᖅᑭᒋᐊᖅᑕᐅᓐᓂᕐᒪᑦ 
ᐊᑐᖅᑕᐅᔪᓐᓇᕐᓂᐊᕐᒪᑦ ᐃᓄᓕᕆᔨᓄᑦ ᑖᓐᓇ 
ᖁᒃᓴᓪᓚᒍᑎᒋᑐᐃᓐᓇᕋᒃᑯ. ᑖᓐᓇ ᐃᓄᓕᕆᔨᒃᑯᓐᓄᑦ 
ᑎᑎᕋᕐᕕᒃ ᐃᒡᓗᕐᔪᐊᖅ ᒥᕝᕕᐅᑉ 
ᖃᓂᒋᔮᓃᒃᑲᔭᖅᑐᖅ. ᑖᓐᓇ ᐊᖏᔪᕐᔪᐊᓄᑦ 
ᐃᖅᑲᓇᐃᔭᕐᕕᓄᑦ ᑐᑭᓯᓇᖅᓯᑎᓐᓇᓱᑐᐃᓐᓇᖅᑕᕋ 
ᐃᓱᒪᒃᑯᑦ ᖃᓄᖅ ᐅᑯᐊ ᒐᕙᒪᒃᑯᑦ ᑕᐃᒪᐃᑦᑐᓐᓇᑐᑦ 
ᒪᓕᑦᑎᐊᖅᑐᒋᑦ.  
 
ᑖᓐᓇ ᖁᒃᓴᓪᓚᒍᑎᑐᐃᓐᓇᖅᑕᕋ ᑖᒃᑯᐊ 
ᒪᓕᒐᕋᓛᖏᑦ ᕼᐋᒪᓚᒃᑯᑦ ᒪᓕᒃᑕᕕᓂᐅᒐᓕᐊᖅᑲᐃ? 
ᑖᒃᑯᐊ Eskimo Point Lumber ᕿᔪᓕᕆᕝᕕᒃ 
ᒥᕝᕕᐅᑉ ᖃᓂᒋᔮᓂ, ᕼᐋᒪᓚᒃᑯᓐᓄᑦ 
ᓴᓂᕐᕙᒃᑕᐅᓚᐅᖅᓯᒪᖕᒪᑦ ᑖᒃᑯᐊ 
ᐃᖅᑲᓇᐃᐅᔭᕐᕕᒡᔪᐊᕐᒧᓪᓕ ᑖᓐᓇ ᓄᓇᓕᑐᐃᓐᓇᖅ 
ᑮᓇᐅᔭᓕᐅᕋᓱᒃᑐᓄᑦ ᑎᑎᕋᕐᕕᒃ ᑖᓐᓇ 
ᖁᒃᓴᒋᓂᐊᑐᐃᓐᓇᖅᑐᖅ. ᑕᕝᕙᑐᐊᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 
8ᒦᑦᑐᒍᑦ, ᐃᓄᓕᕆᔨᒃᑯᑦ. 
ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᑲᑎᓪᓗᒋᑦ 
ᐱᓕᕆᕝᕕᖓ $63,000. ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ. ᒪᓕᒐᒃᓴᖅ 77 
ᐸᐃᑉᐹᖁᑎᔅᓯᓐᓂᒃ. 
ᐱᑐᐃᓐᓇᕆᐊᖃᖅᑐᐃᓐᓇᐅᖅᑰᓕᕋᑦᑕ. ᒪᓕᒐᒃᓴᖅ 
77, ᐃᓚᒋᐊᕈᑎᑦ (ᐊᑭᑐᔫᑎᑦ) ᒪᓕᒐᖅ ᓈᓴᐅᑎᖓ 
2, 2021-2022. ᐃᓚᖓ 1. ᐊᖏᖅᐱᓰ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. 
ᐊᖏᖅᐱᓰ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓᓅᕐᓗᓯ 
ᒪᒃᐱᒐᖅ 2-ᒥ. ᐅᐃᒍᖓ ᐊᖏᖅᑕᐅᓯᒪᓐᖏᑦᑐᑦ 
ᑮᓇᐅᔭᖅᑐᕈᑎᒃᓴᓄᑦ ᐊᕐᕌᒍᐊᓄᑦ ᐃᓱᓕᓐᓂᐊᖅᑐᒧᑦ 
ᒫᑦᓯ 31, 2022. ᓂᕈᐊᕐᓂᖓ 2. 
ᑮᓇᐅᔭᖅᑐᕈᑎᒃᓴᐃᑦ ᑲᑎᓪᓗᒋᑦ $4,355,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 
ᐊᖏᖅᐹᑦ ᒪᓕᒐᒃᓴᖅ 77, ᐃᓗᐃᑦᑑᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 
ᐊᖏᖅᐹᑦ ᒪᓕᒐᒃᓴᖅ 77 ᑲᑎᒪᔾᔪᑎᔅᓴᓅᖁᓪᓗᒍ 
ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒋᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᔾᔪᑏᑦ 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᐃᓈᕐᓗᒍ ᖁᔭᒋᔪᒪᑐᐃᓐᓇᖅᑖᒃᑲ 
ᐃᖅᑲᓇᐃᔭᖅᑏᒃᑲ ᒥᔅᑕ ᒫᓐᓯᐅᓪ 
ᐊᐱᖅᓱᕋᑖᓐᖏᑕᕋᓗᐊᕋ ᑭᓯᐊᓂ ᖁᔭᒋᔭᒃᑲ 
ᐱᕙᒌᔭᐃᖃᑦᑕᕐᓂᖏᑦ ᐅᕙᓐᓄᑦ 
ᓵᔅᓯᓃᓐᓂᐊᖅᑎᓪᓗᖓ.  
 
ᐱᓪᓗᒍ ᐋᖅᑭᒋᐊᕐᕕᒃ ᐃᒡᓗᕐᔪᐊᖅ ᖁᔭᒋᑦᑎᐊᖅᑕᕋ 
ᐃᑲᔪᖅᓱᖅᑕᐅᓂᖏᑦ ᐃᓱᒫᓘᑎᑕᖃᓚᐅᖅᑑᒐᓗᐊᖅ 
ᖃᓄᖅ ᑮᓇᐅᔭᐃᑦ ᐊᑐᖅᑕᐅᓂᖏᓐᓂᒃ. ᑭᓯᐊᓂ 
ᐅᖃᐅᑎᔪᓐᓇᖅᑕᒃᑲ ᒪᓕᒐᓕᐅᖅᑏᑦ ᑕᖅᑲᒃᑯᐊᓗ 
ᖃᖓᒃᑯᑦ ᓱᕋᐃᓐᓇᖅᑕᖃᓚᐅᓐᖏᑦᑎᐊᖅᑐᖅ 
ᒪᓕᒐᓕᐊᖑᓯᒪᔪᓂᒃ. ᑕᒪᒃᑯᐊ 
ᓴᓂᕐᕙᒃᑕᐅᕙᒌᖅᓯᒪᓚᐅᖅᑐᑦ ᑮᓇᐅᔭᑦ ᑖᒃᑯᐊ 
ᑲᒪᒋᔭᐃᓐᓇᕆᔪᓐᓇᖁᓪᓗᒋᑦ ᒪᓕᒋᐊᓖᑦ 
ᐊᖑᒻᒪᑎᔪᓐᓇᖁᓪᓗᑕ.  
 
ᖁᔭᓐᓇᒦᒃ ᒪᓕᒐᓕᐅᖅᑎᓕᒫᑦ ᐊᐱᖅᑯᑎᖏᓐᓄᑦ 
ᐱᓕᕆᑦᑎᐊᕐᓂᖏᓐᓄᓪᓗ ᓂᕆᐅᑦᑎᐊᖅᐳᖓᓗ 
ᑲᔪᓯᑦᑎᐊᓂᐊᕋᑦᑕ 6-ᖓᓐᓂᒃ 
ᒪᓕᒐᓕᐅᖅᑎᐅᒐᔭᖅᑐᓂᒃ ᑕᒪᒃᑯᓄᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 
ᑖᒃᑯᐊ ᐃᖅᑲᓇᐃᔭᖅᑏᑦ ᐊᓂᑎᓚᐅᕐᒥᒃᑭᑦ ᐊᒻᒪᓗ 
ᖁᔭᓐᓇᒦᒃ.  
ᖃᓄᐃᓕᐅᕈᒪᕙᑦ ᑲᑎᒪᔩᑦ? ᒥᔅᑕ ᓇᑦᓯᖅ.  
 
ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐱᔭᕇᕐᓂᕐᒧᑦ ᐅᓂᒃᑳᕈᒪᓕᖅᐳᖓ. (ᑐᓵᔨᒃᑰᖏᑦᑐᖅ) 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᒪᑦ 
ᐱᔭᕆᕐᓂᕐᒧᑦ ᑖᓐᓇᓗ ᐊᐃᕙᔾᔪᑎᔅᓴᐅᓇᓂ. 
ᓈᒻᒪᓴᖅᑐᑦ ᐱᖁᔨᕗᖔᕈᒻᒥᒃ? ᐊᑭᕋᖅᑐᖅᑐᑦ? 
ᐱᖁᔨᕗᖔᕈᑎ ᑲᔪᓯᕗᖅ. ᓇᖏᖅᓯᓂᐊᓕᖅᐳᖓ 
ᐱᔭᕇᕐᓂᕐᒥ ᐅᓂᒃᑳᕐᓗᖓ.  

ᐅᖃᖅᑎ (ᑐᓵᔨᑎᒍᑦ): ᐅᓐᓄᓴᒃᑯᑦ ᒪᓕᒐᓕᐅᖅᑏᑦ. 
ᐅᑎᕋᔅᓯ ᑐᓐᖓᓱᒋᑦ. ᐅᓂᒃᑳᕐᓂᖅ 
ᑲᑎᒪᑐᐃᓐᓇᕐᓂᕐᒧᑦ. ᐅᓂᒃᑳᖏᑦ. ᒥᔅᑕ ᐋᖁᐊᖅ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑲᑎᒪᔨᖁᑎᑎᑦ 
ᐃᓱᒪᔅᓴᖅᓯᐅᕈᑎᖃᕋᑖᕐᒪᑕ ᒪᓕᒐᒃᓴᖅ 77-ᒥᒃ 
ᐊᒻᒪᓗ ᐅᓂᒃᑳᕈᒪᓕᖅᑐᑎᒃ ᑖᓐᓇ ᒪᓕᒐᒃᓴᖅ 77 
ᑲᑎᒪᔾᔪᑎᔅᓴᓅᕈᓐᓇᖅᓯᔪᖅ ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᐊᕐᖓᑦ.  
 
ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ ᐅᓂᒃᑳᖏᑦ 
ᑲᑎᒪᑐᐃᓐᓇᓂᕐᒧᑦ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᒻᒥᒃ 
ᐊᐃᑉᐲᔪᖃᖅᐸ? ᖁᔭᓐᓇᒦᒃ, ᒥᔅᑕ ᑯᓱᒐᖅ. 
ᐱᖁᔨᕗᖓᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? 
ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᔪᖅ.  
 
ᑲᑎᒪᔾᔪᑎᔅᓴᓂ 21. ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑮᓇᐅᔭᓕᕆᓂᕐᒧᑦ 
ᒥᓂᔅᑕ, ᒥᓂᔅᑕ ᕼᐃᒃᔅ.  
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 77 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᓄᑦ (ᐊᑭᑐᔪᖅᑐᕈᑎᒃᓴᐃᑦ) 
ᒪᓕᒐᖅ, ᓈᓴᐅᑎᖓ 2, 2021-2022 - 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 77, 
ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑎᒧᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 2, 
2021-2022, ᐱᖓᔪᐊᓐᓂᒃ 
ᐅᖃᓕᒫᖅᑕᐅᖁᓕᖅᖢᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑕᐅᔪᖅ 
ᓈᒻᒪᒻᒪᑦ. ᐱᒋᐊᖅᑎᑕᐅᔪᒧᑦ.  
 
ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 
 

ᐅᖃᖅᑎ (ᑐᓵᔨᑎᒍᑦ): ᓂᕈᐊᕈᒪᓕᕐᒪᑕ. 
ᓈᒻᒪᒃᓴᖅᑐᑦ. ᓈᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ 
ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 77 
ᐊᖏᖅᑕᐅᔪᓐᓇᖅᓯᕗᖅ ᐱᓐᖑᖅᑎᑕᐅᓗᓂ.  
 
ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᔾᔪᑎᑐᐃᓐᓇᖅ ᒪᓕᒐᓕᕆᓂᕐᒧᑦ 
ᑲᑎᒪᔨᕋᓛᑦ ᑲᑎᒪᓛᕐᒪᑕ ᖃᐅᑉᐸᑦ 9-ᒧᐊᖅᐸᑦ 
ᓇᓄᖅ ᑲᑎᒪᕕᐊᓂ.  
 
ᑲᑎᒪᔾᔪᑎᒃᓴᐃᑦ ᓯᑎᐱᕆ 14-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ 
ᐊᐃᑉᐱᕈᕋᓱᓐᓂᖓᓂ, ᓯᑎᐱᕆ 14, 1:30-ᒧᐊᖅᐸᑦ 
ᐅᓐᓄᓴᒃᑯᑦ. 
 
ᐃᖅᓱᖅᑏ. 
 
>>ᑲᑎᒪᓂᖅ ᓄᖅᑲᖅᑐᖅ 17:31-ᒧᐊᖅᑎᓪᓗᒍ



 

 

 


